
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔫ ᐃᓄᒃ 

(ᑐᓄᓂᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-

ᑎᑭᕋᕐᔪᐊᖅ) 

 

ᓯᒥᐅᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᓯᕗᓕᖅᑎ ᐹᓪ ᖁᐊᓴ 

(ᐊᒡᒍ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᕐᓂᒃ; ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᔫᓂ 8, 2018 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐊᖓᔪᖅᑳᖅ ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ 

ᐃᖃᓪᓗᐊᖅ, ᐅᖃᖅᑎ ᔫ ᐃᓄᒃ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, 

ᒦᓚ ᖃᒥᓐᖑᐊᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᓯᒥᐅᓐ ᒥᑭᓐᖑᐊᖅ, ᒫᒡᒍᓚ 

ᓇᑲᓱᒃ, ᐸᑎᖅ ᓇᑦᓯᖅ, ᐃᒥᓕᐊᓐᓄ ᕿᓐᖑᖅ, 

ᓯᕗᓕᖅᑎ ᐹᓪ ᖁᐊᓴ, ᐋᓚᓐ ᕋᒻᐴᑦ, ᐊᖓᔪᖅᑳᖅ ᔫ 

ᓴᕕᑲᑖᖅ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 10:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔫ ᐃᓄᒃ): ᒥᔅᑕ ᖁᐊᓴ, 

ᑐᒃᓯᐊᕐᓂᒃᑯᑦ ᐱᒋᐊᖅᑎᓚᐅᖅᑎᒍᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑐ ᖁᐊᓴ. ᐅᓪᓛᒃᑯᑦ 

ᓯᕗᓕᖅᑎ, ᒪᓕᒐᓕᐅᖅᑏᓪᓗ. ᐅᓪᓛᒃᑯᑦ 

ᓄᓇᕗᒻᒥᐅᑦ, ᑕᓚᕖᓴᒃᑯᑦ ᑕᐅᑐᒃᑐᑦ ᓈᓚᐅᑎᒃᑯᓪᓗ 

ᑐᓵᔪᑦ.  

 

ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᓂᐊᖅᑐᒍᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ 

ᑎᑭᕋᕐᔪᐊᕐᒧᓪᓗ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᐅᑉᓛᑦᓯᐊᖅ 

ᒪᓕᒐᓕᐅᖅᑎᐅᖃᑎᒃᑳ.  

 

ᑕᐃᒪ ᐅᖃᖅᑎᑦᓯᔩ, ᒫᓐᓇ 

ᐊᖏᖅᑕᐅᕼᐅᐊᕋᓗᐊᖅᐳᖓ ᑲᑎᒪᔾᔪᑎᒃᕼᐊᕗᑦ 

ᒪᓕᒃᖢᒋᑦ ᓈᕼᐅᑎᓕᒃ 19-ᒧᑦ ᑲᔪᕼᐃᕼᐅᐊᖅᖢᖓ. 

ᐅᖃᖅᑎᑦᓯᔩ, ᒪ’ᓇ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ  

ᐊᖏᖅᑕᐅᔪᒪᒐᓗᐊᕐᒪᑦ ᑖᒃᑯᓇᓂ 

ᑲᑎᒪᔾᔪᑎᒃᓴᑦᑎᓐᓂ ᓇᐃᓴᐅᑎᓕᖕᒧᑦ 19-

ᒧᐊᑲᐅᑎᒋᔪᒪᓪᓗᓂ. ᐋᒃᑳᖅᑐᖃᖅᐹ? ᑐᓴᖏᓐᓇᒪ. 

ᑲᑎᒪᔾᔪᑎᒃᓴᖅ ᓇᐃᓴᐅᑎᖓ 19. ᑲᑎᒪᑐᐃᓐᓇᕐᓂᖅ 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᒪᓕᒐᒃᓴᓂᒃ 

ᐊᓯᖏᓐᓂᒡᓗ. ᒪᓕᒐᒃᓴᐃᑦ ᓇᐃᓴᐅᑎᓖᑦ 4, 5, 

ᐊᒻᒪᓗ 7, ᐃᒃᓯᕙᐅᑕᕆᔭᐅᓂᐊᖅᑐᖅ ᒥᔅᑕ 

ᒥᑭᓐᖑᐊᖅ.  

 

ᐊᒻᒪᓗ ᐱᔪᓐᓇᖅᓯᑎᑕᐅᓯᒪᓂᕋ ᐱᖁᔨᕗᖔᕈᒻᒧᑦ 

ᓇᐃᓴᐅᑎᓕᖕᒧᑦ 4 - 5(2) ᒪᓕᒡᓗᒍ 

ᑲᑎᒪᔨᑐᐃᓐᓇᐃᑦ ᑲᑎᒪᐃᓐᓇᕐᓂᐊᖅᑐᓯ 

ᑲᑎᒪᔾᔪᑎᒃᓴᔅᓯᓐᓂᒃ ᐱᓕᕆᐊᒃᓴᖃᕐᓂᓕᒫᔅᓯᓐᓂ.  

 

ᒫᓐᓇ ᑎᓕᐅᖅᐸᔅᓯ ᑕᕝᕙᓂ 

ᐃᒃᓯᕙᐅᑕᕆᔭᔅᓯᓐᓃᖏᓐᓂᖁᓪᓗᓯ. ᑖᒃᑯᐊ 

ᐊᑐᐃᓐᓇᕈᖅᑕᐅᔭᕇᑐᐊᖅᐸᑕ ᑲᑎᒪᔨᑐᐃᓐᓇᐃᑦ 

ᐱᒋᐊᕐᓂᐊᕐᒪᑕ. 

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓛᑦᓯᐊᖅ. 

(ᑐᓵᔨᑎᒍᑦ) ᑲᑎᒪᓂᖅ ᒫᓐᓇ ᐱᒋᐊᖁᓕᖅᑲᕋ.  

 

(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐃᓕᓴᖅᓯᔪᒪᑉᓗᖓ 

ᑕᕝᕙᓂ ᒪᓕᒐᓕᐅᕐᕕᖕᒥᑦ. ᑖᒃᑯᐊ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᓐᓃᓐᖔᖅᑐᑦ ᑐᓐᖓᕼᐅᖁᑉᓗᒋᑦ, 

ᑕᐃᕕᑦ ᕿᑎᖅᖠᖅ. 

 

>>ᐸᑦᑕᑐᖅᑐᑦ 

 

ᑲᐃᓚᐱ ᓴᖑᔭᒃ 

>>ᐸᑦᑕᑐᖅᑐᑦ 

 

ᓄᐊᒪᓐ ᖃᔮᖅ 

 

>>ᐸᑦᑕᑐᖅᑐᑦ 

ᐊᑏᒪ ᕼᐃᓪᓛᕆ.   

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑲᑎᒪᑐᐃᓐᓇᕐᓂᕐᒥᑦ ᐅᑯᓂᖓ 

ᐱᔭᔅᓴᖃᖅᑐᒍᑦ ᐱᖁᔭᒃᓴᖅ 4, 5, ᐊᒻᒪᓗ 7. 

ᓱᖁᔨᕙᑦ ᑲᑎᒪᔩᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ. ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ 

ᕿᒥᕐᕈᓂᑦᑎᓐᓂᑦ ᐱᖁᔭᔅᓴᖅ 4 ᐊᒻᒪᓗ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐊᒻᒪᓗ ᑭᖑᓂᐊᒍᑦ 

ᐃᓄᓕᕆᔨᒃᑯᑦ ᐊᒻᒪᑦᑕᐅᖅ ᒪᓕᒐᓕᕆᔨᒃᑯᑦ 

ᐱᓕᕆᕕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᕼᐃᕗᓪᓕᖅᐹᖅ ᐱᓕᕆᐊᕆᔪᒪᓪᓗᒍ ᐱᖁᔭᒃᓴᖅ 4. 

ᐊᖏᖅᐱᕼᐄ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒫᓐᓇ ᒥᓂᔅᑕ 

ᑯᓱᒐᖅ ᐊᐱᕆᒍᒪᔭᕋ ᐃᖅᑲᓇᐃᔭᖅᑎᖃᖅᑮᑦ ᐃᕝᕕᑦ 

ᓴᓂᐊᓃᖁᔭᖏᓐᓂ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐱᓕᕆᔨᓐᓂᒃ 

ᐃᒃᓯᕙᖃᑎᖃᕈᒪᕗᖓ ᓵᒃᓯᓐᓄᐊᓚᐅᓐᖏᓐᓂᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑯᓱᒐᖅ. ᑲᑎᒪᔩᑦ, 

ᐊᖏᖅᐱᕼᐄ ᒥᓂᔅᑕ ᐃᖅᑲᓇᐃᔭᖅᑎᖏᑦ 

ᐊᐱᖅᕼᐅᖅᑕᐅᕕᖕᒧᐊᖁᓪᓗᒋᑦ? ᐊᖏᖅᐱᕼᐄ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, 

ᐃᖅᑲᓇᐃᔭᖅᑎᖏᑦ ᐃᕼᐃᖅᑎᑦᑑᓪᓗᐊᕈᕕᒋᑦ.  

 

ᓇᓗᓇᐃᑦᑎᐊᕐᓂᐊᕐᒪᑕ ᒥᓂᔅᑕ ᑯᓱᒐᖅ, 

ᐃᖅᑲᓇᐃᖅᑎᑎᑦ ᓇᓗᓇᐃᔭᖅᑑᓪᓗᐊᕈᕕᒋᑦ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓪᓛᒃᑯᑦ, ᑲᑎᒪᔨᐅᖃᑎᒃᑲ. ᑖᒃᑯᐊ 

ᑕᕝᕙᓂ ᓵᒃᓯᓃᖃᑎᒋᓂᐊᖅᑖᒃᑲᒃ 

ᑕᓕᖅᐱᒃᓯᓐᓃᑦᑐᖅ ᐊᖓᔪᖅᑳᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑎᐅᕆ ᐊᐅᓪᓚ 

ᐊᒻᒪᓗ ᓴᐅᒥᑦᑎᓐᓃᑦᑐᖅ ᕘᓴ ᒪᐃᐅᓪ 

ᑮᓇᐅᔭᓕᕆᓂᕐᒧᑦ ᐃᓱᒪᑕᖅ ᐃᒡᓗᓕᕆᔨᕐᔪᐊᒃᑯᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᑯᓱᒐᖅ. 

ᑐᓐᖓᕼᐅᖕᓂᐊᖅᐳᕼᐃ ᒪᓕᒐᓕᐅᕐᕕᖕᒥ.  

 

(ᑐᓵᔨᑎᒍᑦ) ᐱᒋᐊᓚᐅᖏᓐᓂᑎᓐᓂᒃ ᓄᓇᕗᒻᒥᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐃᖅᑲᐃᑎᑦᑎᒋᐊᕈᒪᔪᖓ 

ᓱᓕ ᖁᓕᓂᒃ ᒐᕙᒪᒃᑯᑦ ᐱᓕᕆᕕᖏᓐᓂᑦ, 

ᑮᓇᐅᔭᖅᑐᕈᑎᔅᓴᖏᓐᓂ ᕿᒥᕐᕈᒋᐊᖃᕋᑦᑕ ᓱᓕ. 

ᑕᐃᒪ ᐅᖃᐅᔾᔨᒋᐊᖅᑯᖓ ᒪᓕᒐᓕᐅᖅᑎᓂᒃ ᑕᕝᕙᓂ 

ᐃᒃᓯᕙᐅᑕᐅᓂᕋ ᒪᓕᒐᖅ 77-(2), 

ᑲᔪᓯᑦᑎᐊᕆᐊᖃᕐᓂᕗᑦ ᒪᓕᓪᓗᒍ.  

 

ᐊᒻᒪᓗᑦᑕᐅᖅ ᒪᓕᒐᓕᐅᖅᑎᓕᒫᑦᑎᐊᑦ ᒥᓂᔅᑕᐃᓪᓗ 

ᐱᓕᕆᔨᖏᑦ ᐊᑐᓗᐊᖃᑦᑕᖁᔨᓐᖏᑦᑐᒍᑦ 

ᓇᐃᓈᖅᓯᒪᔪᓂᒃ ᐅᖃᐅᓯᕐᓂᒃ, 

ᐱᒋᐊᓐᖓᕐᓂᑐᐃᓐᓇᖏᓐᓂᒃ ᐊᑐᖃᑦᑕᖅᑐᓂᒃ 

ᐱᔭᕆᐊᑦᑑᑎᑦᑎᕕᐅᑎᖃᑦᑕᕐᖓᑦ ᑐᓵᔨᑦᑎᓐᓄᑦ 

ᐊᖑᒻᒪᑎᑎᑦᑎᒐᓱᐊᖅᑐᓂ. ᖃᓄᖅ 

ᖃᐅᔨᒐᓱᑦᑎᓪᓗᒋᑦ ᓇᐃᓈᖅᓯᒪᔪᖅ 

ᐱᒋᐊᓐᖓᕐᓃᓐᓇᖏᓐᓂᒃ ᐅᖃᖅᓯᒪᔪᖅ 

ᑐᑭᖃᕐᒪᖔᖅ.  

 

ᒫᓐᓇ ᑲᔪᓯᒋᐊᓐᖑᓱᓕᖅᑯᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᒃ, ᒪᑉᐱᒐᖓ L-3. ᖁᔭᓐᓇᒦᒃ, 

ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, 

ᐅᖃᖅᑎᑦᓯᔩ. ᐅᑉᓛᑦᓯᐊᖅ (ᑐᓵᔨᑎᒍᑦ) ᒥᓂᔅᑕ  

ᐃᖅᑲᓇᐃᔭᖅᑏᓪᓗ.  

 

ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. ᒫᓐᓇ 

ᐱᒋᐊᕈᑎᖃᖅᑳᕈᒪᔪᖓ ᐊᐱᖅᓱᕐᓗᖓ ᖃᓄᖅ 

ᐃᓪᓗᓕᕆᔨᕐᔪᐊᒃᑯᑦ ᐊᐅᓚᑕᐅᕙᒻᒪᖔᑕ ᑲᑎᒪᔨᓄᑦ. 

ᑲᑎᒪᔨᖃᖅᐸᓪᓚᐃᒐᔅᓯ ᑕᐃᒃᑯᐊᓗ ᑲᑎᒪᔨᖏᑦ 

ᑭᒃᑰᒻᒪᖔᑕ ᑕᑯᓐᓈᖅᑐᒋᑦ 

ᖃᐅᔨᒪᔪᒡᒍᑎᐊᓗᐃᓄᑯᐊ.  

 

ᐅᕙᓂᓕ ᐱᓕᕆᐊᕗᑦ ᑕᑯᓐᓈᖅᑐᒍ 

ᓇᐅᑦᑎᖅᑐᖅᑎᐅᒐᑦᑕ ᐃᓕᔅᓯ ᑯᐊᐳᕇᓴᓐᖓᓐᓂᒃ, 

ᖃᓄᕐᓕ ᐱᓕᕆᖃᑎᒌᒋᐊᖃᖅᑐᒋᕕᒋᑦ 

ᒪᓕᒐᓕᐅᕐᕕᒃ, ᐊᒻᒪᓗ ᑲᑎᒪᔨᐅᓗᓯ 

ᓇᐅᑦᑎᖅᓱᕆᐊᖃᕐᓂᖓ ᐱᔾᔪᑎᒋᓪᓗᒍ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᔅᑕ ᒪᐃᓐ ᐊᐱᕆᒐᕕᑦ 

ᑖᑉᓱᒥᖓ. ᑖᒃᑯᐊ ᑲᑎᒪᔩᓪᓗ ᐃᒡᓗᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᐊᒻᒪ ᑎᑎᕋᕐᕕᒃᐳᑦ, ᑎᑎᕋᕐᕕᒃᓯ, 

ᐱᓕᕆᖃᑎᒌᖕᓂᕆᔭᖓ ᐃᖢᐊᕋᓱᒋᔭᕋ.  

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᕿᒥᕐᕈᓲᖑᖕᒪᑕ ᑖᒃᑯᓂᖓ ᐃᒡᓗᓕᕆᔨᕐᔪᐊᒃᑯᑦ 

ᑐᕌᒐᕆᔭᓗᒃᑖᖏᓐᓂᒃ. ᕿᓂᖅᖢᑎᒡᓗ ᖃᓄᖅ 

ᑖᒃᑯᐊ ᒪᓕᒐᖏᑦ ᑐᕌᒐᕆᔭᖏᒡᓗ 

ᐊᑐᖅᑕᐅᑦᓯᐊᕈᓐᓇᕋᔭᕐᒪᖔᑕ. ᑕᐃᒃᑯᐊ ᑲᑎᒪᔨᐅᔪᑦ 

ᑖᒃᑯᓄᖓ ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᖅᑲᐅᒐᕕᑦ 

ᖃᐅᔨᒪᑦᓯᐊᕐᒪᑕ ᑕᒪᑐᒥᖓ ᐃᒡᓗᓕᕆᓂᕐᒥᒃ. 

ᕿᓂᖃᑦᑕᖅᖢᑎᒡᓗ ᖃᓄᖅ ᐱᕚᓪᓕᕈᑎᒃᓴᓂᒃ 

ᐱᑕᖃᕋᔭᕐᒪᖔᑦ.  

 

ᑖᑉᑯᐊᓕ ᐅᕙᖓ ᐱᓕᕆᖃᑎᒋᑉᓗᒋᑦ ᐊᒻᒪ ᐃᓕᑉᓯ 

ᐅᕘᓈᖅᑎᓪᓗᑕ ᑖᒃᑯᐊ ᑲᑎᒪᔩᑦ ᑲᑎᒪᕕᐅᑉ 

ᐃᓗᐊᓂ, ᒪᓕᒐᓕᐅᕐᕕᑉ ᐃᓗᐊᓂ. ᐅᖃᐅᓯᕆᔭᐅᔪᑦ 

“ᐅᑯᐊ ᑐᕌᕋᓱᒐᔭᕋᑉᑎᒍᑦ,” “ᐅᑯᐊ 

ᓈᒻᒪᓐᖏᓗᐊᓕᕐᒪᑕ” ᐅᕝᕙᓘᓐᓃᑦ ᐅᑯᐊ ᐱᐅᖕᒪᑕ. 

ᖃᓄᖅ  

ᐱᓕᕆᐊᕆᔭᕆᐊᖃᕈᑉᑎᒎᕌᖓᑉᑕ.  

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦᑕᐅᖅ ᑲᑎᒪᔭᕌᖓᒥᒃ 

ᑕᒪᑉᑯᓂᖓ ᕿᒥᕐᕈᓲᖑᖕᒥᖕᒪᑕ 

ᐃᓱᒪᒃᓴᖅᓯᐅᕈᑎᖃᖅᖢᑎᒃ ᑕᓯᐅᖅᖢᑎᒡᓗ ᖃᓄᖅ 

ᑕᒪᒃᑯᐊ ᐱᕚᓪᓕᕈᑕᐅᔪᓐᓇᕋᔭᕐᒪᖔᑕ. ᓇᐅᒃᑯᓪᓗ 

ᐊᔪᕐᓇᓐᖏᓐᓂᖅᓴᐅᓇᔭᕐᒪᖔᑦ ᑕᒪᒃᑯᐊ  

ᑲᔪᓯᑎᓐᓇᓱᒡᓗᒋᑦ. 

 

ᐆᒃᑑᑎᒋᓗᒍ ᕿᒥᕐᕈᖕᒪᑕ ᒫᓐᓇ ᑕᒪᒃᑯᐊ 

ᓇᖕᒥᓂᖅᑖᕋᓱᒃᑐᑦ ᐃᒡᓗᓂᒃ ᖃᓄᖅ 

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ 

ᓇᒃᑎᑦᑕᕈᑎᖃᓕᓲᖑᖕᒪᑕ ᑮᓇᐅᔭᓕᐅᓗᐊᖅᑐᑦ  

ᐅᕝᕙᓘᓐᓃᑦ ᑮᓇᐅᔭᓕᐅᓐᖏᓗᐊᖅᑐᑦ. ᑕᒪᑉᑯᐊ 

ᐃᒪᓐᓇ ᑮᓇᐅᔭᓕᐅᕈᕕᑦ ᐊᔪᓐᖏᑦᑐᑎᑦ 

ᐅᖓᑖᓄᐊᕋᓛᒃᑯᕕᑦ ᐊᔪᓕᖅᖢᑎᐅᓲᖑᖕᒪᑕ 

ᑕᒪᒃᑯᐊ. ᑖᒃᑯᐊ ᑲᑎᒪᔩᑦ ᑕᒪᒃᑯᓂᖓ ᓇᐅᒃᑯᑦ 

ᐃᖢᐊᖅᓯᒋᐊᕋᔭᕐᒪᖔᑦ ᕿᒥᕐᕈᔨᐅᖃᑦᑕᕐᓂᖏᓐᓄᑦ 

ᑕᒪᓐᓇ ᐃᖢᐊᖅᑐᐊᓘᖃᑦᑕᕐᒪᑦ. ᑕᒡᕘᓇᓕ 

ᑲᑎᒪᔨᐅᓂᒃᑯᑦ ᐃᖢᐊᖃᑦᑕᖅᑐᖅ.  

 

ᐃᒻᒪᖄ ᑭᐅᕙᕋ ᐊᐱᖅᑯᑎᒋᔭᐃᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᐃᒪ ᓇᖕᒥᓂᖅ 

ᐱᓕᕆᕝᕕᓖᑦ ᑕᒪᒃᑯᐊ ᑳᓐᑐᕌᒃᑦ-ᑎᐅᔪᑦ 

ᖃᐅᔨᒪ’ᓇᕼᐅᕐᒪᑦ ᓰᑦᑐᒥᒃ ᐃᒡᓗᕐᔪᐊᓕᐅᕈᐊᖅᖢᓂ 

ᓇᖕᒥᓂᖅ ᐅᕝᕙᓘᓐᓃᑦ ᐃᒡᓗᕐᔪᐊᕐᒥᒃ 

ᓄᑖᓐᖑᖅᑎᕆᓂᓗᒃᖢᓂ ᓇᓂᕼᐃᒋᐊᒃᕼᐊᖅ 

ᐊᕐ’ᓇᑦᑐ’ᔫᕙᖕᒪᑦ ᐃᓛᓐᓂᑦ.  

 

ᖃᓄᑭᐊᖅ ᓄᓇᕗᓗᒃᑖᖅ ᑕᐅᑐᒃᖢᒍ ᑕᒪᒃᑯᐊ 

ᐱᓕᕆᓇᔭᖅᑐᑦ ᓇᖕᒥᓂᖅ ᐱᓕᕆᕝᕕᓖᑦ 

ᑳᓐᑐᕌᒃᑦᑎᐅᔪᑦ ᖃᓄᖅ 

ᐊᒥᕼᐆᓂᖏᑦ ᑲᑕᒃᕼᐃᒪᔫᔭᖅᐳᑦ ᐅᑭᐅᓂᒃ 

ᖄᖏᖅᑐᓂᒃ ᐅᕝᕙᓘᓐᓃᑦ 

ᐊᒥᕼᐅᓐᖑᖅᐸᓪᓕᐊᒻᒫᖏᓐᓇᖅᑑᔭᖅᐸᑦ 

ᐊᔪ’ᕐᓇᕈ’ᓃᖅᑑᔭᖅᐸᑦ ᓇᖕᒥᓂᖁᑎᓕᐅᔪᓄᑦ? ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᒻᒪᕆᐊᓘᖕᒪᑦ. 

ᑕᒪᒃᑯᐊ ᐃᒡᓗᓂᒃ ᐃᒡᓗᒃᓴᓂᖏᓛᒃ 

ᓴᖅᑭᑦᑐᖃᖅᐸᓪᓕᐊᓕᕌᖓᑦ ᐱᔪᒥᓱᒃᑐᑦ  

ᐊᒥᓲᓲᖑᖕᒪᑕ. ᑖᒻᓇ ᐊᒻᒧᒃᐸᓪᓕᐊᔫᔭᓐᖏᑦᑐᖅ 

ᑖᒃᑯᐊ ᓇᖕᒥᓂᖃᖅᑐᑦ ᐃᒡᓗᕐᔪᐊᓕᐅᕐᓂᕐᒧᑦ 

ᐱᓕᕆᐊᖃᕈᒪᔪᑦ ᑕᐃᒪᐅᖏᓐᓇᕐᒪᑕ.  

 

ᐊᒻᒪ ᑕᒪᒃᑯᓂᖓ ᐃᒐᓛᓕᖅᑐᐃᓕᐅᕙᒃᑐᓪᓗ 

ᓱᓇᓂᒃ ᐋᖅᑭᒃᓱᐃᔨᐅᕙᒃᑐᑦ ᑕᒪᑉᑯᐊ 

ᐊᒻᒧᒃᐸᓪᓕᐊᔫᔭᓐᖏᑦᑐᖅ ᐊᒻᒪ 

ᖁᒻᒧᐊᒃᐸᓪᓕᐊᓗᐊᖅᑑᔭᕋᓂ. ᑕᐅᕗᖓ 

ᑲᔪᓯᓂᖃᑦᓯᐊᖅᑑᔭᖅᑐᖅ. ᓲᕐᓗ ᐲᖅᐸᓪᓕᐊᔪᑦ 

ᐊᓯᖏᓐᓄᑦ ᐃᓕᔭᐅᕙᓪᓕᐊᑉᓗᑎᒃ. 

ᑕᐃᒪᓐᓇᐃᑦᑑᔭᖅᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᐅᖃᐅᕼᐃᑐᐃᓐᓇᐅᒐᓗᐊᕐᓕ ᑕᒪᓐᓇ ᐅᑭᐅᓂᒃ 

ᖄᖏᖅᑐᓂᒃ ᐊᕐᕕᐊᓂᑦ  

ᐊᔪᓐᓇᖅᕼᐃᕼᐃᒪᔪ’ᔪᐊᓪᓕ ᑕᒪᓐᓇ ᐅᑯᐊ 

ᑳᓐᑐᕌᒃᑐᑦ ᐱᓕᕆᓇᔭᓚᐅᖅᑑᒐᓗᐃᑦ 

ᐱᑕᖃᕈᓐᓃᓪᓗᐊᕕᒥᐊᕐᒪᑕ. ᑕᒪᒃᑯᐊᓗ 

ᐊᖏᓂᖅᕼᐊᑦ ᑲᒻᐸᓂᓖᑦ ᑕᒪᒃᑯᓂᖓ ᓇᖕᒥᓂᖅ 

ᐃᒡᓗᕐᔪᐊᓕᖕᓂᒃ ᐃᑲᔪᕈᐊᖅᑑᔭᓗᐊᖏᒻᒪᑕ 

ᐊᐱᕆᔭᐅᑦᑕᕋᓗᐊᖅᖢᑎᒃ, “ᐃᒡᓗᕐᔪᐊᕋ 

ᓄᑖᓐᖑᖅᑎᖅᑑᓪᓗᐊᖅᐱᐅᒃ?” ᕼᐆᕐᓗ, $50,000 

ᐱᓕᕆᐊᖅ ᐃᕼᐅᒪᒋᓚᓐᖏᑕᕋ, 

ᐃᕼᐅᒪᒋᒍᐊᓐᖏᑕᖏᑦ $5 ᒥᓕᐊᒥᒃᖠᖅ 

ᑕᐅᑐᓗᐊᒧᑦ.  

 

ᑕᒪᒃᑯᐊ ᐅᖃᐅᑎᔭᐅᕼᐃᒪᑦᑑᓪᓗᐊᕋᔭᖅᐸᑕ 

ᐱᓕᕆᕝᕕᓖᑦ, ᑕᒃᑰᒃ ᐊᕐᕕᐊᓂᕼᐆᕐᓂᐊᕐᓂᕈᕕᑦ 

ᑎᑭᕋᕐᔪᐊᕐᒥᕼᐃᐅᕐᓂᐊᕐᓂᕈᕕᑦ ᐅᑯᐊ ᓇᖕᒥᓂᖅ 

ᐃᒡᓗᔾᔪᐊᓖᑦ ᐅᖃᖃᑎᒋᓂᐊᖅᐸᑎᑦ 

ᓄᑖᓐᖑᖅᑎᕆᕼᐅᐊᖅᐸᑕ, ᖃᓄᑭᐊᖅ 

ᐱᓕᕆᖁᔨᓐᓂᖅᐸᑕ 

ᐊᑐᐃᓐᓇᐅᓂᓗᒋᐊᖃᕈᒫᖅᑐᑎᓇᐃᑦ. 

ᐅᖃᐅᑎᕼᐃᒫᖅᑕᕐᓗᒋᑦ ᒪᐃᑦ’ᓯᐊ’ᔪᓐᓇᔭᐅᖅᑰᖅ. 

ᐊᐱᖅᑯᑕᐅᓐᖏᒻᒫᖅᑐᖅ ᐃᒃᓯᕼᐅᕙᐅᑖᖅ.  

 

ᐊᒻᒪ 7 ᒥᓂᑦᓯᖃᕋᒪᕼᐅᓕ ᖃᐅᔨᒪᓂᐊᖅᐳᑎᑦ. 

ᓈᒻᒪᒃᓯᕗᖓ. ᒪ’ᓇ. 

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᖅᑲᐃᑎᒋᐊᒃᑲᓐᓂᒫᕈᐊᖅᖢᓯ 

ᒪᓕᒐᓕᐅᖅᑎᐅᖃᑎᒋᔭᒃᑲ, ᐊᐱᖅᓱᕐᓂᐊᕐᓂᕈᑉᓯ 

ᐃᕼᐋᒃᐸᒌᖁᑉᓗᕼᐃ ᐊᒻᒪᓗ ᑕᐃᒪ ᐅᕙᑦᓯᐊᖅ 

ᐅᖃᓚᐅᕋᒪ ᐃᒃᓯᕙᐅᑕᐅᓪᓗᖓ ᐱᔪᓐᓇᐅᑎᒐ 

ᐊᑐᕐᓗᒍ ᐃᕼᐅᒪᖅᕼᐅᕐᓂᐊᒐᕋᒪ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. 

ᐊᐱᖅᑯᑕᐅᖅᑰᖏᑦᑑᒐᓗᐊᖅ ᑭᓯᐊᓂ 

ᐊᖏᖃᑎᒋᕙᒋᑦ ᐅᓇ ᐅᔾᔨᕐᓇᖃᑦᑕᕐᒥᖕᒪᑦᑕᐅᖅ 

ᓄᓇᓕᖕᓂ ᐊᖏᔪᓂᒃ, ᓴᓇᔭᒃᓴᓂᒃ ᐱᑕᖃᕌᖓ 

ᑳᓐᑐᕌᒃᓂᒃ ᑕᒪᒃᑯᐊ ᒥᑭᔪᓂᒃ 

ᑎᒍᓯᒋᐊᔭᓐᖏᓐᓂᖅᓴᐅᓲᖑᖕᒪᑕ. ᑭᓯᐊᓂ 

ᐱᑕᖃᕐᓂᓵᓕᕌᖓᑦ ᐊᖏᔪᓂᒃ ᑕᒪᒃᑯᐊᑦᑕᐅᖅ ᒥᑭᔪᑦ 

ᑮᓇᐅᔭᓕᐅᒐᒃᓵᕐᔪᐃᑦ $50,000 ᑐᖔᓃᑦᑐᑦ 

ᐱᓕᕆᐊᖑᓇᓱᖕᓂᖅᓴᐅᓕᓲᖑᖕᒪᑕ. 

 

ᑕᒪᓐᓇ ᑲᐃᕙᐅᔭᒥᐊᖅᑐᖅ. ᐃᓛᓐᓂᑦ ᐅᑭᐅᑉ 

ᐃᓚᖏᓐᓂ ᐊᔪᕐᓇᖅᓯᑦᑎᐊᖃᑦᑕᖅᑐᑦ ᑕᒪᒃᑯᓄᖓ 

ᓇᖕᒥᓂᖃᖅᑐᓄᑦ ᐃᒡᓗᖃᖅᑐᓄᑦ 

ᕿᓂᕋᓗᐊᖅᑎᓪᓗᒋᑦ ᓇᑎᓕᖅᑐᐃᔪᒃᓴᒥᒃ, 

ᒥᖑᐊᖅᑐᒃᓴᒥᒃ ᒥᑭᑦᑐᓂᒃ ᐱᓕᕆᐊᒃᓴᓂᒃ. ᐃᓚᖏᑦ, 

ᐄ, ᐊᒃᑐᖅᓯᔪᒪᓐᖏᑦᑎᐊᓲᖑᖕᒪᑕ. ᑭᓯᐊᓂ ᑕᒪᓐᓇ  

ᐊᓯᔾᔨᐅᔭᖃᑦᑕᕐᒥᔪᖅ ᐅᑭᐅᑦ ᐊᓯᔾᔨᖅᐸᓪᓕᐊᓂᖏᑦ 

ᒪᓕᒃᖢᒋᑦ.  

 

ᑐᑭᓯᐊᔭᕗᑦ ᐊᒻᒪᓗ ᑐᓴᕋᔪᒃᑕᕗᑦ 

ᐃᒡᓗᓕᕆᔨᕐᔪᐊᒃᑯᓐᓂ ᑕᒪᒃᑯᐊ ᓇᖕᒥᓂᖃᖅᑐᑦ 

ᕿᓂᕐᕕᒃᓴᖃᕈᓐᓃᓲᖑᖕᒪᑕ ᓇᒧᑦ ᓱᓇᒥᒃ 

ᐋᖅᑭᒃᑕᐅᔪᖅᑕᖃᕆᐊᖃᓕᕌᖓᑦ ᓲᕐᓗ 

ᐅᖁᖅᓴᐅᑎᓂᒃ ᐃᒪᓐᓇ ᒪᑯᓂᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᓈᒻᒪᒃᓯᕕᑦ? 

 

ᒪᐃᓐ: ᐅᐊᑦᑎᐊᕈᒃᑲᓐᓂᖅ ᐊᐱᖅᓱᕐᓂᐊᓕᖅᐳᖓ. 

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᒃᑲ ᒪᓕᒃᖢᒋᑦ, ᒥᔅ 

ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑕᖅ. 

(ᑐᓵᔨᒃᑰᓕᖅᑐᖅ) ᐊᐱᖅᑯᑎᒐ ᑖᒃᑯᐊ 

ᐊᑐᖅᑐᐊᕐᓂᕐᒧᑦ ᐊᑭᓖᔾᔪᑕᐅᖃᑦᑕᖅᑐᑦ 

ᐊᑐᓕᖅᑎᑕᐅᓚᐅᕐᒪᑦ ᕕᕝᕗᐊᕆ 2014-ᖑᑎᓪᓗᒍ 

ᐊᒻᒪᓗ ᑖᓐᓇ ᐊᑭᓕᖅᓱᐃᓂᕐᒧᑦ ᐋᖅᑭᒃᓯᒪᔪᑦ 

ᐃᒪᓐᓇ ᐃᖅᑲᓇᐃᔭᕈᒪᖏᔾᔪᑕᐅᕙᒃᑐᓂᒃ ᐲᔭᐃᓗᓂ 

ᑭᓯᐊᓂ. 

 

ᓂᕈᐊᖅᑎᒃᑲ ᐅᓄᖅᑐᑦ ᓈᒻᒪᒃᓴᕐᓇᑎᒃ ᐅᕙᓐᓄᑦ 

ᐅᖃᖅᓯᒪᕗᑦ, $80,000-ᓕᐅᕌᖓᒥᒃ $1,400-

ᒨᖃᑦᑕᕐᒪᑦ ᑕᖅᑭᒧᑦ. ᑲᑎᖃᑎᒋᓪᓗᒍ ᑲᖏᖅᖠᓂᕐᒥ 

ᕼᐋᒻᒪᓚᒃᑯᑦ ᑲᑎᒪᔨᖏᑦ, ᒪᒃᑯᒃᑐᓂᒃ 

ᕿᒪᒃᑕᐅᕙᓪᓕᐊᖕᒪᑕ ᓄᓇᓕᑦ 

ᓄᓇᓕᐸᐅᔭᐅᓂᖅᓴᓄᑦ ᑕᒪᓐᓇ ᐊᑐᖅᑐᐊᕐᓂᐅᑉ 

ᐊᑭᖓ ᐱᓪᓗᒍ. 

 

ᐃᓱᒪᔪᖓ ᖃᓄᑎᒋ ᑖᓐᓇ ᐊᑐᖅᑐᐊᕐᓂᕐᒧᑦ 

ᐊᑭᓕᖅᓱᐃᓂᖅ ᖃᓄᖅ ᐊᒃᑐᖅᓯᓯᒪᑎᒋᕙ ᑕᒫᓂ? 

ᑖᓐᓇ ᐃᖅᑲᓇᐃᔭᕈᒪᔪᓐᓃᕈᑕᐅᖃᑦᑕᖅᖢᓂᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ 

ᖃᐅᔨᔭᐅᓐᓇᖏᑦᑐᖅ. ᑕᐃᒪ 

ᐃᖅᑲᓇᐃᔭᕈᒪᔪᓐᓃᕐᓂᕋᖅᐸᑕ ᐃᒪᓐᓇ 

ᐊᑐᖅᑐᐊᕈᑎᓂᒃ ᐊᑭᓕᖅᓱᐃᔪᒪᓇᑎᒃ, ᐃᒪᓐᓇ 30 

ᐳᓴᓐᒥ ᐊᑭᓖᓂᐊᕈᕕᑦ $80,000 ᐅᖓᑖᓂ 

ᐊᕐᕌᒍᑕᒫᖅ ᑮᓇᐅᔭᓕᐅᕆᐊᖃᕋᕕᑦ. ᐃᒪᓐᓇ ᑖᓐᓇ 

$100,000-ᓂᒃ ᑮᓐᓇᐅᔾᔭᒃᓴᓗᓂ ᓄᖅᑲᕈᑎᒃ 

$1,200 ᐅᕝᕙᓘᓐᓃᑦ $1,500 

ᐊᑭᓕᖅᓱᐃᔪᒪᖏᑉᐸᑕ ᑕᒪᓐᓇ 

ᖃᐅᔨᓇᓱᒐᕐᓂᖏᑦᑐᖅ.  

 

ᒥᔅ ᑕᐅᑐᓐᖏ ᖃᓄᖅ ᑭᐅᔭᕆᐊᖓ ᓇᓗᔪᒍᑦ 

ᖃᐅᔨᒪᔾᔪᑎᖃᖏᓐᓇᑦᑕ. ᑖᒃᑯᐊ ᐃᒪᓐᓇ 

ᐅᓄᖅᑎᒋᔪᑦ  

ᐃᖅᑲᓇᐃᔮᒥᓂᒃ ᓄᖅᑲᓚᐅᖅᐳᑦ ᐊᑐᖅᑐᐊᕐᓂᕐᒥᒃ 

ᐊᑭᓕᖅᓱᐃᔪᒪᓇᓂ. ᑕᒪᓐᓇ ᐊᔪᕐᓇᑲᓴᒃᑐᖅ 

ᑭᐅᔭᕆᐊᒃᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᒐᓗᐊᖅᐸᕋᖃᐃ ᐃᓚᖓ ᐊᐱᖅᑯᑎᒋᔭᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᐊᖃᐅᓯᖏᓐᓄᑦ. ᑖᓐᓇ 

ᓴᖅᑭᔾᔪᑎᒋᖅᑲᐅᔭᖓᑦ  ᑕᐃᒪ ᑲᑎᒪᖃᑎᒋᓪᓗᒋᑦ 

ᕼᐋᒻᓚᒃᑯᑦ ᑲᑎᒪᓂᔨᖏᑦ ᑲᐅᔨᒃᑲᖅᑕᐅᓚᐅᕋᒪ 

ᐃᒻᒪᖄᖃᐃ ᐋᖅᑭᒃᓯᒪᔪᖅᑕᖃᕆᐊᓕᒃ ᑖᔅᓱᒧᖓ 30 

ᐳᓴᓐᑎ ᑮᓇᐅᔾᔭᒃᓵᖏᓐᓄᑦ ᐊᑐᖅᑐᐊᕈᑏᑦ. ᑖᓐᓇ 

ᕿᒥᕐᕈᔭᐅᒋᐊᓕᒃ ᐊᕐᕌᒍᓄᑦ ᑕᓪᓕᒪᓄᑦ ᐊᑐᓕᕐᒪᑦ. 

ᖁᔭᓐᓇᒦᒃ ᒥᓂᔅᑖ ᑕᒪᑐᒧᖓ.  

 

ᑖᓐᓇ ᐱᔭᒃᓴᓂᒃ ᐸᕐᓇᐅᑎᖓ 12 ᑕᒪᒃᑯᓄᖓ 

ᐃᒡᓗᓕᕆᓂᕐᒧᑦ. ᑕᒪᓐᓇ ᐊᑐᓕᖅᑎᑕᐅᓂᖓ 

ᓄᓇᕗᑦ ᒐᕙᒪᒃᑯᖏᑦ ᓯᕕᑐᔪᒥᒃ ᓈᒪᔪᒥᒡᓗ 

ᐊᖏᕐᕋᖃᖏᑦᑐᓄᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᓂᐊᕐᒪᑕ ᐊᑲᐅᓂᖅᐹᓂᒃ ᑕᒪᒃᑯᓄᖓ 

ᐃᑲᔪᖅᑕᐅᔾᔪᑎᖃᖅᑐᓂᒃ ᐃᒡᓗᕐᔪᐊᓂᒃ ᑕᒪᓐᓇ 

ᐊᓯᖔᖓᒍᑦ ᑮᓇᐅᔾᔭᒃᓵᖏᓐᓄᑦ ᑐᓐᖓᔪᒥᒃ. 

ᖃᓄᐃᑦᑐᓪᓚᑦᑖᒥᒃ 

ᐃᒡᓗᓕᕆᔨᕐᔪᐊᒃᑯᑦ ᐅᓪᓗᒥᒧᑦ ᕿᒥᕐᕈᓯᒪᓕᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᑖᓐᓇ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐅᖃᐅᓯᕆᖅᑲᐅᔭᕕᑦ ᑕᒃᑯᐊ 

ᑕᑯᓇᒃᑕᐃᓐᓇᕆᓂᐊᖅᑕᕗᑦ ᐊᑐᖅᑐᐊᕐᓂᕐᒧᑦ 

ᐊᑭᓕᖅᓱᐃᑦᑎᑦᑎᓂᖅ 30 ᐳᓴᓐᑎ. $80,000 

ᐅᖓᑖᓄᓗ ᑮᓇᐅᔭᓕᐅᕐᓂᖏᑦ ᑕᒪᒃᑯᐊ 

ᕿᒥᕐᕈᐊᖏᓐᓇᐅᔭᖅᑕᕗᑦ.  

 

ᒪᑐᒧᖓᓕ ᐊᐱᖅᑯᑎᖓᓄᑦ ᑭᓱᓂᒃ ᑕᑯᓇᒃᓯᒪᕕᑕ 

ᐅᓪᓗᒥᒧᑦ ᑕᑯᓐᓈᖅᑐᒍᑦ ᐊᓯᖏᓐᓂᒃ 

ᐊᕕᒃᑐᖅᓯᒪᔪᓂᒃ ᐃᑲᔪᖅᑕᐅᔾᔪᑎᖏᓐᓂᒃ ᑮᓇᐅᔭᓂᒃ 

ᓄᓇᑦᓯᐊᕐᒥᓗ, ᔫᑳᓐᒥᓗ. ᐃᓱᒪᒐᓗᐊᖅᐳᒍᑦ 

ᓴᖅᑭᑦᑎᕙᓪᓕᐊᓂᐊᖅᑐᒃᓴᐅᒐᓗᐊᖅᐳᒍᑦ ᑕᖅᑭᓂᒃ 

ᐊᒡᒋᖅᑐᓂᒃ. ᑭᓯᐊᓂ ᐊᕕᒃᑐᖅᓯᒪᔪᓂᒃ ᐊᓯᖏᓐᓂᒃ 

ᐃᑲᔪᖅᓱᐃᔾᔪᑎᖏᓐᓂᒃ ᐊᒻᒪᓗ ᐱᑕᖃᒃᑲᓐᓂᕐᒪᖔᑦ 

ᐊᓯᖏᓐᓂᒃ ᕿᒥᕐᕈᔪᓐᓇᖅᑕᑦᑎᓐᓂᒃ 

ᐱᐅᓯᕚᓪᓕᕈᑎᒃᓴᓂᒃ ᐱᓕᕆᐊᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. (ᑐᓵᔨᑎᒍᑦ) 

ᐊᑎᖁᑎᒃᑲ ᒪᓕᒡᓗᒋᑦ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

1-ᒥᓂᑦᔅᒥᓪᓘᓐᓃᑦ 2-ᒥᓂᑦᔅᒥᓘᓐᓂᑦ 

ᐊᑐᑐᐃᓐᓇᖅᑐᖅ ᑕᐃᒪ ᐅᑎᕐᕕᐅᔪᓐᓇᕐᓂᐊᕐᒪᖔᑦ 

ᑭᐅᔾᔪᑕᐅᔪᖅ ᐊᑐᕐᓗᒍ.  

 

ᑕᕝᕙᓂ ᐊᑐᓕᖅᑐᓪᓗᒍ ᓄᓇᕘᑦ ᒐᕙᒪᒃᑯᖏᓐᓂ 

ᓯᕕᑐᔪᒥᑦ ᒪᒃᐱᒐᖅ 11-ᒦᑦᑐᖅ. ᑖᓐᓇ ᑕᖅᑭᓄᑦ 

ᐱᖓᓱᓄᑦ ᐱᕙᓪᓕᐊᓂᕐᒧᑦ ᐅᓂᑳᓕᕆᖕᒪᑦ. ᑕᐃᒪ 

60-ᐅᓚᐅᕐᒪᑕ ᐊᑐᓕᖁᔭᐅᓯᒪᔪᑦ ᑖᕝᕙᓂ 

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐸᕐᓇᐅᑎᓂᒃ 

ᐃᖅᑲᐅᒪᓐᖏᓐᓇᒪ ᑖᔅᓱᒧᖓ ᐱᕙᓪᓕᐊᓂᖏᓐᓂᑦ 

ᐅᓂᒃᑳᓂᒃ ᑐᑯᓚᐅᖅᓯᒪᓐᖏᓐᓇᒪ ᐊᑐᓕᖅᑎᑕᕐᓂᒃ.  

ᑕᐃᒪᓗ ᐊᑕᖏᕈᓐᓇᕐᓂᐊᖅᑕᑎᑦ ᐊᐱᖅᑯᑎᒃᓴᓐᓄᑦ 

ᑖᒃᑯᓄᖓ ᖃᓄᐃᓕᐅᕐᓂᐅᔪᓄᑦ. ᑕᐃᒪᓕ 

ᑐᒃᓯᕋᕐᕕᒋᕙᕋ ᒥᓂᔅᑕ ᑖᓐᓇ 

ᐱᓕᕆᕝᕕᐅᖃᑎᒌᒃᑐᓄᑦ ᐱᓕᕆᔭᐅᕙᓪᓕᐊᓂᖓ 

ᐅᓂᑳᓕᖅᑕᕕᓂᖅ ᒥᓂᔅᑕᖃᐃ ᑕᒡᒐ 

ᒪᓕᒐᓕᐅᖅᑎᓂᒃ ᐅᖃᐅᔾᔨᔪᓐᓇᖅᐸ ᑖᒃᑯᐊ 

ᐅᓄᕐᓂᖅᐹᓂᒃ ᑖᓐᓇ 

ᐊᐱᖅᑯᑎᒃᓴᕆᓂᖅᐹᕆᓚᐅᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑕᒪᓐᓇ  

ᑕᒪᒃᑯᓄᖓ ᑕᖅᑮᑦ ᐱᖓᓱᓄᑦ 

ᐅᓂᑳᓕᐊᖑᖃᑦᑕᖅᑐᑦ ᐱᔪᓐᓇᖅᓯᑐᐊᕈᑦᑕ 

ᖁᕕᐊᓱᒃᑲᔭᖅᐳᒍᑦ ᑖᒃᑯᐊ ᑐᓂᔪᓐᓇᕆᐊᖏᑦ 

ᐃᓕᔅᓯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᖅᓯᑎᒋᐊᕐᓗᒍ ᐱᔪᓐᓇᖅᓯᑐᐊᕈᑦᑕ, ᐅᓪᓗᒥ 

ᐊᑐᐃᓐᓇᐅᓂᐊᖅᐹ ᐅᓗᒻᒥᖃᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐃᑦᑖᖑᒐᓗᐊᖅ 

ᐅᓪᓗᒥᐅᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᑯᓂᐅᓂᖅᓴᐅᓂᐊᑐᖓᖃᐃ.  

 

ᑕᐃᒪ ᐱᒋᐊᕈᑎᖃᕐᓂᐊᕋᒪ ᒪᒃᐱᒐᖅ 26  

ᐊᑐᓕᖅᑎᑦᑎᕙᓪᓕᐊᓂᕐᒧᑦ ᑕᒪᒃᑯᐊ ᓄᓇᕗᑦ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᐱᔭᕆᐊᓕᖏᓐᓂ 

ᕿᓚᒻᒥᐅᔪᒃᑯᒃ ᐊᕐᕌᒎᑉ ᐃᓗᐊᓂ, ᑕᐃᒪ ᐱᒋᐊᕐᓗᑕ 

ᑲᑎᒪᓂᕐᒧᑦ ᖃᐅᔨᓴᕐᓗᑕᓗ ᐃᑲᔪᖅᓱᐃᓂᕐᒧᑦ 

ᖃᐅᔨᓴᕐᓂᕐᒧᑦ ᐃᖅᑲᓇᐃᔭᖅᑎᓂᒃ. 20-ᒥᑦ ᑖᓐᓇ 

ᓈᓴᐅᑎᓕᒃ ᖃᓄᐃᓕᖓᖅᓕᐸᓕ ᑖᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᒧᖓᓕ ᑕᒃᑯᓄᖓ 

ᐃᓗᓕᑯᓘᔭᖏᓐᓄᑦ ᐅᖃᐅᓯᕆᔭᐃᑦ, ᐊᖅᑯᑎᒋᓗᑎᑦ 

ᒥᔅᑕ ᐊᐅᓪᓚ ᑭᐅᖁᒐᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᐊᐅᓪᓚ.  

 

ᐊᐅᓪᓚ: ᖁᔭᓐᓇᒦᒃ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᖃᓄᐃᓕᖓᓕᕐᓂᖓ, ᒫᓐᓇ ᑕᐃᒪ 

ᐱᓕᕆᕙᓪᓕᐊᔪᒍᑦ ᑖᒃᑯᐊ ᐃᖅᑲᓇᐃᔭᖅᑎᓂᑦ 

ᐃᒡᓗᖃᖅᑎᑦᑎᓂᖅ ᕿᒥᕐᕈᓂᖅ ᑕᕝᕙᓂ 

ᐸᕐᓇᐅᑎᐅᑉ ᐃᓗᐊᓂ. ᑕᐃᒪ ᒥᓂᔅᑕ ᐅᖃᕋᑖᕐᒪᑦ 

ᑕᒪᒃᑯᐊ ᐸᕐᓇᒃᑕᐅᓂᖏᑦ ᓯᕗᓂᖓᒍᑦ 

ᐱᓕᕆᐊᖑᓚᐅᖅᑐᐃᑦ ᐃᓚᓕᐅᔾᔭᐅᕙᓪᓕᐊᖕᒪᑕ 

ᐊᑐᓕᖅᑎᑕᕗᑦ ᑖᓐᓇ ᐸᕐᓇᐅᑎᐅᑉ ᐃᓗᐊᓂ.  

 

ᑖᒃᑯᐊᓕ ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ ᕿᒥᕐᕈᔨᒥᒃ 

ᐱᓕᕆᖃᑎᖃᑦᑎᐊᖅᑐᒍᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕝᕕᖓᑦᑕ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᖃᖓᒃᑰᓂᐊᕐᒪᖔᑕ ᑭᐅᔾᔪᑎᒋᓯᒪᖅᑰᖅᑕᖏᑦ. 

ᒫᓐᓇᓕ ᐃᒪᓐᓇ ᑭᐅᔪᓐᓇᕆᒃᑭᑦ ᐱᓕᕆᖃᑎᖃᕐᓂᖅ 

ᐃᖅᑲᓇᐃᔭᖅᑎᓂᒃ ᕿᒥᕐᕈᐊᕐᓗᑕ ᖃᓄᖅ ᐸᕐᓇᐅᑏᑦ 

ᖃᓄᐃᓕᖓᖕᒪᖔᑕ ᐊᒻᒪᓗ ᐊᐱᖅᓱᖅᖢᑕ 

ᐃᖅᑲᓇᐃᔭᖅᑎᓂᒃ ᖃᓄᖅ ᐊᑲᐅᓂᖅᐹᖑᒐᔭᕐᒪᖔᖅ 

ᑕᐃᒃᑯᑎᒎᓇᖅ ᐃᖅᑲᓇᐃᔭᖅᑎᓄᑦ ᐃᒡᓗᖓ 

ᑕᐅᑐᒃᑐᒍ.  

ᑭᐅᔭᒃᓴᕆᒐᓗᐊᖅᐸᕋ ᐊᐱᖅᑯᑎᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᓪᓚ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᕗᓐᖓᕆᐊᒃᑲᓐᓂᕈᒪᓕᕐᒥᔪᖓ, 

ᐅᓪᓗᓕᒫᕈᓐᓇᕋᓗᐊᖅᑐᖓ. ᑖᒃᑯᐊ 

ᓇᓗᓇᐃᔭᕆᐊᑲᐃᓐᓇᕐᓂᐊᖅᐸᒃᑲ ᑐᓴᕆᐊᖃᖅᑐᒥᑦ.  

 

ᑖᓐᓇ ᓈᓴᐅᑎᖓ 22 ᑕᑯᒍᑦᑎᒍᑦ 

ᑮᓇᐅᔭᓕᕆᔨᒃᑯᓐᓂᑦ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᖅᑎᓪᓗᒋᑦ ᐋᖅᑭᒃᓯᓇᓱᒡᓗᑎᒃ 

ᐃᑲᔪᖅᑕᐅᔾᔪᑎᐅᔪᑦ. ᑕᐃᒪ ᒪᓕᒐᓕᐅᖅᑎᐅᖃᑎᒪ 

ᐊᒻᒪᓗ ᓴᖅᑭᒐᔪᑦᑕᕗᑦ ᑕᒪᓐᓇ ᐊᑐᐃᓐᓇᕐᓂᖓ 

ᐃᒡᓗᒧᑦ ᐃᑲᔪᖅᑕᐅᔾᔪᑏᑦ ᒪᑯᓄᖓ 

ᐃᖅᑲᓇᐃᔭᓚᐅᑲᑐᐃᓐᓇᖅᑐᓄᑦ. ᐄ, ᐃᓚᖏᑦ 

ᐊᑯᓂᐊᓗᒃ ᐃᖅᑲᓇᐃᔭᓚᐅᑲᑐᐃᓐᓇᖃᑦᑕᖅᑐᑦ. 

ᖃᐅᔨᒪᒐᒪ ᐃᖅᑲᓇᐃᔭᓚᐅᑲᑐᐃᓐᓇᖅᑑᒐᓗᐊᑦ 

ᐃᒡᓗᑖᕋᓱᒍᓐᓇᕐᒪᑕ.  

 

ᖃᓄᖅ ᖃᐅᔨᓇᓱᒡᓗᖓ ᓇᒥ, ᖃᔅᓯᐅᕙᒃᑭᐊᖅ 

ᑐᒃᓯᕋᖅᓯᒪᔪᑦ ᐃᖅᑲᓇᐃᔭᖅᑎᖏᑦ ᐃᒡᓗᑖᕋᓱᒃᑐᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 30-ᓴᑲᓐᓂᒃ 

ᐱᕕᖃᖅᑎᑦᑐᓐᓇᕈᕕᓐᖓ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᖁᔭᓐᓇᒦᒡᓗ ᕿᓄᐃᓵᕈᓐᓇᕋᔅᓯ. ᒫᓐᓇ 

ᑎᑎᕋᖅᓯᒪᔪᑦ 146-ᖏᓐᓃᑦᑐᑦ ᐃᓄᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᕼᐃᒃᔅ.  

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᓄᕐᓂᖅᓴᐅᒐᔭᖅᑐᒃᓴᐅᔪᑦ ᐱᓇᓱᒃᑐᓄᑦ, ᑕᐃᒪ 

ᑖᒃᑯᐊ ᐃᖅᑲᓇᐃᔭᓚᐅᑲᒃᑐᑦ ᐊᑯᓂ ᐃᓚᖏᑦ 

ᐃᒡᓗᑖᕋᓱᖃᑦᑕᕐᖓᑕ. 

 

ᑲᔪᓯᒋᐊᕐᓂᐊᕋᒪ ᐅᖃᐅᓯᖃᕐᓗᖓ. ᑖᒃᑯᐊ 

ᐃᖅᑲᓇᐃᔭᖅᑎᓂᒃ ᐃᒡᓗᖃᖅᑎᑦᑎᓂᖅ 

ᐃᒡᓗᓕᕆᔨᒃᑯᓪᓗ ᑖᒃᑯᐊ ᐊᑐᖅᑐᐊᕈᑏᑦ 

ᐃᖅᑲᓇᐃᔭᖅᑎᓄᓪᓗ ᒪᑯᓄᖓ ᐆᒻᒪᖅᑯᑎᖏᓐᓄᑦ 

ᐊᑭᓕᖅᓱᐃᖃᑦᑕᕐᒪᑕ ᐃᓚᖏᓪᓗ ᐋᒃᑲᐅᔪᖅ, ᑕᐃᒪ 

ᐃᖅᑲᓇᐃᔭᖅᑏᑦ ᖄᒃᑲᓐᓂᐊᒍᑦ ᐊᑭᓖᕙᒃᑐᓄᑦ. 

ᖃᐅᔨᒪᒐᒪ ᒥᓂᔅᑕ ᐃᓱᒫᓘᑎᖃᖅᑐᒃᓴᐅᔪᖅ ᑕᒪᒃᑯᐊ 

ᐊᑭᑐᓂᖏᑦ, ᑖᒃᑯᐊ ᒪᑭᒪᔾᔪᑎᖏᓐᓄᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐃᒡᓗᓕᐅᖅᐸᓪᓕᐊᓗᑕ 

ᐊᑭᑦᑐᖅᐸᓪᓕᐊᔪᓂᑦ ᑕᐃᒫᒃ 

ᐃᓕᓴᕆᔭᐅᓯᒪᓗᐊᓐᖏᒻᒪᑦ 

ᑮᓇᐅᔭᖅᑐᕈᑎᒋᖃᑦᑕᖅᑐᓂᒃ.  

 

ᖃᓄᕐᓕ ᐱᕕᖃᖅᑎᒋᕙ ᑖᒃᑯᐊ ᐊᑭᑭᔾᔫᒥᔪᓂᑦ 

ᐱᓕᕆᓇᓱᒡᓗᓂ, ᐱᓗᐊᖅᑐᒥᑦ ᒪᑯᐊ 

ᓱᑲᓐᓇᖅᑐᖅᑐᓗᐊᓐᖏᑦᑐᒥᒃ ᑕᒪᒃᑯᐊ ᐊᓐᓄᕌᓄᑦ 

ᐅᐊᓴᐅᑎᓄᑦ ᐸᓂᖅᓴᐃᔾᔪᑎᖏᓐᓄᑦ, ᐃᒪᓐᓇ 

ᐆᒻᒪᖅᑯᑎᓂᒃ ᐊᑐᓐᖏᓐᓂᖅᓴᐅᔪᓂᑦ. ᖄᒃᑲᓐᓂᐊᒍᑦ  

ᒪᑯᐊ ᖃᐅᒻᒪᖅᑯᑏᑦ ᓱᑲᓐᓇᖅᑐᖅᑐᖏᓐᓂᖅᓴᐃᑦ 

ᐊᕐᕌᓂ ᐅᖓᓪᓕᕐᒥᑦ ᐅᖃᐅᓯᖃᓚᐅᖃᑦᑕ, 

ᐅᖃᐅᓯᖃᓚᐅᕐᒪᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓄᑦ. ᐆᒃᑐᕋᐅᑎᓂᖃᐃ ᐃᒪᓐᓇ 

ᐅᓄᖅᑎᒋᔪᓂᑦ ᓄᓇᓕᖕᓂ ᖃᐅᔨᔾᔪᑎᒋᓇᓱᒡᓗᒋᑦ 

ᑖᒃᑯᐊ ᐱᕚᓪᓕᕐᓂᖅᓴᐅᔪᓐᓇᕐᖓᑦ.  

 

ᑕᐃᒪ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ 

ᐊᑐᐃᓐᓇᖅᑕᖃᓲᖑᕗᖅ, ᑕᒪᒃᑯᐊ ᐆᒻᒪᖅᑯᑎᓂᒃ 

ᐊᑐᒐᐅᓐᖏᓐᓂᖅᓴᓐᖑᖅᑎᖁᓪᓗᒋᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ. ᖃᓄᕐᓕ ᒫᓐᓇ ᐱᓕᕆᐊᓂᒃ 

ᐱᑕᖃᖅᐸ, ᐃᒪᓐᓇ 

ᐱᒋᐊᑐᐃᓐᓇᕆᐊᖃᖅᑐᖃᓕᖅᐸᑦ ᑕᒪᒃᑯᐊ 

ᐆᒻᒪᖅᑯᑎᓂᒃ ᐊᑐᓗᐊᖏᓐᓂᖅᓴᐅᖁᓗᒋᑦ 

ᐃᒡᓗᓕᕆᔨᑦ ᐃᒡᓗᖁᑎᖏᑦ. ᖃᓄᓪᓕ ᒫᓐᓇ 

ᐱᓕᕆᐋᓂᒃ ᐱᑕᖃᖅᐸ? ᐃᒪᓐᓇ 

ᐱᒋᐊᑐᐃᓐᓇᕆᐊᖃᖅᑐᖃᓕᖅᐸᑦ ᑕᒪᒃᑯᐊ 

ᑮᓇᐅᔭᖅᑐᖏᓐᓂᖅᓴᒥᒃ ᒪᑭᒪᔾᔪᑎᖃᕐᓗᑎᒃ 

ᑖᒃᑯᓄᖓ ᑮᓇᐅᔭᐃᑦ ᐅᓄᖅᓯᕙᓪᓕᐊᑎᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᑦᑎᐊᕙᒃ 

ᐱᓕᕆᐊᕆᔭᕗᓪᓗ ᑖᒃᑯᐊ ᑭᐅᔾᔪᑎᒋᖅᑰᕋᑕᒪᑦ. 

 

ᐃᒃᓯᕙᐅᑕᖅ, ᑕᐃᒪᓐᖓᓕᒫ, ᐄ, ᑖᒃᑯᐊ 

ᐸᕐᓇᒃᐸᓪᓕᐊᖏᓐᓇᖅᑕᕗᑦ ᐊᒻᒪᓗ 

ᕿᒥᕐᕈᐊᖏᓐᓇᐅᔭᖅᖢᑕ ᑭᓱᓂᒃ ᐱᐅᓂᖅᓴᓂᒃ 

ᓴᓇᔾᔪᑎᖃᕈᓐᓇᕐᒪᖔᑦᑕ ᒪᑯᐊᓗ 

ᐆᒻᒪᖅᑯᑎᑐᖏᓐᓂᖅᓴᐃᑦ ᐃᒐᓛᑦ, ᒪᑐᐃᓪᓗ 

ᖃᐅᒻᒪᖅᑯᑏᓪᓗ. ᑖᒃᑯᐊ ᐅᓄᖅᑐᑦ ᐃᒡᓗᐃᑦ 

ᑕᐃᒪᓐᓇ ᐃᑯᒻᒪᖅᑯᑎᑐᓗᐊᖏᓐᓂᖅᓴᓂᒃ ᐊᑐᕐᒪᑕ. 

ᑕᑯᖃᑦᑕᕐᒪᖔᑦ ᑕᒪᒃᑯᐊᓕ ᐃᒻᒥᓂᒃ ᖃᒥᓲᑦ 

ᑕᒪᒃᑯᐊᓗ ᐊᓄᕌᕈᑏᑦ, ᑕᐃᒪᓕ ᐊᓂᒍᕕᑦ 

ᐃᒡᓗᕈᓯᕐᒥ ᐃᒻᒥᓂᒃ ᖃᒥᓯᓐᓇᓕᕋᔭᕐᒪᑦ ᑕᒪᔾᔭᐅᖕᒪᑕ 

ᐱᓕᕆᕝᕕᒃᐳᑦ ᕿᒥᕐᕈᐊᖏᓐᓇᐅᔭᖅᑐᑦ 

ᖃᓄᐃᓕᐅᕈᓐᓇᕐᒪᖔᑕ ᑕᒪᓐᓇ 

ᐆᒻᒪᖅᑯᑎᑐᖏᓐᓂᖅᓴᐅᓂᖅ. 

 

ᐄ, ᓱᓕᑦᑎᐊᖅᑐᖅ ᒪᓕᒐᓕᐅᖅᑎᐅᖃᑎ...$27,000-

ᖏᓃᑦᑐᓂᒃ ᒪᑭᒪᔾᔪᑎᖃᕐᒪᑕ ᐃᒡᓗᐃᑦ ᐊᕐᕌᒍᑕᒫᑦ, 

ᑖᓐᓇ ᐊᑦᑎᒃᓯᕙᓪᓕᐊᖏᖦᖢᓂᓗ ᑕᐃᒪᓕ 

ᑮᓇᐅᔭᓂᒃ ᐊᑐᖏᓐᓂᖅᓴᐅᒍᑦᑕ ᖃᐅᒻᒪᖅᑯᑎᓄᑦ 

ᓱᑲᓐᓇᖅᑐᖏᓐᓂᒃ ᐃᒐᓛᓄᓪᓗ. ᑖᓐᓇ ᐊᖏᔪᒥᒃ 

ᐃᓚᒋᖅᑰᕐᒪᒍ ᑖᓐᓇ 

ᐊᔭᐅᖅᑐᓂ...ᖃᐅᔨᒃᑲᐃᓇᓱᒃᑯᑦᑕ. ᑖᓐᓇᓕ ᑕᕝᕙ 

ᐃᒡᓗᖃᖅᑐᖅ ᐃᓄᒃ ᑖᓐᓇ ᐆᒻᒪᖅᑯᑎᓂᒃ 

ᐊᑐᖏᓐᓂᖅᐹᖑᔪᓐᓇᕐᒪᑦ. ᑕᐃᒪ 

ᐃᒡᓗᓕᕆᔨᕐᔪᐊᒃᑯᑦ ᖃᐅᔨᒃᑲᐃᓇᓱᓐᓂᕐᓂ ᑕᒪᒃᑯᐊ 

ᐃᒐᓛᑦ ᒪᑐᕗᓪᓗ ᐊᒻᒪᓗ ᐅᖅᑰᓴᐅᑦ 

ᖃᒥᒋᐊᖅᐸᓪᓗᒍ ᖃᐅᒻᒪᖅᑯᑏᓪᓗ ᖃᒥᑉᐸᒡᓗᒋᑦ. 

ᑖᒃᑯᐊᓗ ᐃᓄᖃᓐᖏᑎᓪᓗᒍ ᐃᑯᒪᑎᑉᐸᖏᓪᓗᒋᑦ 

ᑕᒪᒃᑯᓄᖓ. ᑕᐃᒪᓕ ᓄᓇᓯᐅᑏᓪᓗ 

ᑲᐳᑎᕙᖏᓪᓗᒍ ᑕᐃᒪᐃᑦᑕᕆᐊᑐᖏᑉᐸᑦ. ᑕᐃᒪ 

ᖃᐅᔨᒃᑲᓐᓇᓱᒃᑐᖅ. 

 

ᐃᒪᓐᓇ ᐆᒻᒪᖅᑯᑎᒥᒃ ᐊᑐᖏᓂᖅᓴᐅᓗᓂ. 

ᖃᐅᔨᓐᓂᕈᑦᑕ ᑕᕝᕙᓂ ᐊᑭᓕᖅᓱᐃᔾᔪᑎᑦᑎᓐᓂ 

ᑕᑯᒋᐊᒃᑲᓐᓂᕈᑦᑕ, ᐄ, ᐃᒪᓐᓇ ᐊᑦᑎᒃᑐᑯᓗᖕᒥ 

ᐊᑭᓕᖅᓱᐃᓗᐊᖏᑉᐸᑕ ᐃᑯᒪᑏᓇᕋᓱᐊᓐᖏᓪᓗᒋᑦ, 

ᑕᐃᒪ ᑮᓇᐅᔭᓂᒃ ᐊᑐᖏᓐᓂᖅᓴᐅᓂᖅ 

ᖃᐅᔨᒃᑲᐃᓇᓱᖕᓂᖅ ᐆᒻᒪᖅᑯᑎᓂᒃ 

ᐊᑐᖏᓐᓂᖅᓴᐅᖁᓪᓗᒍ. ᐄ, ᑖᓐᓇ 

ᐊᖅᑯᑎᒋᔪᓐᓇᖁᔨᔪᖅ ᐱᒻᒪᕆᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᔅᓱᒥᖓ ᐊᐱᖅᓲᑎᖃᐃᓐᓇᕐᓂᐊᕐᓗᖓ ᑖᓐᓇ 51 

ᑭᖑᓂᐊᓂ. ᑕᐃᒃᑯᐊᒎᖅ ᐱᓕᕆᖃᑎᖃᕈᓐᓇᕐᒪᑕ 

ᐊᑭᑭᒡᓕᒋᐊᕈᓐᓇᖁᓪᓗᒋᑦ ᓄᓇᕗᒻᒥ 

ᐃᒡᓗᓕᕆᓂᐅᔪᖅ ᐸᕐᓇᒃᓯᒪᓪᓗᑎᒡᓗ ᐊᕐᕌᒍᒥ 

ᓯᕗᓪᓕᖅᐹᒥᒃ ᐅᖃᖅᓯᒪᔪᖅ ᑕᐃᒃᑯᓄ 

ᑐᓴᕋᓱᐊᕐᓂᖃᕐᓗᑎᒃ ᖃᐅᔨᓴᐃᓂᖃᓪᓗᑎᒃ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ ᐃᓱᒪᒐᔪᒡᓗᑎᒃ 

ᐋᖅᑭᒋᐊᕈᑎᐅᓂᐊᖅᑐᓂᒃ. ᒥᓂᔅᑕᖃᐃ ᑖᒃᑯᓂᖓ 

ᐱᕕᒃᓴᓂᒃ ᓴᖅᑭᑦᑐᖃᕐᓂᕐᒪᖔᑦ ᑕᐃᑲᓂ ᑲᑎᒪᔪᓂᒃ 

ᓇᓗᓇᐃᖅᓯᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒫᓐᓇ 

ᐅᖃᖃᑎᒌᒃᐸᓪᓕᐊᓚᐅᖅᑐᑦ ᔭᓗᓇᐃᑉᒥ 

ᑲᑎᒪᑎᓪᓗᒋᑦ ᓲᕐᓗ ᖃᐅᔨᒪᓂᕆᔭᐅᔪᑦ ᑕᒪᑐᒧᖓ 

ᐃᖅᑲᓇᐃᔭᓕᖅᐸᓪᓕᐊᖁᓪᓗᒋᑦ ᖁᓪᓕᒃᑯᓪᓗ, 

ᐆᒻᒪᖅᑯᑎᓕᕆᔨᒃᑯᑦ ᐊᒻᒪᓗ ᓄᓇᓕᖕᓄᑦ  

ᒐᕙᒪᒃᑯᓐᓄᑦ ᐱᓕᕆᕖᑦ, ᑕᐃᒃᑯᐋ ᐱᐅᔪᐊᓘᖕᒪᑕ 

ᐊᐅᓚᑦᑎᓚᕆᒃᑐᑦ ᑕᒪᒃᑯᓂ ᑮᓇᐅᔭᓂᒃ 

ᐊᑐᓗᐊᕌᓗᖏᓐᓂᖅᓴᐅᖁᓪᓗᒋᑦ 

ᒐᕙᒪᑐᖃᒃᑯᓐᓂᓐᖔᖅᑐᓂᒃ. ᒫᓐᓇ 

ᐋᖅᑭᒃᓱᖅᑕᐅᕙᓪᓕᐊᔪᖅ ᑕᐃᒃᑯᐊ ᑮᓇᐅᔭᐃᑦ 

ᐱᔭᐅᔪᒫᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒥᓂᔅᑕ ᓂᕆᐅᒃᑐᒃᓴᐅᕗᖅ ᐊᐱᖅᑯᑎᒋᓂᐊᖅᕐᓐᓂᒃ 

ᐅᓪᓗᒥ ᐅᖃᐅᓯᕆᖅᑲᐅᔭᕕᑦ ᐃᓚᖓᑦ ᑕᒪᓐᓇ 

ᐊᒃᓱᕉᓴᐅᑎᒋᔭᐅᖃᑦᑕᕐᒪᑦ ᒪᓕᒐᓕᐅᕐᕕᖕᒥ 

ᓴᖅᑭᑕᐅᖃᑦᑕᖅᑐᖅ. ᐱᕙᓪᓕᐊᔪᒃᑯᓪᓗ 

ᐅᖃᐅᑕᐅᖃᑦᑕᖅᓯᒪᓪᓗᓂ ᐊᕐᕌᒎᒃ ᒪᕐᕉᒃ 

ᐊᓂᒍᖅᓯᒪᔪᑦ. ᐃᖅᑲᓇᐃᔭᑏᑦ ᐃᒡᓗᖃᖅᑐᑦ 

ᐃᓐᓇᕈᕌᖓᒥᒃ. 

ᐃᒡᓗᒃᓴᖃᕈᓐᓃᖃᑦᑕᕐᒪᑕ ᐃᓛᓐᓂᒃᑯᑦ 

ᓯᕗᕐᖓᑐᖃᖓᒍᑦ ᐃᒡᓗᒃᓴᒥᒃ ᐊᑎᓕᐅᕆᐊᖃᕐᒪᑕ 

ᐱᔪᒪᓇᓱᒡᓗᑎᒃ. ᑕᐃᒃᑯᐊ ᐃᒡᓗᑖᕋᓱᒃᑐᑦ ᐃᓛᒃ 

ᐃᒡᓗᑭᒃᓴᖅᑐᕈᓘᒐᑦᑕ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑲᑎᒪᔨᖏᑦ ᑕᒪᒃᑯᐊ. ᒫᓐᓇ 

ᓯᕗᓪᓕᐅᔾᔭᐅᖃᑦᑕᖅᑐᓂᒃ ᐃᒡᓗᑖᕆᐊᖃᖅᑐᓂᒃ 

ᐋᖅᑭᒃᓱᐃᖃᑦᑕᖅᖢᑎᒃ. ᑕᐃᒃᑯᐊᓗ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑐᑦ ᐃᒡᓗᖃᕐᒪᑕ. ᑕᐃᒃᑯᐊ 

ᐊᑦᑎᖕᓂᖅᐹᖑᔪᑦ ᑭᓯᐊᓂ ᓄᖅᑲᕕᓕᖅᐸᑕ 

ᐃᖅᑲᓇᐃᔮᖏᓐᓄᑦ ᐃᒡᓗᑖᕆᐊᖃᖃᑦᑕᖅᖢᑎᒃ. 

ᐊᓯᔾᔩᖃᑦᑕᖅᑐᖅ ᓯᕗᓪᓕᖅᐹᖑᖃᓯᐅᑎᓕᖅᖢᑎᒃ 

ᑭᖑᓪᓕᖅᐹᖑᓚᐅᕋᓗᐊᖅᖢᑎᒃ ᐃᒡᓗᒃᓴᒧᑦ 

ᐅᑕᖅᑭᔪᑦ ᑭᓯᐊᓂ ᑭᓐᖒᒪᔭᐅᔪᑦ ᐃᒡᓗᑖᕆᐊᖃᖅᑐᑦ 

ᐋᖅᑭᒃᓱᖅᑕᐅᖃᑦᑕᕐᒪᑕ ᓇᐃᓴᐅᓯᖅᑐᖅᑕᐅᓪᓗᑎᒃ 

ᐃᓚᖏᑦ ᐊᖏᕐᕋᖃᕈᓐᓃᑦᑎᐊᒻᒪᕆᖃᑦᑕᕐᒪᑕ.  

 

ᖃᓄᐃᑦᑐᓂᒃ ᑮᓇᐅᔭᓕᕆᔨᒃᑯᑦ ᐱᓕᕆᕕᖓᓐᓂᒃ 

ᐅᖃᖃᑎᖃᖃᑦᑕᖅᓯᒪᕕᓯ  

ᐃᒡᓗᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ? ᑕᒪᓐᓇ 

ᐅᖃᐅᑕᐅᖃᑦᑕᖅᓯᒪᒐᓗᐊᕐᒪᑦ ᑭᓱᓂᒡᓕ 

ᐅᖃᐅᓯᖃᓐᖓᐅᑎᖃᓕᖅᑎᓪᓗᓯ ᑕᒪᑐᒧᖓ ᐊᕐᕌᒍᑦ 

ᐊᕙᑎᓕᐅᓕᕐᒪᑕ ᓯᕗᒧᐊᒃᐸᓪᓕᐊᔾᔪᑎᒋᓇᓱᒃᑕᕗᑦ 

ᐅᓄᖅᓯᕙᓪᓕᐊᑐᐃᓐᓇᕐᓂᐊᕐᒪᑕ ᒐᕙᒪᒃᑯᓐᓄᑦ  

ᐃᖅᑲᓇᐃᔭᖅᑏᑦ ᓄᖅᑲᖅᐸᓪᓕᐊᔪᑦ ᐃᓐᓇᐅᓂᕐᒧᑦ. 

ᑕᒪᓐᓇ ᐱᐅᓯᕙᓪᓕᐊᖅᑰᓐᖏᒻᒪᑦ ᐃᓱᒪᒋᔭᕋᓕ 

ᑕᐅᑐᒡᓗᒍ. ᖃᓄᐃᑦᑐᓂᒃ ᓇᓖᕌᕈᑎᓂᒃ 

ᐃᓱᒪᒃᓴᖅᓯᐅᕈᑎᖃᖅᓯᒪᕕᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒡᓗᖃᖅᑐᑦ ᒐᕙᒪᒃᑯᑦ 

ᐃᒡᓗᖁᑎᖏᓐᓃᑦᑐᑦ ᓴᓇᔪᓐᓃᕈᒫᓕᖅᑐᑦ 

ᐱᓕᕆᖃᑎᒋᖃᑦᑕᕋᓱᖃᑦᑕᕋᑉᑎᒍᑉᑕᐅᖅ ᑖᒃᑯᐊ 

ᓇᒧᑦ ᐃᒡᓗᑖᕋᔭᕐᒪᖔᑕ ᐃᓱᒪᒃᓴᖅᓯᐅᖃᑎᒋᑉᓗᒍᑦ. 

(ᑐᓵᔨᑎᒍᑦ) ᑕᒪᓐᓇ ᐱᔭᕐᓂᓐᖏᑦᑐᐊᓘᖕᒪᑦ 

ᐱᓕᕆᓇᓱᒃᖢᒍ. ᑭᓯᐊᓂ 

ᐃᖅᑲᓇᐃᔭᖃᑎᖃᑦᑎᐊᖅᑐᒍᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂᒃ ᑕᒪᓐᓇ ᓯᕗᒃᑲᖅᑕᖅᑎᐅᓇᓱᒃᖢᑕ. 

ᓯᕗᒧᐊᒐᓱᒃᖢᑕ ᐃᒻᒪᖄ 120-ᐅᓕᕐᒪᑕ 

ᐅᓄᕐᓂᖅᓴᐃᑦ  



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᕐᒥᓂᒃ ᓄᖅᑲᕈᒫᖅᑐᑦ ᐃᓐᓇᐅᓂᕐᒥᓄᑦ 

ᒐᕙᒪᒃᑯᑦ ᐃᒡᓗᖁᑎᖏᓐᓂᒃ ᐃᒡᓗᖃᖅᑐᑦ. 

ᐊᓯᖏᓐᓄᓪᓗ ᐃᒡᓗᓄᑦ ᓄᒃᑎᕆᐊᖃᖅᖢᑎᒃ. 

 

ᑕᐃᒪᓕ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ 

ᓄᒃᑎᕐᓂᐊᖅᑎᓪᓗᒋᑦ ᑕᒪᓐᓇ 

ᐱᔭᕐᓂᓐᖏᑦᑐᕈᓘᔭᖃᑦᑕᖅᑐᖅ. ᐃᒡᓗᑖᕈᒪᔪᑦ 

ᐊᑎᓕᐅᖅᓯᒪᔪᑦ ᐃᒡᓗᓕᕆᔨᒃᑯᑦ ᑲᑎᒪᔨᖏᑕ 

ᑲᒪᒋᖕᒪᒋᑦ. ᑕᐃᒃᑯᐊ ᐋᖅᑭᒃᓱᐃᖃᑦᑕᕐᒪᑕ 

ᓯᕗᓪᓕᐅᔾᔭᐅᔪᓂᒃ ᐃᒡᓗᑖᖅᑳᕆᐊᖃᖅᑐᓂᒃ. 

ᒪᓕᖃᑦᑕᕐᒥᖕᒪᑕ ᒪᓕᒐᖏᓐᓂᒃ ᑕᐃᒃᑯᓂᖓᑦᑕᐅᖅ 

ᐊᑐᕆᐊᖃᖅᖢᑎᒃ. 

ᑕᐃᒪ ᒐᕙᒪᒃᑯᑦ ᐃᒡᓗᖁᑎᖓᓂᒃ ᐃᒡᓗᖃᕈᕕᑦ ᓲᕐᓗ 

ᐊᖏᕐᕋᖃᓐᖏᑦᑐᑎᑦ ᐱᔭᐅᖃᑦᑕᓐᖏᓐᓇᕕᑦ ᑭᓯᐊᓂ 

ᐃᖅᑲᓇᐃᔭᕈᓐᓃᕋᕕᑦ. ᑕᐃᒪᓐᓇ 

ᐱᔭᕐᓂᓐᖏᔾᔪᑎᒋᓕᖃᑦᑕᖅᑕᖓ.  

 

ᐊᒻᒪᓗᑦᑕᐅᖅ ᐱᖃᑖ ᑕᐃᒃᑯᐊ ᑕᕝᕗᖓ 

ᐊᒃᑐᐊᓂᖃᕐᒥᔪᑦ ᑕᐃᓐᓇ ᐊᑭᓕᒃᓴᖃᕐᓂᖅᐸᑦ 

ᐃᖅᑲᓇᐃᔭᖅᑎ ᖁᓪᓕᒃᑯᓐᓄᓪᓘᓐᓃᑦ ᐅᕝᕙᓘᓐᓃᑦ 

ᓄᓇᓕᐸᔭᐅᒃᑯᓐᓄᑦ, ᑕᐃᒪᓐᓇᕈᓘᔭᖅ 

ᐊᑭᓕᒃᓴᖃᕐᓂᖅᐸᑦ. ᑭᓯᐊᓂ 

ᐃᖅᑲᓇᐃᔭᖃᑎᖃᖅᑐᒍᑦ ᐊᔾᔨᒌᓐᖏᑦᑐᓂᒃ 

ᐱᓕᕆᕕᖕᓂᑦ ᑕᒪᒃᑯᐊ ᐲᔭᖅᑕᐅᓇᓱᒃᖢᑎᒃ. 

ᐃᖃᓗᖕᓂ ᐆᒃᑑᑎᒋᓪᓗᒍ ᐃᒡᓗᐃᑦ 

ᐊᑐᐃᓐᓇᕈᕋᑖᑦᑎᐊᖅᑐᑦ ᐃᒻᒪᖄ ᐃᓚᖏᑦ ᑕᒪᒃᑯᐊ 

ᓄᖅᑲᕈᒫᓕᖅᑐᑦ ᐃᖅᑲᓇᐃᔮᒥᖕᓂᒃ ᐃᓐᓇᐅᓂᕐᒧᑦ, 

ᒐᕙᒪᒃᑯᑦ ᐃᒡᓗᖁᑎᖓᓃᔾᔮᕈᓐᓃᖅᑐᑦ 

ᓂᐅᕕᕈᓐᓇᕐᓂᐊᕐᒪᑕ ᑕᐃᒪᓐᓇᐃᑦᑐᓂᒃ ᐃᒡᓗᓂᒃ.  

 

ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᑦ ᕿᓂᕋᓱᒃᖢᑕ ᐊᑲᐅᓂᖅᐹᒥᒃ 

ᐃᑲᔪᖅᓰᔾᔪᑎᒃᓴᐅᔪᓂᒃ ᒐᕙᒪᒃᑯᓐᓄᑦ ᐊᑯᓂᐊᓗᒃ 

ᐃᖅᑲᓇᐃᔭᕐᓂᑯᓂᒃ. ᐃᖅᑲᓇᐃᔭᕈᓐᓃᕈᑦᑕ 

ᐊᖏᕐᕋᒃᓴᖃᕈᓐᓃᕐᓂᕐᒧᑦ ᐃᓱᒫᓗᒋᐊᑐᓂᐊᓐᖏᒻᒪᑕ. 

ᑕᒪᒃᑯᐊ ᐱᓕᕆᓇᓱᒃᑕᕗᑦ ᐃᖅᑲᓇᐃᔮᕆᓇᓱᒃᑕᕗᑦ 

ᑕᒪᓐᓇ ᐱᔭᕐᓂᕐᓂᖅᓴᐅᓕᖁᓪᓗᒍ ᑕᐃᒃᑯᓄᖓ 

ᓄᖅᑲᕐᓂᐊᖅᑐᓂᒃ ᐃᓐᓇᐅᓂᕐᒧᑦ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ ᑭᐅᖕᒪᑦ ᑕᒪᑐᒧᖓ ᐊᒻᒪ 

ᓂᕆᐅᑦᑎᐊᖅᐳᖓ ᐅᖃᖃᑎᖃᓛᕐᓂᐊᕐᓂᕐᓂᒃ. 

 

ᐊᓕᐊᓇᐃᒍᓱᒃᑐᖓ ᒥᓂᔅᑕ ᑕᐃᒃᑯᐊ ᐃᒡᓗᓂᒃ 

ᑲᑎᓐᖓᐅᖅᑐᓂᒃ ᓇᖕᒥᓂᖅᑖᕈᑕᐅᔪᓐᓇᖅᑐᓄᑦ 

ᐅᖃᐅᓯᖃᖅᓯᒪᖕᒪᑦ. ᐃᓚᖓᑦ ᑕᐃᓐᓇ 

ᓂᕈᐊᖅᑎᒋᓯᒪᔭᕋ ᐅᖃᓚᐅᕐᒪᑦ ᐊᕐᕌᒍᑦ ᑕᓪᓕᒪᑦ 

ᑎᓴᒪᐅᔪᖅᑐᓪᓘᓐᓃᑦ ᐊᓂᒍᖅᐸᑕ ᓂᐅᕕᕈᕕᑦ 

ᐊᑲᐅᓂᖅᓴᐅᒐᔭᖅᑐᖅ ᐃᒡᓗᒥᒃ. ᑕᐃᒪᓐᓇ 

ᐊᑭᓕᖅᓱᐃᖃᑦᑕᕈᕕᑦ ᐊᑲᐅᓂᖅᓴᐅᒐᔭᖅᑐᖅ 

ᐊᑭᑭᓐᓂᖅᓴᒥᒃ ᕿᑲᓕᖅᐸᑕ ᓄᖅᑲᕕᑉᐸᑕᐃᓛᒃ 

ᐃᖅᑲᓇᐃᔮᖓᓄᑦ ᐃᒡᓗᑖᕈᓐᓇᕐᓂᐊᕐᒪᑕ. 

ᖁᔭᓐᓇᒦᕈᒪᓪᓗᒍ ᒥᓂᔅᑕ ᑕᒪᓐᓇ ᓴᖅᑭᒻᒪᒍ. 

ᑕᐃᔅᓱᒪᓂᓗ ᒥᓂᔅᑕᐅᓚᐅᖅᓯᒪᔪᖅ ᖁᔭᓐᓇᒦᖅᐸᕋ 

ᐃᑲᔪᓚᐅᖅᓯᒪᖕᒪᑦ ᓂᐅᕕᕐᓂᕐᒧᑦ ᐃᒡᓗᓂᒃ.  

 

ᐅᓄᓐᖏᑦᑐᑯᓗᖕᓂᒃ ᐅᖃᖃᑎᖃᓚᐅᕋᒪ ᑕᐃᒃᑯᐊ 

ᓈᓚᒃᑐᑦ ᕿᑲᖅᓯᓂᖅ, ᐃᓛᒃ ᓄᖅᑲᓛᕈᕕᑦ 

ᐃᓐᓇᐅᓂᕐᒧᑦ, ᒫᓐᓇᐅᓂᖓᓂᒃ ᐅᕝᕙᓘᓐᓃᑦ 

ᓯᕕᑭᑦᑐᒥᒃ ᓄᖅᑲᕈᒫᕈᕕᑦ ᑕᐃᒪᓐᓇ 

ᑐᒃᓯᕋᐅᑎᓕᐅᕋᓱᒃᑲᔭᕋᕕᑦ ᐃᒡᓗᓄᑦ 

ᓇᖕᒥᓂᖅᑖᕈᑎᒃᓴᓄᑦ ᑲᑎᓐᖓᐅᖅᑐᓄᑦ. ᑕᕝᕙ 

ᑭᖑᓪᓕᖅᐹᖑᓂᐊᖅᑐᖅ ᐅᖃᐅᓯᒃᓴᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᒃᑲ ᒪᓕᒃᖢᒋᑦ ᒥᔅᑕ 

ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐅᓪᓛᒃᑯᑦ ᒥᓂᔅᑕ 

ᐃᖅᑲᓇᐃᔭᖅᑏᓪᓗ. (ᑐᓵᔨᑎᒎᕈᓐᓃᖅᑐᖅ) 

ᑐᓄᖕᓃᑦᑐᑦ ᑐᓐᖓᓱᒋᑦᑎ ᐃᖃᓗᖕᓄᑦ.  

 

ᐃᒃᓯᕙᐅᑖᖅ, ᐅᓇ ᒪᒃᐱᒐᖅ 9-ᒦᑦᑐᖅ (ᑐᓵᔨᑎᒍᑦ) 

ᓇᓗᓇᐃᖅᓯᔪᑦ ᑖᒃᑯᐊ ᖃᐅᔨᒐᓱᐊᕐᓗᑎᒃ 

ᐱᓕᕆᖃᑎᖃᕈᓐᓇᕐᒪᖔᑕ ᐃᒡᓗᑦ ᑕᒪᒃᑯᐊ 

ᓄᒃᑎᕈᓐᓇᖅᑐᑦ ᐃᒡᓗᑖᕈᑕᐅᔪᓐᓇᕐᒪᖔᑕ 

ᐃᓄᐃᑦ ᓄᓇᖁᑎᖓᑕ ᐃᓗᐊᓂ. 

(ᑐᓵᔨᑎᒎᕈᓐᓃᖅᑐᖅ) ᓄᓇᓖᑦ ᑕᒪᒃᑯᐊ ᓄᓇᓖᑦ 

ᒐᕙᒪᖏᑦ ᐃᓄᖕᓄᑦ ᓄᓇᖁᑎᒋᔭᐅᖕᒪᖔᑕ 

ᐊᐱᖅᑯᑎᒋᓵᕈᒪᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᐱᕆᓂᐊᖅᐳᖓ 

ᕼᐅᓇᒥᒃ ᒪᒃᐱᕌᒥ ᐅᖃᐅᕼᐃᖃᕐᒪᖔᖅᐱᑦ? ᒥᔅᑐ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᒃᐱᒐᖅ 9-ᒥᑦ, 

ᐱᓕᕆᐊᒃᓴᓄᑦ ᐸᕐᓇᐅᑎᓂᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᐊᔾᔨᒌᓐᖏᑦᑐᑦ 

ᓇᓗᓇᐃᖅᓯᒪᓚᐅᕐᒪᑕ ᖃᐅᔨᒪᒐᑉᑕ. ᐃᓚᖏᑦ 

ᕼᐋᒻᓚᒃᑯᑦ ᓄᓇᖅᑯᑎᒋᑉᓗᓂᒋᑦ. ᐃᓚᖏᑦ ᐃᓄᐃᑦ 

ᓄᓇᖁᑎᒋᑉᓗᓂᒋᑦ. ᐃᓚᖏᑦ ᑲᓇᑕᐅᑉ 

ᓄᓇᖁᑎᒋᑉᓗᓂᒋᑦ. ᐊᔾᔨᒌᖃᑦᑕᖏᒻᒪᑕ ᓄᓇᓕᖕᓂ. 

ᑕᐃᒪᐃᓐᓇᐃᑦᑑᕗᖅ ᑕᒪᕐᒥᓗᒃᑖᑦ ᓄᓇᓖᑦ 

ᕼᐋᒻᒪᓚᑦ ᑎᑎᖅᓯᒪᓂᐊ ᐊᕕᒃᑐᖅᓯᒪᓲᖑᖕᒪᑕ 

ᓄᓇᓖᑦ ᐊᔾᔨᒌᓐᖏᑦᑐᑦ ᒪᓕᒃᖢᒋᑦ, ᓲᖃᐃ 

ᓇᓗᓇᖅᐳᖅ ᐃᓛᒃ ᐅᕙᖓᓕ ᐅᖃᕈᓐᓇᖅᐳᖓ 

ᐃᓚᖏᑦ ᐃᓄᐃᑦ ᓄᓇᖁᑎᖏᑦ, ᐃᓚᖏᑦ ᕼᐋᒻᓚᑦ 

ᓄᓇᖁᑎᖏᑦ, ᐃᓚᖏᑦ ᑲᓇᑕᐅᑉ ᓄᓇᖁᑎᖏᑦ. 

ᖁᔭᓐᓇᒦᒃ,  

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᒃ 

ᒥᓂᔅᑕ. ᐅᖃᕈᓐᓇᖅᐱᑕ ᑖᓐᓇ ᑎᑎᕋᖅᓯᒪᔪᖅ 

ᓄᓇᓕᖕᓂ ᒐᕙᒪᒃᑯᑦ ᐃᓗᐊᓃᖃᑕᐅᔫᓚᔪᕐᖑᓇ 

ᒥᓂᔅᑕ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ, ᑕᐃᒪᓐᓇᐃᑦᑐᑦ 

ᐃᓚᖏᑦ ᐃᓄᐃᑦ ᓄᓇᖁᑎᖏᑦ ᕼᐋᒻᓚᑦ 

ᐃᓗᐊᓃᒻᒪᑕ, ᐃᓄᐃᓪᓗ ᓇᖕᒥᓂᕆᔭᖏᑦ 

ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ 

ᐃᓱᒪᓕᐅᕈᓐᓇᖅᖢᑎᒃ ᖃᓄᖅ ᑖᓐᓇ ᓄᓇ 

ᐊᑐᕐᓂᐊᕐᒪᖔᑦ ᑕᒡᕙᓂ ᓄᓇᖁᑖᑕ ᐃᓗᐊᓂ. 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᐃᒪᐃᒻᒪᑦ (ᑐᓵᔨᑎᒎᕈᓐᓃᖅᑐᖅ) ᐅᑯᐊ ᓄᓇᓖᑦ 

ᕼᐋᒻᓚᑦ ᑭᒡᓕᓕᐊᖑᓯᒪᔪᖅ ᐃᓄᐃᑦ 

ᓇᖕᒥᓂᖁᑎᖏᑦ ᓄᓇᐃᑦ ᐱᑕᖃᕐᓂᖏᑉᐸᑕ, 

ᓇᖕᒥᓂᖃᕐᓂᖏᒃᑯᑦᑕ ᐃᓄᒃᑎᒍᑦ. ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᑦ ᑕᕝᕗᖓ ᐃᓚᒋᔭᐅᓐᖏᑦᑑᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ, ᑖᓐᓇ ᐊᖓᔪᖅᑳᖑᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑖᔅᓱᒧᖓ ᑭᐅᑎᑦᑐᓐᓇᕈᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃᑕᐅᖅ ᐊᐱᖅᓱᕐᒪᑦ ᑖᓐᓇ 

ᑲᑎᒪᔨᐅᖃᑕᐅᔪᖅ. ᓇᓗᓇᐃᑦᑎᐊᖁᓪᓗᒍ ᑖᒃᑯᐊ 

ᐊᑖᓂ ᑕᕝᕙᓂ ᐱᓕᕆᐊᒃᓴᓂᒃ ᓇᓗᓇᐃᖅᑕᐅᓯᒪᔪᑦ 

ᐃᓚᖏᑦ ᕼᐋᒻᓚᐃᑦ ᓄᓇᖁᑎᖏᑦ ᐃᓄᐃᑦ 

ᓇᖕᒥᓂᖃᕐᕕᒋᖏᒻᒪᒋᑦ. ᓄᓇᒥ ᑭᓯᐊᓂᓕ 

ᐸᖕᓂᖅᑑᒥ ᑐᒃᓯᐊᕐᕕᐅᑉ ᓴᓂᑦᑎᐊᑯᓗᐊᓂ 

ᓂᐅᕕᕐᕕᐅᑉ ᐊᑭᑦᑎᐊᖓᓂ, ᐊᖏᔪᑲᓪᓚᕈᓗᒃ ᓄᓇ, 

ᐃᒡᓗᓕᐅᕐᕕᐅᔪᓐᓇᖅᑑᒐᓗᐊᖅ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᓇᖕᒥᓂᕆᔭᐅᖕᒪᑦ. ᑕᐃᒃᑯᓇᓐᖓ 

ᑎᒍᒥᐊᖅᑕᐅᖕᒪᑦ ᒥᑦᑎᒪᑕᓕᖕᒥ ᕼᐋᒻᓚᒃᑯᑦ 

ᓄᓇᖁᑎᐊᑕ ᐃᓗᐊᓂ ᑕᐃᒪᓐᓇᐃᑦᑐᖅ. 

ᐃᖃᓗᖕᓂᓗ ᑕᕝᕙᓂ ᑕᐅᕗᖓ 

ᓱᕈᓯᒃᑯᕕᕕᓂᓕᐊᕆᐊᖅ. 

 

ᑭᕙᓪᓕᕐᒥᓗ ᐃᖅᑲᓇᐃᔭᖃᑎᖃᕆᐊᖃᕋᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖓᓂ ᓇᓕᐊᒃ 

ᓄᓇᓖᑦ ᓄᓇᒥ ᓇᖕᒥᓂᖃᕐᒪᖔᑕ 

ᓇᓗᓇᐃᖅᓯᓗᑎᑦ. ᐊᒻᒪᓗᑦᑕᐅᖅ ᑕᐃᒪᓕ ᐃᓄᐃᑦ 

ᓇᖕᒥᓂᖏᓐᓂᒃ ᓄᓇᖁᑎᖃᓐᖏᑎᓪᓗᒋᑦ 

ᕼᐋᒻᓚᒃᑯᓐᓂᑦ ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᐱᓕᕆᕕᖓ ᐃᖅᑲᓇᐃᔭᖃᑎᒋᓪᓗᒋᑦ 

ᐋᖅᑭᒃᓱᐃᓇᓱᓲᖑᔪᒍᑦ ᖃᓄᖅ 

ᐃᒡᓗᓕᐅᕐᕕᐅᔪᓐᓇᕐᓂᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᑲᑎᒪᔩᑦ 

ᐃᖅᑲᐃᑎᓪᓗᒋᑦ ᑖᒃᑯᐊ ᐃᓗᓕᑯᓘᔭᖃᕐᒪᑕ 

ᐃᒡᓗᓕᕆᔨᕐᔪᐊᒃᑯᑦ N-IV-1 ᑎᑭᓪᓗᒍ N-IV-6 

ᑖᒃᑯᓄᖓ ᑎᑭᓐᓂᐊᕋᓗᐊᕋᓄᐊᖅᑐᒍᑦ 

ᐊᑎᖁᑎᖃᕈᓐᓃᕈᒪ. ᐅᖃᓪᓚᒍᒪᔪᓂᑦ ᒪᒃᐱᒐᖅ L-3-

ᒧᑦ. ᒥᔅᑐ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᑕᒡᕗᖓ. (ᑐᓵᔨᑎᒎᕈᓐᓃᖅᑐᖅ) 

ᐊᓯᐅᑦᑎᐊᖅᐳᖓᓕ ᑕᒡᕙ ᑕᒡᕙᓃᒋᐊᖃᓐᖏᑦᑐᒍᑦ 

ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᑲᔪᕼᐃᒋᐊᖅᑑᓪᓗᐊᖅᑐᑎᑦ ᕼᐅᓖ. 

ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᕆᕋᑖᖅᑕᖓ ᑕᐃᓐᓇ 

N-V- ᑖᑕᑖᑕᑖ ᐅᖃᐅᓯᕆᔭᐃᑦ  

ᓇᓂᔪᓐᓇᐃᓪᓕᕋᑖᕋᒃᑯᑦ.  

 

>>ᐃᓪᓚᖅᑐᑦ 

 

ᐃᒃᓯᕙᐅᑖ, (ᑐᓵᔨᑎᒍᑦ) NHC-9 ᑖᓐᓇ 

ᐃᒃᓯᕙᐅᑖᖅ. ᑖᒃᑯᐊ ᐊᖏᕐᕋᕆᔭᐅᔪᓂᑦ 

ᕿᒥᕐᕈᓂᖅᑕᐅᓂᐊᕐᒪᑕ ᕿᒥᕐᕈᓇᒃᑎᓪᓗᒋᑦ ᑖᒃᑯᐊ 

ᒫᓐᓇᐅᓂᖓᓂ ᑮᓇᐅᔭᖃᖅᑎᑕᐅᓂᐊᖅᑐᑦ 

ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑦᓂᑦ ᑐᓂᓯᓯᖕᒪᑕ 

ᐃᖅᑲᓇᐃᔭᖅᑕᐅᓂᐊᕐᓗᑎᒃ 2018-19-ᒥ. ᑖᓐᓇ 

ᐃᖅᑲᓇᐃᔭᕐᓂᕆᔭᐅᔪᖅ ᐱᐅᓯᒋᐊᖅᑎᑦᑎᓂᐊᕐᒪᑦ 

ᓇᖕᒥᓂᖅ ᐃᒡᓗᖃᖅᑎᐅᔪᓂᒃ ᐱᓕᕆᔾᔪᑎᐅᔪᓂᒃ 

ᐃᑲᔪᖅᑐᐃᖃᑦᑕᕐᓗᑎᒡᓗ ᓇᖕᒥᓂᖅ  

ᐃᒡᓗᖃᖅᑎᑦᑎᓂᒃ.  

 

ᑖᓐᓇ (ᑐᓵᔨᑎᒎᕈᓐᓃᖅᑐᖅ) ᖁᕕᐊᒋᔭᕗᑦ. ᑕᒪᓐᓇ 

ᓇᖕᒥᓂᖃᖅᑑᔪᐃᑦ ᕿᒥᕐᕈᐊᖅᑕᐅᒃᑲᓐᓂᕐᒪᑕ 

ᖁᔭᓐᓇᒦᖅᑕᕋ ᒥᓂᔅᑕ. ᑭᓯᐊᓂ 

ᐅᖃᐅᓯᖃᖅᑑᔭᖏᒻᒪᑦ ᑖᒪᒃᑯᐊ ᓇᖕᒥᖃᖅᑑᔪᑦ 

ᓇᖕᒥᓂᖃᖅᑏᑦ ᐃᒡᓗᖏᑦ ᓄᑕᐅᔪᓐᓃᖅᐸᓪᓕᐊᖕᒪᑕ. 

ᑕᐃᔅᓱᒪᓂ ᓄᓇᑦᓯᐊᒃᑯᓐᓄᑦ  

ᓱᓕ ᐊᑕᑎᓪᓗᑕ. ᐊᒥᓱᐃᑦ 

ᐃᒡᓗᑖᖅᑎᑕᐅᕙᓚᐅᖅᓯᒪᖕᒪᑕ 

ᓇᖕᒥᓂᖅᑖᖅᑎᑕᐅᓪᓗᑎᒃ. ᑖᒃᑯᐊ 

ᓄᑕᐅᓐᖏᓕᖅᐸᓪᓕᐊᔪᑯᓘᖕᒪᑕ ᐃᑲᔪᖅᑕᐅᓪᓗᑎᒃ 

ᑭᓯᐊᓂ ᐃᒡᓗᓕᕆᔨᒃᑯᓐᓄᑦ ᓴᓇᔭᐅᓐᓇᖃᑦᑕᕐᒪᑕ 

ᓴᓇᔪᓐᓇᖃᑦᑕᕐᒪᑕᐃᓛᒃ ᑕᒪᒃᑯᐊ ᓇᖕᒥᖃᖅᑏᑦ 

ᑕᒡᕙᓂ ᐅᖃᖅᓯᒪᖏᒻᒪᑦ.  

 

ᑭᓯᐊᓂ ᐅᕙᓂ ᑐᑭᓯᓐᓂᕈᑯᒃ ᐃᒃᓯᕙᐅᑖᖅ NHC-6 

ᑕᒡᕙᓂ ᐅᖃᖅᓯᒪᖅᑰᕐᒪᑦ ᑕᒪᒃᑯᓄᖓ 

ᓇᖕᒥᓂᖃᖅᑎᐅᔪᓄᑦ ᐃᑲᔫᑎᑦ ᓱᓕ 

ᐱᑕᖃᕐᓂᐊᖅᑐᖅ. ᐱᑕᖃᕐᓂᐊᖅᐹ ᓱᓕ ᑖᒪᒃᑯᓄᖓ 

ᓇᖕᒥᖃᖅᑎᐅᔪᓄᑦ ᐃᒃᓯᕙᐅᑖᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᓇᑦᓯᖅ ᐊᐱᕆᒐᕕᑦ. 

ᐄ, ᑖᒃᑯᐊ ᓇᖕᒥᓂᖃᖅᑐᓄᑦ ᐃᒡᓗᓄᑦ 

ᐋᖅᑭᒃᓱᐃᔾᔪᑏᑦ ᓄᑖᓐᖑᖅᑎᕈᑏᑦ ᓱᓕ 

ᑮᓇᐅᔭᓂᒃᓯᒪᓂᐊᖅᑐᑦ-ᕙᖕᒪᑕᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᓴᖃᕐᓂᐊᕐᒥᔪᖓ ᐅᐊᑦᓯᐊᕈᒃᑲᓐᓂᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ N-IV-2. ᑖᒃᑯᐊᓗ 

ᐊᑎᖁᑎᒃᑲ ᒪᓕᒃᖢᒋᑦ, ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᐃᖅᑲᓇᐃᔭᖅᑎᑎᑦ.  

 

ᑕᐃᒃᑯᐊ ᐱᓕᕆᐊᖑᓂᐊᖅᑐᑦ ᐊᐅᓚᔾᔭᐃᔾᔪᑏᑦ 

ᓇᓗᓚᐃᖅᓯᓚᐅᕐᒪᑕ 15-ᓂᑦ 

ᓯᕗᓪᓕᐅᔾᔭᐅᓯᒪᓂᐊᖅᑐᓂᒃ ᐃᒡᓗᓕᕆᔨᕐᔪᐊᒃᑯᓪᓗ. 

ᐃᓱᒪᓕᐅᕐᓂᐊᖅᖢᑎᑦ ᓇᓕᐊᒃ 

ᓯᕗᓪᓕᐅᔾᔭᓂᐊᖃᕐᒪᖔᖏᑦ 2018-19 ᐊᕐᕌᒍᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᖢᒍ 

ᑖᓐᓇ ᐊᐱᖅᑯᑎᖃᕐᒪᑦ. ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᒃᓴᑦ ᑎᑎᖅᑐᒐᐅᔭᖅᓯᒪᓂᖏᑦ 

ᖃᓄᐃᓕᐅᕈᑎᖃᕐᓂᐊᓂᕐᒧᑦ ᓇᓗᓇᐃᔭᖅᑕᐅᓯᒪᔪᑦ. 

ᑕᐃᒃᑯᐊ ᓱᕐᕋᒃᓯᒪᓐᖏᑦᑐᑦ ᑭᓱᑦ ᒪᐅᖓᑦᑎᐊᖅ 

ᐃᖅᑲᓇᐃᔮᕆᔭᐅᓂᐊᖅᑐᑦ. ᑕᐃᒪᓐᓇ 

ᐋᖅᑭᒃᑕᐅᓯᒪᔪᑦ ᓯᕗᓪᓕᐅᔾᔭᐅᓯᒪᔪᐃᓐᓇᐃᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑭᐅᖕᒪᑦ. ᓄᓇᕘᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓯᕗᓪᓕᖅᐹᖅᓯᐅᑏᑦ ᐸᕐᓇᐅᑎᖏᑦ ᐅᖃᖅᓯᒪᔪᑦ 

ᓯᕗᓪᓕᐅᔾᔨᖃᓯᐅᔾᔨᓯᒪᓪᓗᑎᒃ 2018-2019 

ᐊᕐᕌᒍᐊᓂ. ᓇᐅᑎᖅᓱᐃᓐᓇᕐᓗᑎᒃ 

ᕿᒥᕐᕈᓇᖃᑦᑕᕐᓗᑎᒡᓗ ᖃᓄᖅ ᐊᒃᑐᐃᓂᖃᕐᒪᖔᑦ 

ᑕᒪᓐᓇ ᐊᑭᓖᑎᑦᑎᓇᓱᖕᓂᕐᒧᑦ 

ᐊᑭᓕᒃᓴᐃᔭᖅᑎᑦᑎᕐᓂᒧᑦ ᐊᑐᐊᒐᑦ ᐊᒻᒪᓗ ᒪᓕᒐᐃᑦ 

ᐊᑭᓕᒃᓴᕆᔭᐅᔪᑦ ᐅᓄᕈᓐᓃᒃᑲᓐᓂᖁᓪᓗᒋᑦ. 

ᐅᓪᓗᒥᒧᑦ ᑎᑭᖦᖢᒍ ᖃᓄᖅ ᐱᓕᕆᖃᑎᒋᓯᒪᕕᒋᑦ 

ᑕᐃᒃᑯᐊ ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᑦ 

ᐊᑭᓕᒃᓴᐃᔭᐃᓂᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᖃᒥᓐᖑᐊᖅ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᑦ ᑲᑎᒪᖃᑎᒋᓯᒪᓕᖅᑕᕗᑦ ᐃᒻᒪᖃ 

ᐃᓱᒪᒃᓴᖅᓯᐅᖁᓪᓗᒋᑦ ᐃᒡᓗᓕᕆᓂᐅᑉ ᒥᒃᓵᓄᑦ. 

ᐊᒻᒪᓗ ᑕᐃᒃᑯᐊ ᐃᓄᐃᑦ ᑲᑐᔾᔨᖃᑎᒌᖏᑦ ᑕᖅᑭᓂᒃ 

ᐊᒡᒋᖅᑐᓂᒃ ᑲᑎᒪᖃᑎᒋᔪᒪᓂᐊᕐᒥᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑭᐅᖕᒪᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓯᕗᓪᓕᖅᐹᖅᓯᐅᑏᑦ 2018-

2021 ᓇᓗᓇᐃᖅᓯᓯᒪᕗᑦ ᐊᐅᓚᑦᑎᔾᔪᑏᑦ 

ᐊᖏᕈᑎᖏᓐᓂᒎᖅ ᐋᖅᑭᒋᐊᖅᓯᒪᔪᓂᒃ 

ᐊᑎᓕᐅᖃᑎᖃᕈᒪᖕᒪᑕ ᐃᒡᓗᓕᕆᔨᕋᓛᓂᒃ 

ᓇᓗᓇᕈᓐᓃᕐᔫᒥᓂᐊᕐᒪᑦ ᖃᓄᖅ ᑕᒪᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ, ᐃᒡᓗᓕᕆᔨᐊᕋᓛᓪᓗ 

ᐃᖅᑲᓇᐃᔭᖃᑎᒌᖃᑦᑕᕐᓂᐊᒫᖏᑦ. ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᓐᖑᖅᑎᓯᒪᔭᖏᑦ 

ᐊᔾᔨᒌᑦᑐᒧᑦ ᐊᐅᓚᓂᐊᓕᕐᒪᑕ ᐊᒻᒪᓗ 

ᐃᑲᔪᖅᓱᒃᑲᓐᓂᕐᓗᒋᑦ ᑕᐃᒃᑯᐊ ᐃᒡᓗᓕᕆᔨᐊᓛᑦ. 

ᑕᐃᒃᑯᐊ ᐋᖅᑭᒋᐊᖅᑕᐅᓯᒪᔪᑦ ᐊᐅᓚᑦᑎᓂᕐᒧᑦ 

ᐊᖏᕈᑏᑦ ᖃᖓ ᐱᔭᕇᖅᑕᐅᕕᒃᓴᖃᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᒥᓐᖑᐊᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ ᑕᐃᒃᑯᐊ ᑕᖅᑭᓂᒃ 

ᐊᒡᒋᖅᑐᓂᒃ ᐱᔭᕇᖅᑕᐅᓂᐊᕋᓱᒋᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᐊᑎᖁᑎᒃᑲ ᒪᓕᒃᖢᒋᑦ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ H-L-3, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᓯᒃᕙᐅᑖᖅ. ᐅᓪᓛᒃᑯᑦ, 

ᒥᓂᔅᑕ.  

 

ᑕᐃᒪ ᑕᕝᕙᓂ ᐃᒡᓗᕐᔪᐊᕐᒧᐊᖅᓯᓚᐅᖅᓯᒪᒐᑦᑕ 

ᐅᑐᐱᕆ 20, 2016. ᑖᓐᓇ ᐅᓂᒃᑳᓕᐊᕆᔭᓯ  

ᓴᖅᑭᑦᑎᒃᑲᓐᓂᕈᒪᓪᓗᓯ ᐊᑯᓂᐅᔪᒧᑦ ᐸᕐᓇᐅᑎᒃᓴᒥᑦ 

ᑖᒃᑯᓄᖓ ᐃᒡᓗᓄᑦ ᐊᒻᒪᓗ 

ᐊᖏᕐᕋᖃᖃᑦᑕᖏᑦᑐᓄᑦ. ᑕᐃᒪᓕᑭᐊᖅ ᑕᒪᓐᓇ 

ᖃᓄᖅ ᑕᒪᓐᓇ ᐱᓕᕆᓯᒪᓕᖅᐱᓯᐅᒃ ᐃᒡᓗᖃᕐᓂᕐᒧᑦ 

ᐊᒻᒪᓗ ᐊᖏᕐᕋᖃᓐᖏᓐᓂᕐᒧᑦ ᐱᔾᔪᑎᒋᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᖃᐃᕐᓂᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. ᑕᒪᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᔪᒪᔭᖏᑦ ᑖᒃᑯᓇᓂ 

ᑎᑎᕋᖅᓯᒪᔪᓂᒃ ᑎᑎᖅᑐᒐᐅᔭᖅᓯᒪᔪᑦ 

ᖃᓄᐃᓕᐅᕈᑎᖃᕐᓂᐊᓂᕐᒧᑦ, ᑖᒃᑯᐊ ᒪᓕᒃᖢᑎᒍᑦ 

ᑕᒪᓐᓇ ᐱᓕᕆᐊᕆᕙᓪᓕᐊᔭᕗᑦ ᐊᖏᕐᕋᖃᓐᖏᓐᓂᖅ 

ᐊᒻᒪᓗ ᐊᖏᕐᕋᖃᓐᖏᑦᑐᓄᑦ ᐃᒡᓗᒃᓴᖅᓯᐅᕐᓂᖅ. 

ᑖᒃᑯᐊ ᐃᓅᓯᓕᕆᔨᒃᑯᑦ ᐱᓕᕆᖃᑎᒋᔭᕗᑦ 

ᑕᒪᑐᒥᖓ ᐱᓕᕆᐊᖃᖅᖢᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᑯᓱᒐᖅ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᓇᓗᓇᐃᔭᕐᒪᑦ. ᐄ, ᑖᓐᓇᑦᑕᐅᖅ 

ᐊᑲᐅᓐᖏᓐᓂᖅᐹᖑᖃᑦᑕᕐᒪᑦ 

ᓄᓇᓕᕋᓛᕐᒥᐅᑕᐅᓪᓗᓂ ᑕᒪᓐᓇ 

ᐊᖏᕐᕋᖃᓐᖏᓐᓂᖅ. ᓯᕐᓗᐊᕐᒥ ᓴᓇᔭᖏᓐᓂᒃ 

ᐅᑕᖅᑭᐅᕐᕕᒃᓴᖏᓐᓂᒃ ᐱᓕᖃᑦᑕᕐᒪᑕ ᐊᒻᒪᓗ ᒫᓐᓇ 

ᐃᓄᒋᐊᓗᐊᕐᓂᖅᑕᐅᖅ ᐱᔾᔪᑕᐅᓕᖃᑦᑕᕐᒥᖕᒪᑦ.  

ᑕᕝᕙᓂ ᐅᓂᒃᑳᓕᐊᕆᔭᒃᓯᖕᓂᑦ ᑕᐃᒪ  

ᕿᓂᒃᑲᓐᓂᕈᒪᒐᔅᓯ, ᖃᓄᖅᑑᒃᑲᓐᓂᕈᒪᒐᔅᓯ ᑕᒪᓐᓇ 

ᐃᒡᓗᖃᓐᖏᓐᓂᖅ, ᐃᓄᒋᐊᓗᐊᕐᓂᖅ, ᐃᒡᓗᓂᒡᓗ 

ᑕᒪᓐᓇ. ᖃᓄᕐᓕ ᐃᓄᒋᐊᓗᐊᕐᓂᖅ 

ᐱᕙᓪᓕᐊᓯᒪᓕᖅᐱᓯᐅᒃ ᒫᓐᓇᒧᑦ ᑎᑭᖦᖢᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᓕᓚᐅᑲᖕᓂᐊᖅᖢᖓ 

ᑕᕝᕗᖓ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᖃᐃᕐᓂᖅ. 

ᒥᔅᑐᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᑖᑉᓱᒥᖓ ᐅᖃᐅᓯᖃᕋᕕᑦ. 

ᐄᓛᑦᓯᐊᖅ, 

ᓄᓇᓕᕋᓛᕐᒥᐅᑐᐊᖑᓐᖏᑦᓯᐊᖅᑐᕐᖓᐃᑦ, 

ᓄᓇᓕᓗᒃᑖᑦᓯᐊᑦ ᓄᓇᕗᒻᒥ. 

ᐊᖏᔪᐊᓘᖦᖤᕋᓗᐊᖅᐸᑕ, ᒥᑭᔪᑯᓘᖦᖤᕋᓗᐊᖅᐸᑕ 

ᑕᒪᕐᒥᒃ ᐃᒡᓗᑭᒃᓴᓗᐊᒧᑦ ᐊᒥᓱᑦ ᐃᓄᐃᑦ 

ᓯᕐᓗᐊᕐᓃᓕᖃᑦᑕᖅᑐᑦ, ᑕᒪᐃᓐᓂᓗᒃᑖᖅ 

ᓄᓇᓕᖕᓂᑦ. ᐊᒡᓛᑦ ᑕᕝᕙᓂ ᐃᖃᓗᖕᓂ, 

ᓄᓇᖁᑎᓐᓂᓗ, ᓇᓂᓗᒃᑖᑦᑎᐊᖅ. ᑖᓐᓇ 

ᑕᐃᒪᓐᓇᐃᒻᒪᑦ.  

 

ᐱᔾᔪᑎᓪᓗᐊᕕᑦᓯᐊᕐᖏᓛᒃ ᑮᓇᐅᔭᑭᒃᓴᕐᓂᖅ. 

ᐃᒡᓗᕐᔪᐊᓕᐅᕈᓐᓇᕋᑦᑕ ᐃᒪᓐᓇ ᐊᒥᓲᑎᒋᔪᓂᒃ 

ᑭᓯᐊᓂ. ᑭᓯᐊᓂ ᕿᓃᓐᓇᖅᑐᒍᑦ ᖃᓄᖅ 

ᐊᑭᓗᖕᓂᖅᐹᒃᑯᑦ ᐃᓄᐃᑦ ᐃᒡᓗᖃᕈᓐᓇᕋᔭᕐᒪᖔᑕ 

ᓲᕐᓗ ᐃᖃᓗᖕᓂ ᑲᑎᓐᖓᐅᖅᑐᐃᑦ ᐃᒡᓗᐃᑦ. ᑖᓐᓇ 

ᐅᖃᐅᓯᐅᑲᑕᒃᑐᖅ.  

ᐃᒡᓗᑖᕈᓐᓇᖅᓯᓚᐅᕋᑉᑕ ᐊᑭᓗᒃᖢᓂᒃ ᐊᒻᒪᓗ 

ᐊᑭᓗᒃᖢᓂᒃ ᑖᒃᑯᓄᖓ ᓂᐅᕕᕈᒪᔪᓄᑦ 

ᓂᐅᕕᐊᖑᓪᓗᑎᒃ. ᑕᐃᒪᓐᓇᐃᑦᑐᓂᒃ 

ᕿᓂᑐᐃᓐᓇᑦᑎᐊᒻᒪᕆᑦᑐᒍᑦ. ᑕᖅᑳᓂ ᐃᓄᖕᓂᑦ 

ᐊᒻᒪ ᐃᓱᒪᓕᐅᖅᓯᒪᔪᖅᑕᖃᖦᖤᕐᓂᖅᐸᑦ 

ᐃᒪᓐᓇᓕᖃᐃ ᐱᓕᕆᐊᕆᒍᑉᑎᒍᓇᐃᖅᓯᒪᔪᓂᒃ. 

 

ᑕᒪᓐᓇ ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ 

ᐱᓕᕆᖃᑎᒋᖕᒥᔭᕗᑦᑕᐅᖅ ᕿᓂᖅᖢᑕ ᖃᓄᖅ 

ᐃᒡᓗᑭᒃᓴᕐᓂᐊᓗᒃ ᐱᓕᕆᐊᕆᔪᓐᓇᕐᒪᖔᑉᑎᒍᑦ. 

ᐄᑦᓯᐊᒻᒪᕆᒃ ᑐᑭᓯᐅᒪᔭᕗᑦ ᐊᒻᒪᓗ 

ᖃᓄᖅᑑᒃᑲᓐᓂᕈᒪᓐᓇᖃᑦᑕᖅᑐᖅ ᑕᒪᑐᒧᖓ. 

ᑮᓇᐅᔭᑭᒃᓴᕐᓂᖅ ᑕᕝᕙᓪᓗᐊᑐᐊᖑᖃᑦᑕᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᐊᓂᖕᓂᐊᓵᕋᓗᐊᖅᖢᖓ ᐅᖃᕋᕕᑦ 

ᖃᓄᖅᑑᒃᑲᓐᓂᕐᓂᖅ, ᐄ, ᑕᒪᓐᓇ ᐃᒻᒪᖄᖃᐃ ᒪᒃᑯᐊ  

ᐃᒡᓗᕋᓛᖑᓂᕋᖅᑕᐅᔪᐃᑦ ᑕᑯᓪᓗᒋᑦ ᖃᓪᓗᓈᑎᑐᑦ 

ᒥᑭᔫᑏᑦ ᐃᒡᓘᓂᕋᖅᑕᐅᔪᐃᑦ, ᒫᓐᓇᓕᖃᐃ 

ᖃᓄᖅᑑᕈᓐᓇᖅᐸᓯᐊᐃᑦ ᐱᒋᐊᕈᑎᒋᓗᒍ ᒪᑯᐊ 

ᐃᒡᓗᓂᒃ ᐅᑕᖅᑭᔪᐃᑦ ᐊᖏᕐᕋᖃᖏᑦᑐᐃᑦ. 

ᑕᐃᒪᓐᓇᐃᑦᑐᒥᒡᓕ ᐅᑯᐊᖃᐃ 

ᐱᒋᐊᕈᑎᔪᓐᓇᖅᑕᖏᓇᐊᐃᑦ. ᑖᓐᓇ 

ᖃᓄᖅᑑᕈᑎᑐᐃᓐᓇᖅ ᐊᐱᖅᑯᑕᐅᖏᑦᑐᖅ. 

ᐃᖅᑲᐅᒪᔾᔪᑎᒃᓴᑐᐃᓐᓇᖅ. ᖁᔭᓐᓇᒦᒡᓗ ᑕᕝᕗᖓ 

ᓄᖅᑲᑲᓚᐅᕐᓂᐊᖅᐳᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᓂᓪᓕᐅᑎᒃᓴᑐᐃᓐᓇᖅ. ᒪᒃᐱᖅᑐᒐᖅ N-IV-2-ᒧᑦ 

ᓄᒃᑎᕐᓂᐊᓕᕋᑦᑕ. ᓄᓇᕘᒥ ᐃᒡᓗᓕᕆᔨᔾᔪᐊᒃᑯᑦ 

ᑐᑦᑕᕐᕕᖓ, ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. 

ᐊᐱᖅᑯᑎᒃᓴᐃᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᒃᑰᓕᖅᑐᖅ) 

ᑕᐃᓐᓇ ᑐᑦᑕᕐᕕᒃ ᐊᕐᕕᐊᓃᒻᒪᑦ, ᐊᕐᕕᐊᕐᒥᐅᑕᐅᒐᒪ 

ᑖᓐᓇᖃᐃ ᐊᐱᖅᑯᑎᒋᒍᒃᑯ. ᐄ, 

ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᑕᐃᓐᓇ 

ᑐᑦᑕᕐᕕᓪᓚᕆᐅᓐᖏᒻᒪᑦ, 

ᑕᐃᒪᐃᑦᑐᕐᖑᓈᓚᓐᖑᐊᑐᐃᓐᓇᕆᐊᖃᓐᖏᑦᑐᒍᑦ 

ᐊᒻᒪᓗ ᐃᑲᔪᖅᓱᑦᑎᐊᖅᖢᑕ 

ᓯᐊᒻᒪᒃᑎᕐᕕᐅᓯᒪᖃᑦᑕᕐᑯᓪᓗᒋᑦ ᓄᓇᓕᖕᓂ.  

 

ᑕᐃᓐᓇ ᐊᕐᕕᐊᓂ ᑐᑦᑕᕐᕕᒃ ᖃᓄᐃᓕᐅᖅᑎᐅᖕᒪᑦ? 

ᐱᐅᓐᖏᑦᑑᑎᑦᑎᓇᓱᓐᖏᑦᑐᖓ 

ᐃᒡᓗᓕᕆᔨᕐᔪᐊᒃᑯᓐᓂᒃ. ᑐᑦᑕᕐᕖᓚᓯᒪᒐᓗᐊᖅᖢᓂ 

ᖃᓄᐃᓕᐅᓪᓚᕆᖃᑦᑕᖅᑐᓂᒃᑯᐊ ᐊᕐᕕᐊᓂ 

ᐃᒡᓗᓕᕆᔨᕐᔪᐊᑦ ᑐᑦᑕᕐᕕᖓᑦ? ᐃᖏᕐᕋᑦᑎᐊᖁᒧᑦ 

ᐊᑑᑎᖃᕐᓂᐊᕐᒪᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ ᐃᒡᓗᓕᕆᔨᔾᔪᐊᒃᑯᑦ 

ᐊᖓᔪᖅᑳᖓᖃᐃ ᑭᐅᑎᓪᓗᒍ ᐃᒃᓯᕙᐅᑖᖅ, 

ᐊᖅᑯᑎᒋᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᒫᓐᓇ ᐊᕐᕌᒎᖕᓄᒃ ᒪᕐᕉᖕᓄᒃ ᓇᑉᐸᖓᓄᓪᓗ 

ᐃᓕᓯᒪᓕᕋᒪ ᑕᕝᕗᖓ. ᐅᓇ ᑖᓐᓇ 

ᑮᓇᐅᔭᓕᕆᕝᕕᐅᖕᒪᑦ ᐊᕐᕕᐊᓃᑦᑐᕐᓗ ᑕᐃᓐᓇ 

ᑐᑦᑕᕐᕕᐅᓪᓗᓂ ᐊᒻᒪᓗ ᑐᑭᓯᓪᓗᒍ 

ᓯᐊᒻᒪᒃᑎᕐᕕᐅᓯᒪᔭᕆᐊᖃᕐᓂᖏᑦ ᓄᓇᓕᖕᓂ. 

 

ᖃᐅᔨᕙᓪᓕᐊᓕᖅᑐᖓ ᑕᐃᓐᓇ ᑐᑦᑕᕐᕕᒃ ᐊᒃᓱᐊᓗᒃ 

ᐃᑲᔫᑎᖃᖅᑐᖅ. ᑕᐃᒃᑯᐊ ᓇᖕᒥᓂᖅ 

ᐃᒡᓗᑖᖅᐸᓪᓕᐊᓂᕐᒧᑦ ᐱᓇᓱᒍᒪᔪᑦ ᑕᐃᑲᓂ 

ᐱᓕᕆᐊᕆᔭᐅᓪᓚᕆᖃᑦᑕᕐᒪᑕ. ᑕᐃᒃᑯᐊᓗ 

ᐊᒡᒍᖅᑐᖅᓯᒪᔪᓂᒃ ᑎᑎᕋᕐᕕᖏᑦ ᓇᖕᒥᓂᖅ 

ᐊᖏᕐᕋᖅᑖᕋᓱᒍᑏᑦ ᑕᑕᑎᕈᑏᑦ ᑕᐃᑯᖓ 

ᐊᑐᖃᑦᑕᕐᒪᑕ ᑲᒪᒋᔭᐅᖃᑦᑕᖅᖢᑎᒡᓗ 

ᔭᒐᑦᑐᖃᕐᓂᐊᓐᖏᒻᒪᑦ ᑕᑕᑎᕆᔭᐅᓯᒪᔪᓂᒃ ᐊᒻᒪᓗ 

ᑕᒻᒪᖅᓯᒪᓐᖏᑦᑎᐊᕐᓗᑎᒃ ᐊᐅᓚᑕᐅᓂᐊᖁᓪᓗᒋᑦ.  

 

ᑕᐃᓐᓇᓗ ᑎᑎᕋᕐᕕᕐᒥ ᐊᖓᔪᖅᑳᖅ 

ᐊᖓᔪᖅᑲᐅᑏᖁᑎᑦᑕ ᑲᑎᒪᔨᕋᓛᖏᓐᓄᑦ 

ᐃᓚᓕᐅᑎᓯᒪᔪᖅ. ᐃᓱᒪᓕᐅᕈᑕᐅᔪᖅ ᑕᐃᑲᓂ 

ᐊᖓᔪᖅᑲᐅᑎᓂᒃ ᑕᐃᓐᓇ ᐊᕐᕕᐊᑦ 

ᐃᓚᒋᔭᐅᖃᑦᑕᖅᑐᖅ ᐃᒃᓯᕚᖃᑕᐅᖃᑦᑕᖅᖢᓂᓗ. 

ᑖᓐᓇ ᑕᐃᑲᓂ ᐃᖅᑲᓇᐃᔮᓕᒃ ᐊᒃᓱᐊᓗᒃ 

ᐃᑲᔫᑎᖃᖅᓯᒪᔪᖅ. ᐃᓕᓯᒪᔪᕐᓗ ᑕᐃᓐᓇ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᓐᖓᓂᑦ 

ᓴᖅᑭᓚᐅᖅᓯᒪᖕᒪᑦ ᑕᐃᑲᓃᑦᑐᖅ, ᐊᒻᒪᓗ 

ᖁᕕᐊᓱᒃᖢᑕ ᑕᐃᓐᓇ ᖃᐅᔨᒪᔪᓪᓚᕆᐅᖕᒪᑦ  

ᖃᓄᐃᓕᐅᖃᑦᑕᕐᓂᑦᑎᓐᓂ. ᐃᓱᒪᒃᑯᓪᓕ ᑕᐃᓐᓇ 

ᑎᑎᕋᕐᕕᒃ ᐊᒃᓱᐊᓗᒃ ᐃᑲᔫᑎᖃᖅᑐᖅ ᐅᕙᑦᑎᓐᓄᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ ᒪ’ᓇᓗ ᒥᔅᑕ ᐊᐅᓪᓚ. 

ᑖᓐᓇ ᑎᑎᕋᕐᕕᒃ ᖃᓄᖅ 

ᐊᑐᕐᓂᖃᕐᓂᖅᕼᐅᓇᔭᕐᒪᖔᑦ 

ᖃᓄᖅᑑᕐᕕᒋᕼᐃᒪᒃᑲᓂᖅᐱᕼᐅᒃ? ᐅᓇ 

ᑭᐅᔾᔪᑕᐅᓚᐅᖅᓯᒪᔪᖅ, ᓯᕗᓕᖅᑎᐅᑉ 

ᑭᐅᔾᔪᑎᒋᓚᐅᒑ ᐅᕙᓐᓄᑦ ᒪᓕᒃᖢᒍ 6-ᓂᒃ 

ᐱᓕᕆᔨᖃᕐᓂᕋᕐᒪᑦ; ᑕᐅᕙᓂ, 6 ᐃᖅᑲᓇᐃᔮᑦ. 

ᑎᐊ`ᓇᐃᓂᖅᐸᓪᓗ ᒥᒃᖠᕼᐃᒪᔫᔭᖅᑐ’ᔫᖕᒪᑦ. ᑕᒪᓐᓇ 

ᑕᐃᓐᓇ ᑎᑎᕋᕐᕕᒃ ᐊᓐᓂᕆᓪᓗᒍ 

ᐊᐱᖅᕼᐅᕐᓂᓗᒃᑐᖓ ᖃᓄᒃᑲᓐᓂᖅ ᐊᑑᑎᒃᕼᐊᒥᒃ 

ᐃᕼᐅᒪᒃᕼᐊᖅᕼᐃᐅᖅᕼᐃᒪ’ᒪᖔᑕ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᖏᓛᒃ ᐱᓕᕆᕝᕖᑦ 

ᐅᖃᐅᓯᕆᓪᓗᒋᑦ ᑕᐃᑲᓂ ᐊᕐᕕᐊᓂ 

ᐃᒡᓗᓕᕆᔨᕐᔪᐊᒃᑯᑦ ᑎᑎᕋᕐᕕᐊ 12-ᓂᑦ 

ᐱᓕᕆᑕᓕᒃ, 6-ᖑᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑕᒪᒃᑯᐊᓕ ᓄᑖᑦ 

ᐊᑐᖅᑕᐅᓇᔭᖅᑐᑦ ᑯᐊᐳᕇᓴᐅᑉ ᐃᓗᐊᓂ, 

ᖃᑉᓗᓈᑐᑦ ᖃᓄᖅᑑᖅᓯᒪᔪᑦ 

ᖃᕋᓴᐅᔭᓕᕆᓂᕐᒨᖓᔪᓪᓘᓐᓃᑦ. ᑖᒃᑯᐊᓕ ᓇᓂ 

ᐱᓕᕆᐊᕆᔭᐅᕼᐅᖅᐸᑦ ᑕᒫᓂ ᐅᕝᕙᓘᓐᓃᑦ 

ᐊᕕᒃᑐᖅᓯᒪᔪᑦ ᓇᓂᓪᓗᐊᕕᒃ 

ᐱᓕᕆᐊᕆᔭᐅᓗᕿᕼᐅᕐᒪᖔᑕ 

ᖃᐅᔨᕼᐅᐊᕋᓗᐊᖅᑐᖓ? ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐱᓕᕆᐊᖑᖃᑦᑕᖅᑐᑦ 

ᑕᒪᐃᓐᓂ ᐊᕕᒃᑐᖅᓯᒪᔪᓂᓗ ᐊᒻᒪᓗ ᑕᕝᕙᓂ 

ᐃᖃᓗᐃᑦ ᑎᑎᕋᕐᕕᕐᔪᐊᖓᓂ, ᐱᓕᕆᓲᑦ ᑕᐃᒪᓐᓇ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. 

ᐃᕼᐅᒪᓕᐅᕈᑎᒃᕼᐊᒥᐊᖅ ᐃᒻᒪᖄ ᐊᕐᕕᐊᑦ 

(ᑐᓵᔨᑎᒍᑦ) ᐊᒻᒪᓗ ᐅᓄᕐᓂᖅᐹᖑᓪᓗᑎᒃ. ᑕᐃᒃᑯᐊ 

ᑭᒃᑯᑐᐃᓐᓇᕐᓄᑦ ᐊᑐᖅᑕᐅᔪᓐᓇᖅᑐᑦ, ᐊᒻᒪᓗ 

ᑕᐃᑲᓂ ᑐᑦᑕᕐᕕᖃᕋᔅᓯ ᐃᒡᓗᓕᕆᔨᐊᓛᓪᓗ 

ᐃᒡᓗᓕᕆᔨᕐᔪᐊᒃᑯᓪᓗ ᑎᑎᕋᕐᕕᖏᑦ ᑕᐃᑲᓃᒻᒪᑦ. 

ᐃᒻᒪᖄ ᖃᓄᖅᑑᕈᑎᒃᓴᑦ ᐆᒃᑑᑎᒃᓴᓪᓗ ᑕᒪᒃᑯᐊᖃᐃ 

ᐃᓱᒪᒃᓴᖅᓯᐅᕈᑎᒋᔭᐅᔪᓐᓇᖅᐸᑦ ᑕᐃᑲᓂ ᐊᕐᕕᐊᓂ 

ᑎᑎᕋᕐᕕᖕᒥ ᑲᒪᒋᔭᐅᖃᑦᑕᕐᓂᐊᕐᒪᑕ.  

 

ᐃᒡᓗᓕᕆᔨᕐᔪᐊᒃᑯᓄᑯᐊ ᐊᑐᖅᓯᒪᓐᖏᑕᒥᓂᒃ 

ᐊᑐᖃᑦᑕᖁᔭᒃᑲ 

ᐃᖏᕐᕋᑦᑎᐊᖏᑦᑐᕕᓂᐅᓂᐊᕋᓗᐊᖅᐸᑦ 

ᐆᒃᑐᖅᑕᐅᖃᑦᑕᕐᓕᑦ ᑕᒪᒃᑯᐊ 

ᖃᓄᖅᑑᕈᑎᒃᓴᓕᐊᕆᔭᐅᓯᒪᔪᑦ ᐊᒻᒪᓗ 

ᐊᔭᐅᖅᑐᐃᕗᖓ ᐃᒡᓗᓕᕆᔨᕐᔪᐊᒃᑯᓐᓂᒃ ᑕᒪᒃᑯᓂᖓ 

ᐊᑐᓚᐅᖅᓯᒪᓐᖏᑦᑐᓂᒃ ᐊᑐᖃᑦᑕᕐᓗᑎᒃ 

ᐊᑭᑭᓐᓂᖅᓴᓂᒃ ᐃᒻᒪᖄ 

ᐃᒡᓗᓕᐅᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᑦᑎᐊᖅ. ᑕᐃᒪᓐᓇᐃᓕᐅᖅᑐᒍᑦ 

ᐊᒡᓛᑦ ᑕᐃᑲᓂ ᐊᕐᕕᐊᓂ ᒫᓐᓇ ᒪᕐᕉᖕᓂᒃ 

ᐃᒡᓗᕐᔪᐊᖕᓂᒃ ᑕᐃᒪᓐᓇ ᕿᒥᕐᕈᔪᒍᑦ. 

ᐊᔾᔨᒌᓐᖏᑦᑐᓂᒃ ᐆᒃᑐᖃᑦᑕᕐᓂᐊᕋᑦᑕ ᓄᓇᕗᑦ 

ᐃᓗᐊᓂ (ᑐᓵᔨᑎᒍᑦ) ᐆᒃᑐᖅᑕᐅᓚᐅᖅᓯᒪᓐᖏᑦᑐᓂᒃ 

ᐆᒃᑐᕋᓱᐊᖃᑦᑕᕐᓂᐊᖅᑐᒍᑦ ᓄᓇᓕᖕᓂ 

ᐊᑐᖅᑕᐅᓚᐅᖅᓯᒪᓐᖏᑦᑐᓂ, ᐊᕐᕕᐊᕐᒥᓗᑦᑕᐅᖅ.  

ᐱᐅᓂᖅᐹᑦᓯᐅᕐᓗᑕ ᐱᐅᓐᖏᑦᑐᓂᒃ 

ᑕᑯᖃᑦᑕᕐᓂᐊᕐᕋᓗᐊᕐᒥᓗᑕᑦᑕᐅᖅ. ᐃᓚᖏᑦ 

ᐊᔪᖃᑦᑕᓂᐊᕐᖓᑕ ᐆᑦᑐᖅᑕᕗᑦ. ᑕᒪᓐᓇ 

ᑐᑭᓯᑦᑎᐊᖅᑕᕗᑦ.  

ᐊᕐᕕᐊᕐᒥᑦᑕᐅᖅ ᓴᓇᔨᓄᑦ 

ᑐᑦᑕᕐᕕᓪᓚᕆᐅᓚᐅᖅᓯᒪᒻᒥᒻᒫᑦ, ᐱᓕᕆᕕᕗᑦ 

ᕿᒥᕐᕈᔫᒐᓗᐊᑦ ᖃᓄᒃᑲᓐᓂᖅ ᑕᑲᓇᓂ 

ᐱᓕᕆᔪᖃᖃᑦᑕᕈᓐᓇᕋᔭᕐᒪᖔᖅ, 

ᐃᖃᓗᓐᓂᓗᑦᑕᐅᖅ. ᐊᖏᖃᑎᒋᔭᒃᑲ 

ᐅᖃᐅᓯᕆᕋᑖᖅᑕᑎᑦ ᑕᐃᒪᐃᓕᐅᕋᓱᓐᓂᐊᕋᑦᑕ 

ᐊᐅᓚᑦᑎᑎᐊᕐᓂᖅᓴᐅᒐᓱᓪᓗᑕ. ᐃᕝᕕᕐ 

ᑭᓇᑐᐃᓐᓇᕐᓘᓐᓃᑦ ᐃᓱᒪᒋᔭᖃᖅᑲᑦ 

ᓴᖅᑭᕈᓐᓇᖅᑑᔮᖅᑐᒥᒃ ᑐᓴᕈᒪᓪᓚᕆᒃᑲᔭᕐᒥᔭᕗᑦᑕᐅᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᕆᓗᒍ 

ᐅᖃᐅᓯᕆᑐᐃᓐᓇᕐᓗᒍ ᓇᒻᒥᓂᖅ 

ᐊᖏᕐᕋᖅᑖᕈᓯᐅᖃᑦᑕᖅᑐᐃᑦ ᐊᖏᔪᖃᖅᑳᖃᕐᕕᖓᓂ 

ᑐᑦᑕᕐᕕᖓᓂ ᐊᓪᓚᕝᕕᖓᓂ. ᐄ, ᑕᐃᒫᒃ ᐱᐅᔪᖅ. 

ᓇᐃᓪᓕᑎᑦᑎᒋᐊᕋᓱᐊᕐᖓᑕ 

ᐱᓕᕆᐊᖑᒋᐊᖃᕐᓂᕆᕙᑦᑕᖓᓂᒃ. ᑕᒪᓐᓇ 

ᑲᔪᓰᓐᓇᑦᑎᐊᖁᔭᕋᓗᐊᕋ. ᐅᖃᐅᓯᑐᐃᓐᓇᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᓪᓗᒋᑦ. 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ ᒥᓂᔅᑕ 

ᑐᓐᖓᓱᓪᓕ ᐃᑲᔪᖅᑎᒋᔭᐃᓪᓗ.  

 

ᐆᒥᖓ ᐊᑕᐅᕼᐃᕐᒥᒃ ᐊᐱᖅᑯᑎᖃᕈᒪ’ᓗᖓ 

ᒪᓕᒐᓕᐅᖅᑎᐅᖃᑎᖕᒪ ᐅᐊᑦᓯᐊᖅ ᐅᖃᐅᕼᐃᕆᔮ 

ᐅᐃᒍᒪᔪᒪᕼᐃᓐᓇᖅᖢᒍ. ᑖᒃᑯᐊ ᐅᓇ ᖃᑉᓗᓈᑐᑦ 

district ᐊᕕᑦᑐᖅᕼᐃᒪᓂᖏᑦ ᑕᐅᑉᑯᐊᓪᓕ 

ᖃᑉᓯᐅᖅᖤᖅᐸᓪᓕᑭᐊᖅ? ᑭᐅᔭᐅᔪᓐᓇᕈᒪ. 

ᐃᒃᕼᐃᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒥᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ 

ᐊᐱᕆᒐᕕᑦ ᑖᑉᓱᒥᖓ. ᐱᖓᓱᓂᒃ 

ᐊᕕᒃᑐᖅᓯᒪᔪᖃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒃᑯᐊ 

ᐱᖓᕼᐆᓪᓗᑎᒃ ᐊᕕᒃᑐᖅᕼᐃᒪ’ᒪᑕ ᐃᒡᓗᓕᕆᔩᑦ 

ᑎᑎᕋᕐᕕᖃᐅᕐᒪᑕ ᐊᕕᒃᑐᖅᕼᐃᒪᓂᖏᑦ ᒪᓕᒃᖢᒋᑦ. 

ᑖᑉᑯᐊᓕ ᐊᐅᓚᑕᐅᓂᖏᑦ ᐊᓪᔨᒌᑉᐸᑦ ᐅᕝᕙᓘᓐᓃᑦ 

ᐊᓪᔨᒌᓐᖏᑉᐸᑦ ᐃᒡᓗᑉ ᒥᒃᕼᐋᓄᑦ 

ᕼᐊᓇᒋᔭᐃᑕᓘᓐᓃᑦ ᒥᒃᕼᐋᓄᑦ? ᑐᑭᕼᐃᓐᓇᕐᓂᕈᒪ. 

ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓐᓇᑦᓯᐊᖅᑐᑎᑦ. ᐄ, ᐊᔾᔨᒌᒥᒃ 

ᐊᐅᓚᑕᐅᓂᖃᖅᑐᑦ ᑖᒃᑯᐊ ᐊᕕᒃᑐᖅᓯᒪᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᓐᓇᑦᑕᐅᖅ 

ᐊᐱᖅᑯᑎᒋᔪᒪᓪᓗᒍ ᐊᒻᒪᓗ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᔮ. ᑕᐃᑉᑯᐊ ᓄᓇᓕᖕᓂ ᖃᓄᖅ 

ᐃᕼᐅᐊᖅᕼᐃᒋᐊᖅᐹᓪᓕᕈᑎᒃᕼᐊᒥᒃ 

ᐃᕼᐅᒪᖃᖃᑦᑕᖅᑐᑦ ᓇᓗᓇᓐᖏ’ᒪᑕ. ᑭᕼᐃᐊᓂ 

ᐃᓄᐃᑦ ᐅᖄᓪᓚᒃᕼᐊᕆᑐᔫᖕᒪᑕ ᖃᐅᔨᒪᒐᑉᑕ. 

ᑐᕼᐊᐅᒪᒃᕼᐊᔭᐅᔪᓐᓇᖅᐸᑕ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐃᕼᐅᐊᖅᑐᕼᐊᕚᓪᓕᕐᒥᒃ ᐃᒡᓗᑉ ᐊᑐᖅᑕᐅᓂᖓ 

ᐊᑭᓕᖅᑐᒐᐅᓂᖓᒃ ᑐᕼᐊᐅᒪᑉᑲᐃᔪᓐᓇᖅᐸᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ 

ᐱᕚᓪᓕᕈᑕᐅᕼᐃᒪᔪᓐᓇᖅᑰᕆᓪᓗᒍ ᐃᕼᐅᒻᒪᑎᒍᒃᑯ 

ᑖᒻᓇ. ᐅᖃᐅᕼᐃᑐᐃᓐᓇᖅ. ᐊᕼᐃᐊᓃᓕᖕᒥᒍᑦᑕ 

ᐊᐱᖅᑯᑎᒃᕼᐊᖃᖅᐹᓪᓕᕐᓂᐊᖅᑐᒃᕼᐊᐅᕗᖓ. 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ, ᒥᓂᔅᑕ 

ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄᓛᒃ ᑕᐃᒪᓐᓇᑦᓯᐊᖅ ᒥᔅᑕ ᕿᓐᖑᖅ. 

ᑖᒃᑯᐊ ᐊᕕᒃᑐᖅᓯᒪᔪᓂᒃ ᑎᑎᕋᕐᕖᑦ 

ᐊᑐᒻᒪᕆᖃᑦᑕᕋᑉᑎᒍ ᓯᐅᑎᒋᖃᑦᑕᕋᑉᑎᒍᓂᓛᒃ 

ᓄᓇᓕᖕᓄᑦ ᓱᓇᑦ ᐃᖢᐊᖅᓯᕚᓪᓕᕈᑕᐅᔪᓐᓇᕐᒪᖔᑦ, 

ᖃᓄᕐᓗ ᐋᖅᑭᒋᐊᕈᓐᓇᕐᒪᖔᑕ. ᑖᒃᑯᐊᓗ 

ᐊᕕᒃᑐᖅᓯᒪᔪᓂᒃ ᐱᓕᕆᕝᕖᑦ 

ᐱᓕᕆᖃᑎᖃᖃᑦᑕᖅᖢᑎᒃ ᓄᓇᓖᑦ 

ᐃᒡᓗᓕᕆᔨᒃᑯᖏᓐᓂᒃ. ᐃᒡᓗᓕᕆᓂᕐᖏᓛᒃ 

ᐱᐅᓯᕙᓪᓕᐊᑎᑦᑐᒪᒐᓗᐊᕋᑉᑎᒍᑦ. 

ᐱᐅᔪᓐᓃᖅᐸᓪᓕᐊᑎᓐᓇᓱᓐᖏᒃᑲᓗᐊᕋᑉᑎᒍᑦ. 

ᐋᖅᑭᒍᑎᒃᓴᐃᑦ ᐊᒥᓲᖕᒪᑕ ᑕᒪᒃᑯᐊ 

ᕿᓂᓵᖏᓐᓇᖃᑦᑕᖅᑕᕘᒐᓗᐊᖅ. ᑕᒪᑐᒨᓇ 

ᐊᖅᑯᑎᑉᑯ ᐅᖃᐅᓯᕆᖅᑲᐅᔭᒃᑯᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᖃᕈᓐᓃᕋᒪ 

ᑖᔅᓱᒧᖓ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᒃᓴᖃᖅᑐᖓ 

ᑐᑦᑕᕐᕕᖓᓂᒃ ᐱᔾᔪᑎᖃᖅᑐᓂ. ᓯᕗᓪᓕᖅᐹᖅ 

ᐊᐱᖅᑯᑎᒋᔪᒪᔭᕋ ᐱᓕᕆᐊᒃᓴᓄᑦ ᐸᕐᓇᐅᑎᒃᓴᓂᒃ 

ᐅᖃᐅᓯᖃᖅᑐᖅ. ᑕᕝᕙᓂ ᐃᓗᓕᖏᓐᓂ 

ᐊᑕᐅᓯᐊᓐᖏᒻᒪᕆᑦᑐᓂᒃ ᓯᕗᓪᓕᐅᑎᖁᔭᔅᓯᓐᓃᓛᑦ 

ᓇᓗᓇᐃᖅᓯᓯᒪᒐᔅᓯ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓯᒪᒻᒪᑕ. ᓇᓗᓇᐃᖅᓯᓯᒪᓚᐅᕐᖓᑕ 

ᐱᔭᕇᕈᓐᓇᓂᓐᖏᒻᒪᑕᒎᖅ ᐊᒥᓱᑲᓪᓚᓐᓂᒃ 

ᓯᕗᓪᓕᐅᑎᑕᒥᓂᕐᒥᓂᒃ ᑕᕝᕙᓂ 

ᓱᒋᐊᕐᓂᐅᔭᕆᐊᖃᖅᑐᓄᑦ ᐸᕐᓇᐅᑎᓂᒃ 

ᐃᖅᑲᓇᐃᔭᖅᑎᑭᔅᓴᓗᐊᕐᓂᑯᒧᒡᒎᖅ. 

 

ᕿᒥᕐᕈᐊᖅᑐᒋᓪᓕ ᑕᒪᒃᑯᐊ ᓈᓴᐅᑎᕈᓘᔭᐃᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᖅ ᐃᓄᖏᓐᓂ 

ᖃᑦᑎᐅᓂᖏᓐᓂᑦ ᑭᒡᒐᖅᑐᐃᔪᒥ ᐅᓂᒃᑳᓕᐊᒥᓃᓪᓗ 

ᑕᑯᖃᑦᑕᖅᑐᒋᑦ ᐊᑕᐅᓯᐅᓐᖏᑦᑐᑦ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᕐᕌᓂ ᑎᓯᐱᕆᐅᑎᓪᓗᒍ, 25-

ᓂᒃ ᐃᖅᑲᓇᐃᔮᓂᒃ ᐃᓐᓄᐃᓯᒪᓐᓂᖏᒻᒪᑕ ᑕᐃᒃᑯᐊ 

27-ᓄᑦ ᐃᖅᑲᓇᐃᔭᑲᐃᓐᓇᖅᑎᓄᑦ 

ᐃᓐᓄᑦᑕᐅᖔᖅᓯᒪᓪᓗᑎᒃ.  

 

ᖃᓄᕐᖑᑯᐊ ᐃᒡᓗᓕᕆᔨᕐᔪᐊᒃᑯ 

ᐃᖅᑲᓇᐃᔭᖅᑎᑭᓗᐊᕐᓂᕋᖃᑦᑕᖅᑲ 

ᐱᔭᕇᕈᓐᓇᓐᖏᔾᔪᑎᒥᓂᕐᒥᖏᓛᒃ 

ᐃᖅᑲᓇᐃᔭᖅᑎᑭᓗᐊᕐᓂᑯᒧᑦ. ᑖᒃᑯᐊ ᓈᓴᐅᑏᑦ 

ᑕᑯᓐᓈᖅᑐᒋᑦ ᐃᖅᑲᓇᐃᔭᖅᑎᖃᓗᐊᑐᖔᕌᓘᔭᖅᑐᑦ. 

ᓇᓗᓇᐃᖅᑕᐅᑦᑎᐊᕈᓐᓇᖅᑳ ᑖᒃᑯᐊ ᐅᖃᐅᓯᐅᔪᑦ 

ᐱᓕᕆᔨᔅᓴᑭᓗᐊᕐᓂᑯᒨᓚᓯᒪᔭᓯ,  

ᓇᓗᓇᐃᑦᑎᐊᕈᓐᓇᖅᑭᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ 

ᑖᓐᓇ ᐱᔾᔪᑎᔅᓴᑐᐃᓐᓇᐅᓐᖑᐊᓐᖏᑦᑐᖅ 

ᐱᓪᓚᕆᐅᔪ., ᐱᔾᔪᑎᓪᓚᕆᐅᔪᖅ. ᐊᖓᔪᖅᑳᕆᔭᖓ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᑐᐃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᐊᖑᒻᒪᑎᒐᓱᐊᖏᓐᓇᖃᑦᑕᖅᑐᒍᑦ 

ᖃᐅᔨᒪᒐᓱᐊᖏᓐᓇᖃᑦᑕᖅᑐᒍᑦ ᑭᓱᓂᑦ 

ᐱᓕᕆᐊᖃᕆᐊᖃᕐᒪᖔᑦᑕ ᐃᒡᓗᓕᕆᔨᕐᔪᐊᒃᑯᓐᓂᑦ. 

ᑖᓐᓇ ᐸᕐᓇᐅᑎᕐᔪᐊᖑᔪᖅ ᐊᑐᕋᓱᖃᑦᑕᖅᑕᕗᑦ 

ᐃᓱᒫᓘᑎᕐᔪᐊᕌᓗᓐᓂᒃ. 

ᒥᑭᓪᓕᔫᒥᑎᑦᑎᒐᓱᐊᕋᓗᐊᖅᑐᑕ. 

 

ᐃᓱᒪᒋᒋᐊᖅᑐᒍᓗ ᐃᒡᓗᓂᒃ 

ᐊᒥᒐᖅᓯᕐᔪᐊᕐᓂᐊᓗᑉᐳᑦ ᓄᓇᕗᒻᒥ 

ᐊᖏᕐᕋᖃᓐᖏᓐᓂᐊᓗᐃᓪᓗ-ᓂᓐᓂᐅᖃᑦᑕᑐᐃᓪᓗ. 

ᐃᖅᑲᓇᐃᔭᖅᑏᓪᓗ ᐃᒡᓗᖃᕆᐊᖃᕆᓪᓗᑎᒃ 

ᑕᒪᒃᑯᐊᓕᒫᕌᓗᐃᑦ 

ᖃᐅᔨᒪᒐᓱᐊᖏᓐᓇᖃᑦᑕᖅᓯᒪᔭᕋᓗᐊᕗᑦ. ᑖᒃᑯᐊᓗ 

ᑮᓇᐅᔭᐃᑦ ᕿᒥᕐᕈᐊᐸᑦᑐᑎᒍᑦ. ᐃᓱᒪᒋᓪᓗᒋᓪᓗ 

ᐊᓯᖏᑦ ᒪᑯᐊ $30 ᒥᓕᐊᓂᒃ ᐊᑭᓕᔅᓴᖃᕐᕖᑦ 

ᐃᓪᓗᓂᒃ ᐊᑐᖅᑐᐊᖅᑐᓄᑦ.  

 

ᑕᐃᒪ ᒫᓐᓇ ᐱᓯᒪᔭᕗᑦ ᑕᑯᓐᓈᕈᔅᓯᐅᒃ 

ᓴᓂᓕᖃᖅᑎᑯᑦᑎᒍ ᓄᓇᑦᓯᐊᕐᒥ 

ᐃᒡᓗᓕᕆᔨᕐᔪᐊᒃᑯᖏᓐᓂᒃ ᒪᕐᕉᓐᓂᓪᓕ 

ᐃᖅᑲᓇᐃᔭᖅᑎᖃᕐᖓᑕ ᑕᐃᒪᐃᑦᑐᓕᕆᔨᖃᕋᑦᑕ. 

ᓄᓇᑦᓯᐊᒥᓕ 13-ᓂᒃ ᐊᑭᓕᔅᓴᐃᔭᐃᔨᖃᖅᑐᑎᒃ. 

ᑕᒪᓐᓇ ᐱᓕᕆᐊᕆᓇᓱᒃᑕᕋᓗᐊᕗᑦ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦᑎᒍ ᖃᐅᔨᓴᖅᑐᑕ 

ᐱᔨᑦᑎᕋᐅᑏᓪᓗ ᐊᑐᐃᓐᓇᐅᑎᑉᐸᑦᑕᕗᑦ 

ᐃᒡᓗᓕᕆᔨᒃᑯᓐᓂ ᓄᓇᓕᓐᓂ, 

ᐊᕕᒃᑐᖅᓯᒪᓂᐅᔪᓂᓪᓗ. ᖃᓄᒃᑲᓐᓂᖅ  



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

699 

ᐊᑐᖅᑕᐅᓚᐅᖅᓯᒪᓐᖏᑦᑐᓂᑦ ᐆᑦᑐᕋᖃᑦᑕᕆᐊᔅᓴᖅ 

ᐆᒻᒪᖁᑎᓂᓪᓘᓐᓃᑦ ᐊᑐᓗᐊᖃᑦᑕᖏᓐᓂᕐᒨᖓᔪᓂᒃ.  

 

ᑕᐃᒃᑯᐊ ᐱᓕᕆᔾᔪᑎᕗᑦ ᐊᑐᕋᓱᑉᐸᑦᑕᕋᓗᐊᕗᑦ 

ᐃᓱᓕᑦᑕᕐᕕᖃᐃᓐᓇᕐᖓᑕ. ᑭᓱᓕᒫᑦ 

ᓱᒋᐊᕈᓐᓇᖅᑕᕗᑦ ᓱᒋᐊᕋᓱᐊᖅᐸᑦᑕᕋᓗᐊᕗᑦ, 

ᑭᓯᐊᓂ ᐱᓕᕆᔨᔅᓴᑭᓗᐊᕐᓂᑯᒧᑦ 

ᐱᓕᕆᔾᔪᑎᔅᓴᑭᓗᐊᕐᓂᑯᒧᓪᓗ ᐃᖅᑲᓇᐃᔭᖅᑎᕗᑦ 

ᐊᓯᐊᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐊᐅᓪᓛᖅᑎᖃᑦᑕᒥᒻᒪᑕᑦᑕᐅᖅ. ᐃᓚᖏᑦᑕᐅᖅ 

ᐊᐅᓪᓚᑎᐊᒻᒪᕆᑉᐸᑦᑐᑎ ᑕᒫᓐᖓᑦ. 

ᐱᔪᓐᓇᕐᓂᓕᒫᑦᒍᑦ ᐱᒐᓱᐊᖅᐸᒃᑲᓗᐊᖅᑐᒍᑦ ᐊᒻᒪ 

ᐅᕙᓂᓗ ᐅᓂᒃᑳᓕᐊᕆᓯᒪᔭᑦᑎᓐᓂ ᐱᓕᕆᐊᔅᓴᓄᑦ 

ᐸᕐᓇᐅᑎᑦᑎᓐᓂ ᑕᕝᕙ ᐊᑐᓪᓚᕆᒋᐊᖃᖅᐸᑦᑕᕗᑦ 

ᐊᒻᒪᓗ ᐱᒍᒪᔭᕗᑦᑕᐅᖅ ᓴᖅᑭᔮᖅᑎᑭᓪᓗᑎᒍ. 

ᐃᓛᓐᓂᑯᑦ ᑭᓯᐊᓂ 

ᐊᐅᓚᑕᐃᓐᓇᕆᒍᓐᓇᐸᓐᖏᓇᑦᑎᒍ ᓴᖅᑭᐸᓪᓕᐊᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᒃ ᑭᐅᒐᕕᖓ. ᑕᐃᒪᐃᑦᑐᕐᔫᔮᕐᖓᑦ 

ᑖᒃᑯᐊᖏᓛᒃ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᔅᓴᑖᓗᐊᖅᓯᒪᔪᐊᓘᕙᓪᓚᐃᔪᓄᑯᐊ 

ᐊᒥᓱᐊᓗᓐᓂᒃ ᑎᑎᕋᖅᓯᓯᒪᒻᒪᑕ 

ᓯᕗᓪᓕᐅᑎᓂᐊᖅᑕᒥᓂᒃ 2018-19ᒧᑦ. ᐅᑯᐊ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ, ᖃᓄᖅ ᐃᓱᒪᖃᖅᑭᓯ 

ᑖᒃᑯᐊ ᐱᔭᕇᕈᓐᓇᓂᐊᖅᑐᒋᕕᓯᐅᒃ 

ᓯᕗᓪᓕᐅᑎᓯᒪᔭᓕᒫᕌᓗᔅᓯ 2018-19-ᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᕕᕗᑦ 

ᐱᔭᕇᕈᒪᔫᒐᓗᐊᖅ ᑖᒃᑯᓇᓐᖓᓕᒫᖅ. ᐃᓚᖏᓐᓛᒃ 

ᐊᓯᖏᓐᓂᒃ ᒐᕙᒪᒃᑯᑦ ᐱᓕᕆᕕᖏᓐᓄᑦ 

ᐱᖃᑕᐅᕕᐅᒻᒥᒻᒪᑕ ᑭᓯᐊᓂᓕ ᐅᕙᒎᓗᑕᐃᓛᒃ 

ᐱᔭᕇᕋᓱᐊᕐᓂᐊᖅᑕᕋᓗᐊᕗᑦ ᑕᒪᒃᑯᐊ 

ᓯᕗᓪᓕᐅᑎᓯᒪᔭᕗᑦ ᑕᕝᕙᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ. ᒪᑉᐱᒐᖅ 10-

ᒨᕈᒪᔪᖓ ᖁᓖᑦ 10. ᐱᓕᕆᐊᔅᓴᓄᑦ ᐸᕐᓇᐅᑎᓂᒃ 

ᑎᑦᑕᓐᖑᐊᖅ ᑐᖏᓕᖓ. ᖃᓄᑎᒋ 

ᐱᓕᕆᐊᖑᓂᐊᕐᒪᖔᑕ ᖃᐅᔨᓴᖅᑐᑦ ᐃᓄᓐᓄᑦ 

ᐃᖅᑲᓇᐃᔭᖅᑎᓄᓪᓗ ᐃᓪᓗᓕᕆᓂᖅ ᐱᓪᓗᒍ 

ᑲᑐᔾᔨᖃᑎᖃᕐᓗᑎᒃ ᑮᓇᐅᔭᓕᕆᔨᒃᑯᓐᓂᑦ. 

ᕿᒥᕐᕈᓂᕐᖓᑕ ᓄᓇᕗᑦ ᒐᕙᒪᒃᑯᖏᑕ 

ᐃᖅᑲᓇᐃᔭᖅᑎᖏᑕ ᐃᓪᓗᖏᓐᓄᑦ ᐊᑐᐊᒐᖏᓐᓂᒃ. 

ᓇᓖᕋᔅᓴᓂᒃ ᓴᖅᑮᔪᒥᓂᐅᓪᓗᑎᒃ. ᑖᒃᑯᐊᓗ 

ᓇᓖᕌᕋᔅᓴᐃᑦ ᐊᑐᖅᑐᒋᑦ ᐊᑐᓕᖁᔭᐅᓕᐅᖅᑐᒥᓃᑦ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. ᐃᓱᒪᑐᐃᓐᓇᖅᑐᖓ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓄᑯᐊ 

ᖃᐃᑦᑎᒍᓐᓇᖅᑳᑦ ᑖᒃᑯᓂᖓ ᖃᐅᔨᔭᒥᓂᕐᒥᓂᒃ 

ᓇᓖᕌᕋᔅᓴᓂᒃ ᑎᑎᕋᖅᓯᒪᔪᓂᒃ ᑐᓂᔭᒥᓂᖏᓐᓂᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᑐᓂᒍᓐᓇᕋᔭᖅᑕᔅᓴᕆᔭᕗᑦ. ᑭᓯᐊᓂ ᒫᓐᓇ 

ᐊᖏᑦᑕᐅᑎᒋᔪᓐᓇᓐᖏᑕᕋ ᓯᕗᓕᖅᑏᑦ 

ᑲᑎᒪᔨᖏᓐᓄᑦ ᐊᖏᖅᑕᐅᖅᑳᕆᐊᖃᕋᔭᕐᖓᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓯᕗᒧᐊᕆᐊᓚᐅᓐᖏᓂᓐᓂ ᖁᔭᓕᔪᒪᑐᐃᓐᓇᖅᑕᒃᑲ 

ᐃᓪᓗᓕᕆᔨᕐᔪᐊᒃᑯᑦ ᐱᒋᐊᖅᑎᑦᑎᓯᒪᒻᒪᑕ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᓐᓂᒃ 

ᐃᓪᓗᓕᕆᓂᖏᓐᓂᒃ, ᓇᒻᒥᓂᖅᑖᑎᑦᑎᒐᓱᐊᕐᓂᕐᒥᒃ. 

ᑖᓐᓇ ᐱᐅᓪᓚᕆᒻᒪᑦ ᐊᑐᖅᑕᐅᒍᓐᓇᓂᐊᖅᑐᖅ 

ᖁᔭᒋᔭᕋ. ᖁᔭᒋᔭᒃᑲ ᐃᓪᓗᓕᕆᔨᕐᔪᐊᒃᑯᑦ 

ᓴᖅᑮᓯᒪᒻᒪᑕ ᑖᔅᓱᒥᖓ. 

 

ᐊᒻᒪᑦᑕᐅᖅ ᐃᖃᓗᒻᒥᐅᓂᑦ ᑐᓴᖃᑦᑕᖅᓯᒪᒻᒥᒐᒪ  

ᐊᖏᖅᑕᐅᓯᒪᔪᑯᓘᓕᕐᖓᑕᒎᖅ ᓇᒻᒥᓂᖅ 

ᐃᓪᓗᑖᕐᓂᕐᒧᑦ ᐊᒻᒪ ᑕᐃᒃᑯᓂᖓ ᑲᑎᓐᖓᐅᖅᑐᓂᑦ 

ᐱᒍᓐᓇᖅᓯᓛᓕᕐᖓᑕᒎᖅ.  ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐃᖅᑲᓇᐃᔭᖅᑏᑦ 

ᑲᑎᓐᖓᐅᖅᑐᓂᒃ ᐃᓪᓗᑖᕋᓱᐊᕐᓂᖓ ᖃᓄᖅ 

ᐊᐅᓚᓯᒪᓕᕐᒪᖔᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ, ᐃᑲᔪᖅᓰᓪᓗᓂᓗ 

ᑖᔅᓱᒥᖓ. ᐅᓪᓗᒥ 55 ᑐᔅᓯᕋᖅᑐᑦ ᐊᖏᖅᓯᒪᔭᕗᑦ. 

ᑕᐃᒃᑯᐊ ᑕᐃᒪ ᐱᓕᕆᐊᕆᓚᐅᕐᓗᒋᑦ 

ᓴᖅᑮᑲᓐᓂᓛᕐᒥᔪᒍᑦ ᑐᔅᓯᕋᐅᑎᓂᑦ 

ᑐᔅᓯᕋᒃᑲᓐᓂᓛᕐᒥᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒥᓂᔅᑕᑦᑕᐅᖅ ᖃᐃᑦᑎᒍᓐᓇᕆᕙ ᒥᔅᓴᐅᓴᔅᓯᒪᔪᓂᒃ 

ᒪᑐᕕᔅᓴᖏᑦ ᖃᖓᓗ ᖃᖓ ᐃᓯᕈᓐᓇᖅᓯᓛᕐᒪᖔᑕ? 

65 ᐃᓪᓗᐃᑦ ᑖᒃᑯᐊ ᖃᖓ ᐃᖅᑲᓇᐃᔭᖅᑎᓄᑦ 

ᐱᒋᔭᐅᓕᓛᖅᑲᑦ ᐊᑕᖏᕐᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ 

ᑐᑭᓯᖕᒪᑦ ᐃᒪᓐᓇ ᑐᓐᖓᕕᖃᕐᒪᑦ ᑖᒃᑯᓄᖓ 

ᑐᒃᓯᕋᖅᓯᒪ ᔪᓚᐃᒥᖃᐃ ᐱᔭᕇᖅᓯᒪᒐᔭᓐᖑᐊᖅᑐᑦ 

ᐅᓄᕐᓂᖅᓴᐃᑦ. ᐋᒡᒌᓯᒥᖃᐃ.  

 

>>ᐃᒡᓚᖅᑐᑦ 

 

ᐃᓱᒪᒐᓗᐊᖅᑐᒍᑦ ᔪᓚᐃᒥ ᐱᔭᕇᕋᔭᕆᐊᖓ ᑖᒃᑯᐊ 

ᐅᓄᕐᓂᖅᓴᐃᑦ ᑕᐃᑲᓐᖓᑦ ᑲᔪᓯᒋᐊᕋᔭᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  

ᐊᑎᖁᑎᖃᕈᓐᓃᕋᒪ. ᒪᑉᐱᕐᓗᒍ. N-IV-3, 

ᐊᑭᓕᒃᓴᐃᔭᕐᓂᖅ. ᐃᒡᓗᓕᕆᔨᕐᔪᐊᒃᑯᑦ 

ᐊᐱᖅᑯᑎᑦᑕᖃᖅᐹ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ N-IV-4 

ᐊᕕᑦᑐᖅᓯᒪᔪᓂᒃ ᑎᑎᕋᕐᕖᑦ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᑕᕝᕙᓂ 

ᐊᕕᑦᑐᖅᓯᒪᔪᓂ ᑎᑎᕋᕐᕕᖃᕋᑦᑕ ᐊᑐᓂᑦ 

ᐊᕕᑦᑐᖅᓯᒪᓂᖏᓐᓂ. ᐊᒻᒪᓗ ᐱᑕᖃᕐᒥᖕᒪᑦ 

ᓇᖕᒥᓂᖅ ᐃᒡᓗᓕᕆᔨᒃᑯᑦ ᑲᑎᒪᔨᖃᐅᕆᓪᓗᑎᒃ. 

ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᑭᒃᑯᑦ 

ᐃᒡᓗᑖᕐᓂᐊᕐᒪᖔᑕ ᐋᖅᑭᒃᓱᐃᓯᐅᖑᖕᒪᑕ 

ᖃᐅᔨᒪᔭᒥᓐᓂᒃ ᐃᓄᖕᓄᑦ ᓄᓇᖅᑲᑎᒥᓐᓄᑦ. 

ᐃᓪᓗᑖᖅᑎᑦᑎᓲᖑᒻᒪᑕ ᖃᐅᔨᒪᒐᒥᒃ ᑕᐃᒃᑯᐊ 

ᑭᓱᒃᑰᕐᒪᖔᑕ ᑭᓯᐊᓂᓕ ᑕᐃᒪᓕ ᐋᖅᑭᑦᑕᕋᓗᐊᖏᑦ 

ᐊᕕᑦᑐᖅᓯᒪᔪᓂ ᑎᑎᕋᕐᕕᓐᓂᑦ 

ᐃᒡᓗᑖᕈᓐᓇᖏᓐᓂᕋᖅᑕᐅᓯᑳᓪᓚᒃᑐᓂ. ᑕᐃᒪᓐᓇ 

ᐊᑐᖅᑕᐅᓯᒪᒻᒪᑦ ᖃᐅᔨᒪᓪᓗᒍ ᐊᑐᖅᑕᐅᑎᓪᓗᒍ 

ᐃᓱᒪᑐᐃᓐᓇᖅᑐᖓ ᐅᓪᓗᒥ ᑕᐃᒪᐃᒻᒪᖔᖅ ᓱᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑐᐊᖅᓯᒪᔪᓂᒃ 

ᐅᖃᕈᔾᔨᒍᓐᓇᖏᑦᑐᖓ. ᐅᓪᓗᒥᓕ 

ᑕᐃᒪᐃᓕᐅᖃᑦᑕᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᒃ ᒥᓂᔅᑕ. 

ᐅᓪᓗᒥ ᑕᐃᒪᐃᓕᐅᓐᖏᑐᐊᖅᐸᑦ 

ᑕᐃᒪᐃᓕᐅᖅᑐᖃᖃᑕᖅᓯᒪᒻᒥᒻᒪᑦ ᐊᕕᑦᑐᖅᓯᒪᔪᓂᑦ 

ᓄᓇᓕᖕᓂ ᐃᔾᓗᓕᕆᔨᒃᑯᑦ ᐃᑉᐱᒍᓱᖃᑦᑕᕐᒪᑕ 

ᖃᓄᐃᒻᒪᑦ ᑕᕝᕙᓃᑦᑕ. ᑕᐃᒪ ᐋᖅᑭᑦᑕᕋᓗᐊᖏᑦ 

ᑕᒪᒃᑯᐊ ᐊᕕᑦᑐᖅᓯᒪᔪᓂ ᐊᑐᕈᓐᓃᖅᑎᑕᐅᕙᑦᑐᑎᒃ. 

ᐃᒪᓐᓇ  

ᐸᐃᑉᐹᓕᕆᔨᑐᐃᓐᓇᐅᓐᖏᒻᒪᑕ ᑖᒃᑯᐊ ᐱᓪᓚᑦᑖᓂᑦ 

ᐱᓕᕆᒻᒪᑕ. ᐃᓱᒪᒐᓗᐊᖅᐳᖓ ᐅᖃᕋᑖᕋᕕᑦ 

ᑕᐃᒪᓐᓇ ᑕᐃᒪᐃᓂᐅᕈᓐᓃᖅᑐᒃᓴᐅᒐᓗᐊᖅᐳᑦ  

ᐅᖃᐅᓯᓪᓗᐊᑐᐃᓐᓇᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᕕᑦᑐᖅᓯᒪᔪᓂ 

ᑎᑎᕋᕐᕕᓐᓂ ᐃᒪᓐᓇ ᐸᐃᑉᐹᑎᒍᑦ 

ᐃᑲᔪᖅᑎᐅᔭᕆᐊᖃᕐᒪᑕ ᐋᖅᑭᒃᓱᐃᔨᐅᓐᖏᑦᑐᑦ 

ᑭᒃᑯᑦ ᐃᓪᓗᑖᕐᓂᐊᕐᒪᖔᑕ. 

ᑕᐃᒪᐃᓕᐅᖅᑐᒥᓂᐅᑉᐸᑦ ᖃᐅᔨᒪᒐᔭᖅᐸᑦ. ᒫᓐᓇᓕ 

ᑕᐃᒪᐃᓕᐅᖏᑦᑐᖅ.  ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᓪᓗᒋᑦ ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐅᕙᐅᑖᖅ. ᐃᒃᕼᐃᕙᐅᑕᒃᕼᐃᐊᕚᒃ. 

ᑖᒃᑯᐊ ᐃᒡᓗᓕᔨᐊᓛᑦ ᑲᑎᒪᔨᖏᑦ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᐅᖃᐅᓯᕆᒐᔪᑦᑕᕐᔪᐊᕌᓗᒋᖅᑰᕋᑉᑎᒍᑦ ᐃᓚᖓᒍᑦ 

ᐃᑲᔪᕐᓂᖃᖅᖢᑎᒃ ᐃᓚᖓᒍᑦ ᖃᓄᖅ 

ᐱᓂᕆᑦᓯᐊᖏᔾᔪᑕᐅᓪᓘᔭᕼᐅᖅᑎᒃ.  

 

ᐅᑯᐊ ᐊᕕᒃᑐᖅᓯᒪᔪᑦ ᐱᓕᕆᔪᑦ ᑕᒪᒃᑯᓂᖓ 

ᐃᒡᓗᓕᕆᔨᐊᓛᑦ ᑲᑎᒪᔨᖏᑦ ᐃᓛᒃ 

ᐱᓕᕆᕝᕕᖏᓪᓂᑦ ᐱᓕᕆᔨᓂᑦ ᐱᓕᕆᖃᑎᖃᕌᖓᑕ. 

ᐱᑕᖃᖅᐸᖄ ᑖᒃᑯᐊ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᑲᑎᒪᔨᖏᓐᓂ ᑲᑎᒪᔨᐅᔪᑦ ᒪᓕᒋᐊᖃᖁᒐᐃ’ᓂ 

ᕼᐅᕐᓗᒃ ᐃᓕᖅᑯᓯᖃᑦᑎᐊᕆᐊᖃᕐᓂᕐᒧᑦ ᐃᒻᒥᒃᑯᑦ 

ᐃᑲᔫᑎᖃᕈᓐᓇᕐᓂᖏᓐᓄᑦ ᐊᑐᐊᒐᕐᒥᒃ 

ᐱᑕᖃᖏᓚᖅ. ᐃᓚᕼᐅᓗᓐᓂᖅ 

ᐅᖃᐅᕼᐃᐅᒐᔪᑦᓯᐊᒥᐊᕐᒪᑦ.  

ᐃᓚᒋᔭᕐᒥᓂᒃ ᐃᒡᓗᑖᖁᔨᔪᑦ ᐃᓚᒋᔭᕐᒥᓂᓪᓗ 

ᐱᓕᕆᐊᕼᐊᖅᑖᖁᔨᔪᑦ.  

 

ᐃᓚᖐᓐᓇ’ᓈ ᑲᑎᒪᔨᓐᖑᕋᔭᖅᑐᑦ ᓯᐊᑦᑐᒥᒃ 

ᐊᑐᖅᑐᔪᔫᒐᓗᐃᑦ ᖃᐅᔨᒪᔪᒍᑦ ᑲᑎᒪᔨᑦᓯᐊᑑᒐᓗᐃᑦ. 

ᑭᕼᐃᐊᓂ ᑕᒪᒃᑯᐊᑦ ᕼᐊᖅᑭᑦᑕᖃᑖᓕᕌᖓᑕ 

ᐃᕼᐅᒫᓘᓐᓇ’ᒪᑦ. ᒪ’ᓇ, ᐃᒃᕼᐃᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᒡᓗᓕᕆᔨᒃᑯᑦ 

ᑲᑎᒪᔨᖏᓂᓛᖅ ᐱᓕᕆᐊᒃᓴᖃᖃᑕᕐᒪᑕ 

ᐅᕿᓐᖏᑐᒻᒪᕆᐊᓗᖕᒥᒃ ᐊᒻᒪ ᐃᓛᓐᓂᑦ 

ᐅᖃᐅᓯᐅᓕᖅᐸᒃᓗᑎᒃ 

ᐃᓚᐃᓐᓇᖅᓯᐅᕐᓂᕋᖅᑕᐅᓪᓗᑎᒃ. 

ᐃᓚᐃᓐᓇᖅᓯᐅᓐᖏᒃᑲᓗᐊᖅᑎᓪᓗᒋᑦ ᐃᓛᓐᓂᑦ.  

 

ᐃᓱᐃᓪᓕᕌᖓᑉᑕ ᐃᓄᒃᑐᑦ ᐃᓛᓐᓂᑦ ᐅᖃᒥᐊᔪᒐᑉᑕ 

ᓱᓕᖏᑦᓯᐊᕋᓗᐊ...ᐃᓚᐃᓐᓇᖅᓯᐅᓐᖏᑦᓯᐊᕋᓗᐊᖅᑎ

ᓪᓗᒎᓐᓃᑦ. ᑕᐃᒃᑯᐊ ᐃᒡᓗᑖᕆᐊᖃᖅᑐᑦ 

ᓈᓴᐅᑎᖏᑦᑎᒍᑦ ᐱᔭᕆᐊᖃᖅᑐᑦ ᒪᓕᓐᖑᐊᖅᖢᒋᑦ 

ᐱᒐᓗᐊᖅᑎᓪᓗᒋᑦ 

ᑕᐃᒪᓐᓇᐃᑕᐅᓂᐅᓴᑐᐃᓐᓇᖃᑦᑕᕐᒪᑕ. ᓲᖃᐃ 

ᐃᓚᖏᑦ ᑲᑎᒪᔨᐅᔪᒪᔪᓐᓃᖃᑦᑕᖦᖤᕐᒪᑕ.  

ᐅᖃᖏᑦᑐᖓ ᑕᐃᒪᓐᓇᐃᖏᑦᑐᓗᒃᑖᑦᓯᐊᑦ.  

 

ᑕᐃᒪᓐᓇ ᐅᖃᖏᑦᑐᖓ, ᑭᓯᐊᓂ ᐃᒪᓐᓇ 

ᐅᖃᕈᓐᓇᖅᐳᖓ ᐄ, ᑕᒪᓐᓇ ᐊᐱᖅᑯᑎᒋᔭᕕᑦ 

ᒥᒃᓵᓄᑦ ᒪᓕᒐᖅᑕᖃᖅᑐᑦ ᐊᖏᖃᑎᒌᒍᑎᓕᐅᕌᖓᑕ 

ᐃᒡᓗᓕᕆᔨᑕᒫᑦ ᐃᒡᓗᓕᕆᔨᕐᔪᐊᒃᑯᓪᓗ ᑕᒡᕙᓂ 

ᐊᐅᓚᑦᑎᓂᕐᒧᑦ ᐊᖏᕈᑎ ᐃᓗᐊᓂ ᑕᒪᒃᑯᐊ 

ᐃᓱᒫᓘᑕᐅᕙᒃᑐᑦ. ᐃᓚᐃᓐᓇᖅᓯᐅᕆᐊᖃᖏᓐᓂᖅ 

ᒪᑯᐊ ᐊᑭᕋᖅᑐᕆᐊᖃᖏᓐᓂᖅ ᐅᑯᓂᖓ 

ᑭᑑᒐᓗᐊᖅᐸᑦ, ᑕᒪᒃᑯᐊ ᐊᖏᖃᑎᒌᒍᑎᐅᑉ 

ᐃᓗᐊᓃᒻᒪᑕ ᐊᒻᒪ ᑕᐃᒪᓐᓇᐃᓕᐅᕐᓂᕐᒥᒃ 

ᐸᓴᒃᖠᖅᑐᖃᓕᖔᑦ ᑕᒪᒃᑯᐊ ᐊᕕᒃᑐᖅᓯᒪᔪᓂᑦ 

ᐊᓪᓚᕝᕖᑦ ᐃᓚᐅᓕᕆᐊᖃᑦᑕᖅᑐᖅ ᖃᐅᔨᓴᖅᖢᑎᒃ 

ᑕᒪᓐᓇ ᑕᐃᒪᓐᓇᐃᓕᐅᕐᓂᖅᑕᖃᓐᖏᒃᑲᓗᐊᕐᒪᖔᑦ.  

 

ᑭᐅᔭᒃᓴᕆᕙᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᒪᑐᒪᓕ 

ᐃᒡᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 

ᐱᓕᕆᓂᕆᔭᖏᑦ. ᐃᒡᓗᓕᕆᔨᕐᔪᐊᒃᑯᑦ 

ᕿᒥᕐᕈᐊᖅᓯᒪᕚᑦ ᓇᓕᐊᒃᑯᖔᖅ ᑖᒃᑯᓂᖓ 

ᐱᓕᕆᔪᓐᓇᕐᒪᖔᑕ? ᐱᓪᓗᒍ ᐅᓇ, ᑕᕝᕙ 

ᑲᑎᒪᔨᖃᓐᖏᖔᕐᓗᓂ ᓄᓇᓕᓕᒫᓂᑦ, ᐅᕝᕙ 

ᐊᑐᖔᕈᓐᓇᖅᑕᓯ ᓲᕐᓗ ᐊᔾᔨᒋᓐᖏᑕᖓᓂᒃ 

ᐱᓕᕆᐊᕆᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒃᐱᒋᔭᕋ, ᑕᐃᔅᓱᒪᓂ 

ᐆᒃᑐᖅᑐᖃᕋᓱᒃᓯᒪᔫᒐᓗᐊᖅ. ᑖᒃᑯᐊ ᐃᒡᓗᓕᕆᔨᒃᑯᑦ 

ᐱᓕᕆᐊᖏᑦ ᒪᑯᓄᖓ ᕼᐋᒻᓚᒃᑯᓐᓄᑦ 

ᐊᖏᖃᑎᒌᒍᑎᓂᒃ, ᑭᓯᐊᓂ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᑎᖅᑎᑕᐅᓂᐅᓴᑐᐃᓐᓇᖃᑦᑕᖅᑐᑦ. ᑕᐃᒪᓕ ᑖᒃᑯᐊ 

ᓄᓇᓕᖕᓂ ᐃᒡᓗᓕᕆᔨᐊᓛᓄᑦ ᐊᑐᐃᓐᓇᖅᑐᒍ 

ᑭᓯᐊᓂ ᕿᒥᕐᕈᐊᖃᑦᑕᖅᑐᐃᑦ ᖃᓄᖅ 

ᐋᖅᑭᒋᐊᕈᓐᓇᕐᒪᖔᑦᑎᒍᑦ ᓇᐅᒃᑯᒃᑭᐊᖅ ᒪᑯᐊ 

ᓴᖅᑭᐸᓪᓕᐊᔪᑦ ᐱᓪᓗᒋᑦ. ᑖᓐᓇ ᓇᐃᓈᖅᖢᒍ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᖃᖦᓯᑦ ᑕᐃᒪ 

ᐃᒡᓗᓕᕆᔨᒃᑯᑦ ᑲᑎᒪᔨᖏᑦ ᓄᓇᕗᒻᒥ 

ᐊᑲᐅᓐᖏᑐᒃᑰᖅᐸᑦ ᑮᓇᐅᔭᖅᑎᒍᑦ? ᑕᐃᒪᓐᓇ 

ᐊᕕᒃᑐᖅᓯᒪᔪᓂᑦ ᑎᑎᕋᕐᕕᖕᒥ ᐅᐸᒃᑕᐅᔭᕌᖓ, ᓲᕐᓗ 

ᐊᖅᓵᖅᑕᐅᓗᑎᒃ ᐊᐅᓚᑦᑎᓂᕐᒥᒃ 

ᐋᖅᑭᑦᑎᐊᕋᓱᖕᓂᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒧᐊᔪ. 

ᑭᐅᔪᒪᑦᑎᐊᖅᑰᓕᕋᓗᐊᕐᒪᑦ ᐊᖅᑯᑎᒋᓗᑎᒃ. 

ᑭᐅᖁᓪᓗᒍ ᐊᖅᑯᑎᒋᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒧᐊᔪ.  

 

ᒧᐊᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕ ᑮᓇᐅᔭᖅᑎᒍᑦ ᑕᐅᑐᒃᖢᒍ 25-ᓄᑦ ᐱᖓᓱᑦ 

ᑮᓇᐅᔭᖅᑐᓗᐊᖅᓯᒪᔪᑦ ᑕᕝᕙᖓᓪᓗ ᐱᖓᓱᑦ 

$500,000 ᑐᖔᓃᑦᑐᐃᓐᓇᐃᑦ. ᑖᒃᑯᐊ ᐱᖓᓱᑦ 

ᐋᖅᑭᒋᐊᑦᑎᐊᖅᓯᒪᔪᒻᒪᕆᐅᓕᖅᑐᑦ ᐊᕐᕌᒎᓂᒃ 

ᒪᕐᕉᕋᑖᖅᑑᖕᓂᒃ. ᑕᒫᓂ ᒥᓕᐊᓐᖏᓐᓃᕈᔪᓚᐅᕐᒪᑕ 

ᐊᑭᓕᒃᓴᖏᑦ. ᑖᒃᑯᐊ ᐊᑭᓕᒃᓴᖃᕈᓐᓃᖅᐸᓪᓕᐊᔪᑦ. 

ᑖᒃᑯᐊ ᐊᕕᒃᑐᖅᓯᒪᔪᑦ ᐱᓕᕆᖃᑎᖃᑦᑎᐊᖃᑦᑕᖅᑐᑦ 

ᑕᐃᒪᓐᓇ ᑮᓇᐅᔭᓂᒃ ᐃᖏᕐᕋᑦᑎᐊᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᒡᓗᓕᕆᔨᒃᑯᑦ, ᐃᒡᓗᓕᕆᔨᐊᓛᑦ ᑕᐃᒪ ᒥᓂᔅᑕ 

ᐅᖃᖅᑲᐅᖕᒪᑦ ᕼᐋᒻᒪᓚᒃᑯᑦ ᐊᔾᔨᑲᓴᒋᖕᒪᒋᑦ, ᑕᐃᒪᓕ 

ᑕᑯᒃᓴᐅᑦᑎᐊᕐᓂᖅᓴᐅᓕᖅᐸᑕ 

ᓴᖅᑭᔮᑦᑎᐊᕐᓂᖅᓴᐅᓕᖅᐸᑕ ᐱᐅᒐᔭᖅᑐᖅ. ᑖᒃᑯᐊ 

ᑲᑎᒪᔨᖏᑦ ᑭᒃᑯᓕᒫᓄᓪᓗ. ᑕᐃᒪᓕ 

ᐊᒃᑐᐊᓗᐊᕐᓂᖅᑕᖃᖅᑐᒋᔭᐅᓕᕌᖓᑦ 

ᐃᓱᒪᒋᔭᐅᓚᐅᖅᓯᒪᕙᖅᑲᐃ ᑕᒪᒃᑯᐊ 

ᐊᔭᐅᖅᑐᕐᓗᒋᑦ? ᐃᒪᓐᓇ ᑭᒃᑯᓐᓄᑦ ᑕᖅᑲᒃᑯᓄᖓ 

ᒪᑐᐃᖓᑦᑎᐊᖅᑐᒥᒃ ᑲᑎᒪᖃᑦᑕᖁᓗᒋᑦ ᐅᕝᕙᓘᓐᓃᑦ 

ᑲᔪᓯᔪᓐᓇᕋᔭᓐᖏᓚᑦ ᑖᒃᑯᐊ ᐅᖃᐅᓯᕆᔭᖏᑦ 

ᐃᓱᒪᒋᓪᓗᒋ. ᐅᖃᐅᓯᕆᖃᑦᑕᖅᑕᖏᑦ ᐃᒪᓐᓇ 

ᐃᒡᓗᑖᖅᑎᑦᑎᓂᕐᒧ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᑎᔨᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓄᓇᓕᖕᓂ 

ᐃᒡᓗᓕᕆᔨᒃᑯᑦ ᒪᑐᐃᖓᐃᓐᓇᐅᔭᖅᑐᑦ. 

ᐃᒡᓗᓕᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᓕᕌᖓᒥᒃ 

ᐅᐸᒃᑕᐅᖃᑦᑕᖅᑐᑦ. ᑲᖏᖅᖠᓂᕐᒥ ᓈᓚᐅᑎᒃᓂ 

ᑐᓵᓕᕐᒥᒍᑦᑕ ᑕᐃᒪ ᑐᓴᖅᑎᑦᑎᐅᔭᐃᓐᓇᕐᒪᑕ 

ᐃᒡᓗᓕᕆᔨᒃᑯᑦ ᑲᑎᒪᓂᐊᓕᕌᖓᑕ ᐊᒻᒪᓗ 

ᐊᕐᕌᒍᑕᒫᖅᓯᐅᑎᓂᒃ ᑲᑎᒪᓂᖃᖅᐸᒃᑭᓪᓗᑎᒃ 

ᐊᕐᕌᒍᑕᒫᖅᓯᐅᒻᒥᒃ ᑲᑎᒪᓂᖅᑎᒍᑦ. ᖁᔭᓐᓇᒦ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓯᒪᓪᓗᒍ ᓄᓇᓕᓕᒫᑦ ᐊᔾᔨᒌᓐᖏᑦᑐᐃᓐᓇᐅᖕᒪᑕ 

ᑭᓯᐊᓂ ᑖᓐᓇ ᓄᓇᓕᓕᒫᕐᓕ ᑕᐅᑐᒡᓗᒍ ᐃᓱᒪᒐᒪ 

ᑐᑭᓯᐅᒪᓐᖏᓗᐊᖅᑰᕐᒪᑕ. ᑖᓐᓇ ᐃᒡᓗᖃᖅᑎᑦᑎᓂᖅ 

ᐊᐅᓚᓂᖃᓲᖑᒻᒪᑦ. ᑖᒃᑯᐊᓕ ᑕᐃᒪᓕ ᐅᑭᐅᒃᑯᑦ 

ᐃᒐᓛᑦ ᒪᑐᐃᖓᑏᓐᓇᕈᕕᐅᒃ ᑭᐊᑭᐊᖅ 

ᐊᑭᓕᕐᓗᓂᐅᒃ ᑭᓯᐊᓂᐅᖕᒪᑦ.  

 

ᑕᐃᒪ ᐊᕐᕌᒍ ᐊᑕᐅᓯᐊᖅᑕᕐᓗᓂ ᓈᒻᒪᒃᑲᓗᐊᕐᒪᖔᑦ 

ᑕᒪᑐᒥᖓ ᐱᒻᒪᕆᐅᔪᓂᒃ ᐅᖃᐅᓯᖃᕐᓂᕐᒧᑦ. 

ᑕᕝᕗᖓ ᐅᖃᐅᓯᓪᓗᐊᑐᐃᓐᓇᖅ. ᑕᐃᒪ 

ᓴᖅᑭᔮᒃᑲᓐᓂᕆᐊᖃᖅᑰᕋᓗᐊᕐᒪᑕ ᐊᒻᒪᓗ 

ᐋᖅᑭᒌᒍᑎᒋᒐᔭᖅᑐᒃᓴᐅᓪᓗᑎᒃ ᐃᓱᒫᓗᒋᔭᖅ. 

ᑕᒪᓐᓇ ᐊᒃᑐᐊᓗᐊᖅᑰᔨᓂᕐᒪᑦ ᑲᑎᒪᔩᓪᓗ 

ᐃᖅᑲᓇᐃᔭᖅᑏᓪᓗ ᐱᓕᕆᓃᑦ. ᑕᕝᕗᖓ 

ᕿᒪᑐᐃᓐᓇᑲᐃᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᓪᓗᐊᑐᐃᓐᓇᐅᖕᒪᑦ. ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᑕᕝᕙᓃᖅᑰᕋᑦᑕ ᑕᐃᒃᑯᐊ 

ᐱᓕᕆᐊᖃᖃᑦᑕᕐᒪᑕ ᐃᒡᓗᓕᕆᔨᐊᓛᒃᑯᓐᓂ. ᐅᓇ 

ᐅᐃᖕᒪᒍ ᓇᓗᓕᕈᑕᐅᓗᐊᖃᑦᑕᕐᒪᑦ ᐃᒃᓯᕙᐅᑖᖅ, 

ᒪᑯᐊ ᐱᓕᕆᕕᒃ ᐱᓕᕆᓕᕆᕋᑖᕐᓂᒎᖅ ᐊᑐᖅᑐᐊᖅ 

ᑖᓐᓇ  

ᐊᑐᖅᑕᐅᓂᕆᔭᖓᑦ ᑕᖅᑭᑕᒫᑦ 

ᐊᑭᓕᖅᑐᕐᓂᐊᖅᑕᖓ ᐃᒡᓗᓕᕆᔨᒃᑯᓐᓄᑦ 

ᐊᑭᑦᑐᕆᐊᖅᑕᐅᑲᐅᑎᒋᖃᑦᑕᕐᒪᑦ ᑕᐃᒪᐃᖕᒪᖔᑦ 

ᐊᐱᕆᔪᒪᓪᓗᖓ ᒥᓂᔅᑕ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᑐᖏᓕᕐᒪ ᐃᒻᒪᖄ ᓯᕗᓕᖅᑎᒋᔭᕗᑦ ᒥᔅᑕ ᒧᐃᔪ, 

ᑖᑉᓱᒥᖓ ᑭᐅᑦᓯᐊᖅᐸᑦ ᑐᑭᓯᓇᑦᓯᐊᕋᔭᕐᒪᑕ. 

ᐃᒃᓯᕙᐅᑖᖅ ᐱᑎᑦᑐᓐᓇᕈᖕᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒧᐃᔪ. 

 

ᒧᐃᔪ (ᑐᓵᔨᑎᒍᑦ): ᐄ, ᑖᒃᑯᐊ ᐊᑭᓕᖅᓱᐃᑎᑕᐅᔪᑦ 

ᐊᕐᕌᒍᑕᒫᑦ ᕿᒥᕐᕈᔭᐅᖃᑕᖅ ᑖᓐᓇ ᓯᑏᕝᕙ 1 

ᐊᕐᕌᒍᑕᒫᑦ ᐄ, ᑕᒪᒃᑯᐊ ᑮᓇᐅᔾᔭᒃᓵᖏᓐᓂᒃ 

ᑎᑎᕋᖅᓯᒪᔪᑦ ᐊᑐᖅᑐᐊᖅᑐᓂᒃ ᖃᓄᖅ 

ᐊᑭᓕᖅᓱᐃᔭᕆᐊᖃᕐᒪᖔᑕ ᑐᓐᖓᕕᒋᓪᓗᒍ 

ᑮᓇᐅᔾᔭᒃᓵᖅ ᐊᕐᕌᒍᑕᒫᑦ ᐊᓯᔾᔨᖃᑦᑕᕐᖓ. ᑭᓯᐊᓂᓕ 

ᑕᐃᒪ ᑮᓇᐅᔭᓕᐅᓐᖏᓐᓂᖅᓴᐅᓕᖅᐸᑦ 

ᐃᖅᑲᓇᐃᔭᕈᓐᓃᖅᐸᓪᓗ ᑕᕝᕙᓐᖓᑲᐅᑎᒋ 

ᐋᖅᑭᒋᐊᖅᑕᐅᓲᖅ ᐊᕐᕌᒍᓕᒫᖅ 

ᐅᑕᖅᑭᔭᕆᐊᖃᕐᓂᐊᓐᖏᒻᒪᑕ ᐊᑭᑭᓪᓕᒋᐊᖅ 

ᑭᓯᐊᓂ ᐊᑕᐅᓯᐊᕐᓗᓂ ᑭᓯᐊᓂ 

ᐊᑭᑦᑐᕆᐊᖅᑕᐅᖃᑦᑕᕈᓐᓇᖅᑐᖅ ᐊᕐᕌᒍᑕᒫᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᖃᑦᑕᖅᐸᑦ ᓄᓇᓕᖕᓂ ᐃᒡᓗ 

(ᑐᓵᔨᑎᒎᕈᓐᓃᖅᑐᖅ) ᑕᒪᔅᓱᒥᖓ 

ᐅᖃᐅᓯᕆᕋᑖᖅᑕᖓ ᑖᔅᓱᒪᑉ ᐃᖅᑲᓇᐃᔭᖅᑎᐅᑉ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᐄ, ᑖᒃᑯᐊ ᐊᕕᒃᑐᖅᓯᒪᔪᓂ ᑎᑎᕋᕐᕖᑦ 

ᐃᓕᓐᓂᐊᖅᑐᖃᕆᐊᖃᕌᖓᑦ ᑕᒪᒃᑯᓂᖓ  



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᑦᑎᖃᑦᑕᖅᑐᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑮᓇᐅᔭᓂᒃ, ᖃᓄᖅ ᑮᓇᐅᔾᔭᒃᓵᖏᓐᓂᒃ 

ᖃᐅᔨᒪᔾᔪᑏᑦ (ᑐᓵᔨᑎᒎᕈᓐᓃᖅᑐᖅ) ᐊᒃᑑᕝᕙ 2014-

ᒥ ᓴᓇᔭᐅᓚᐅᖅᓯᒪᔪᕕᓂᖅ ᑖᓐᓇ. (ᑐᓵᔨᑎᒍᑦ) 

ᑖᒃᑯᐊ ᓄᑖᓐᖑᕆᐊᖅᑕᐅᓂᐊᖅᐹᑦ ᒫᓐᓇᒫᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᒪᓐᓇ ᕿᒥᕐᕈᔭᐅᒃᑲᓐᓂᕐᓂᐊᖅᑐᖅ 

ᐃᒡᓗᓕᕆᔨᕐᔪᐊᒃᑯᓪᓗ ᑲᓇᑕᒥ ᐃᒡᓗᓕᕆᔨᕐᔪᐊᒃᑯᑦ 

ᑲᑎᖃᑎᒋᓗᑎᒎᔪᒫᕐᒪᑦ. ᐄ. 

ᕿᒥᕐᕈᔭᐅᒃᑲᓐᓂᕈᒫᓕᖅᑐᑦ ᑕᒡᕙᓂ ᖃᐃᔪᓂᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᒥᓂᔅᑕ. 

(ᑐᓵᔨᑎᒍᑦ) ᐊᒻᒪ ᑖᓐᓇ ᓴᓪᓕᖅ 

ᑐᑭᒧᐊᒃᑎᑦᑎᖃᑦᑕᕐᒪᑕ ᑖᒃᑯᐊ $161,000-ᓂᒃ. 

ᑐᑭᒧᐊᒃᑎᑦᑎᖃᑦᑕᕐᒪᑦ ᒪᓕᒐᓕᐅᕐᕕᖕᒧᑦ. ᑖᓐᓇ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᓂᖓ 

$168,000-ᓂᒃ ᑖᒃᑯᓂᖓ ᑕᒡᕗᖓ $161,000-ᒧᑦ? 

ᐆᒃᑑᑎᒋᓗᒍ $177,500-ᕌᕐᒪᑦ. ᖃᓄᐃᒻᒪᑦ 

ᐊᔾᔨᒌᓐᖏᓪᓚᒃᑐᐊᓘᕙᑦ ᑖᒃᑯᐊ ᓈᓴᐅᑏᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑖᓐᓇ 

ᑮᓇᐅᔭᓕᕆᓂᖅ ᓯᕗᓕᖅᑎᒋᔭᕗᑦ ᑖᑉᓱᒥᖓ ᒥᔅᑕ 

ᒧᐃᔪ ᑭᐅᑎᑦᑐᓐᓇᕈᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒧᐃᔪ. 

 

ᒧᐃᔪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᕼᐊᐃᓪᓛᒃ. ᓱᓕᔪᖅ. ᓴᓪᓕᖅ $161,000 ᑖᒃᑯᐊ 

ᓈᓴᐅᑏᑦ ᐊᔾᔨᒌᖃᑦᑕᓐᖏᒻᒪᑕ ᓄᓇᓕᖕᓄᑦ 

ᐊᔾᔨᒌᓐᖏᑦᑐᓄᑦ.  

 

ᑖᒃᑯᐊ ᓈᓴᐅᑎᕗᑦ ᓇᑭᑦ ᐱᖃᑦᑕᕐᒪᖔᑎᒍᑦ  

ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᑮᓇᐅᔾᔭᒃᓵᕆᔭᐅᔪᑦ 

ᑖᒃᑯᐊ ᑭᒡᓕᓕᐅᕆᖃᑦᑕᕐᒪᑕ ᐋᖅᑭᒋᐊᖃᑦᑕᖅᑕᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᐊᑭᑦᑐᕆᐊᕌᕐᔪᒃᖢᑎᒍ 

ᓄᓇᕗᒻᒧᑦ ᐊᑐᖅᑕᐅᓂᐊᖅᑐᑦ. ᑖᒃᑯᐊ ᓈᓴᐅᑏᑦ 

ᐃᒪᓐᓇ ᑐᑭᖃᖅᑐᑦ. 

 

ᑮᓇᐅᔾᔭᒃᓵᕆᔭᐅᔪᑦ ᑭᒡᓕᒃᓴᖓᓂᑦ ᐋᖅᑭᒃᓯᓪᓗᑕ 

$161,000-ᓄᑦ. ᑭᒡᒐᖅᑐᖅᑎᒋᔭᐅᔪᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᑦ 

ᐃᒡᓗᑖᖅᑎᑦᑎᔪᓐᓇᕐᓂᐊᖅᑐᑦ ᐃᒡᓗᓂᒃ ᑭᓯᐊᓂ 

ᓇᖕᒥᓂᖅ ᐊᑭᓕᕆᐊᖃᕋᕕᐅᒃ. ᓇᖕᒥᓂᖅᑖᕈᑎᓄᑦ 

ᑖᔅᓱᒧᖓ ᑭᒡᓕᓕᐊᕆᔭᐅᓯᒪᔪᖅ ᐅᖓᑖᓄᑦ 

ᑮᓇᐅᔭᖅᑖᖃᑦᑕᕈᕕᑦ ᐃᑲᔫᓯᐊᕈᓐᓇᖏᑦᑐᑎᑦ 

ᓇᖕᒥᓂᖅᑖᕈᑎᒃᓴᒥᒃ. ᑐᖔᓂᑦ ᑮᓇᐅᔾᔭᒃᓴᒍᕕᑦ 

ᐃᑲᔪᖅᑕᐅᔪᓐᓇᖅᑐᑎᑦ ᓇᖕᒥᓂᖅᑖᕈᑎᒃᓴᒥᑦ 

ᐅᕝᕙᓘᓐᓃᑦ ᐃᒡᓗᓕᕆᔨᒃᑯᑦ ᐃᒡᓗᖓᓄᑦ.  

 

2014-ᖑᑎᓪᓗᒍ ᐋᖅᑭᒋᐊᖅᑕᐅᓚᐅᖅᓯᒪᖕᒪᑕ 

ᓈᓴᐅᑏᑦ ᐅᓄᖅᓯᒋᐊᖅᑕᐅᓪᓗᑎᒃ ᐊᑭᑐᓂᖅᓴᐅᖕᒪᑦ 

ᓄᓇᕗᒻᒥ. ᑕᐃᒪᓐᓇ ᓇᖕᒥᓂᖅ ᐃᒡᓗᑖᕐᓂᐊᕐᓗᓂ 

ᐊᑭᑐᓂᖅᓴᐅᖕᒪᑦ. ᑕᐃᒪᓐᓇ ᓄᓇᓕᖕᓂᑦ 

ᐊᔾᔨᒌᓐᖏᓚᖅ. ᐃᓅᔾᔪᑏᑦ ᐊᔾᔨᒋᓐᖏᒻᒪᒍ 

ᐊᕐᕕᐊᓂᑦ ᐊᒻᒪᓗ ᐊᐅᓱᐃᑦᑐᕐᒥᑦ, ᐆᒃᑑᑎᒋᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᑐᓴᖅᑎᒃᑲᕕᓐᖓ. ᑭᖑᓪᓕᖅᐹᖅ, 

ᐃᒃᓯᕙᐅᑖᖅ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑖᒃᑯᐊ 

ᓂᕈᐊᖅᑎᒋᔭᒃᑲᓄᑦ ᐅᓐᓂᕐᓗᒡᕕᐅᓚᐅᕋᒪ ᑕᐃᑲᓂ 

ᑯᐊᐸᒃᑯᖏᓐᓂ ᐅᑎᕐᕕᐅᔪᐊᐃᓐᓅᖃᑦᑕᕐᒪᑕ. 

ᑯᐊᐸᖏᑦ ᐃᖏᕐᕋᑦᑎᐊᖅᑐᐊᓘᖕᒪᑕ ᑕᐃᑲᓂ 

ᓇᐅᔮᓂᑦ. ᑖᓐᓇᒎᖅ ᐅᑎᕐᕕᐅᔪᖅ ᑮᓇᐅᔭᖅ 

ᐊᑐᓗᐊᖅᑕᖓᑦ ᓂᐅᕕᕈᑎᒋᓚᐅᖅᓯᒪᔭᖓ 

ᐃᒡᓗᓕᕆᔨᕋᓛᒃᑯᖏᓐᓄᑦ ᐊᑐᖅᑕᐅᖃᑦᑕᕐᒪᑦ. ᑖᓐᓇ 

ᐊᑐᖅᑐᐊᕈᑎᒋᔭᖓ ᐃᒡᓗᖓᓄᑦ 

ᐊᑭᑦᑐᕆᐊᕈᑕᐅᖃᑦᑕᕐᒪᑦ. ᑕᐃᒪᐃᑦᑕᕆᐊᖃᖅᐹᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊᖏᓛᑦ ᓇᓪᓕᐅᒃᑯᒫᖅᑖᕈᑏᑦ 

ᐅᕝᕙᓘᓐᓃᑦ ᐅᑎᕐᕕᐅᔾᔪᑏᑦ, ᐃᓄᒃᑐᑦ 

ᖃᐅᔨᒪᑦᑎᐊᖏᒻᒥᒐᒃᑭᑦ ᐅᖃᕆᐊᒃᓴᖅ. ᑭᓯᐊᓂ 

ᐅᑎᕐᕕᐅᑎᑕᐅᕙᑦᑐᑦ ᐅᑎᕐᓂᐅᒻᒪᑕ, 

ᑮᓇᐅᔭᖅᑖᕐᓂᖕᒪᑦ ᑕᒪᒃᑯᐊ 

ᓈᓴᖅᑕᐅᖃᑕᐅᖃᑦᑕᖅᑐᑦ ᑮᓇᐅᔭᓕᐅᕐᓂᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᓕ 

ᐊᖏᖃᑎᒋᑦᑎᐊᓐᖏᑦᑕᕋ, ᒥᓂᔅᑕ. ᑖᓐᓇ ᑮᓇᐅᔭᖅ 

ᐃᒃᐱᐊᕐᔪᒐᓃᓐᖔᖅᑐᖅ ᓂᐅᕕᕈᑎᒋᓚᐅᖅᓯᒪᔭᕋ. 

ᓱᓇᑖᕈᑎᒋᔭᕋ ᐅᑭᐅᓗᑦᑖᖅ ᑯᐊᐸᒥ. ᑖᓐᓇ 

ᐃᒃᐱᐊᕐᔪᒐᓃᓐᖔᓚᐅᖅᑐᖅ ᐃᓚᖓᑦ 

ᐅᑎᑐᐃᓐᓇᕐᒪᑦ, 

ᑮᓇᐅᔭᓕᐅᖅᑐᕕᓂᐅᓂᕋᖅᑕᐅᑎᓪᓗᒋᑦ ᑖᒃᑯᐊ 

ᐊᑐᖅᑐᐊᖅᑎᐅᔪᑦ ᓈᒻᒪᒐᓱᒋᓐᖏᓐᓇᒃᑯᑦ. 

ᐋᖅᑭᒋᐊᖅᑕᐅᔪᓐᓇᖅᐸᖃᐃ ᑕᒪᓐᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᓇᑦᓯᖅ. ᒥᔅᑐ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐃᓛᒃ 

ᑕᐃᒪᓐᓇᐃᒻᒪᓂᓛᒃ. ᓱᓇᒥᐊᒥᒃ ᑮᓇᐅᔭᒥᒃ 

ᑕᒪᒃᑯᓄᖓ ᑮᓇᐅᔾᔭᒃᓴᓇᓱᒃᑐᓄᑦ ᑮᓇᐅᔭᑉᑎᒻᓂ 

ᐃᓕᓯᔭᕌᖓᑦᑕ ᐱᕈᖅᓯᐊᕆᓗᒍ, ᐱᕈᖅᐸᑦ 

ᐃᓕᓚᐅᕋᒃᑯ ᑮᓇᐅᔭᕆᒐᒃᑯ ᐅᑎᑐᐃᓐᓇᖅᑑᕈᑎ 

ᐊᔪᕐᓇᖅᑐᐊᓘᖃᑦᑕᕐᒪᑦ ᑕᒪᓐᓇ. ᓇᑭᓐᖔᕐᒪᖔᑦ 

ᑐᑭᓯᐅᒪᑦᓯᐊᖅᑕᕋᓗᐊᕋ ᑭᓯᐊᓂ 

ᑮᓇᐅᔭᑲᓪᓚᒻᒪᕆᐊᓘᖃᑦᑕᕐᒪᑦ. ᐃᓚᖏᓐᓂᒃ 

ᑕᒪᒃᑯᐊ ᐅᑎᕈᑕᐅᖃᑦᑕᖅᑐᑦ. 

ᒫᓐᓇ ᑕᐃᒪᓐᓇᐃᑦᑐᖅ. ᐃᒻᒪᖃ ᑕᕝᕙᓂ 

ᕿᒥᕐᕈᔭᐅᖃᑦᑕᕈᓐᓇᖅᑐᒃᓴᐅᖕᒥᔪᖅ 

ᑕᐃᒪᓐᓇᐃᑦᑕᕆᐊᖃᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑐ ᑯᓱᒐᖅ. ᒥᔅᑐ 

ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒋᐊᕆᐊᖃᕋᓱᒋᒐᒃᑯ ᐃᒻᒪᖃ ᒥᓂᔅᑕᐃ 

ᑲᑎᒪᔨᖏᓐᓄᑦ ᑐᑭᒧᐊᒍᑎᖓᒍᑦ, 

ᐋᖅᑭᒋᐊᕈᓐᓇᕋᓱᒋᑦᑎᐊᕋᓗᐊᕋᒃᑯ ᑖᓐᓇ 

ᑮᓇᐅᔭᓕᐊᕆᓐᖏᒻᒪᒍ. ᐅᑎᖅᑎᑕᐅᑐᐃᓐᓇᖅᑐᖅ 

ᑖᓐᓇ ᑮᓇᐅᔭᖅ ᐊᑐᓚᐅᖅᑕᖓ. ᒐᕙᒪᒃᑯᓐᓂᑦ 

ᑭᓇᑐᐃᓐᓇᕐᒥᑦ ᑯᐊᐸᒃᑯᓐᓂᑦ ᐱᓐᖏᑕᖓ. 

ᑮᓇᐅᔭᕐᔪᐊᓂ ᐊᑐᖅᑕᕈᓗᒋᓚᐅᖅᑖ 

ᐅᑎᑐᐃᓐᓇᕋᓗᐊᕐᒪᑦ. (ᑐᓵᔨᑎᒍᑦ) ᑕᕝᕙ ᑕᐃᒃᑯᐊ 

ᑐᑭᕐᑯᑎᒐ ᑖᓐᓇ, ᑐᑭᓕᐅᖅᑕᕋ. ᑐᑭᓯᔭᕋ ᑕᐃᒪᓐᓇ 

ᐋᖅᑭᒋᐊᕈᓐᓇᕐᒪᖔᒍ ᑖᓐᓇ ᒥᓂᔅᑕᐅᑉ. 

ᓂᕈᐊᖅᑎᒋᕗᑦ ᑕᐃᒪᓐᓇ ᑮᓇᐅᔭᖏᓐᓂᒃ 

ᐊᑭᓕᖅᓱᐃᔾᔪᑎᑕᖃᖃᑦᑕᕐᒪᑕ 

ᐅᑎᖅᑐᒃᓴᖁᑎᖏᓐᓃᓐᖔᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᕼᐊᐃᓪᓛᒃ, ᐃᒃᓯᕙᐅᑖᖅ. 

ᓱᖅᑯᐃᖅᑕᕋ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᓇᑭᓐᖔᕐᒪᖔᑦ ᓇᒧᓐᖓᐅᖕᒪᖔᓪᓗ. 

ᑮᓇᐅᔭᓕᐊᕆᔭᐅᔪᑦ ᑯᐊᐸᒃᑯᓐᓂ, ᑯᐊᐸᒃᑯᓐᓂ 

ᓂᐅᕕᕈᕕᑦ, ᑖᒃᑯᐊ ᑮᓇᐅᔭᓂᒃ ᓄᐊᑉᐸᓪᓕᐊᓪᓗᒋᑦ 

ᐱᕈᖅᐸᓪᓕᐊᕌᕐᔪᖕᒪᑕ ᑕᐃᒪ 

ᐅᑎᖅᑎᑕᐅᓂᐊᖅᖢᑎᒃ. ᒫᓐᓇ ᐋᖅᑭᒃᓯᒪᓂᖓ 

ᒪᓕᒃᖢᒍ ᑖᓐᓇ ᐅᑎᖅᑐᒃᓴᐅᖕᒪᑦ. ᑕᐃᑲᓂ 

ᓂᐅᕕᕆᐊᖃᑦᑕᖏᒃᑯᕕᑦ ᐅᑎᖅᑐᒃᓴᑎᑦ 

ᐅᓄᖏᑦᑐᑯᓘᓂᖅᓴᐅᒐᔭᖅᑐᑦ ᐅᑎᖅᑐᒃᓴᐅᖕᒪᑕ. 

ᐃᓚᒋᔭᐅᒐᕕᑦ ᑲᒻᐸᓂᐅᔪᒧᑦ ᐅᑎᖅᑐᒃᓴᖅᑖᖅᑐᑎᑦ.  

ᐃᓚᒋᔭᐅᒐᓗᐊᕈᕕᑦ ᐃᒡᓗᓕᐅᖅᑎᒃᑯᓐᓂ, 

ᑭᓴᕐᕕᒃᑯᓐᓂᓘᓐᓃᑦ, ᓇᐅᔮᑉ ᑯᐊᐸᒃᑯᖏᓐᓂ 

ᐃᓚᒋᔭᐅᔾᔪᑎᒋᒐᕕᐅᒃ. 

ᑕᐃᒪᓐᓇ ᑕᐅᑐᒃᑕᐅᖕᒪᑦ ᑕᐃᒪᓐᓇ 

ᐅᑎᖅᑐᒃᓴᐅᓪᓗᓂ. 

ᑭᓯᐊᓂᓕ ᒪᓕᒐᓕᐅᖅᑎᐅᖃᑎᒪ ᕿᒥᕐᕈᓇᖁᖕᒪᒍ. 

ᑖᓐᓇ ᕿᒥᕐᕈᓇᖕᓂᐊᖅᐸᕋ ᑕᑯᒋᐊᕈᓐᓇᖕᓂᐊᖅᑕᕗᑦ 

ᑖᔅᓱᒪᑉ ᐅᖃᐅᓯᕆᔭᖓ ᐱᓕᕆᒋᐊᕈᓐᓇᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑕᕝᕙᓂ ᒪᒃᐱᒐᕐᒧᑦ  

ᐊᓯᐊᓄᐊᕐᓂᐊᓕᖅᐳᒍᑦ, N-IV-5, ᓄᓇᕗᒻᒥ 

ᐃᒡᓗᓕᕆᔨᔾᔪᐊᒃᑯᑦ, ᐊᑭᑐᓗᐊᖏᑦᑐᒥᒃ 

ᐃᒡᓗᖃᖅᑎᑦᑎᓂᖅ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓯᕗᓪᓕᖅᐹᒥ ᐊᐱᖅᑯᑎᒋᓂᐊᖅᑕᕋ 

ᐱᔾᔪᑎᖃᕐᓂᐊᖅᑐᖅ ᑕᐃᒃᑯᐊ ᐃᒡᓗᖃᖅᑐᑦ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓂ 

ᓇᖕᒥᓂᖅᑖᖅᐸᓪᓕᐊᔾᔪᑎᒋᔭᖏᑦ 

ᐃᒡᓗᖃᖅᓯᓐᓈᕐᓗᑎᒃ. ᖃᖓᓕ ᑖᓐᓇ ᑭᖑᓪᓕᖅᐹᒥ 

ᐊᑐᖅᑕᐅᓚᐅᖅᓯᒪᕙ? ᐃᒡᓗᓕᕆᔨᔾᔪᐊᒃᑯᑦ 

ᐸᕐᓇᒃᓯᒪᕚᑦ ᐅᑎᖅᑎᑕᐅᔪᓐᓇᕐᒪᖔᑦ ᑕᒪᑐᒧᖓ 

ᐱᓕᕆᐊᕆᔭᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒑᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓪᓗᒥᒧᑦ ᑎᑭᖦᖢᒍ 

ᐅᒃᐱᕈᓱᒃᑐᖓ ᐊᑐᖅᑕᐅᓚᐅᖅᓯᒪᖏᑦᑐᖅ ᑖᔅᓱᒥᖓ 

ᐱᓕᕆᔾᔪᑎᐅᔪᖅ ᑕᐃᒪᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᕿᒥᕐᕈᓇᒃᖢᒋᑦ ᒫᓐᓇᕐᓂᓴᐅᓂᖅᐹᖑᔪᑦ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᑦ ᐃᒡᓗᓕᕆᕐᔪᐊᒃᑯᑦ 

ᐅᒃᐱᕈᓱᒃᑲᒪ 120 ᐅᖓᑖᓃᑦᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᑦᑐᑦ. $100,000 ᐅᖓᑖᓂ 

ᑮᓐᓇᐅᔾᔭᒃᓵᕐᔪᒃᑐᑦ. ᖃᓄᕐᓕ ᑖᑯᐊ ᐃᒡᓗᓕᕆᔨᒃᑯᑦ 

ᐃᒡᓗᖓᓂ ᐃᒡᓗᖃᖅᑐᑦ ᑖᒃᑯᓂᖓ 

ᐊᑐᕈᓐᓇᕋᔭᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒃᓴᑦᑎᐊᕙᒃ 

ᐊᓕᐊᓇᐃᑦ ᐊᐱᖅᓲᑎᖃᖅᑐᑎᑦ ᑖᔅᓱᒥᖓ 

ᓇᓛᒎᖅᑐᒥᒃ. ᐃᒃᓯᕙᐅᑖᖅ, ᑖᓐᓇ 

ᑐᒃᓯᕋᐅᑎᓕᐅᕐᓗᑎᒃ ᑕᐃᒃᑯᐊ ᐃᒡᓗᖃᖅᑏᑦ 

ᑐᒃᓯᕋᐅᑎᓕᐅᕐᓗᑎᒃ ᐃᒪᓐᓇ  

ᐱᐅᒋᔭᐅᓗᐊᕌᓗᖏᑦᑐᖅ, ᑖᓐᓇ ᐃᒪᓐᓇ 

ᑐᑭᖃᕋᔭᕐᒪ ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᓴᒃᑯᐃᒐᔭᕐᒪᑕ ᐃᒡᓗᖁᑎᒋᔭᒥᖕᓂᒃ. ᑕᕝᕙ ᑕᐃᑲᓂ 

ᐊᑲᐅᓐᖏᓕᐅᕈᑎᓂᒃ 

ᓴᖅᑭᑦᑐᖃᖅᐸᓪᓕᐊᖃᑦᑕᖅᑐᖅ.  

 

ᐃᒪᓐᓇ ᐃᒃᓯᕙᐅᑖᖅ, ᑕᑕᑎᕆᑐᐃᓐᓇᕐᓗᑎᒃ 

ᑖᔅᓱᒥᖓ ᑐᒃᓯᕋᐅᑎᓕᐅᕈᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᑭᖑᓪᓕᖅ 

ᐊᐱᖅᑯᑎᒋᓂᐊᓕᕐᒥᔭᕋ. ᐅᖃᖅᓯᒪᖕᒪᑕ ᒫᓐᓇ 

ᐊᕐᕌᒍᑕᒫᖅᓯᐅᒻᒧᑦ ᐅᓂᒃᑳᓯ ᐊᒡᒍᖅᑐᖅᓯᒪᓂᕐᒥᒃ 

ᐃᒡᓗᓕᕆᔨᒃᑯᓐᓂ ᐃᒡᓗᖃᖅᑐᑦ 

ᐊᒡᒍᖅᑐᖅᑕᐅᓯᒪᓂᖏᑦ. ᑎᑭᖦᖢᒍ ᒫᑦᓯ 31, 2017, 

ᐅᖓᑖᓂ 1,000 ᐃᓐᓇᐃᑦ ᐅᖓᑖᓂ 60 

ᐅᑭᐅᖃᖅᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓃᓚᐅᕐᒪᑕ. 

 

ᑕᐃᒃᑯᐊ ᐃᓐᓇᑐᖃᐃᑦ ᓇᔪᒐᖏᑦ 

ᒪᑐᐃᖅᑕᐅᔪᒫᖅᑐᒃᓴᐅᓕᕐᒪᑕ ᓄᓇᕘᑉ ᐃᓗᐊᓂ. 

ᐃᓐᓇᑐᖃᐃᑦ ᐃᒡᓗᑖᖅᑎᑕᐅᖃᑦᑕᕐᓂᐊᕐᒪᑕ 

ᐃᓚᖏᓪᓗ ᐃᓱᒪᖏᑎᒍᑦ ᐳᐃᒍᑐᓕᖅᑐᑦ ᑕᒪᒃᑯᐊ 

ᐸᖅᑭᔭᐅᕕᖕᒧᑦ ᐃᓚᖏᓐᓄᑦ 

ᐃᓕᐅᖅᑲᖅᑕᐅᖃᑦᑕᕐᓗᑎᒃ ᐃᓛᒃ 

ᓇᔪᒐᖃᖅᑎᑕᐅᓗᑎᒃ ᐱᕐᔪᐊᓗᐊᖏᓐᓂᖅᓴᐃᑦ. 

ᖃᔅᓰᑦ ᑕᐃᒪᐃᑦᑐᑦ ᐃᒡᓗᖃᖅᑐᑦ 60 ᐅᖓᑖᓂ 

ᐅᑭᐅᖃᖅᑐᑦ ᐃᒡᓗᑖᖅᑎᐅᔪᒫᖅᐸᑦ ᑖᒃᑯᓄᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᒃᑯᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑭᐅᑕᐃᓕᒪᓗᖓᐅᓐᖏᑦᑐᖅ ᑭᓯᐊᓂ 

ᐊᔪᕐᓇᖅᑐᖅ. ᒫᓐᓇ ᑭᐅᔭᕆᐊᔅᓴᖅ, 

ᖃᐅᔨᒪᓐᖏᓪᓚᑦᑖᕋᑦᑕ ᐱᑕᖃᕐᓂᖅᐸᑦ 

ᑕᐃᒪᓐᓇᐃᑦᑐᓂᒃ ᐱᔪᓐᓇᖅᑎᑕᐅᒐᔭᕐᒪᖔᑕ. 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᒋᓂᐊᓕᕐᒥᔭᕋ ᐱᔾᔪᑎᖃᖅᑐᖅ  

ᐃᑲᔪᖅᑕᐅᔭᕆᐊᖃᖃᑦᑕᖅᑐᐃᑦ ᑕᐃᒃᑯᐊ 

ᐃᓐᓇᒃᑯᕕᖕᒦᑦᑐᑦ ᓲᕐᓗ ᐃᒡᓗᔪᐊᓂᑦ ᑕᒪᒃᑯᐊ 

ᐊᒃᑐᐊᖃᑎᒌᒃᖢᑎᒃ ᐃᓐᓇᑐᖃᕐᓄᑦ ᐃᒡᓗᖏᓐᓄᑦ 

ᐊᒃᑐᐊᓪᓗᑎᒃ. ᐃᒻᒥᒃᑯᑦ ᐱᓕᕆᔪᓐᓇᕋᓗᐊᖅᖢᑎᒃ 

ᐃᓐᓇᑐᖃᐃᑦ ᐃᒡᓗᖃᕐᓗᑎᒃ 

ᐃᑲᔪᖅᑕᐅᒐᓛᖃᑦᑕᕆᐊᓖᑦ. ᒪᑐᐃᖅᐸᑕ ᑖᒃᑯᐊ 

ᑕᐃᒪᐃᑦᑐᓂᒃ ᐃᑲᔪᖅᓯᖃᑦᑕᕐᓗᑎᒃ 

ᐱᖃᑦᑕᕈᒫᖅᑐᒃᓴᐅᖕᒪᑕ. ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᑉᐸᑦ 

ᐊᑭᓕᖅᓱᐃᒐᔭᖅᐹᑦ? ᐃᒡᓖᑦ ᑕᒪᒃᑯᓂᖓ 

ᐊᑭᓕᖅᓱᐃᒐᔭᖅᐸ ᐃᒡᓕᕐᓂᒃ ᐃᑲᔪᖅᑕᐅᔭᕆᐊᓖᑦ 

ᐃᒡᓗᖃᖅᑐᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᐱᓕᕆᕕᖕᓄᑦ ᑲᒪᒋᔭᐅᒐᔭᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᒪᒋᔭᐅᒐᔭᖅᑐᖅ ᑖᒃᑯᐊ 

ᐱᔨᔅᓯᖅᑕᐅᔪᑦ ᑕᐃᒃᑯᓄᖓ ᐱᔨᔅᓯᖅᑕᐅᔪᓄᑦ 

ᐱᓕᕆᕕᖕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓲᑎᒋᓪᓗᐊᓐᖑᐊᑕᖅᑕᕋ ᐱᔾᔪᑎᒋᓪᓗᒍ 

ᐃᓐᓇᑐᖃᐃᑦ ᓇᔪᒐᒃᓴᖏᑦ 

ᒪᑐᐃᖅᑎᓛᖅᑐᒃᓴᐅᓕᕐᒪᑕ. ᐃᓐᓇᑐᖃᐃᑦ ᐅᓄᖅᑐᑦ 

ᐸᖅᑭᔭᐅᕐᔪᐊᕆᐊᖃᓐᖏᑦᑐᑦ 

ᐃᑲᔪᖅᑕᐅᔪᐊᕆᐊᖃᓐᖏᑦᑐᑦ ᐃᒡᓗᖃᖅᑎᓪᓗᒋᑦ. 

ᐃᒡᓗᖃᕈᒪᒐᔭᖅᑐᒃᓴᐅᖕᒪᑕ ᑕᐃᒃᑯᓇᓂ 

ᐃᓱᒪᖅᓱᖅᑎᑕᐅᓗᑎᒃ ᓂᕈᐊᕈᓐᓇᖅᑎᑕᐅᒃᐸᑕ 

ᐃᒡᓗᖃᕈᒪᓂᖅᓴᐅᒐᔭᓐᖑᐊᖅᑐᒃᓴᐅᖕᒪᑕ. ᑕᐃᒪᓐᓇ 

ᓇᔪᒐᖃᕐᓗᑎᒃ ᐊᑐᕈᓐᓇᕐᓂᐊᕐᒪᑕ ᖄᒃᑲᓐᓂᐊᒍᑦ 

ᐃᑲᔪᖅᑕᐅᔾᔪᑎᖏᓐᓂᒃ ᐱᔨᑦᓯᖅᑕᐅᔾᔪᑎᖏᓐᓂᒃ.  

 

ᐊᐱᖅᑯᑎᒋᓂᐊᖅᑕᒃᓴᕆᕙᓪᓚᐃᔭᕋ, 

ᐃᒡᓗᓕᕆᔨᒃᑯᓐᓄᑦ ᐃᒡᓗᖃᖅᑐᑦ ᑐᒃᓯᕋᖅᐸᑕ 

ᓄᒃᑎᕈᒪᓐᓂᖅᐸᑕ ᐃᓐᓇᒃᑯᕕᖕᒧᑦ 

ᐸᖅᑭᔭᐅᑲᑕᒋᐊᓖᑦ ᐃᒡᓗᓕᕆᔨᕐᔪᐊᒃᑯᑦ 

ᐊᑭᓕᖅᓱᐃᖃᑦᑕᕋᔭᖅᐹᑦ ᑖᒃᑯᓄᖓ ᐃᒡᓗᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ  

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒋᑦ 

ᐃᓱᒪᒋᔭᕋᓕ ᐃᓐᓇᐃᑦ ᐃᒻᒥᓂᒃ ᐃᒡᓗᖃᕈᒪᒐᔪᖕᒪᑕ. 

ᒪᒥᐊᓇᖅᑑᒐᓗᐊᖅ ᐊᐅᓚᑦᑐᓐᓇᓐᖏᓇᑦᑎᒍᑦ. 

ᐃᒻᒪᖄ ᓄᒃᑎᕆᐊᖃᓕᕋᔭᕐᒪᑕ ᐃᓐᓇᒃᑯᕕᖕᒧᑦ ᐊᒻᒪ 

ᐸᖅᑭᔭᐅᓕᕐᓗᑎᒃ ᒐᕙᒪᒃᑯᓐᓄᑦ. ᑕᐃᒪᐃᓕᔭᕌᖓᑦ 

ᑕᐃᒃᑯᐊ ᐱᓕᕆᕕᒃ ᑲᒪᕙᒃᑐᖅ ᐸᖅᑭᖔᓕᕋᔭᖅᑐᖅ 

ᐊᑭᓕᖅᓱᐃᓗᑎᒃ ᑕᒪᒃᑯᓂᖓ ᐊᑭᓕᕆᐊᓕᖕᓂᑦ. 

ᑕᐃᒪᓐᓇ ᑕᕝᕙ ᐋᖅᑭᒃᓱᖅᓯᒪᕗᖅ. 

ᐃᒡᓗᓕᕆᔨᕐᔪᐊᒃᑯᑦ ᑲᔪᓯᒐᔭᖅᐸᓪᓚᐃᓐᖏᑦᑐᑦ 

ᐸᖅᑭᒃᖠᓂᕐᒥᒃ ᑲᒪᒋᔭᐅᓕᖅᐸᑕ, ᐊᔾᔨᒋᓐᖏᑕᖓᓄᑦ 

ᐱᓕᕆᕕᖕᒧᑦ ᑲᒪᔪᒧᑦ.  

 

ᑖᓐᓇᑦᑕᐅᖅ ᐸᖅᑭᔭᐅᓂᖓ ᓄᒃᑎᕋᔭᕐᒪᑕ 

ᐃᓐᓇᑐᖃᐅᒍᕕᑦ 

ᐸᖅᑭᔭᐅᓪᓚᑦᑖᖏᓐᓇᕆᐊᖃᓐᖏᒃᑯᕕᑦ 

ᐃᓐᓇᒃᑯᕕᖕᒦᖏᓐᓇᕐᓗᑎᑦ, ᐅᕝᕙᓘᓐᓃᑦ 

ᐊᖏᕐᕋᖃᕐᓗᑎᑦ ᐊᑐᖅᑐᐊᖅᑕᕐᓂᒃ. ᑭᓯᐊᓂᓕ 

ᓯᕕᑐᔪᒧᑦ ᐸᖅᑭᔭᐅᕕᖕᒨᕆᐊᖃᕈᕕ ᑕᐃᓐᓇ 

ᓯᕕᑐᔪᒧᑦ ᐸᖅᑭᔭᐅᕕᒃ ᑲᒪᒋᔭᐅᖕᒪᑦ. ᑕᐃᒃᑯᓄᖓ 

ᐱᔨᔅᓯᖅᑐᓄᑦ ᐱᓕᕆᕕᖕᒧᑦ ᑕᐃᑲᓂ ᐃᒡᓗᖃᖅᑐᐃᑦ 

ᑕᐃᒃᑯᐊ ᑲᒪᒋᔭᐅᖔᓕᓲᑦ ᑕᐃᔅᓱᒧᖓ ᐱᓕᕆᕕᖕᒧᑦ 

ᐱᔨᔅᓯᖅᑐᒧᑦ, ᐊᒻᒪ ᐸᖅᑭᒃᖠᖅᖢᑎᒃ 

ᐊᑭᓕᖅᑕᐅᔭᕆᐊᖃᖅᑐᓕᒫᓂᒃ ᐸᖅᑭᒃᖠᒃᖢᑎᒡᓗ 

ᐃᓐᓇᑐᖃᕐᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. 

ᐊᑎᖁᑎᓐᓂ, ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦ, ᐃᒃᕼᐃᕙᐅᑕᓖᒃ. ᐅᓇ 

ᐊᑭᓕᖅᑐᕼᐃᒋᐊᖅᑐᖅ ᐃᒡᓗ ᐊᑐᒐᒃᕼᐊᐅᓂᖓ 

ᐃᒡᓗᓕᕆᔨᒃᑯᑦ ᐃᒡᓗᖁᑕᐃᓐᓄᑦ. ᕼᐅᓇᒥᒡᓕᑭᐊᖅ 

ᐅᖃᐅᕼᐃᖃᖅᐳᑦ ᑖᒻᓇ ᐃᒡᓗᑦ ᓄᑖᓐᖑᕐᓂᐊᖅᑐᑦ  

ᐅᕝᕙᓘᓐᓃᑦ ᖃᓄᖅ ᐊᑭᓕᖅᑐᒐᐅᔪᑦ ᒥᒃᕼᐋᓄᑦ 

ᐅᖃᐅᓯᖃᖅᓯᒪᕙᑦ? 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒻᓇ ᑐᑭᕼᐃᒃᑲᖅᑕᐅᔪᓐᓇᕈᒪ ᒥᓂᔅᑕᒋᔭᑉᑎᒻᓂᒃ. 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᖃᖅᑐᑦ ᑕᒪᐃᓐᓂ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒃᑯᐊ 

ᐃᕼᐅᒪᒋᓗᒋᑦ ᐊᑭᓕᖅᑐᕼᐃᒋᐊᕐᓂᖏᑦᑕ, 

ᐅᓇᑉᑕᐅᖅ ᐃᕼᐅᒪᒋᓪᓗᒍᑦᑕᐅᖅ, ᑖᒃᑯᐊ 

ᐊᑭᓕᖅᑐᐃᖃᑦᑕᖅᑐᑦ ᐃᒡᓗᖁᑎᒋᔭᐅᔪᓂ 

ᐃᒡᓗᓕᕆᔨᒃᑯᓐᓂ ᑮᓇᐅᔭᐅᑐᐃᓐᓇᐅᖏᑦᑐᑦ 

ᓇᓗᓇᖏᑦᑐᖅ ᓇᓗᓚᐅᖏᓪᓗᑎᒡᓗ. ᑭᕼᐃᐊᓂᒃ 

ᑭᕼᐃᐊᓂᖃᕐᒥ’ᒪᑦ, ᑖᒃᑯᐊ ᐱᔾᔪᑕᐅᔪᑦ ᐊᒥᓲᖃᑕᕐᒪᑕ 

ᐊᑕᐅᕼᐃᐅᖏᑦᑑᖃᑦᑕᕐᒪᑕ ᖃᓄᖅ 

ᑐᑭᕼᐃᕚᓪᓖᕈᑎᒃᕼᐊᒥᒃ ᐅᖃᕈᓐᓇᖅᐸ ᒥᓂᔅᑕ 

ᑖᑉᕼᐅᒪ ᒥᕼᐊᓄᑦ? ᖃᓄᖅ ᐃᕼᐅᒪᕼᐅᐊᕐᒪᖔᑦᑕ 

ᑐᑭᕼᐃᓇᕐᓂᕈᒪ. ᐃᒃᕼᐃᕙᐅᑕᓖᒃ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᑖᔅᓱᒥᖓ 

ᐊᐱᕆᒐᕕᑦ. ᐃᒃᓯᕙᐅᑖᖅ ᐃᒻᒪᖄ ᑖᓐᓇ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐊᖓᔪᖅᑲᖓᑦ 

ᑭᐅᑎᑐᓐᓇᕈᖕᓂ ᑖᑉᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᔅᑐ ᐊᐅᓪᓚ. 

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᕐᓂᒃ. 

ᐃᓘᓐᓇᖏᑦ ᑮᓇᐅᔭᖅᑐᕈᑏᑦ ᐊᑐᖃᑦᑕᖅᑕᕗᑦ 

ᑕᒪᒃᑯᓄᖓ ᐊᑐᖅᑐᐊᖅᑕᐅᖃᑦᑕᖅᑐᓄᑦ ᐊᑐᓂ 

ᐃᒡᓗᑦ ᐊᕐᕌᒍᒥᑦ $26,000-ᑐᖃᑦᑕᖅᑐᑦ. ᐊᒻᒪᓗ 

ᑲᑎᓕᒫᖅᖢᒋᑦ ᑕᐃᒃᑯᐊ 5,000 ᐅᖓᑖᓐᓃᒻᒪᑕ 

ᐊᑐᖅᑐᐊᖅᑕᐅᖃᑦᑕᖅᑐᑦ ᐃᒡᓗᓕᕆᔨᔾᔪᐊᒃᑯᑦ 

ᓇᖕᒥᓂᖏᑦ. $153 ᒥᓕᐊᓂᒃ ᐊᑐᖃᑕᖅᑐᒍᑦ 

ᑕᐃᒃᑯᓄᖓ ᓄᓇᓕᖕᓂ ᐃᒡᓗᓕᕋᓛᓅᖃᑕᖅᑐᑦ 

ᐊᒻᒪᓗ ᑖᒃᑯᐊ ᐅᓄᕐᓂᖏᑦ ᒪᓕᒃᖢᒋᑦ ᓄᓇᕗᑦ 

ᒐᕙᒪᒃᑯᖏᑦᑕ ᐊᑐᕈᒫᕐᓂᐊᖅᑐᖁᑎᖏᑦ 13-14 

ᐳᓴᖏᓐᓃᑦᑐᑦ ᑕᑯᓐᓇᕐᓗᒋᑦ ᒐᕙᒪᒃᑯᑦ 

ᑮᓇᐅᔭᓕᒫᖏᑦ. 

 

ᐊᒻᒪᓗ ᐊᓯᕗᑦ ᒐᕙᒪᖃᕐᕖᑦ ᑕᑯᓐᓇᕐᓗᒍ 

ᐋᓐᑎᐅᕆᐅᓪ ᐆᒃᑑᑎᒋᓗᒍ .01 ᐳᓴᒥᒃ ᑮᓇᐅᔭᕐᓂᒃ 

ᐊᑐᖃᑦᑕᖅᑐᑦ ᐊᑐᕈᒫᕐᓂᐊᑐᖁᑎᒥᓂᒃ. 

ᐱᓕᕆᐊᖃᖦᖤᕋᑦᑕ ᓄᓇᕗᑦ ᒐᕙᒪᒃᑯᑦ ᐱᓗᐊᖅᖢᒋᑦ 

ᑕᒪᒃᑯᐊ ᐊᑐᖅᑐᐊᖅᑕᐃᑦ ᑲᒪᒋᔭᐅᖃᑦᑕᕐᒪᑕ 

ᓴᓇᔭᐅᖃᑦᑕᖅᖢᑎᒡᓗ. ᑮᓇᐅᔭᓂᒃ ᓇᖕᒥᓂᖅ 

ᐊᑐᖃᑦᑕᖅᑐᒍᑦ ᐊᒻᒪ ᐊᒃᓱᕉᑎᒌᓐᓇᐅᔭᖅᖢᑎᒍ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑲᑎᒪᖃᑎᖃᓕᕌᖓᑦᑕ.  

 

ᐊᒻᒪᓗ ᐃᒡᓗᐃᑦ ᐅᓄᖅᓯᕙᓪᓕᐊᓕᕐᓂᖏᑦ 

ᒪᓕᒃᖢᒋᑦ 3,000-ᖐᓐᓃᑦᑐᑦ ᐊᑭᓕᒃᓴᖃᓕᖅᑐᒍᑦ.  

ᑭᓯᐊᓂ ᐃᒡᓗᓂᑦ ᓄᑖᓂᒃ ᓴᓇᔭᕌᖓᑦᑕ 

ᐊᑭᑦᑐᖅᐹᓪᓕᑐᐃᓐᓇᖃᑦᑕᕐᒪᑦ ᒪᑯᐊ 

ᐊᐅᓚᔾᔪᑎᖏᓐᓄᑦ ᒪᑭᒪᐅᑎᓂᒡᓗ. ᑕᒡᕙ 

ᓇᐃᓪᓕᖅᑎᖦᖢᒋᑦ ᐅᖃᐅᓯᕆᕙᒃᑲ 

ᖃᓄᐃᓕᐅᕐᓂᕆᖃᑦᑕᖅᑕᕗᑦ. ᒫᓐᓇ ᑮᓇᐅᔭᑦ, 

ᐊᑭᓕᒃᓴᓃᓕᕋᑦᑕ ᑕᐃᒃᑯᐊ ᐃᒡᓗᑦ ᓄᑖᑦ 

ᐱᔾᔪᑎᒋᓗᐊᖅᖢᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑕᐃᑲᓂ 

ᐅᖃᐅᕼᐃᖃᕐᒪᑦ ᑕᐃᒃᑯᐊ ᓄᓇᓖᑦ ᐱᖓᓱᑦ 

ᐊᑭᓕᑦᓴᖄᓪᓚᒻᒪᑕ ᑖᕙᓂ $500,000 

ᐅᖓᑖᓂᓗᓐᓃᑦ ᐊᑮᑦᑐᖃᕋᔭᕐᒪᑕ. ᓄᓇᓕᒡᓕ 

ᑕᐃᒪᐃᓕᕌᖓᑦ ᐊᑮᑦᑐᖃᓕᕌᖓᑦ ᓄᓇᓖᖑᑯᐊ 

ᖁᓕᓪᓗ ᐊᕙᑎᓪᓗ ᑕᓪᓕᒪᓪᓗ-ᐸᓗᖕᒪᑕ 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒡᓗᓕᕆᔨᖃᐅᖅᑐᑦ. ᑕᐃᒻᓇ ᐊᑮᑦᑐᕆᔭᐅᔪᑦ 

ᑕᐃᒃᑯᓄᖓᑦᑕᐅᖅ ᐊᑭᓕᖅᑐᐃᔪᓄᑦ 

ᐃᓚᓕᐅᑕᐅᖃᑦᑕᕆᕙ ᐅᕝᕙᓘᓐᓂᑦ ᑕᑯᓇᓂ 

ᕼᐅᓐᓂᖅᑎᑕᐅᖃᑦᑕᕐᓂᖅᐸ? ᑐᑭᕼᐃᓐᓇᕐᓂᕈᒪ. 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ.  

 

ᐃᒃᓯᕙᐅᑕᖅ: ᒪ’ᓇ’ᓗᐊᕕᒃ. ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᑯᐊᑦ ᓄᓇᓖᑦ ᐊᑭᓕᒃᓴᒧᑦ ᐴᕌᖓᑕ 

ᑖᒃᑯᐊ ᓄᓇᓖᑦ ᑭᓯᒥ ᑕᒡᕙᓐᖓᑦ 

ᐋᖅᑭᒋᐊᕆᐊᖃᖃᑦᑕᖅᑐᑦ 

ᓯᐊᒻᒪᒃᑎᑕᐅᖃᑦᑕᖏᑦᑐᖅ ᐊᓯᖏᓐᓄᑦ ᓄᓇᓕᖕᓄᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᒃᑰᓕᖅᑐᖅ) 

ᒪᓕᒐᓕᐅᖅᑏᑦ, ᓄᖅᑲᖅᐳᒍᑦ ᖁᓛᓅᓕᕐᒪᑦ 1:30-ᒥ 

ᐅᑎᕐᓂᐊᖅᐳᒍᑦ.  

 

>>ᑲᑎᒪᓂᖅ ᐅᓪᓗᕈᒥᑕᕐᓂᕐᒧᑦ ᓄᖅᑲᖅᑐᖅ 11:55ᒥ 

ᑲᔪᓯᒃᑲᓂᖅᑐᑎᓪᓗ 13:30ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕐᓂᐊᓕᕋᑦᑕ, 

ᑲᑎᒪᑐᐃᓐᓇᕐᓂᖅ ᐱᒋᐊᕐᓂᐊᓕᕐᒥᖕᒪᑦ. ᒪᒃᐱᖅᑐᒐᖅ 

10-IV-5-ᒦᑦᑐᒍᑦ. ᐊᑭᑭᓐᓂᖅᓴᐃᑦ ᐃᒡᓗᑦ. 

ᐊᑎᖁᑎᓐᓂᑦ, ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇ ᑎᑎᕋᖅᑕᐅᓐᖓᖅᓯᒪᔪᓂ ᐊᒻᒪᓗ 

ᐊᑭᑭᔾᔫᒥᔪᓂᒃ ᐃᒡᓗᐃᑦ ᒥᒃᓵᓄᑦ 

ᓴᓂᕐᕙᐃᖃᑦᑕᕐᓗᑎᒃ ᐃᒡᓗᓂᒃ ᑭᓐᖒᒪᔭᐅᔪᑦ 

ᒪᓕᒃᑕᐅᓗᑎᒃ. ᓂᕈᐊᖅᑕᐅᓇᓱᒃᑐᖓ 

ᐃᒡᓗᒧᐊᓚᐅᖅᓯᒪᒐᒪ ᒪᕐᕉᖕᓂᒃ ᐃᒡᓗᕈᓯᖃᖅᑐᖅ, 

11-ᓂᒃ ᐃᓄᖃᖅᖢᓂ ᐊᒻᒪᓗ ᐃᓚᖓ 23-ᓂᒃ 

ᐃᓄᖃᓚᐅᖅᓯᒪᔪᖅ ᐃᒡᓗ ᐊᑕᐅᓯᖅ ᐱᖓᓱᓂᒃ 

ᐃᒡᓗᕈᓯᖃᖅᖢᓂ, ᑐᖅᓲᖓᓘᓐᓃᑦ 

ᐃᒡᓗᕈᓯᓕᐊᖑᓯᒪᓪᓗᓂ. ᐅᓇ ᐊᐱᖅᑯᑎᓯᕆᒍᒪᔭᕋ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᖅᐸᑦ? ᓲᕐᓗ  

ᐸᕐᒥᐅᓗᐊᔮᖅᑐᐊᓗᐃᑦ ᑕᐃᒪᓐᓇ 23-ᕌᓗᐃᑦ 

ᐆᒃᑑᑎᒋᑐᐃᓐᓇᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅᑑᒐᓗᐊᖅ 

ᑕᐃᒪᐃᓕᖓᔪᖅ. ᑐᓴᐃᓐᓇᖅᑕᕗᑦ ᑕᐃᒪᓐᖓᓕᒫᖅ. 

ᑕᐃᒪᐃᑦᑐᓂᒃ ᐃᓗᓕᑯᓘᔭᓕᖕᓂᒃ 

ᑐᓴᖅᑎᑕᐅᖃᑦᑕᕆᐊᖃᖅᑐᒍᑦ ᐃᒡᓗᓕᕆᔨᐊᓛᓂᑦ 

ᐊᒻᒪᓗ ᑎᒥᓐᖑᖅᑎᑕᐅᓯᒪᔪᓂᒃ. ᑕᐃᒃᑯᐊ ᓈᓴᐅᑏᑦ 

ᐋᖅᑭᒃᓱᕈᓐᓇᕐᓂᐊᕋᑦᑎᒃᑯᑦ ᐃᒡᓗᓂᒃ 

ᐊᑐᖅᑐᐊᖅᑎᑦᑎᓂᐊᓕᕌᖓᑦᑕ ᐊᒻᒪᓗ ᑕᐃᒃᑯᐊ 

ᐃᒡᓗᓕᕆᔨᐊᓛᑦ ᑕᐃᒪᓐᓇ ᑐᓴᐅᒪᑎᑕᐅᔭᕆᐊᓖᑦ. 

ᑕᐃᒃᑯᐊ ᐅᓄᓐᖏᓗᐊᖅᑐᑦ ᐃᒡᓗᒦᑦᑐᑦ 

ᓈᒻᒪᒋᓂᖅᓴᖓᓐᓄᑦ ᐃᓕᔭᐅᖃᑦᑕᕐᓂᐊᕐᒪᑕ. ᐄ, 

ᐃᓚᖏᓂᒃᑯᐊ ᑕᐃᒪᐃᒃᑲᓗᐊᖅᑎᓪᓗᒍ ᐃᓚᖏᑦ 

ᑎᓴᒪᓂᒃ ᐃᓗᕈᓯᓕᖕᒥᒃ ᒪᕐᕈᐃᓐᓇᕈᓘᖃᑦᑕᕐᒪᑕ. 

ᐃᒡᓗᓕᕆᔨᐊᓛᖅᑲᐃ ᑕᒪᑐᒥᖓ 

ᖃᓄᖅᑑᕈᑎᒃᓴᖃᖃᑦᑕᕈᓐᓇᖅᐳᑦ. ᐃᒡᓗᓕᕆᔨᐊᓛᑦ 

ᖃᐅᔨᒃᑲᐃᖃᑦᑕᕆᐊᖃᕐᒪᑕ ᐅᕙᑦᑎᓐᓂ, 

ᑕᐃᒪᓐᓇᓗᐊᕌᓗᒃ ᐸᖕᒥᐅᖅᑐᖅᑕᖃᖅᑎᓪᓗᒍ 

ᐅᕝᕙᓘᓐᓃᑦ ᓂᕈᑐᓗᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᒃᑯᑐᐃᓐᓇᕐᓄᑦ ᐊᑐᖅᑐᐊᖅᑕᐅᔪᓐᓇᖅᑐᑦ 5,000-

ᖑᓂᕋᖅᑲᐅᒐᕕᒋᑦ ᓄᓇᕗᓕᒫᒥ, ᑖᓐᓇ 

ᐱᔭᕐᓂᖏᑦᑐᕈᓘᔪᒃᓴᐅᔪᖅ ᐱᔭᒃᓴᓕᐊᓘᔪᒃᓴᐅᔪᑦ 

ᐊᒻᒪᓗ ᐃᒡᓗᓕᕆᔨᐊᓛᑦ ᐱᔭᒃᓴᖃᐅᖅᖢᑎᒃ.  

 

ᐅᑯᓇᓂ ᐸᕐᓇᐅᑏᑦ ᐃᓗᓕᖏᓐᓂ ᓇᐅᑦᑎᖅᓱᐃᓂᖅ 

ᐃᒡᓗᐃᑦ ᖃᓄᐃᓕᖓᓕᕐᒪᖔᑦ ᒪᒃᐱᖅᑐᒐᖅ 16 

ᑖᒃᑯᓇᓂ ᐸᕐᓇᐅᑎᓂᒃ. ᐅᖃᖅᓯᒪᔪᖅ, ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᓛᒃ 

ᐅᔾᔨᖅᓱᕐᔫᒥᖃᑦᑕᕐᓂᐊᖅᐳᑦ ᐃᒡᓗᑦ 

ᐃᓄᖃᓐᖏᑦᑑᑎᓪᓗᒋᑦ, ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓕᖕᓂ ᒐᕙᒪᒃᑯᓂᓪᓗ  

ᐱᓕᕆᔨᓂᒃ 

ᐃᖅᑲᓇᐃᔭᖃᑎᖃᖃᑦᑕᕆᐊᖃᕐᓂᐊᖅᐳᖅ.  

ᖃᖓᐅᓇ ᐱᔭᕇᖅᑕᕐᕕᒃᓴᓕᐅᖅᓯᒪᔪᖅ? ᐊᒻᒪᓗ 

ᖃᓄᐃᒻᒪᑦ ᓯᕗᒧᐊᒃᐸᓪᓕᐊᓐᖏᓚᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᖏᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᑦᑎᐊᕚᓗᒃ ᐃᒻᒪᖄ ᐊᖓᔪᖅᑳᖓᑕ 

ᐃᒡᓗᓕᕆᔨᕐᔪᐊᒃᑯᑦ ᑭᐅᔪᓐᓇᖅᑖ ᐊᖏᕈᖕᓂ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᒫᓐᓇ 

ᓄᓇᓕᖕᓂ ᐃᒡᓗᓕᕆᔨᐊᓛᓄᑦ 

ᑐᓐᓂᖅᑯᑎᒋᕙᓪᓕᐊᔭᕗ, ᑕᐃᒃᑯᐊ ᒪᑯᐊ 

ᖃᕋᓴᐅᔭᕋᓛᑦ ᕿᒥᕐᕈᓇᒃᑕᐅᖃᑦᑕᕐᓂᐊᕐᒪᑕ. 

ᑕᐃᒃᑯᐊ ᐃᒡᓗᖁᑎᒋᔭᕗᑦ ᐊᒻᒪᓗ ᓄᑕᐅᓐᖏᑦᑐᒥᒃ 

ᓄᑖᖑᓂᖅᓴᒧᑦ ᓄᒃᑎᖅᐸᓪᓕᐊᒐᑦᑕ ᐊᒻᒪᓗ ᑕᒪᒃᑯᐊ 

ᑐᓂᖅᑯᑕᐅᕙᓪᓕᐊᓪᓗᑎᒃ ᐃᒡᓗᓕᕆᔨᐊᓛᓄᑦ. ᒫᓐᓇ 

ᑕᐃᒃᑯᐊ ᐃᖢᕐᕆᔮᖏᑦᑐᕈᓘᔭᐃᑦ ᑲᒪᒋᓇᓱᒃᑕᕗᑦ 

ᒪᒃᑯᓄᖓ ᓴᓇᔨᓄᑦ ᐱᔭᕐᓂᕐᓂᖅᓴᐅᓂᐊᕐᒪᑦ ᐊᒻᒪᓗ 

ᐃᒡᓘᑉ ᖃᓄᐃᑦᑑᓂᖓ ᐱᐅᓐᖏᓐᓂᖓ 

ᐱᐅᓂᖓᓘᓐᓃᑦ ᖃᐅᔨᓴᖅᑕᐅᑎᓪᓗᒍ ᖃᕋᓴᐅᔭᒃᑯᑦ 

ᐊᑐᕐᓗᑎᒃ. ᐱᔭᕐᓂᕐᓂᖅᓴᐅᓂᐊᓕᖅᑐᖅ ᐊᒻᒪᓗ 

ᖃᐅᔨᒪᓇᕐᓂᖅᓴᐅᓂᐊᖅᖢᓂ.  

 

ᑕᐃᒃᑯᐊ ᓇᐅᑦᑎᖅᓱᖅᑏᑦ ᑕᒪᒃᑯᓂᖓ, ᑭᓱᑐᐃᓐᓇᑦ 

ᓄᑖᓂᒃ ᐅᐊᔭᓅᖅᑐᓂᒃ ᓄᑕᐅᓐᖏᑦᑐᓂᒃ ᓄᑖᒧᑦ 

ᐋᖅᑭᒃᑕᐅᕙᓪᓕᐊᔪᑦ ᑕᒪᒃᑯᐊᖑᖕᒪᑕ. ᑭᓯᐊᓂ 

ᐃᒡᓗᓕᕆᔨᐊᓛᑦ ᑕᒪᕐᒥᑦᑎᐊᖅ ᑕᐃᒪᐃᑦᑐᒥ 

ᖃᕋᓴᐅᔭᖃᐅᓕᖅᑐᑦ ᖃᐅᔨᒪᓂᐊᕋᑦᑕ 

ᓄᑖᓅᖅᐸᓪᓕᐊᓗᑕ  

ᖃᓄᐃᓐᓂᖃᕐᒪᖔᑦ ᐊᒻᒪᓗ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᑕᐃᒪᐃᓕᐅᖅᐸᓪᓕᐊᖕᒥᔪᖅ 

ᖃᕋᓴᐅᔭᒃᑰᖅᐸᓪᓕᐊᓪᓗᑎᒃ. ᐆᒃᑑᑎᑦᑎᐊᕙᐃᑦ 

ᑕᒪᒃᑯᐊ ᐊᑐᖃᑦᑕᕋᑦᑎᒃᑯᑦ ᐊᑐᖅᑕᐅᕙᒌᓕᖅᑐᑦ 

ᑕᒪᒃᑯᐊ ᐃᓕᖅᑭᒃᐸᓪᓕᐊᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑐ ᒪᐃᓐ.  

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᓐᓇ 

ᐃᒡᓗᓂᒃ ᓴᓇᖃᑦᑕᕐᓂᕐᒥᒃ ᐅᖃᐅᓯᖃᕐᒪᑦ. 

ᐅᖃᐅᓯᖃᖅᑐᖓᓕ ᐃᒡᓗᐃᑦ ᑕᐃᒃᑯᐊ 

ᐃᓐᓄᒃᑕᐅᓯᒪᓐᖏᑦᑐᑦ. ᑕᐃᑲᓃᓐᖏᒃᑲᓗᐊᕐᓗᑎᒃ 

ᐃᓐᓄᒃᑕᐅᓯᒪᓐᖏᑦᑐᑦ ᐃᒡᓗ 

ᖃᐅᔨᓴᖅᑕᐅᖃᑦᑕᖁᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑐᐃᓐᓇᖅ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᔭᕐᓂ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᑖᒃᑯᐊ 

ᐃᖅᑲᓇᐃᔭᖃᑎᒋᔭᕗᑦ ᐊᑑᑎᖃᑦᑎᐊᕐᓂᖅᓴᒃᑯᑦ 

ᐃᖏᕐᕋᔪᓐᓇᕐᓂᐊᕋᑦᑕ. ᒫᓐᓇ ᑕᒪᓐᓇ 

ᐱᓕᕆᐊᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐸᕐᓇᐅᓯᐅᖅᓯᒪᕕᓰ ᓲᕐᓗᖃᐃ ᑕᐃᓐᓇ 

ᐊᑐᖅᑕᐅᓕᕐᓗᓂ ᐃᓘᓐᓇᖏᑦ ᐃᓄᖃᕋᓗᐊᖅᐸᑕ 

ᐃᓐᓄᒃᑕᐅᓯᒪᓐᖏᒃᑲᓗᐊᖅᐸᑕ 

ᖃᐅᔨᓴᖅᑕᐅᖃᑦᑕᕐᓂᐊᕐᒪᑕ. 5,000-ᖑᖕᒪᑕ 

ᐃᒡᓗᖁᑎᓯ ᑕᒪᑐᒪᓂ ᐊᐅᓚᑕᐅᔪᑦ ᒪᑭᒪᑎᑕᐅᔪᓪᓗ 

ᓲᕐᓗ ᐋᓐᓂᐊᖃᕐᓇᓐᖏᑦᑐᓕᕆᔨᑎᑐᑦ.  

 

ᑎᑎᕋᖅᓯᒪᔪᖅᑕᖃᓐᖏᑉᐸᑦ ᖃᔅᓯᓪᓗ ᐋᓐᓂᐊᖅᑐᑦ 

ᑎᑎᕋᖅᑕᐅᓯᒪᓐᖏᑉᐸᑕ? ᐃᕝᕕᓐᖑᐊᖑᓗᖓ 

ᑕᐃᒪᓐᓇ ᐃᓱᒪᓇᓱᒃᑐᖓ. ᑖᒃᑯᐊ 

ᖃᕋᓴᐅᔭᒃᑰᖅᓯᒪᔪᑦ ᐊᑐᐃᓐᓇᕈᖅᑎᑕᐅᓯᒪᒃᐸᑕ, 

ᓇᐅᖏᒃᑯᐊ ᐆᒻᒪᖅᑯᑎᓄᑦ  

ᑮᓇᐅᔭᖅᑐᕈᑏᑦ ᐃᒡᓗᖁᑎᑎᑦ ᐱᐅᓐᖏᑉᐸᑦ 

ᐱᐅᒃᐸᓪᓘᓐᓃᑦ ᐅᕝᕙᓘᓐᓃᑦ 

ᐊᓂᖅᓵᖅᑐᕐᓇᑦᑎᐊᕐᒪᖔᑦ ᐊᐅᓚᑦᑎᐊᕐᒪᖔᓘᓐᓃᑦ 

ᐅᕝᕙᓘᓐᓃᑦ ᐃᒻᒪᒃᓯᒪᖕᒪᖔᑦ ᑕᒪᓐᓇ ᐃᑭᐊᖓ.  

 

ᑕᒪᒃᑯᐊ ᓈᓴᐅᑎᖏᑦ ᑎᑎᕋᖅᑕᐅᔪᓐᓇᖅᐸᑕ 

ᐊᒡᒍᖅᑐᖅᓯᒪᓗᒋᑦ ᖃᐅᔨᒪᓇᔭᖅᑐᒍᑦ ᐃᒡᓗᑦ ᐊᒻᒪᓗ 

ᐃᑲᔫᑎᓕᓪᓚᕆᐊᓘᒐᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓰᑦ 

ᐊᑲᐅᑦᑎᐊᖅᑐᖅ ᒪᑯᐊᓗ ᖃᕋᓴᐅᔭᐃᑦ 

ᓄᑖᓐᖑᖅᐸᓪᓕᐊᓕᖅᑎᓪᓗᒋᑦ ᐊᒻᒪᓗ 

ᐊᑐᖅᑕᐅᕙᓪᓕᐊᓕᖅᑎᓪᓗᒋᑦ ᐃᑲᔫᑎᖃᕐᓂᐊᖅᑐᑦ 

ᐅᕙᑦᑎᓐᓄᑦ. ᓲᕐᓗᒪᑯᐊ ᐅᖅᑰᓴᐅᑎᖏᓪᓗ 

ᖃᐅᔨᓴᐅᑎᖃᓕᕐᓗᑎᒃ ᐃᒻᒥᒃᑯᑦ 

ᖃᐅᔨᒪᖃᑦᑕᕐᓂᐊᕋᑦᑕ ᑭᓱᑦ 

ᐱᐅᔪᓐᓃᖅᐸᓪᓕᐊᖕᒪᖔᖏᑦ. ᒪᑯᐊ ᐊᑐᕈᓐᓇᖅᑐᓂᒃ 

ᐃᓕᐅᖅᑭᐅᕙᓪᓕᐊᔪᒪᔪᒍᑦ. ᑕᐃᒪᐃᑦᑑᖕᒪᑦ ᑕᐃᒃᑯᐊ 

ᐱᓕᕆᐊᕆᕙᓪᓕᐊᔭᕗᑦ ᐃᓐᓄᒃᑕᐅᓯᒪᓐᖏᑦᑐᑦ 

ᓱᓪᓗᖏᑦ ᖄᖓᓚᐅᓐᖏᓐᓂᖏᓐᓂᒃ ᐊᒻᒪᓗ ᐅᕙᒍᑦ 

ᐱᓕᕆᕝᕕᔨᐅᓪᓗᑕ ᒪᑯᐊᓗ ᐱᓕᕆᕝᕖᑦ ᐃᒻᒪᖃ, 

ᑖᓐᓇ ᐊᖏᒡᓕᒋᐊᒃᑲᓐᓂᕐᓗᒍ ᒥᔅᑕ ᒪᐃᓐ 

ᐅᖃᐅᓯᕆᔭᖏᑦ ᑕᐃᒃᑯᐊ 

ᐃᓚᓕᐅᔾᔭᐅᔪᓐᓇᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᒃᑲᓐᓂᖅ ᐊᐱᖅᑯᑎᒋᔪᒪᔭᕋ. ᐅᒻᒪᖅᑯᑏᑦ 

ᒪᑯᐊ ᐊᑭᖏᑦ, ᓈᓴᐃᔪᖅᑕᖃᓚᐅᖅᓯᒪᕚ ᐃᒡᓗᑦ 

ᐊᑐᓂ ᐃᒥᕐᒥᒃ ᐊᑐᕐᓂᖏᑦ ᖃᐅᒻᒪᖅᑯᑎᓄᓪᓗ 

ᐊᑐᕐᓂᖏᑦ ᐊᔾᔨᒌᖃᑦᑕᓐᖏᒻᒪᑕ. 

ᖃᐅᔨᒪᓪᓗᐊᖅᑐᒍᑦ ᐃᒃᑯᐊ ᐊᑐᓗᐊᖃᑦᑕᖅᑐᖅ 

ᐃᒥᖅᑐᓗᐊᖃᑦᑕᖅᑐᑦ ᖃᐅᒻᒪᖅᑯᑎᓂᒃ 

ᐊᑐᓗᐊᖅᑐᑦ. 

ᑖᓐᓇ ᐃᓄᒋᔭᖓ ᑖᓐᓇᐅᑐᐃᓐᓇᕆᐊᓕᒃ 

ᐅᕝᕙᓘᓐᓃᑦ ᐃᕝᕕᑦ ᒪᑯᐊ ᐅᐊᔭᕈᔪᐃᑦ 

ᐋᖅᑭᒃᓯᒪᑦᑎᐊᖏᓐᓂᖏᓐᓄᑦ 

ᑕᐃᒪᐃᑦᑐᕕᓂᐅᖕᒪᖔᑦ. ᓇᐅᑦᑎᓲᑎᖃᐅᖅᐸᖃᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒪᐃᑦᑐᖃᓕᕇᖅᑐᒍᑦ. ᑕᐃᒃᑯᐊ 

ᐅᖃᐅᓯᕆᖅᑲᐅᔭᑎᑦ ᐃᒡᓗᑦ ᐊᑐᓂ ᑕᐃᒪᓐᓇ 

ᖃᐅᔨᓴᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ. ᐅᔾᔨᕆᓐᓂᕈᔅᓯ ᐆᒻᒪᖅᑯᑎᑦ 

ᖃᐅᒻᒪᖅᑯᑎᓂᒃ ᐊᕗᖓᓗᐊᔮᕌᓗᒃ 

ᐊᑐᖅᓯᒪᓐᓂᖅᐸᑦ ᐃᒡᓗ ᐊᑕᐅᓯᕐᒥ 

ᖃᓄᐃᓐᓇᔭᖅᐱᓯ 

ᐊᑐᓐᖏᓐᓂᖅᓴᐅᓕᕈᓐᓇᕐᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᓗᑕ ᓱᖕᒪᑦ 

ᑕᐃᒪᐃᒻᒪᖔᑦ. ᖃᓄᐃᒻᒪᑦ ᑕᐃᒪᓐᓇ 

ᐊᑐᓗᐊᕐᒪᖔᖏᑦ ᖃᐅᒻᒪᖅᑯᑎᓂᒃ. 

ᐆᒃᑑᑎᒋᖅᑲᐅᒐᖕᓂ ᒪᓕᑐᐃᓐᓇᖅᐸᕋ, 

ᖃᐅᔨᓴᐃᓇᔭᖅᑐᒍᑦ ᖃᓄᐃᒻᒪᑦ ᑭᓱᒥᒃ 

ᐱᔾᔪᑎᖃᖅᑐᓂᒃ ᖃᐅᒻᒪᖅᑯᑎᑐᓗᐊᕐᒪᖔᑦ. 

ᑕᒪᒃᑯᐊᕈᓘᔭᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᓗᓕᑯᓘᔭᖏᓐᓄᐊᓗᐊᕋᓱᓐᖏᑦᑐᖓᐅᒐᓗᐊᖅ.  

 

ᑭᓯᐊᓂ ᑭᒃᑯᑐᐃᓐᓇᐃᑦ ᐃᒡᓗᑦ ᐊᑐᖅᑐᐊᖅᐸᒃᑕᖏᑦ 

ᒪᑯᐊ ᐆᒻᒪᖅᑯᑏᑦ ᓴᓇᔭᐅᓂᖏᑦ, ᐃᓪᓘᑉ ᐱᐅᓂᖓ, 

ᐱᐅᓐᖏᓐᓂᖓᓘᓐᓃᑦ ᐊᒻᒪᓗ ᐊᑭᓕᒃᓴᖏᑦ. 

ᖃᓄᐃᓕᐅᕈᓐᓇᖅᐱᑕ ᑕᒫᓂ ᓄᓇᕗᒻᒥ ᑕᐃᒃᑯᐊ 

ᐊᑐᖅᑐᐊᖅᑐᑦ ᐊᑐᑦᑎᐊᕐᓂᖅᓴᐅᓂᐊᕐᒪᑕ ᐃᒡᓗᒥᒃ 

ᐊᑐᖅᑐᐊᖅᑕᒥᓂᒃ? ᐊᒻᒪᓗ ᑕᒪᓐᓇ 

ᐃᑲᔫᑎᖃᓪᓚᕆᒍᓐᓇᖅᑐᖅ ᑐᑭᓯᑦᑎᐊᖅᐸᑕ ᑕᐃᒃᑯᐊ 

ᐊᑐᖅᑐᐊᖅᐸᒃᑐᑦ. $26,000 ᑕᐃᒪᓐᓇ 

ᐊᑭᖃᖃᑦᑕᖅᑐᖅ ᐃᒡᓗ ᐊᐅᓚᑕᐅᓂᑐᐃᓐᓇᖓᓄᑦ, 

ᒪᑭᒪᔭᐅᓐᖏᓐᓂᖓᓄᑦ ᐊᒻᒪᓗ ᓱᒃᑯᑕᐅᖃᑦᑕᖅᖢᑎᒃ.  

 

ᑐᓴᕈᒥᓇᐅᒐᓗᐊᖅ ᐃᒡᓗᓕᕆᔨᕐᔪᐊᒃᑯᑦ ᖃᓄᖅ 

ᐸᕐᓇᐅᓯᐅᖅᓯᒪᒻᒪᖔᑦᓯ ᐅᕝᕙᓘᓐᓃᑦ ᓄᑖᒥᑦ 

ᐊᑐᕋᓱᒃᐱᓰ ᑕᐃᒃᑯᐊ ᐊᑐᖅᑐᐊᖅᑐᖅ ᓇᖕᒥᓂᖅ 

ᑲᒪᑦᑎᐊᕐᔫᒥᓂᐊᕐᒪᑕ ᐃᒡᓗᒥᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒪᓕᒐᐃᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ ᐊᖅᑯᑎᖃᖅᖢᑕ 

ᐃᒡᓗᓕᕆᔨᕋᓛᓂᓪᓗ ᐃᓕᓐᓂᐊᖅᑎᑦᑎᓂᖅ, 

ᐊᑐᖅᑐᐊᖅᑐᑦ ᑕᐃᒃᑯᐊ ᐃᓕᓐᓂᐊᖅᑎᓪᓗᒋᑦ, 

ᐅᔾᔨᕈᓱᑦᑎᔾᔫᒥᓕᕐᓗᒋᓪᓗ. ᑕᐃᒪ 

ᐃᓕᓐᓂᐊᖅᑎᖦᖢᒋᑦ ᑕᐃᒃᑯᐊ ᐊᑐᖅᑐᐊᖅᐸᒃᑐᑦ ᐄ, 

ᐅᓇ ᐃᒡᓗᐃᑦ $26,000-30,000 ᐊᑭᖃᖃᑦᑕᖅᑐᑦ 

ᒪᑭᑕᑎᓐᓇᓱᑐᐃᓐᓇᕐᓗᒍ. ᑖᓐᓇ 

ᐊᑭᑭᒡᓕᒋᐊᖅᑎᓐᓇᓱᒃᑯᖕᓂ 

ᐅᐊᖑᓂᐊᖅᑑᓚᒍᓐᓇᖅᓯᒐᔭᖅᑐᑦ.  

 

ᐃᓚᖏᓂᒃᑯᐊ ᐊᑐᖅᑐᐊᖅᑐᑦ ᓲᕐᓗ ᑖᓐᓇ ᐹᒧᑦ 

ᒪᑐᐃᕐᔪᑎᕈᓗᐊ ᓱᑲᑎᖅᑕᐅᖃᑦᑕᓐᖏᒧᑦ ᑲᑕᒃᐸᑦ 

ᑭᓯᐊᓂ ᐅᖃᐅᓯᐅᓕᕋᔭᖅᖢᓂ. ᐃᓚᖏᓪᓗ ᐃᒃᑯᐊ 

ᐅᕝᕙᓘᓐᓃᑦ ᒪᑯᓂᖓ ᐃᓕᓐᓂᐊᖅᑎᑦᑎᐊᕐᓗᓂ  

ᑭᓯᐊᓂᐅᔭᕆᐊᖃᖅᑐᒍᑦ. ᑮᓇᐅᔮᓗᖕᓂᑦ 

ᐊᑐᖃᑦᑕᕋᑦᑕ ᑕᐃᓐᓇ ᑲᑕᑦᑐᕕᓂᖅ, 

ᑲᑕᓐᖏᑦᑑᔪᓐᓇᕋᓗᐊᖅᑐᖅ ᓴᓇᔭᐅᔭᖅᑐᖅᑎᓪᓗᒍ.  

 

ᑕᐃᒪ ᐃᓕᓐᓂᐊᖅᑎᑦᑎᓗᓂ ᓲᖃᐃᒻᒪ 

ᑎᑭᑎᑦᑎᔭᕆᐊᖃᕋᔭᕋᕕᑦ ᐊᑭᓕᖅᓱᕐᔪᐊᕐᓗᒍᑕ 

ᐃᑲᕐᕋᑕᒫᑦ, ᑕᒪᓐᓇᓗ ᐊᑭᑦᑐᕈᑕᐅᒃᑲᓂᖅᐸᒃᑐᓂ. ᐄ,  

ᑕᐃᒪ ᐃᓕᓐᓂᐊᖅᑎᑕᐅᓗᑎᐅᔭᕆᐊᓗᒃ,  

ᐃᓘᓐᓇᖏᐅᓐᖏᑦᑑᒐᓗᐊᖅ ᐃᓚᖏᑦᑕᐅᖅ ᐃᒡᓗᑦ 

ᓲᕐᓗ ᐱᐊᓂᒃᑕᐅᓵᖅᑐᕕᓃᑦ ᑕᐅᑦᑐᖃᖃᑦᑕᕐᒪᑦ 20-

30-ᓂᒃ ᐊᕐᕌᒍᖃᕋᓗᐊᖅᖢᓂ.  

 

ᐃᓘᓐᓇᖏᓐᓂᐅᓐᖏᑦᑐᖅ, ᐃᓕᓐᓂᐊᖅᑎᑦᑎᓗᓂ 

ᐱᐅᓂᖅᐹᖅ ᑐᑭᓯᐅᒪᔾᔫᒥᓂᐊᕐᒪᑕ ᑕᐃᒃᑯᐊ 

ᐊᑐᖅᑐᐊᖅᑐᑦ ᐃᒡᓗᒥᓂᒃ ᑲᒪᑦᑎᐊᕐᓗᑎᒃ, 

ᓂᓪᓕᖅᓯᒋᐊᕐᓗᒍᓘᓐᓃᑦ ᖃᓂᔾᔫᒥᔪᒥᒃ 

ᑕᒪᒃᑯᓄᖓᕈᓘᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᐅᖅᑲᐅᑎᓪᓗᒍ ᐃᓕᓐᓂᐊᖅᑎᑦᑎᓗᓂ 

ᑕᐃᒃᑯᓂᖓ ᐊᑐᖅᑐᐊᖅᑐᓂᒃ ᑭᓱᓂᒃ 

ᐱᒋᐊᖅᑎᑦᑎᓯᒪᓕᖅᐱᓯ ᑕᒪᑐᒪᓂ ᐊᕐᕌᒍᒥᑦ 

ᐊᑐᕐᓂᐊᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᑦᑎᐊᖅ 

ᐊᐱᖅᑯᑎᒃᓴᑦᑎᐊᕙᒃ. ᐄ, ᒫᓐᓇ 

ᐱᓕᕆᐊᖃᖅᐸᓪᓕᐊᓕᖅᑐᑦ, ᐃᓛᒃ 

ᐸᕐᓇᐅᓯᐅᖅᐸᓪᓕᐊᓕᖅᑐᒍ, ᐱᓇᓱᐊᕈᓯᒥᓪᓗ 

ᑕᐃᒃᑯᐊ ᓴᖅᑭᓐᓂᐊᖅᖢᑎᒃ. 

ᐊᒻᒪᓗ ᐆᒻᒪᖅᑯᑎᓕᕆᔨᒃᑯᓐᓂᑦ 

ᐃᖅᑲᓇᐃᔭᖃᑎᖃᖅᑐᒍᑦ ᒪᑯᓂᖓ ᐆᒻᒪᖅᑯᑎᓂᒃ 

ᐊᑐᓐᖏᓐᓂᖅᓴᐅᓕᖁᓪᓗᒍ. ᐄ, ᑕᐃᒪᐃᓕᐅᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑯᐊ 

ᐃᒡᓗᒥᑦ ᐊᑐᖅᑐᐊᖅᑐᑦ ᐃᒡᓗᒥᓂᒃ ᑲᒪᑦᑎᐊᖁᓪᓗᒋᑦ  

ᐄ, ᑲᒪᒋᔭᐅᑦᑎᐊᖁᔭᕗᑦ ᑖᓐᓇ ᐃᒡᓗ ᓲᕐᓗ 

ᓇᖕᒥᓂᕆᔭᑎᑐᑦ ᑲᒪᒋᓗᒍ. ᐃᓚᖏᓂᒃᑯᐊ 

ᐊᑐᖅᑐᐊᖅᑐᑦ ᐊᑭᓖᑎᑕᐅᓲᑦ ᓲᕐᓗ 

ᐊᒥᐊᖅᓯᔪᓐᓇᖅᑎᑕᐅᖏᑦᑐᓪᓘᓐᓃ. 

ᐊᒥᐊᕈᒪᒐᓗᐊᕐᓗᓂᐅᖃᐃ ᕿᑐᕐᖔᑕ ᐃᒡᓗᕈᓯᐊ 

ᑐᖓᔪᖅᑖᓐᓄᖕᒥᒃ. ᑕᐃᒪᓐᓇ ᐊᑐᖅᑐᐊᖅᑐᑦ 

ᐊᒥᐊᖅᑕᐃᓕᒋᔅᓰᓚᖃᑦᑕᕐᓗᒋᑦ 

ᑕᐃᒪᐃᓕᔭᐅᖃᑦᑕᕈᑎᒃ ᐃᒪᐃᓕᐅᕈᓐᓇᖏᑦᑐᑎᑦ 

ᐊᒥᐊᖅᓯᔪᓐᓇᖏᑦᑐᑎᑦ, 

ᑕᐃᒪᐃᓕᐅᖅᑕᐅᖃᑦᑕᖅᐸᖃᐃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓖᕌᕐᕕᒃᓴᓕᐊᓛᓗᒃ-

ᓕᕐᓛᓗᒃ ᐃᒡᓗᓕᕆᔨᕋᓛᑦ ᑕᐃᒃᑯᐊ ᐊᖅᑯᑎᒋᓗᒋᑦ 

ᐃᒪᐃᓕᐅᕈᓐᓇᖏᑦᑐᑎᑦ 

ᐃᒪᐃᓕᐅᕈᓐᓇᖅᑐᑏᓚᕙᖏᑦᑐᒍᑦ 

ᐃᓱᒪᖅᓲᑎᒋᔭᐅᖕᒪᓪᓕ ᑕᒪᓐᓇ ᐃᒡᓗᓕᕆᔨᕋᓛᓄᑦ. 

ᐊᒥᓱᑦ ᓄᓇᓕᖕᓂ ᖃᐅᔨᒃᑲᐃᓲᑦ, ᐊᒥᐊᕈᒪᒍᕕᑦ 

ᐊᒥᐊᖁᔪᖅ-ᓚᓯᒪᓲᓐᖑᖕᒪᑕ. ᓄᓇᓖᑦ ᐊᑐᓂ 

ᐃᒡᓗᓕᕆᔨᕋᓛᖃᕋᒥᒃ ᑕᐃᒃᑯᓄᖓ ᑭᓯᐊᓂ 

ᐃᒪᐃᓕᐅᕈᓐᓇᖅᑐᑏᓚᔭᐅᒍᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑐᓴᕈᒥᓇᖅ. ᐃᒻᒪᖄ ᐃᑳᔫᑎᖃᕋᔭᖅᑐᖅ 

ᐃᒡᓗᓕᕆᔨᕐᔪᐊᒃᑯᑦ ᐃᓱᒪᓕᐅᖅᐸᑕ ᖃᓄᑭᐊᖅ, 

ᖃᓄᑭᐊᖅ ᑲᒪᒋᔭᐅᓇᔭᕐᒪᖔᑦ ᓇᓗᔪᖓ. 

ᐃᒡᓗᓕᕆᔨᕐᔪᐊᒃᑯᓐᓃᖔᖅᐸᑦ ᐃᒡᓗᓕᕆᔨᐊᓛᑦ 

ᐅᖃᐅᑎᓯᒪᓗᒋᑦ ᐱᐅᔪᓪᓚᕆᒃ. ᑕᐃᒃᑯᐊ 

ᐊᑐᖅᑐᐊᖅᑐᑦ ᐊᒥᐊᕌᖓᒥᒃ ᐊᒻᒪᓘᓐᓃ ᐹᖓᑕ 

ᐃᒐᓛᖓᑕᓘᓐᓃᑦ ᓯᓂᒃᓴᖏᓐᓂᒃ ᐋᖅᑭᒃᓱᐃᓗᑎᒃ 

ᐅᕙᖓᓘᓐᓃᑦ.  

 

ᐃᓚᖓᑦ ᑲᑎᒪᔨ: ᕼᐄᓪᓚᕆᒃ? 

 

ᒪᐃᓐ (ᑐᓵᔨᑎᒍᑦ): ᐅᕙᖓᓘᓐᓃᑦ, ᐄ. 

 

>>ᐃᒡᓚᖅᑐᑦ 

 

ᐊᐱᖅᑯᑎᒋᖅᑲᐅᔭᕋ ᐊᐅᑦᑎᐊ ᐃᒻᒥᒧᑦ 

ᐊᒡᕕᐊᕈᑎᖃᕐᓂᖅ. ᐃᒡᓗᓕᕆᔨᐊᓛᑦ ᑲᑎᒪᔨᖏᑦ 

ᐅᑯᐊ ᐃᓕᓐᓂᐊᕈᑎᒃᓴᐃᑦ ᐋᖅᑭᒃᑕᐅᓯᒪᖕᒪᑕ 

ᓇᓗᓇᐃᖅᓯᔪᓐᓇᖅᐲᑦ ᐅᓇ ᓄᑕᐅᓂᖅᐹᖑᖕᒪᖔᑦ? 

ᖃᕋᓴᐅᔭᕐᒥᑦ ᐱᖅᑲᐅᔭᕋ. 

ᐊᓯᔾᔨᖅᑕᐅᓯᒪᓕᖅᐸᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᕋᓴᐅᔭᒃᑰᖅ 

ᐃᑭᐊᖅᑭᕕᒃᑰᖅᑎᑕᐅᒃᐸᑦ ᑕᐃᒪ ᓄᑖᖑᕗᖅ. 

ᖁᔭᓐᓇᒦᒃ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪᓖ 

ᐱᓕᕆᐊᖑᔪᓂᒃ ᖃᓂᒃᓴᓗᐊᖅᑐᖃᖅᑲᑦ ᑕᒡᕙᓂ 

ᐃᓱᒪᒋᔭᐅᑐᐃᓐᓇᓲᓂᑦ ᐅᖃᐅᓯᖃᕐᖓᑦ ᑲᑎᒪᔩᑦ 

ᐋᖅᑮᔭᕆᐊᖃᖏᑦᑐᐃᑦ ᓄᓕᐊᖓ, ᐊᓂᑯᓗᐊ, 

ᓇᔭᑯᓗᐊ, ᐃᓚᒋᓪᓚᕆᑦᑕᖓ ᖃᓂᒋᔭᖓᓪᓗᓐᓃᑦ, 

ᕿᑐᕐᖓᖓᓘᓐᓃᑦ 

ᐃᒡᓗᒥᐅᖃᑎᒋᑉᐸᒍ ᑲᑎᒪᔨᐅᑉ. ᓄᓇᓕᓐᓂ 

ᑲᑎᒪᔨᖏᑦ ᐅᓂᑳᖃᖃᑦᑕᖅᑳᑦ  

ᐃᒡᓗᓕᕆᔨᕐᔪᐊᒃᑯᓐᓄᑦ ᑲᑎᒪᔨᖁᑎᕗᑦ 

ᓇᓗᓇᐃᖅᓯᓯᒪᒻᒪ 15-ᕌᑦᑎᖅᑐᓂᒃ  

ᖃᓂᔅᓴᓗᐊᕐᓂᐊᓂᕋᖅᑐᓂᑦ ᐱᓕᕆᐊᖑᔭᕆᐊᓕᒻᒥᑦ. 

ᑕᐃᒫ ᐅᓂᒃᑳᕐᕕᐅᖃᑦᑕᖅᑭᓰ ᖃᑦᑎᐊᖅᑎᑦᑐᑎᑦ 

ᖃᓂᔅᓴᓗᐊᕐᓂᕋᖅᐸᒻᒪᖔᑕ 

ᐱᓕᕆᐊᖃᕋᓱᐊᖅᑎᓪᓗᒋᑦ ᐱᒻᒪᕆᐊᓗᓐᓂᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᓪᓕ 

ᑲᑎᒪᔨᖁᑎᒥᓄᑦ ᐅᖃᓲᑦ ᖃᓂᔅᓴᓗᐊᕋᐃᒐᒥᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓯᒪᔭᕋ ᑕᒪᓐᓇ ᑕᐃᒃᑯᐊᓕ ᓄᓇᓕᓐᓂ ᑲᑎᒪᔩᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓂᑳᓕᐅᕆᐅᖃᓲᖑᒻᒪᑖ 

ᐊᖓᔪᖅᑳᕆᔭᖑᐊᒍᒐᔅᓯ ᑕᐃᒃᑯᓄᖓ 

ᑲᑎᒪᔨᕋᓛᖑᔪᓄᑦ ᓄᓇᓕᓐᓂᑦ 

ᐊᐅᓚᒍᔾᔨᕙᓐᖏᒃᑲᓗᐊᖅᑐᓰᓛᒃ. ᒥᓂᔅᑕ ᑕᒪᑐᒥᖓ 

ᐱᒻᒪᕆᐅᓱᒋᑦᑎᒐᔭᖅᑳ ᑕᐃᒪᐃᑦᑐᓂᑦ 

ᑐᓴᖅᑎᑕᐅᖃᑦᑕᕈᑎᒃ ᐊᐅᓚᑦᑎᓂᕐᒧᑦ 

ᐊᑑᑎᖃᕋᔭᖅᑳᑦ ᑕᐃᒫᒃ ᑐᓴᖅᑎᑕᐅᖃᑦᑕᕈᔅᓯ 

ᓄᓇᕗᒻᒥᐅᑕᓕᒫᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔩᑦ ᑲᑎᒪᒐᐃᒻᒪᑕ 

ᓄᓇᓕᓐᓂ ᑲᑎᒪᔾᔪᑎᒃᓴᓂᑦ ᑎᑎᕋᐃᓐᓇᓲᖑᒻᒪᑕ 

ᑲᑎᒪᔾᔪᑎᒃᓴᓂᓪᓗ ᓇᓗᓇᐃᖅᓯᓯᒪᓲᑦ 

ᖃᓂᔅᓴᓗᐊᖅᑐᖃᕋᐃᒻᒪ ᐱᓕᕆᐊᖑᓂᐊᖅᑐᓄᑦ. 

ᐃᒥᒧᑦ ᖃᓂᔅᓴᓗᐊᕋᐃᒻᒪᑕ. ᑕᕝᕙᓂ 

ᓇᓗᓇᐃᖅᓯᒪᑦᑕᐅᑎᒋᓲᑦ ᑕᐃᒪᐃᓕᐅᕆᐊᖃᕐᖓᑕ 

ᒪᓕᒐᕋᓛᖏᓐᓂᒃ. ᑕᐃᒪ 

ᑭᓯᐊᓂ ᐃᓱᒫᓗᓐᓇᖅᓯᓲᖅ 

ᐅᖃᖅᑐᖃᖃᑦᑕᖅᑎᓐᓇᒍ ᖃᓂᔅᓴᓗᐊᕐᓂᕋᖅᑐᑎᑦ, 

ᐃᓕᕆᐊᖑᓂᐊᖅᑐᓂᑦ ᐃᒻᒥᒧ 

ᖃᓂᔅᓴᓗᐊᑉᓂᖃᖏᑦᑐᖃᕋᐃᒻᒪ 

ᖃᓄᔅᓴᓗᐊᕋᓗᐊᖅᑐᑎᒃ. ᑐᓴᓚᐅᖅᓯᒪᓐᖏᓐᓇᒪ 

ᐅᖃᕐᓂᓐᖏᑦᑐᓂᒃ ᐱᓕᕆᐊᖑᓂᐊᖅᑐᓂᑦ ᐃᒻᒥᒧᑦ 

ᖃᓂᔅᓴᓗᐊᕋᓗᐊᖅᑐᑎᑦ. ᑲᑎᒪᔾᔪᑎᒥᓂᖏᑦ 

ᕿᒥᕐᕈᔭᐅᖃᑦᑕᕐᓗᑎᒃ ᒪᓕᒋᐊᓕᖏᓐᓂᑦ 

ᒪᓕᑦᑎᐊᕋᓗᐊᕐᒪᖔᑕ ᖃᐅᔨᔭᔅᓴᐅᖃᑦᑕᖅᑐᖅ 

ᑕᐃᒫᒃ ᓄᓇᓕᓐᓂ ᐃᒡᓗᓕᕆᔨᒃᑯᑦ ᑲᑎᒪᔨᖏᑦ 

ᑲᑎᒪᓚᐅᖅᑎᓪᓗᒋᑦ. ᒥᔅᑕ ᒪᐃᓐ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐊᑕᐅᓯᑐᐊᖑᓕᖅᑐᖅ 

ᐊᐱᖅᑯᑎᔅᓴᕋ. ᒪᑉᐱᒐᖅ 17-ᖓᓂᑦ ᐱᓕᕆᐊᔅᓴᓄᑦ 

ᐸᕐᓇᐅᑎᓂ ᐅᖃᖅᓯᒪᒻᒪᑦ, ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᓯ ᓴᓇᒋᐊᖅᓯᖃᑦᑕᓂᕐᒧᑦ 

ᐋᖅᑭᐅᒪᑎᑦᑎᓂᕐᒧᓪᓗ ᐸᕐᓇᑎᐊᕐᓂᖅᓴᐅᓗᓯ 

ᖄᖏᐅᑎᓯᒪᔪᓂᑦ ᐱᔭᕇᖅᑕᐅᓯᒪᓐᖏᑦᑐᓂᓪᓗ 

ᓴᓇᒋᐊᖅᑕᐅᒋᐊᖃᖅᓯᒪᔪᓂᑦ ᐊᑐᖅᑐᐊᖅᑕᐅᔪᓂ 

ᐃᓪᓗᓂ, ᐊᒻᒪᑦᑕᐅᖅ ᐊᕐᕌᒍᑕᒫᑦ 

ᐸᕐᓇᐅᑎᐅᖃᑦᑕᕐᓂᐊᓕᖅᑐᓂ ᐊᑐᓕᖅᑎᑦᑎᓂᕐᒥᒃ, 

ᓱᒻᒪᓄᑯᐊ, ᑭᓱᓂᒃ ᐊᑲᐅᓐᖏᓕᐅᕈᑎᓂᒃ 

ᐋᖅᑮᒐᓱᐊᕐᖓᑕ ᓄᓇᓕᓐᓂ ᑕᕝᕘᓇ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᑖᓐᓇ ᐊᖓᔪᖅᑳᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᑖᑉᓱᒥᖓ ᑭᐅᑎᑦᑐᓐᓇᕈᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ. ᑲᔪᓰᓐᓇᖅᑐᓂ ᑖᓐᓇ 

ᐃᓱᒫᓗᓇᐃᓐᓇᖅᑐᖅ ᓴᓇᒋᐊᖅᓯᖃᑦᑕᕐᓂᖅ ᐱᓪᓗᒍ 

ᓄᓇᓕᓐᓂ ᐃᒡᓗᓕᕆᔨᒃᑯᓐᓂᑦ ᐊᖏᔪᓂᑦ 

ᓴᓇᒋᐊᖅᓯᒋᐊᖃᕋᐃᒻᒪᑕ ᐊᒻᒪ 

ᖄᖓᒍᒃᑲᓐᓂᐅᕙᒻᒪᓂᓛᒃ 

ᓴᓇᒋᐊᖅᓯᑐᐃᓐᓇᖃᑦᑕᕐᓂᖏᓐᓂᒃ 

ᐋᖅᑭᐅᒪᑎᑦᑎᑐᐃᓐᓇᖃᑦᑕᕐᓂᖏᓐᓂᒃ. ᓄᓇᓕᓐᓂ 

ᐱᓕᕆᔾᔪᑎᖏᑦ ᐱᓕᕆᔾᔪᑎᔅᓴᖏᑦ 

ᓈᒻᒪᑐᐃᓐᓇᕆᐊᖃᕆᓪᓗᑎᑦ 

ᓈᒻᒪᓐᖏᑐᐃᓐᓇᕆᐊᖃᕆᓪᓗᑎᓪᓗ. ᑕᐃᒪᓕ 

ᑎᑭᑎᑦᑎᒋᐊᖃᓲᖑᒻᒥᒻᒪᑕ ᐃᓚᔅᓴᓂᑦ ᐅᕝᕙᓘᓐᓃᑦ 

ᓄᓇᖓᓂ ᓇᒻᒥᓂᖃᐅᑎᓕᑦᑕᖃᖅᑲᑦ  

ᑕᐃᒪᐃᑦᑐᓕᕆᒍᓐᓇᖅᑐᓂᑦ.  

 

ᐆᑦᑑᑎᒋᓐᖑᐊᕐᓗᒍ ᑐᖅᑐᐊᓕᐅᕐᓃᑦ ᐅᕝᕙᓘᓐᓃᑦ 

ᐅᖅᓱᐊᓗᖃᐅᑎᖏᓐᓂᒃ ᐊᓯᔾᔩᓂᖅ, 

ᐅᖅᑰᓴᐅᓯᕆᓂᕐᓘᓐᓃᑦ, ᐊᕙᓗᒥ ᐲᖅᓯᓂᖅ ᓄᑖᒥ 

ᐊᕙᓗᓕᒃᑲᓐᓂᖔᕐᓗᒍ. ᑕᐃᒫᒃ ᐊᖏᔫᑏᑦ 

ᓴᓇᒋᐊᖅᓯᓃᑦ ᓴᓇᔨᖏᑦ ᓴᓇᒋᐊᖅᑕᐅᔭᕆᐊᓕᓐᓂ 

ᐱᔭᔅᓴᖃᓗᐊᕐᓂᑯᒧᑦ ᑕᒪᒃᑯᐊ ᐊᖏᔫᑎᑦ 

ᓴᓂᕐᕙᒃᑕᐅᑲᐃᓐᓇᕆᐊᖃᓲᖑᒻᒪᑕ, ᑕᕝᕘᓇ ᑕᐃᒪ 

ᑕᑯᖃᑦᑕᖅᓯᒪᕗᓯ ᑮᓇᐅᔭᓂᑦ ᑐᒃᓯᕌᕆᓯᒪᔭᑦᑎᓐᓂ 

ᐊᑐᕐᓂᖏᑦᑕᑎᓐᓂ ᐊᕐᕌᒍᒧ ᓄᑖᒧ 

ᐊᐅᓪᓛᖅᑕᐅᔪᓂᑦ.  

 

ᓄᓇᓕᓐᓂ ᐃᒡᓗᓕᕆᔨᒃᑯᓄᓂᓛᒃ ᓴᓇᔨᖏᓐᓄᑦ 

ᓴᓇᔭᐅᖁᓲᕋᓗᐊᕗᑦ ᐊᔪᕐᓇᖏᒐᐃᑉᐸᑦ ᑭᓯᐊᓂ 

ᐊᖏᔪᓂᑦ ᓴᓇᒋᐊᖃᕋᓗᐊᖅᑐᑎ ᐊᓯᖏᓐᓂ 

ᐱᔭᔅᓴᖃᓗᐊᕐᓂᑯᒧᑦ 

ᐱᐅᒍᓐᓃᐸᓪᓕᐊᑎᑦᑎᑐᐃᓐᓇᓲᖑᒻᒪᑕ ᑕᐃᒃᑯᓂᖓ 

ᓴᓇᔭᐅᒋᐊᖃᖅᑐᒥᓂᐅᒐᓗᐊᓂ 

ᑎᑭᑕᐅᒍᓐᓇᐃᓕᒐᐃᒻᒪᑕ. ᓄᓇᕘᓕᒫᒥ ᑕᐃᒫᒃ 

ᐅᖁᓚᕿᖃᑦᑕᖅᓯᒪᕗᑦ ᓄᓇᕘᓕᒫᒥᓗ 

ᕿᒥᕐᕈᔭᐅᒐᓱᔅᓯᒪᓪᓗᑎ ᐅᖁᐃᑦ ᐅᖁᒃᓯᒪᔪᐃᑦ 

ᐃᒡᓗᐃᑦ ᖃᓄᕐᓗ ᑲᒪᒋᔭᐅᓂᐊᕐᒪᖔᑕ.  

 

ᐊᒥᓱᑦ ᐊᖏᔫᑏᑦ ᓴᓇᒋᐊᖅᑕᐅᔭᕆᐊᓖᑦ 

ᑕᒪᒃᑯᐊᖏᓛᒃ ᐱᒡᒐᓇᖅᑐᐃᑦ ᑐᖅᑐᐊᑦ, ᐃᒐᓛᑦ, 

ᒪᑐᐃᑦ ᐊᓯᔾᔨᖅᑕᐅᒐᓱᒃᑎᓪᓗᒋᑦ ᐊᕙᓗᖓᓘᓐᓃᑦ 

ᖄᖓᓘᓐᓃᑦ ᐃᒡᓘᑉ, ᑕᐃᒪᐃᑦᑐᑦ ᐊᖏᔪᑦ 

ᐱᓕᕆᐊᖑᒋᐊᖃᖅᑎᓪᓗᒋᑦ ᒪᓕᑐᐃᓐᓇᓲᑦ 

ᐃᒡᓗᓕᕆᔨᒃᑯᑦ 

ᓴᓇᔨᖏ ᓴᓇᔨᖏᓐᓂᑦ ᓈᒻᒪᒃᑐᓂᒃ 

ᐱᖃᕋᓗᐊᕐᒪᖔᑕ ᑕᐃᒪᐃᑦᑐᓕᕆᒍᓐᓇᖅᑐᓂᓪᓗ. 

ᑕᐃᒪᐃᑦᑐᓕᕆᒍᓐᓇᖏᑉᐸᑕ 

ᑎᑭᑎᑦᑎᒋᐊᖃᓲᖑᔪᐃᑦ ᑳᓐᑐᕌᒃᑦᓯᓂᐊᖅᑐᒥᑦ 

ᓄᓇᖓᓂ ᑳᓐᑐᕌᒃᑦᓯᔨᖃᓐᖏᒐᐃᑉᐸᑕ.  

 

ᑕᐃᒪ ᒫᓐᓇ ᖃᐅᔨᓴᕋᓱᑦᑐᒍᑦ ᖃᓄᖅ 

ᑲᑐᔾᔨᖃᑎᖃᑦᑎᐊᓂᖅᓴᐅᒍᓐᓇᕐᒪᖔᑦᑕ ᓄᓇᕗᒻᒥ 

ᐊᕕᒃᑐᖅᓯᒪᔪᓂᑦ ᐃᒡᓗᓕᕆᔨᕐᔪᐊᒃᑯᓐᓂᑦ 

ᑕᒪᒃᑯᓂᖓ ᖃᐅᔨᒪᐃᓐᓇᕐᔫᒥᓂᐊᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᒋᐊᕈᑎ ᒪᓕᒐᓕᐅᖅᑎᓕᒫᓄᑦ ᐊᒻᒪ 

ᒥᓂᔅᑕ ᐱᓕᕆᔨᖏᓐᓄᑦ ᐊᑐᖅᑕᐃᓕᒪᖃᑦᑕᕐᓗᓯ 

ᐅᖃᐅᓯᕐᓂᒃ ᐃᓚᐃᓐᓇᖏᓐᓂᒃ 

ᐱᒋᐊᖓᕐᓃᓐᓇᖏᓐᓂᒃ. ᐱᒋᐊᖓᕐᓃᓐᓇᖏᓐᓂ 

ᐅᖃᖃᑦᑕᕈᔅᓯ ᑐᓵᔨᓄᑦ 

ᐱᒡᒐᓇᖅᑐᖅᓯᐅᕈᑕᐅᖃᑦᑕᕐᖓᑕ 

ᖃᐅᔨᒐᓱᐊᖅᑎᓪᓗᒋᑦ ᓇᐃᓈᖅᑕᓯ ᑭᓲᒻᒪᖔᑕ 

ᐃᓄᒃᑎᑐᓪᓗ, ᐃᓄᐃᓐᓇᖅᑐᓪᓗ.  

 

ᑭᖑᓪᓕᐅᓕᕐᒥᔪᖅ, ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᑐᐃᓐᓇᕈᒪᔪᖓ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᖃᑦᑕᕋᑖᖅᑕᖏᓐᓂᑦ. ᑕᒪᒃᑯᐊ 

ᓴᓇᒋᐊᖅᓯᖃᑦᑕᕐᓂᖅ ᐊᒻᒪ ᐆᒻᒪᖅᑯᑎᓄᑦ 

ᐊᑭᒋᖃᑦᑕᖅᑕᖏᑦ ᐃᓪᓗᓄᑦ. ᒥᓂᔅᑕ ᐅᖃᕋᑖᕐᖓᑦ 

ᐊᔾᔨᒌᓐᖏᑦᑐᕈᓘᔭᕐᓂᑦ ᓴᓇᒋᐊᖅᓯᔪᖃᓲᖑᒻᒪᑦ 

ᓴᓇᒋᐊᖅᑕᐅᒐᐃᒻᒪᑕᓗ ᓯᓚᑖᓂᖔᖅᑐᓄᑦ 

ᓄᓇᓕᓐᓂ ᐃᓪᓗᓕᕆᔨᒃᑯᑦ ᓴᓇᔨᖏᑦ 

ᐱᔭᔅᓴᖃᓐᖏᓂᖅᓴᐅᓕᖃᑦᑕᕐᖓᑕ. ᐅᕙᓂᓗ 

ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᕋᑖᕐᖓᑕ 

ᓄᓇᖏᓐᓂ ᐃᓪᓘᓕᖅᑐᓂᒃ.  

 

ᐃᓚᖏᓪᓗ ᓱᕋᔅᓯᒪᔪᕐᔪᐊᕌᓘᓕᕐᖓᑕ ᐃᓪᓗᐃᑦ 

ᓇᔪᖅᑕᐅᔪᑦ. ᖃᓄᕐᓕ ᓇᐅᑦᑎᖅᑐᕋᓱᐸᑉᐱᓯ 

ᓄᓇᓕᓐᓂ ᐃᓪᓗᓕᕆᔨᒃᑯᓐᓂ ᐊᕐᕌᒍᑕᒫᕐᖏᓛᒃ 

ᐊᕐᕌᒍᒐᓛᓗᓐᓂᒃ ᓱᕋᑉᐸᓪᓕᐊᓂᖃᓲᖑᒻᒪᑕ. 

ᖃᓄᑎᒋ ᖃᐅᔨᓴᓲᖑᕕᓯ ᐃᓪᓗᐃᑦ 

ᐱᐅᒐᓗᐊᕐᒪᖔᑕ? ᐊᕐᕌᒍᑕᒫᖅ ᐅᕝᕙᓘᓐᓃᑦ 

ᖃᓄᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᓴᖅᑕᐅᔪᖃᖃᑦᑕᖅᑐᖅ 

ᐃᓗᓕᖅᑐᕐᓗᐊᑲᓪᓚᑦᑐᓂᒃ 

ᖃᐅᔨᓴᖅᑕᐅᓂᖃᖃᑦᑕᖅᑐᑦ. ᐃᓚᒋᐊᒃᑲᓂᕐᓗᒍᓗ 

ᐅᖃᐅᓯᐅᖃᑦᑕᕋᑖᖅᑐᐃᑦ. ᐊᑐᖅᑐᐊᖅᑐᐃᑦ 

ᓇᒻᒥᓂᖅ ᓴᓇᒋᐊᖅᓯᖃᑦᑕᕐᖓᑕ ᐃᓚᖏᑦ. ᑕᒪᓐᓇ 

ᑕᐃᒪᐃᖃᑦᑕᕐᔫᒥᖁᔨᓪᓗᑕ ᑕᖅᑲᐅᖓ 

ᓂᓪᓕᐊᓂᐅᓴᔪᒍᑦ ᓴᓇᒋᐊᑭᑦᑐᓂᒃ 

ᓴᓇᑦᑎᐊᒻᒪᕆᖃᑦᑕᖁᓪᓗᒋᑦ.  

 

ᐊᕐᕌᒍᑕᒫᑦ ᓴᓇᒋᐊᖅᑕᐅᖃᑦᑕᕆᐊᖃᕐᓂᖏᑦ 

ᐃᓱᒪᒋᓪᓗᒋᑦ. ᐊᖏᔪᖅᑳᕆᔭᐅᔪᖅ ᑭᐅᖁᔭᕋᓗᐊᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐊᐅᓪᓚ.  

 

ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ. 

ᑭᐅᔾᔪᑎᒋᖅᑲᐅᔭᓐᓄᑦ ᐅᑎᑲᐃᓐᓇᕐᓗᖓ ᒥᔅᑕ ᒪᐃᓐ 

ᐊᐱᖅᓱᑎᓪᓗᒍ. ᖃᓄᐃᓕᕐᒪᖔᑕ ᐃᓪᓗᐃᑦ 

ᑎᑎᖅᑕᐅᖃᑦᑕᕐᓂᖏᑦ ᐊᔪᕆᖅᓱᐃᔾᔨᔪᑎᓂᒃ 

ᐃᓪᓗᓕᕆᔨᒃᑯᓐᓄᑦ ᑐᓂᐅᖅᑲᐃᒐᑦᑕ 

ᒪᓕᑦᑕᐅᖃᑦᑕᓂᐊᖅᑐᓂᒃ. ᑕᕝᕘᓇ 

ᖃᐅᔨᒪᒐᓱᐊᕈᑎᒋᓯᓐᓈᖅᑲᕗᑦ ᐊᕐᕌᒍᑕᒫᑦ 

ᖃᐅᔨᓴᖅᑕᐅᖃᑦᑕᕐᓂᖏᑕ ᖄᖓᒍᑦ. ᓄᓇᓕᓐᓂ 

ᐃᓪᓗᓕᕆᔨᒃᑯᑦ ᑕᐃᒪᐃᒋᐊᖃᖅᑎᓲᕗᑦ. 

ᑕᑕᑎᕆᒋᐊᖃᖅᑎᓲᕗᑦ ᖃᐅᔨᓴᖅᓯᓐᓈᑦ. ᑕᐃᒪᓕ 

ᖃᕋᓴᐅᔭᒧᑦ ᐴᖅᑲᖅᑕᐅᒌᖅᑲᑕ 

ᖃᐅᔨᖃᑦᑕᕈᓐᓇᓂᐊᖅᑐᒍᑦ 

ᖃᐅᔨᓴᖅᑕᐅᕙᒃᑲᓗᐊᕐᒪᖔᑕ ᐅᐸᓗᔅᓯᒪᓐᖏᑦᑐᓂᒃ. 

ᑕᐃᒪᐃᓕᐅᕋᓱᑉᐳᒍᑦ ᑕᕝᕙ. ᐊᑐᓪᓚᕆᒐᓱᓕᕈᑦᑎᒍᑦ 

ᖃᓄᖅ ᐊᐅᓚᒻᒪᖔᖅ ᖃᐅᔨᓛᕋᓗᐊᕐᒥᔪᒍᑦ ᑭᓯᐊᓂ 

ᑕᒪᓐᓇ ᐅᐊᑦᑎᑦᑎᐊᕋᓱᓪᓚᕆᓐᓂᐊᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᐅᖃᑦᑕᖅᓯᒪᔪᕐᖏᓛᖅ ᖃᐅᔨᒪᔪᖓ 

ᓄᓇᕕᒻᒥ ᐆᑦᑑᑎᒋᓗᒍ ᑲᔪᖏᖅᓴᐅᔾᔪᑎᖃᓲᖑᒥᒻᒪᑕ 

ᐊᑐᖅᑐᐊᖅᑎᖁᑎᒥᓂᒃ ᐃᒪᐃᓲᑦ ᑕᐅᓇᓂ ᑖᓐᓇ 

ᐃᓪᓗ ᖃᐅᔨᓴᖅᑕᐅᓯᒪᓂᖓ ᑎᑎᖅᑕᐅᑕᖅᑯ 

ᐋᖅᑭᒋᐊᖅᑕᐅᓐᖏᒥᑉᐸᑦ ᐋᖅᑭᒋᐊᕆᔪᒥᓃᑦ 

ᓈᓚᐅᑦᑖᖅᑎᑕᐅᓲᑦ ᐊᒧᓯᖃᑦᑕᖅᑎᑕᐅᓲᑦ 

ᐱᔾᔪᓯᐊᕐᓂᐊᖅᑐᑎᑦ ᐃᑲᔪᖃᑕᒥᓃᑦ. ᑕᒪᓐᓇ 

ᐃᓱᒪᒋᔭᐅᓯᒪᕚ? ᐃᓱᒪᓯᒪᕕᓯ 

ᑲᔪᖏᖅᓴᐃᔾᔪᑎᖃᕆᐊᔅᓴᖅ 

ᐊᑐᖅᑐᐊᖅᑎᖁᑎᔅᓯᓐᓄᑦ ᖃᐅᔨᒪᔫᒥᖃᑦᑕᓂᐊᕐᖓᑕ 

ᓴᓇᒋᐊᖅᑕᐅᖃᑦᑕᕆᐊᖃᕐᓂᖓᓂᒃ ᐃᓪᓗᖁᑎᖓᑕ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓗᓕᐅᑎᒍᓐᓇᑎᐊᖅᑕᕗᑦ ᓄᐊᔅᓯᒪᔭᑦᑎᓐᓄᑦ 

ᐃᓱᒪᒋᔭᐅᓯᒪᔪᓄᑦ ᐱᓕᕆᐊᕆᔭᑦᑎᓐᓄᑦ. 

ᐱᐅᓯᕚᓪᓕᖅᑎᕋᓱᓪᓗᒋᑦ ᐊᑐᖅᑐᐊᖅᑏᑦ 

ᐱᓕᕆᖃᑎᒌᓐᓂᕆᖃᑦᑕᑕᑎᓐᓂᒃ ᐊᑐᖅᑐᐊᖅᑎᓂᒃ 

ᐱᐅᓯᕚᓪᓕᑎᑦᑎᒐᓱᐊᕐᓂᑎᓐᓄᑦ 

ᐃᓚᒋᔭᐅᒍᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᒥ ᐅᖃᕈᒪᑐᐃᓐᓇᖅᑐᖓ ᖁᔭᒋᔭᒃᑯᓂᓛᒃ 

ᐃᓪᓗᓕᕆᔨᒃᑯᑦ ᓄᓇᓕᓐᓂ ᐱᓕᕆᓂᕆᕙᑦᑕᖏᑦ 

ᐃᖃᓗᓐᓂ ᐃᓪᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᔪᕕᔾᔪᐊᕌᓗᕙᒻᒪᑕ ᓴᓇᒋᐊᖏᓐᓇᖃᑦᑕᖅᑐᑎᑦ 

ᐱᒡᒐᓇᖅᑐᐊᓘᑲᐃᓐᓇᐸᑦᑐᓂ 

ᐃᒐᓚᐃᔭᖅᑐᖃᖅᓯᒪᐃᓐᓇᓲᖑᒻᒪᓂᓛᒃ.  

 

ᒥᓂᔅᑕᓗ ᖁᔭᓕᔭᕋ ᐱᒋᐊᖅᑕᐅᑎᒋᒍᓐᓇᖅᓯᒪᒻᒪᑦ 

ᐃᓱᒫᓘᑎᓂᒃ ᓴᖅᑮᕕᒋᒐᐃᒐᒃᑯ ᐅᕙᖓ 

ᓂᕈᐊᖅᑎᒋᓯᒪᔭᖏᓐᓃᖔᖅᑐᓂᒃ.  ᑖᒃᑯᐊ 

ᐅᑯᐊᓗᑦᑕᐅᖅ ᒥᔅᑕ ᕼᐆᐃᒃᑯᑦ ᒫᓂ ᓴᓂᕌᓃᑦᑐ 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔅᓱᕈᖅᓯᒪᒻᒥᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ 

ᑐᓐᖓᕕᖓ ᒪᓕᑦᑕᐅᑦᑎᐊᕋᓗᐊᕐᒪᖔᖅ. 

ᓱᕋᑦᑎᕆᔨᑐᐃᓐᓇᐅᖏᓐᓇᑦᑕ, 

ᐃᓱᒫᓗᓇᖅᑐᑕᖃᕐᖓᑦ ᑕᖅᑳᓂ ᐱᐅᔪᓂᓪᓗᑦᑕᐅᖅ 

ᓴᖅᑭᖅᑐᖃᖅᐸᒃᑲᓗᐊᕐᒥᒻᒪᑦ. ᑕᒪᓐᓇ 

ᑕᐃᒍᒪᕋᑖᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᐄ, ᑖᓐᓇ ᐅᖃᐅᓯᑐᐃᓐᓇᐅᓪᓗᒍ ᐱᕙᕋ. 

ᑭᖑᓪᓕᐅᓂᐊᓕᕐᒥᔪᖅ, ᒥᔅᑕ ᓇᑦᓯᖅ.  

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᑐᖓ 

ᐃᓪᓗᓕᕆᔨᒃᑯᑎᒍᑦ ᐃᓪᓗᓂᒃ ᐳᔪᕐᓗᓄᑦ 

ᑖᒃᓰᔭᖅᑎᑦᑎᓛᓕᕐᖓᑦ. ᐃᒃᓯᕙᐅᑖᖅ, ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑕᒪᔅᓱᒥᖓ 

ᐃᓱᒪᖃᕆᐊᖅᓯᒪᒻᒪᖔᑕ ᑕᕝᕙᓂ ᐅᓂᒃᑳᓕᐊᒥᓂᐅᑉ 

ᐃᓚᖓᓃᓚᐅᕐᖓᑦ, $26,500-ᕌᕐᖓᒡᒎᖅ ᐃᓪᓗᒥᑦ 

ᒪᑭᑕᑎᑦᑎᒐᓱᓪᓗᓂ ᓄᓇᕗᒻᒥ. 

ᐃᓪᓗᓕᕆᔨᕐᔪᐊᒃᑯᓪᓕ ᓈᓴᐅᒻᒥᑦ ᖃᐅᔨᓯᒪᓕᖅᑳᑦ 

ᖃᓄᒃᑲᓐᓂᖅ ᐊᑭᖃᕐᓂᐊᓕᕐᒪᖔᖅ ᐃᓯᐊᕿᔪᓄᑦ 

ᑖᒃᓯᖃᕐᓂᐊᓕᖅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓇᑦᓯᖅ. ᒥᓂᔅᑕᕆᔭᐅᔪᖅ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑦᑐᐃᓐᖑᓱᑦᑐᖅ 

ᒐᕙᒪᒃᑯᑦ ᐱᓕᕆᕕᓕᒫᑦᑎᐊᖏᓐᓂᑦ ᐱᖃᑕᐅᓗᑎᒃ 

ᓄᓇᕗᒻᒥ ᐃᓪᓗᓕᕆᕐᔪᐊᒃᑯᑦ. ᐅᒡᒍᓇᖅᑑᒐᓗᐊᖅ 

ᒫᓐᓇ ᖃᐅᔨᒪᑎᓇᑦᑕ ᓱᓕ ᖃᓄᑎᒋ, 

ᖃᑦᑎᑦᑖᓚᑎᒍᑦ ᖃᐅᔨᒪᓐᖏᑦᑐᒍᑦ, 

ᖃᐅᔨᒪᒐᓗᐊᖅᑐᒍᑦ ᐊᑦᑐᐃᓂᐊᕐᖓ, 

ᖃᑦᑎᑦᑖᓚᑎᒍᑦ ᐊᑦᑐᐃᓂᐊᕐᒪᖔᖅ 

ᖃᐅᔨᒪᓐᖏᓇᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᐊᑎᖁᑎᖃᕈᓐᓃᕋᒪ ᒫᓐᓇ. 

ᑲᔪᓯᒋᐊᓐᖑᓱᓕᕋᑦᑕ N-IV-6.  

(ᑐᓵᔨᑎᒍᑦ) ᐊᑭᑐᓗᐊᓐᖏᑦᑐᓂᒃ ᐃᓪᓗᓕᕆᓂᖅ, 

ᐃᖅᑲᓇᐃᔭᖅᑏᑦ ᐃᓪᓗᖓᑦ. 

ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᖏᑐᐃᓐᓇᖃᑦᑕᕐᓂᕋ ᓴᒃᑯᓚᐅᑲᓪᓗᒍ.  

 

ᑕᐃᒪᓕ ᓄᑖᓂᒃ ᐃᓪᓗᓕᐅᕐᓂᖅ ᓲᕐᓗ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᑦ, ᑐᑭᓕᐅᑎᓗᒋᑦ. 

ᑖᒃᑯᐊ ᑳᓐᑐᕌᒃᑦᖃᖃᑦᑕᖅᑐᑦ ᑲᑎᒪᔨᖏᑦ ᐄ, 

ᑕᐅᑐᖃᑦᑕᕐᒪᑕ. ᑕᕝᕙᓕ ᑮᓇᐅᔭᐃᑦ, ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᑖᒃᑯᐊ ᐃᖅᑲᓇᐃᔭᖅᑏᑦ ᑮᖏᑦ, 

ᓄᓇᕗᑦ ᓯᓚᑖᓂᑦ ᐃᖅᑲᓇᐃᔭᖅᑎᖃᓗᐊᕐᒪᑕ 

ᐃᓅᓱᑦᑐᐊᓐᓄᐃᑦ ᐃᖅᑲᓇᐃᔭᖃᑕᐅᓐᖏᑎᓪᓗᒋᑦ. 

ᐃᒫᒃ, ᐃᑲᔫᓯᐊᖅᐸᑕ ᓄᓇᓕᕗᑦ 

ᓯᕗᓪᓕᐅᑎᓛᖅᑕᕗᑦ ᑕᒪᒃᑯᐊ ᐱᓕᒻᒪᔅᓴᐃᓂᕐᒥᑦ 

ᐱᑕᖃᖅᑎᑦᑐᒋᑦ. ᑕᐃᒪᓕ ᐃᓪᓗᓕᕆᔨᕐᔪᐊᒃᑯᑦ 

ᐅᖃᐅᓯᕆᒍᑎᒃ ᐃᓪᓗᓕᐅᖃᑦᑕᕐᓂᖏᑦ ᑖᓐᓇ 

ᐃᓚᔭᐅᒋᐊᒃᑲᓐᓂᕈᓐᓅᕈᓐᓇᖅᐸᖃᐃ ᑕᐃᒃᑯᐊ 

ᑮᓇᐅᔭᓂᒃ ᐅᖃᐅᓯᐅᓚᐅᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐊᔾᔨᑐᐃᓐᓇᕆᒻᒪᒍ  ᑖᒃᑯᐊ ᓄᓇᓕᓐᓂᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑐᑦ ᓄᓇᕗᒻᒥ 

ᓇᒻᒥᓂᖃᖅᑐᓂᑦ ᐃᑲᔫᑎᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᑯᓱᒐᖅ. ᒥᔅᑕ ᒪᐃᓐ.  

 

ᒪᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ 

ᐃᒪᓐᓇ ᐅᖃᐅᓯᕆᓗᐊᓐᖏᒃᑲᓗᐊᕐᓗᒍ 

ᖃᓄᐃᖅᑰᔨᓐᖏ ᑖᓐᓇ ᓄᓇᕗᒻᒥ ᓇᒻᒥᓂᖃᖅᑐᓄᑦ 

ᐃᑲᔫᑎ ᐊᒻᒪᓘᓐᓃᑦ ᖃᓄᐃᓕᖅᑎᑕᐅᓂᖏᑦ 

ᑳᓐᑐᕌᑦᑎᒍᑦ. ᐸᕐᓇᐅᑎᑕᖃᖅᐸᖃᐃ 

ᐊᔾᔨᒋᓐᖏᑕᖓᓂᑦ ᐱᓕᕆᓂᐅᔪᑦ 

ᓯᕗᒧᐊᑉᐸᓪᓕᐊᓗᑎᒃ ᑖᔅᓱᒪ GS-ᖑᑎᑦᑕᖓᑕ 

ᐃᓗᐊᓂ. ᒪᒥᐊᕝᕕᒋᓗᒍ ᓄᓇᕗᒻᒥ ᐃᖅᑲᓇᐃᔭᖅᑎ 

ᐱᔪᓐᓇᕐᓂᓕᒫᑦᑎᓐᓂᑦ ᐊᑐᐊᒐᖅ.  

 

ᑐᑭᓯᐅᒪᒐᒃᑯᓕ ᑕᒪᓐᓇ ᑐᑭᓯᐊᓂᐊᕐᓗᒍ ᑕᒪᑐᒧᖓ. 

ᑕᐃᒪ ᑕᕝᕙᓐᖓᑦ ᓄᓇᓕᓐᓂᑦ 

ᐃᖅᑲᓇᐃᔭᖅᑎᖃᕐᓗᓯ ᑖᓐᓇ  

ᐊᑭᑦᑐᕆᐊᕈᑕᐅᑐᐃᓐᓇᕆᐊᖃᕐᒪᑦ ᑳᓐᑐᕌᒃᑦᖃᖅᑐᑦ 

ᑕᐃᒫᒃ ᐅᖃᓲᖑᒻᒪᑕ. ᑕᐃᒪᓕ 

ᑮᓇᐅᔭᖅᑐᕐᓂᕆᖃᑦᑕᖅᑕᖓ ᐃᒪᓐᓇ 

ᐃᖅᑲᓇᐃᔭᖅᑎᑦᑎᓂᕐᒧᑦ ᑮᓇᐅᔭᖅᑐᕐᓃᑦ ᒪᑯᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᑦ ᐃᒡᓗᓖᑦ. ᑖᒃᑯᐊ 

ᐃᖅᑲᓇᐃᔭᓐᖏᑦᑐᑦ ᑕᒪᒃᑯᐊᓗ ᑕᒪᑐᒧᖓ 

ᐊᑐᓕᕈᑕᐅᖃᑦᑕᕐᓂᖏᑦ. ᑕᐃᒪ 

ᐊᔭᐅᖅᑐᐃᔭᕆᐊᖃᖅᑰᕋᑦᑕᓗ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᓪᓗ ᑳᓐᑐᕌᑦᑎᕗᑦ.  

 

ᑕᐃᒪ ᑐᓴᕈᒪᑐᐃᓐᓇᖅᑐᖓ ᐊᔾᔨᒌᒃᑲᓂᕐᒥᑦ 

ᐱᓕᕆᓂᕐᒥᖃᐃ ᐸᕐᓇᑦᑕᐅᓯᒪᔪᖃᖅᐸ 

ᐃᓪᓗᓕᐅᖃᑦᑕᖅᑐᑦ ᐱᓪᓗᒋᑦ. ᓄᑖᓂᒃ  

ᒐᕙᒪᖃᖅᑎᓪᓗᑕ ᐱᔭᒃᓴᓂᓪᓗ ᓄᑖᓂᑦ ᐱᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᔭᕋ 

ᒪᓕᒐᓕᐅᖅᑎᐅᖃᑎᒐ ᓇᑭᓐᖔᕐᒪᖔᑦ. ᑕᒪᒃᑯᐊ 

ᐃᒡᓗᓕᕆᓂᕐᒥ ᑳᓐᑐᕌᒃᑦᒧᓪᓗ ᐱᓕᕆᔭᐅᔪᑦ 

ᐱᓕᕆᕝᕕᖕᒥ ᐱᖃᓯᐅᔾᔨᕗᑦ ᓄᓇᕗᑦ 

ᓇᖕᒥᓂᖃᖅᑐᓄᑦ ᐃᑲᔫᑎᑎᒎᕆᐊᖃᕐᒪᑦ. ᑕᒪᒃᑯᐊ 

ᖄᒃᑲᓐᓂᐊᒍᑦ ᐊᑭᓖᖃᑦᑕᕋᑦᑕ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᑎᒍᑦ. ᑕᐃᒪ ᐃᒪᓐᓇ 

ᐃᓄᖕᓂᒃ ᐅᓄᕐᓂᖅᓴᓂ ᐃᖅᑲᓇᐃᔭᖅᑎᑦᑎᒍᕕ 

ᑕᐃᒪ %-ᖓ ᖁᕝᕙᕆᐊᕋᔭᕐᒥᖕᒪᑦ. ᑖᓐᓇᓗ 

ᓯᕗᓕᐅᕆᔾᔫᒥᓂᖅᓴᐅᓇᓱᒃᑐᖅ 

ᑲᑦᑐᖓᔾᔪᑕᐅᓐᖏᖔᕐᓗᓂ. ᑖᓐᓇ 

ᐱᓕᕆᕙᓪᓕᐊᖏᓐᓇᐅᔭᖅᑕᕗᑦ ᖃᓄᖅ 

ᐊᑐᕈᓐᓇᕐᓂᓕᒫᑦᑎᓐᓂ ᓄᓇᓕᖕᓂ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᕋ ᑖᓐᓇ. ᑖᒃᑯᐊ ᑳᓐᑐᕌᒃᒃᑖᓱᐊᕐᓂᕐᒧᑦ 

ᐊᑭᑦᑐᕋᐅᑕᐅᖃᑦᑕᖅᐳᖃᐃ ᓄᓇᕗᒻᒥᐅᓂᒃ 

ᐃᖅᑲᓇᐃᔭᖅᑎᑦᑎᓂᖅᓴᐅᖁᓪᓗᒋᑦ. ᑖᓐᓇ ᑐᑭᓯᒐᒃᑯ 

ᑕᐃᒫᒃ. ᐄ, ᑖᓐᓇ ᐱᐅᔪᖅ. ᑕᐃᒪ 

ᐱᒋᐊᖅᑎᑦᑎᔪᖃᕐᓂᐊᖅᐸᖃᐃ ᒪᑐᒧᖓ ᒪᐅᓇ 

ᑕᕝᕙᓂ ᐃᒡᓗᑕᖃᖅᐸᑦ ᓄᓇᓕᖕᓂ 

ᓇᓕᐊᖕᓂᑐᐃᓐᓇᖅ. 

ᑕᐃᒪ ᐃᖅᑲᓇᐃᔭᖅ ᐃᒡᓗᓕᕆᓂᕐᒧᑦ 

ᐃᖅᑲᓇᐃᔭᖅᑎᑖᕈᓐᓇᖏᓗᐊᕈᕕᑦ ᑕᐃᒪ 

ᑳᓐᑐᕌᒃᑦᖃᖅᑐᖅ ᑖᓐᓇ ᖃᓂᒋᓂᖅᐹᖓᓂᒃ 

ᓄᓇᓕᖕᒥ ᐃᖅᑲᓇᐃᔭᖅᑎᑖᕋᓱᒍᒪᐅᑎᓄᑦ? 

ᑐᑭᓯᓇᖅᑰᕐᒪᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐊᐅᓚᓂᕐᒧᑦ 

ᒪᑭᒪᑎᑦᑎᓂᕐᒧᓪᓗ. ᒥᓂᔅᑕ ᑭᐅᔪᒪᒃᐸᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐊᒃᓱᕈᕐᓇᐃᓐᓇᐅᔭᕐᒪᑦ. ᑖᓐᓇ ᓄᓇᓕᐅᑉ 

ᖃᓄᐃᑦᑑᓂᖓ ᐃᓱᒪᒋᓗᒍ ᑕᐃᒪ 

ᐃᖅᑲᓇᐃᔭᖅᑎᒃᓴᐃᑦ ᐃᓱᑦᒃᑕᕐᕕᖃᕐᒪᑕ. ᑕᐃᒪ 

ᐊᑕᐅᓯᐅᓐᖏᑦᑐᒥᒃ ᐱᓕᕆᐊᒃᓴᖅᑕᖃᖅᐸᑦ 

ᓄᓇᓕᖕᓂ ᑕᕝᕙᓂᑦᑕᐃᓐᓇᖅ. ᑖᒃᑯᐊ 

ᐃᖅᑲᓇᐃᔭᖅᑎᒃᓴᐃᑦ ᐊᒥᒐᖅᓯᕙᓪᓕᐊᔭᒻᒪᑕ. 

ᐃᒪᓐᓇ ᓄᓇᖃᖅᑎᐅᔪᓄᑦ ᐅᓄᕈᓐᓇᕐᓂᓕᒫᖏᓐᓄᑦ 

ᐅᓄᖅᑐᓂᒃ ᐃᖅᑲᓇᐃᔭᖅᑎᑦᑎᓇᓱᓲᖑᒐᑦᑕ.  

 

ᑖᒃᑯᐊ ᑳᓐᑐᕌᖃᖅᑐᑦ ᖃᐅᔨᒪᑎᒋᐊᕐᓗᒋᑦ. ᑕᐃᒪ 

ᐃᖅᑲᓇᐃᔭᖅᑎᒃᓴᖃᓐᖏᓗᐊᖅᐸᑕ ᓄᓇᓕᖕᒥ ᑕᐃᒪ 

ᐃᖅᑲᓇᐃᔭᖅᑎᑕᒃᓴᐃᑦ ᐊᑐᐃᓐᓇᐅᖕᒪᑦ ᓄᓇᓖᑦ 

ᐊᓯᐊᓂ. ᑖᓐᓇ ᐊᑐᖅᑕᐅᔭᕆᐊᓕᒃ, 

ᑕᐃᒪᐃᓕᐅᕋᓱᒃᑯᕕᑦ 

ᑎᑎᕋᖅᓯᒪᔪᖁᑎᖃᕆᐊᖃᖅᑐᑎᑦ ᓇᓕᐊᖕᓂᒃ 

ᓄᓇᓕᖕᓂ ᐃᖅᑲᓇᐃᔭᕈᓐᓇᖅᑐᓂᒃ. ᑖᓐᓇ 

ᕿᒥᕐᕈᐊᖅᑕᐅᔭᕆᐊᖃᖅᑰᖅᑐᖅ ᖃᓄᐃᒻᒪᑦ 

ᑕᐃᒪᐃᓕᐅᕈᓐᓇᕋᔭᓐᖏᒻᒪᖔᑕ ᖃᐅᔨᒪᓐᖏᑦᑐᖓ.  

ᑳᓐᑐᕌᒃᑦᖃᖅᑐᖅ ᐃᖅᑲᓇᐃᔭᖅᑎᑎᑉᐸᑦ ᖃᓪᓗᓈ 

ᓄᓇᖓᓐᓂ ᐅᑭᐅᖅᑕᖅᑐᒥ ᐃᓄᖃᓐᖏᑦᑐᓂ 

ᓴᓇᔨᓂ ᐃᒡᓗᒃᓴᕆᔭᐅᔪᓂᑦ. ᖃᓄᐃᒻᒪᒃᑭᐊᖅ 

ᓄᓇᕗᒻᒥ ᐊᓯᐊᓂ ᓄᓇᓕᖕᒥ 

ᐃᓐᓄᒃᑕᐅᖔᖅᐸᑕᓕᑭᐊᖅ.  

 

ᑖᓐᓇ ᕿᒥᕐᕈᐊᕆᐊᖃᖅᑰᖅᑕᕗᑦ, 

ᐃᒡᓗᓕᕆᔨᕐᔪᐊᒃᑯᑑᓐᖏᑦᑐᖅ  

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓂᒃ 

ᐊᒻᒪᓗ ᑕᐃᒃᑯᐊ ᑳᓐᑐᕌᒃᑦᖃᕈᒪᔪᓂᒃ ᕿᓂᕋᑦᑕᖅ. 

ᐄ, ᑖᓐᓇ ᐃᓱᒪᑦᑎᐊᕙᒃ. ᑖᓐᓇ ᖃᐅᔨᓇᓱᖕᓂᖅ 

ᓄᓇᓕᖕᓂ ᐅᕙᓂ ᐊᑐᐃᓐᓇᐅᕙ ᖃᑦ ᖃᔅᓰᑦ? 

ᐃᒪᓐᓇ ᐊᐅᔭᓕᒫᕐᓕ ᐊᕐᕕᐊᓃᑦᑐᒪᒃᐸᑦ 

ᐅᕝᕙᓘᓐᓃᑦ ᓴᓪᓕᓂ. ᑖᓐᓇ ᑕᐃᒫᒃ ᑕᐃᒃᑯᐊ 

ᑎᑎᕋᖅᓯᒪᔪᑦ ᖃᐅᔨᒪᓗᒋᑦ ᐃᖅᑲᓇᐃᔭᕈᓐᓇᕐᓂᖅ. 

ᑖᓐᓇ ᐱᐅᔾᔪᑎᖃᑦᑎᐊᕋᔭᖅᑐᖅ 

ᑕᑯᓇᓪᓚᑦᑖᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑕᐅᑐᒃᑐᑦ ᐅᖃᓕᒫᕋᔭᖅᑐᓘᓐᓃᑦ 

ᑳᓐᑐᕌᒃᑦᖃᖅᑏᑦ ᑐᑭᓯᐅᒪᒐᔭᓐᖑᐊᕋᓗᐊᖅᐳᑦ. ᑖᓐᓇ 

ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐃᓱᒪᒋᔭᒃᓴᑦᑎᐊᕙᐅᓱᕆᖕᒪᑦ. ᒥᓂᔅᑕᐅᑉ ᐅᖃᐅᓯᖏᑦ 

ᐊᑑᑎᖃᕋᔭᓐᖑᐊᕋᓗᐊᖅᐳᑦ. ᑕᐃᒪ ᑳᓐᑐᕌᒃᑦᖃᖅᑐᖅ 

ᐃᒪᓐᓇ ᓴᖅᑭᑎᑦᑎᔪᓐᓇᕐᓂᖅᐸᑦ ᑕᒪᑐᒥᖓ 

ᐃᑲᔪᖅᓯᖅᑕᒻᒪᕆᒋᒐᔭᖅᑕᕋ ᒐᕙᒪᑦᑎᓐᓂ ᑮᓇᐅᔭᑦ, 

ᑖᓐᓇ ᑮᓇᐅᔭᑦ ᐊᑐᖅᑕᐅᑦᑎᐊᖅᑐᒻᒪᕆᐅᕗᖅ. 

ᐊᓯᖏᓐᓂᒃ ᐊᐱᖅᑯᑎᖃᕈᓐᓃᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᕼᐃᒃᔅ ᐊᐱᖅᑯᑎᒋᖅᑲᐅᔭᖓᓄᑦ, ᑕᒪᒃᑯᐊ 

ᐃᓇᕐᒧᑦ ᓄᖅᑲᖃᑦᑕᖅᑐᓄᑦ ᐊᕐᕌᒍᓂᒃ 

ᓇᓕᕐᒧᒃᓴᑐᐃᓐᓇᖅ 

ᐊᑐᐃᓐᓇᐅᑎᑦᑎᔪᓐᓇᔪᓇᕋᔭᖅᐱᖃᐃ ᒥᒃᓴᐅᓴᒃᓯᒪᔪᑦ 

ᖃᔅᓯᑦ ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ 

ᐃᓐᓇᕐᒧᑦ ᓄᖅᑲᖃᑦᑕᕐᒪᖔᑕ ᐃᖅᑲᓇᐃᔭᖅᑏᓪᓗ 

ᐃᒡᓗᖏᓐᓂᑦ ᐊᖏᕐᕋᖃᖅᖢᑎᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᔭᐅᑦᑎᐊᕈᓐᓇᕐᓂᒃᓴᐅᔪᖅ ᑖᒃᑯᓄᖓ 

ᑮᓇᐅᔭᓕᕆᔨᑯᓐᓂᑦ ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᑐᐃᓐᓇᖅᑐᖓ ᐱᑎᑦᑐᓐᓇᕋᖅᐱᑎᒍᖅᑲᐃ 

ᑐᓴᐅᒪᔾᔪᑎᒃᓴᓂᑦ ᒪᑯᓂᖓ ᐊᑐᖅᑕᐅᔭᕆᐊᓕᓐᓂᑦ  

ᐃᖅᑲᓇᐃᔭᖅᑐᐃᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᐃᒡᓗᖏᓐᓃᑦᑐᑦ ᐃᓐᓇᕐᒧᑦ ᓄᖅᑲᖅᑐᕕᓂᐅᑉᐸᑕ 

ᐃᒪᓐᓇ ᐱᕕᖃᑦᑎᑕᐅᓲᓐᖑᕚᑦ ᐊᓯᐊᓂ 

ᐃᒡᓗᓯᐅᕐᓂᕐᒥᓂ ᑕᐃᒪᓗ ᐃᖅᑲᓇᐃᔭᕈᓐᓃᑐᐊᕈᑎᒃ 

ᐊᓂᔭᕆᐊᖃᓲᒍᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᑦᑕᐃᓕᒪᓗᒎᓐᖏᑦᑐᒐᓗᐊᖅ ᐊᐱᖅᑯᑎᖓ 

ᑖᓐᓇᓕ ᑕᒡᕙ ᐱᓕᕆᕝᕕᖏᑦ ᑕᐃᒃᑯᐊ 

ᐃᖅᑲᓇᐃᔭᖅᑐᓕᕆᖃᑦᑕᖅᑐᑦ ᐊᒻᒪᓗ 

ᓄᑦᑎᖅᐸᓪᓕᐊᑎᓪᓗᒋ.ᑦ ᑖᒃᑯᐊ ᐃᖅᑲᓇᐃᔭᖅᑐᑦ 

ᐃᒡᓗᖓᓂᑦ ᐊᓂᕙᓪᓕᐊᖃᑦᑕᖅᑐᑦ. ᑖᓐᓇ 

ᑭᐅᔭᐅᑦᑎᐊᕐᓂᖅᓴᐅᒐᔭᖅᑰᖅᑐᑦ ᒥᓂᔅᑕ 

ᑲᒪᒋᔭᕐᑲᖅᑐᖅ ᐅᕙᖓᐅᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑎᑎᖅᑲᑎᒍᑦ ᐊᐱᖅᑯᑎᕕᓂᖓ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐅᖃᓚᐅᕐᒪᑕ 660-ᐅᒻᒪᑕᒎᖅ 

ᐃᖅᑲᓇᐃᔭᖅᑎᓄᑦ ᐃᒡᓗᒋᔭᐅᔪᑦ ᐃᖃᓗᖕᓂ. 639 

ᑖᒃᑯᐊ ᓇᖕᒥᕆᔭᐅᔪᑦ ᐊᑐᖅᑐᐊᖅᑕᐅᓪᓗᑎᒃ. ᑲᓇᑕᒥ 

ᐃᒡᓗᓕᕆᔨᕐᔪᐊᒃᑯᑦ ᐅᑭᐅᖅᑕᖅᑐᒥ ᐃᒡᓗᖃᕐᓂᕐᒧᑦ  

ᐅᓂᒃᑳᖓᑦ ᓇᓗᓇᐃᖅᓯᓯᒪᓚᐅᕐᒪᑦ 41 ᐳᓴᒡᒎᖅ 

ᐃᖃᓗᖕᓂ ᓇᖕᒥᓂᕆᔭᐅᔪᑦ ᐊᑐᖅᑐᐊᒐᒃᓴᐅᓗᑎᒃ 

ᒐᕙᒪᒃᑯᓐᓂᒎᖅ ᐊᑐᖅᑐᐊᖅᑕᐅᒻᒪᑕ.  

 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒐᓕ ᓯᕗᓪᓕᖅᐹᖃᐃ ᑖᓐᓇ 630-ᓄᑦ 

ᐊᑐᖅᑐᐊᖅᑕᐅᔪᑦ ᐃᖃᓗᖕᓂ  ᑖᓐᓇ ᑕᐃᒪ 

ᐊᔾᔨᒌᖏᓐᓇᐅᔭᖅᐹ ᐅᓄᖅᓯᕙᓪᓕᐊᕙᓪᓘᓐᓃᑦ 

ᐊᕐᕌᒎᕋᑖᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᑐᑭᓯᑦᑎᐊᖅᑕᕋ. 

ᑕᐃᒪ ᓇᓕᒧᕈᔪᐃᓐᓇᖅᑐᖅ ᑕᒫᓂ ᓈᓴᐅᑎᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᒋᕙᕋ ᐱᔾᔪᑎᒋᓪᓗᒍ ᐃᖃᓗᐃᑦ 

ᐃᓱᓕᑦᑎᐊᖅᑐᓂᑦ ᓇᒻᒥᓂᕆᔭᐅᔪᓂᑦ 

ᐊᑐᖅᑐᐊᒐᖅᑕᖃᕐᒪᑦ. ᐃᓱᒪᒋᓪᓗᒍ ᑖᒃᑯᐊ ᒐᕙᒪᒃᑯᑦ 

ᑖᓐᓇ ᐱᓕᕆᔾᔪᐊᖃᑕᐅᔪᒻᒪᕆᐅᖕᒪᑦ 

ᐊᑭᓕᖅᓱᐃᓪᓗᑎᒃ. ᑕᐃᓐᓇ ᓄᓇᕗᒻᒥ 

ᐃᓪᓗᓕᕆᔨᔾᔪᐊᒃᑯᑦ ᐱᓕᕆᖃᑕᐅᓯᒪᕙᑦ ᑕᐃᒪ 

ᑖᓐᓇ ᐅᓄᖅᓯᒋᐊᕐᓗᒍ ᑕᖅᑭᑕᒫᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐱᓕᕆᖃᑕᐅᓯᒪᖏ ᑕᐃᒪ ᐱᔾᔪᑎᖏᓐᓂᑦ 

ᐊᖏᓂᖅᐹᖑᖅᑰᕐᒪᑦ ᐃᖃᓗᐃᑦ ᓄᓇᓕᐸᐅᔭᖓᓐᓂᑦ 

ᑖᓐᓇ ᓄᓇᐅᑉ ᐊᑐᐃᓐᓇᐅᓂᖓ. ᑕᒪᒃᑯᐊ 

ᐊᑭᑐᕆᐊᕈᑕᐅᖃᑦᑕᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒪᓕᒐᓕᐅᖅᑎᖃᑎᒻᒪ ᐊᐱᖅᑯᑎᒋᖅᑲᔭᖓ ᑕᐃᒪ 

ᓄᓇᓕᓐᓂ ᐃᖅᑲᓇᐃᔭᖅᑎᑦᑎᓂᕐᒧᑦ. ᐄ, 

ᑐᑭᓯᒍᒪᓪᓗᒍᓗ ᒥᓂᔅᑕ ᐅᖃᖅᑎᓪᓗᒍ 

ᑳᓐᑐᕋᒃᑦ ᑖᒃᑯᐊ ᐱᔪᒪᓂᖅᓴᐅᑎᖃᖃᑦᑕᖅᑐᑦ  

ᑳᓐᑐᕋᒃᑦ-ᖃᖅᑐᑦ ᐃᓄᖕᓂᑦ ᐃᖅᑲᓇᐃᔭᖅᑎᓂᑦ.  

 

ᑕᐃᒪᓕ ᐃᓱᒫᓘᑎᒋᔭᕋ ᑐᓵᖃᑦᑕᖅᓯᒪᒐᒃᑯᑦ 

ᐊᕐᕌᒍᕋᑖᖅᑐᑦ ᑖᒃᑯᐊ ᐅᑭᐅᖅᑕᖅᑐᒥᑦᑐᑐᖅᑲᐃᑦ 

ᐅᕝᕙᓘᓐᓃᑦ ᐃᓄᖕᓂᑦ ᐊᐃᑉᐸᖅᑖᖃᑦᑕᖅᑐᑦ 

ᐃᖅᑲᓇᐃᔭᒃᓴᖅᓯᐊᕈᓐᓇᐃᓪᓕᖃᑦᑕᕐᒪᑕ. ᑕᐃᓐᓇ 

ᑕᐃᒪᓕ ᓄᓇᓕᖏᓂ ᐃᖅᑲᓇᐃᔭᖅᑎᑦᑎᓂᕐᒧᑦ 

ᒥᓂᔅᑕ ᐅᖃᖅᐸᑦ ᐃᓄᓐᓂᓗ ᑳᓐᑐᕋᒃᑦ-ᓄᖅᑲᐃ 

ᐱᔪᒪᔾᔪᑎᖃᖃᑦᑕᖅᐸ ᐃᓄᐃᑦ ᐃᓄᖕᓂᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐱᒃᑲᓐᓂᕈᓐᓇᐃᓕᕙᑦ 

ᑕᐃᒪ ᐅᑭᐅᖅᑕᖅᑐᒥᐅᑐᐃᓐᓇᕐᓂᑦ ᑕᕝᕙᓂ 

ᑳᓐᑐᕌᖃᖅᑐᒃᑯᑦ ᐊᒻᒪᓗ ᐊᔭᐅᖅᑐᕐᓗᒋᑦ 

ᑳᓐᑐᕌᖃᖅᑐᑦ ᒫᓐᓇ ᐅᑭᐅᖅᑕᖅᑐᒥ 

ᓄᓇᖃᖅᑐᑐᖃᕐᓂᒃ ᓄᓇᖃᑐᖃᐅᔭᓕᖅᑐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᑭᑐᔪᖅᑐᖅᑐᓄᑦ ᑐᕌᕐᒪᑦ ᒥᓂᔅᑕ ᑭᐅᔪᒪᒃᐸᑦ? 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔪᑎᓂᒃ ᒪᓕᖃᑦᑕᕋᑦᑕ. ᑖᓐᓇ 

ᐱᔾᔪᑎᖃᓗᐊᖏ ᑖᓐᓇ ᓄᓇᕗᒻᒥ ᓇᖕᒥᓂᓕᖕᓄᑦ 

ᐃᑲᔫᑏᑦ. ᐅᖃᐅᓯᖃᓪᓗᐊᑕᕐᒪᓪᓕ 

ᓄᓇᑖᖃᑕᐅᓯᒪᔪᓄᑦ ᑖᓐᓇ ᒪᓕᖃᑦᑕᑦᒪᑦ.  

 

ᑕᐃᒪ ᐅᖃᓪᓚᒡᕕᖃᕐᓂᓐᓂ, ᓄᓇᖃᖅᑐᓂᒃ ᐊᒻᒪᓗ 

ᐃᓄᖕᓂᒃ ᓄᓇᕗᒻᒥ ᐊᔭᐅᖅᑐᖃᑦᑕᖅᑐᖅ 

ᑐᓴᕈᒥᓇᖅᑐᖅ ᑕᐃᓐᓇ ᓇᖕᒥᓂᕆᔭᐅᔪᖅᑕᖃᕐᒪᑦ 

ᑕᖅᑳᓂ. ᑕᐃᒪᐃᓕᐅᖃᑦᑕᖅᑐᑦ. ᑕᕝᕙᓂ ᓄᓇᓕᖕᓂ 

ᑕᕝᕙᓂ ᐊᑐᐃᓐᓇᖅᑕᖃᓐᖏᑉᐸᑦ ᓴᓂᑭᓗᐊᖅ, 

ᖁᕐᓗᖅᑐᒥ, ᐃᖃᓗᑦᑑᑎᐊᕐᒧᓪᓗ. ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᓄᒃᑕᖃᑦᑕᖅᑐᑦ, ᑕᐃᒪ 

ᑲᒻᐸᓂᐅᔪᒥᒃ ᓄᑖᒥᒃ ᖃᐅᔨᒪᔭᖃᕐᒥᔪᖓ 

ᑕᐃᒪᐃᓪᓗᓯ ᑕᐃᒪ ᑲᔪᓯᑦᑎᐊᖅᑐᓂᒃ 

ᑐᓴᐅᒪᓇᖅᑐᖃᖅᑐᖅ.  

 

ᑭᓯᐊᓂᓕ ᒪᑐᒧᖓ 

ᑳᓐᑐᕌᖃᖅᑎᑦᑎᓗᑕ ᐃᓄᖕᓂᒃ 

ᐃᖅᑲᓇᐃᔭᖅᑎᖃᐅᕐᓗᑎᒃ 

ᐅᑭᐅᖅᑕᖅᑐᒥᐅᑕᑐᖃᐅᓕᖅᑐᒥᓪᓗ ᒫᓐᓇ ᓄᓇᕗᒻᒥ 

ᓇᖕᒥᓂᖃᖅᑐᓄᑦ ᐃᑲᔫᑎᓂᒃ ᑕᕝᕙᓃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᓕᒐᓕᐅᖅᑏᑦ ᐃᖅᑲᐃᔾᔪᑎᒥᒃ ᑖᒃᑯᐊ 

ᐊᐅᓚᑦᑎᓂᕐᒧᑦ ᒪᑭᒪᑎᑦᑎᓂᕐᒧᓪᓗ 

ᑐᕌᖓᑎᒋᐊᕐᓗᒋᑦ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᓱᖁᑎᒋᓐᖏᒃᑯᕕᖓ ᑖᓐᓇ ᓄᓇᕗᑦ 

ᓇᖕᒥᓂᖃᖅᑐᓂᒃ ᐃᑲᔫᑎᓂᒃ ᐅᖃᐅᓯᖃᓪᓚᑦᑖᕐᒪᑦᑕ 

ᒪᑯᐊ ᐋᖅᑭᒋᐊᕈᑕᐅᖃᑦᑕᖅᑐᑦ ᐃᓄᐃᓪᓗ 

ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᖏᑦ ᑳᓐᑐᕌᒋᔭᓪᓗ. 

ᑖᓐᓇ ᐅᖃᐅᓯᐅᓪᓗᐊᑐᐃᓐᓇᖅ. ᑖᓐᓇ 

ᑲᔪᖏᖅᓴᖅᐸᕋ ᒥᓂᔅᑕ ᐃᒪᓐᓇ ᓄᓇᖃᖅᑐᓂᒃ 

ᐃᖅᑲᓇᐃᔭᖅᑎᑦᑎᓂᖅ ᐃᓚᒋᔪᓐᓇᕐᒪᖔᒍ ᑳᓐᑐᕌᒃᑦ 

ᐃᓗᓕᖏᑦ. ᑖᓐᓇ ᐅᖃᐅᓯᑐᐃᓐᓇᐅᓕᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᒃᑲᓐᓂᑐᐃᓐᓇᕐᓗᒍ 

ᐃᖅᑯᓪᓕᐅᑎᒋᕋᑖᖅᑕᖓ. 

ᐋᖅᑭᒋᐊᕈᑎᑕᖃᖃᑦᑕᖅᑐᖅ ᓄᓇᕗᒻᒥᐅᑕᓂᒃ 

ᐃᖅᑲᓇᐃᔭᖅᑎᑖᕌᖓᑕ ᑖᒃᑯᐊᑦᑕᐅᖅ 

ᑎᑎᕈᑎᑖᖃᑦᑕᕐᒥᔪᑦ. ᓄᓇᕗᒻᒥᐅᑕᓂᒃ 

ᐃᖅᑲᓇᐃᔭᖅᑎᑖᕋᖓᑕ ᑖᒃᑯᐊᑦᑕᐅᖅ 

ᑎᑎᕈᑎᑖᖃᑦᑕᕐᒥᔪᑦ ᓄᓇᕗᒻᒥ ᓇᖕᒥᓂᖃᖅᑐᓂᒃ 

ᐃᑲᔪᕈᑎᑦ ᐃᓗᐊᒍᑦ. ᖁᔭᓐᓇᒦᒃ 

ᑭᐅᔪᓐᓇᖅᑎᕋᑖᕋᕕᓐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ 

ᑭᖑᓪᓕᖅ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓪᓗᖓᓗ  

ᑭᖑᕙᕋᑖᕋᒪ ᐱᔾᔪᑎᖃᓵᕋᒪ.  

 

ᒥᒃᓯᖃᓗᐊᔾᔮᖏᑦᑐᒃᓴᐅᔫᒐᓗᐊᖅ, ᑕᐃᒪᓕᑭᐊᖅ 

ᒪᑯᐊ ᑭᒡᒐᖅᑐᖅᑕᒪ ᓄᓇᓕ ᐆᒃᑑᑎᒋᓗᒍ ᐃᒡᓗᓕᒃ. 

ᖃᔅᓯᓪᓕᑭᐊᖅ ᑖᒃᑯᐊ ᒐᕙᒪᒃᑯᓐᓄᑦ ᐃᒡᓗᖁᑎᒋᔭᔅᓯ 

ᐃᖅᑲᓇᐃᔭᖅᑏᑦ ᒐᕙᒪᒃᑯᓐᓄᑦ ᖃᔅᓰᓪᓕᑭᐊᖅ 

ᐃᓄᖃᓐᖏᓚᑦ? ᑖᔅᓱᒥᖓ ᐱᒋᐊᕈᑎᖅᑳᖃᕐᓗᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖓᓱᓂᑦ ᐊᕐᕕᓂᓖᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᕐᒪᑦ. ᑕᒪᓐᓇ 

ᓂᓪᓕᐅᑎᒋᔪᒪᓕᖅᑲᐅᒐᒃᑯ ᑕᐃᒪ ᐊᐱᕆᖅᑲᐅᒐᒪ. 

ᒫᓐᓇ ᐃᓄᒋᐊᓗᐊᖃᑦᑕᕐᓂᑦᑕᐅᖅ ᐱᔾᔪᑎᒋᓪᓗᒍ.  

ᒪᓐᓇᓕᖃᐃ ᑕᑯᒋᐊᖅᑕᐅᔪᓐᓇᖏᑦᑑᒐᓗᐊᖅ 

ᐆᒃᑑᑎᒋᓗᒍ ᐅᖁᖃᓗᐊᕐᓂᕐᒧᑦ ᐃᒡᓗᒦᑦᑐᐃᑦ. 

ᒪᑯᐊᓕᖃᐃ ᐃᓄᖃᓐᖏᑦᑑᒐᓗᐊᓇᐃ ᑕᐃᒪᓐᓇ 

ᐃᓐᓄᒃᑕᐅᓚᐅᑲᒍᓐᓇᖅᑐᐃᑦ ᐃᓪᓗᖏᑦ 

ᓴᓇᔭᐅᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᐅᖃᐅᓯᕆᒃᐸᒋᒃ ᑖᒃᑯᐊ 

ᐃᒡᓗᔅᓴᕆᔭᐅᔪᑦ ᑕᐃᒪᓐᓇᐃᑕᐅᓇᔭᕐᒪᖔᑕ. ᐋᒃᑲ 

ᑕᐃᒪᓐᓇ ᐋᖅᑭᒃᓯᒪᓂᖃᓐᖏᑦᑐᖅ ᒫᓐᓇ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ 

ᓇᓗᓇᐃᔭᕋᕕᑦ ᑖᔅᓱᒥᖓ. ᑕᐃᒪ ᐊᓯᐊᓄᐊᕐᒥᓗᖓ, 

ᑕᐃᒪ ᑕᕝᕙᓂ ᐸᕐᓇᒃᓯᒪᔭᔅᓯᓐᓂ ᐅᕙᓂ 

ᐸᕐᓇᐅᑎᒋᔭᔅᓯᓐᓂ, 

ᐃᓄᐃᑦ ᖃᐅᔨᒪᔭᑐᖃᖓᒎᖅ ᐊᑐᕐᓗᒍ 

ᓴᓇᕙᓪᓕᐊᓇᓱᖃᑦᑕᕈᒪᒐᔅᓯ. ᑕᒪᓐᓇᑭᐊᖅ ᑕᐃᒪ 

ᓴᖅᑭᑕᐅᔪᒫᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᐊᑐᖅᑕᐅᓂᖏᓐᓄᑦ ᐊᑐᕋᓱᖃᑦᑕᖅᑕᖏᑦ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐅᖃᖃᑎᖃᖃᑦᑕᖅᑐᑦ 

ᓄᓇᓕᖕᓂ ᐃᒡᓗᔪᐊᖅ ᓇᒧᑦ ᓵᓐᖓᒃᐸᑦ 

ᐃᓱᐊᕐᓂᖅᓴᐅᓇᔭᖅᐸ ᑐᖅᓲᖓ ᓇᒦᑉᐸᑦ, 

ᒪᔪᕋᐅᑎᖏᑦ ᓇᒧᑦ ᓵᖓᓇᔭᕐᒪᖔᑕ, ᐃᓄᐃᑦ 

ᖃᐅᔨᒪᓂᖏᑦ. ᐊᐱᖃᑦᑕᕐᓂᕐᒥᓪᓗ ᑕᒪᒃᑯᐊ 

ᐊᑐᖅᑕᐅᖃᑦᑕᖅᑐᑦ.  

 

ᐊᒻᒪ ᑕᒪᒃᑯᐊ ᐃᒡᓗᕐᔪᐊᓂᑦ 

ᐋᖅᑭᒃᓱᐃᕙᓪᓕᐊᑎᓪᓗᒋᑦ 

ᑎᑎᖅᑐᒐᖅᐸᓪᓕᐊᑎᓪᓗᒋᑦ ᑕᒪᒃᑯᓂᖓ ᖃᓄᖅ 

ᐃᓗᐊ ᑕᐅᑦᑐᖃᕋᔭᕐᒪᖔᑦ. ᓱᓇ 

ᓱᑯᑦᑎᐊᓃᑦᑕᕆᐊᖃᕐᒪᖔᑕ ᑕᒪᒃᑯᓄᖓ 

ᐱᓕᕆᐊᖃᖅᐸᓪᓕᐊᑎᓪᓗᑕ ᓇᓗᓇᓐᖏᑦᑐᖅ. 

ᑕᒪᒃᑯᐊ ᑕᒪᑐᒧᖓ ᒥᒃᓵᓄᑦ ᖃᐅᔨᒪᔪᑦ 

ᐊᑑᑎᖃᕐᓂᐊᖅᐸᑕ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᐊᑐᖅᑕᐅᓇᔭᕐᒥᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᐊᐱᕆᔾᔪᑎᒋᓗᐊᓵᖅᐸᕋ ᑕᐃᒪ ᑲᑎᓐᖓᔪᓂᒃ 

ᐃᒡᓗᓂ ᓴᓇᖃᑦᑕᓕᖅᑎᓪᓗᒋᑦ ᑕᒪᓐᓇ  

ᐊᑲᐅᓐᖏᔾᔪᑕᐅᓂᖅᐹᖑᖕᒥᖕᒪᑦ ᓄᓇᑦᑎᓐᓂ. 

ᑕᐅᓇᓐᖓᓗ ᐃᒪᐅᑉ ᒥᒃᓵᓂᑦ ᐊᓄᕌᓕᕌᖓᑦ, 

ᐹᖅᑐᓕᕌᖓ ᒪᓴᐅᖏᓐᓇᓗᐊᓕᕌᖓᑦ, ᑕᒪᓐᓇ ᐹ 

ᐊᑭᐊ ᑕᒪᓐᓇ 

ᑕᕝᕙ ᐱᒋᐊᕈᑕᐅᖃᑦᑕᕐᒪᑦ ᐅᖁᕐᒧᑦ. ᑕᒪᓐᓇ ᑕᕝᕙ 

ᐃᓱᒪᒃᓴᖅᓯᐅᕈᑕᐅᖁᓪᓚᑦᑖᖁᒐᓗᐊᕋᒃᑯᑦ 

ᐱᔾᔪᑎᒋᓪᓗᒍ ᓴᓂᕋᔭᖕᒥ ᓯᒡᔭᖓ ᓄᖑᑉᐸᓪᓕᐊᕗᖅ  

ᑕᐃᒃᑯᐊᓗ ᐄᓐᖑᐊᑦ ᐃᒡᓗᐃᑦ ᓯᒡᔭᒧᑦ 

ᖃᒡᓕᕙᓪᓕᐊᓪᓗᑎᒃ. ᑕᒪᓐᓇ 

ᐊᑲᐅᓐᖏᔾᔪᑕᐅᕙᓪᓕᐊᖕᒪᑦ ᓄᓇᑦᑎᓐᓂ.  

 

ᑕᒪᓐᓇ ᐃᓄᐃᒡᒎᖅ ᖃᐅᔨᒪᔭᑐᖃᖓ 

ᐊᑐᖅᑕᐅᓕᖅᑎᓪᓗᓂ, ᐃᒻᒪᖄᖃᐃ 

ᓴᓐᖏᑦᑎᒋᐊᕈᔅᓯᐅᒃ ᐊᑐᐊᒐᔅᓯᓐᓂ, ᑖᒃᑯᐊ 

ᓴᓇᑎᖃᑦᑕᕐᓂᐊᖅᑕᓯ ᑖᔅᓱᒥᖓ ᐊᑐᓪᓚᑦᑖᓕᕐᓗᑎᒃ. 

ᑕᐅᓄᖓ ᓯᒡᔭᒧᑦ ᓵᓐᖓᔪᐃᓐᓇᐅᖕᒪᑕ ᐃᓚᖏᑦ 

ᐃᒡᓗᐃᑦ. ᐃᒡᓗᐃᓪᓗ ᑖᒃᑯᐊ ᑲᑎᓐᖓᔪᐃᑦ 

ᓄᑖᖑᒐᓗᐊᖅᖢᑎᒃ ᖁᐱᕙᓪᓕᐊᔭᒻᒪᑕ ᐊᒻᒪᓗ 

ᑕᓯᖃᐅᖅᑐᓂ ᓄᓇᕗᑦ ᑕᓯᕕᓂᕐᒥᑦ 

ᑐᐊᑉᐱᖅᓱᖅᑕᐅᒐᒥ ᐃᒡᓗᓕᐅᕐᒪᑕ 

ᐱᐅᓚᐅᕋᓗᐊᖅᖢᓂ, ᐊᕐᕌᒍ ᐊᑕᐅᓯᖅ ᐊᑐᕋᒥ 

ᑕᕝᕙ ᐱᐅᔪᓐᓃᖅᐸᓪᓕᐊᓕᖅᖢᓂ.  

 

ᐅᓇ ᐃᓱᒪᒃᓴᖅᓯᐅᕈᑕᐅᖁᑐᐃᓐᓇᖅᑕᕋ 

ᐊᐱᖅᑯᑕᐅᓐᖏᑦᑐᖅ. ᐃᒻᒪᖄ ᑕᒪᓐᓇ ᐃᒡᓗᓕᕆᔩᑦ 

ᐅᖃᐅᓯᓯᒍᖅᑲᐃ ᐃᒡᓗᓕᕆᔨᐊᓛᑦ, 

ᐊᑐᖅᑕᐅᔾᔫᒥᖃᑦᑕᕐᓗᑎᒃ. ᑲᑎᒪᔨᖏᑦ ‘ᑕᐃᒪ 

ᓇᐅᒃᑯᑦ ᓇᒧ ᓵᓐᖓᓗᓂ ᓴᓇᔪᓐᓇᑦᑎᐊᕋᔭᖅᐱᑕ 

ᐅᖁᖅ ᐊᒻᒪ ᐃᓄᒋᐊᓗᐊᖃᑦᑕᕐᓂᖅ ᐱᔾᔪᑎᒋᓪᓗᒍ?’ 

ᑕᒪᓐᓇ ᐃᓱᒪᒃᓴᖅᓯᐅᕈᑕᐅᓪᓚᑦᑖᖁᓕᕋᓗᐊᕋᒃᑯ.  

ᐃᒡᓗᕐᔪᐊᑦ ᐊᔪᕐᓇᓕᖅᑎᓪᓗᒍ ᒫᓐᓇ 

ᐃᓄᒋᐊᖃᑦᑕᓕᖅᑐᑦ ᐊᖏᕐᕋᖃᕈᓐᓃᖅᑐᐃᑦ 

ᐱᔾᔪᑎᒋᓗᒋᑦ. ᑖᓐᓇ ᐊᐱᖅᑯᑕᐅᓗᐊᓐᖏᑦᑑᒐᓗᐊᖅ 

ᐃᓱᒪᒃᓴᖅᓯᐅᕈᑎᑐᐃᓐᓇᖅ. ᑭᐅᔪᒪᑉᐸᒍ 

ᖁᔭᓐᓇᒦᖑᓂᐊᕆᕗᖅ. ᑕᐃᒫᑲᓚᐅᖅᑐᖓ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᓇᑦᑎᐊᖅᑐᖅ 

ᐃᑲᔪᖅᑐᑦᑎᐊᖅᖢᑎᓪᓗ. ᓲᖃᐃ ᓱᓕᓪᓗᑎᓪᓗ. 

ᑭᓯᐊᓂ ᐃᓱᒪᖅᓱᖏᑦᑎᐊᖃᑦᑕᕐᒪᑕ 

ᐃᒡᓗᓕᕆᔨᕐᔪᐊᒃᑯᑦ ᓇᒧ ᐃᒡᓗᕐᔪᐊᖅ 

ᐃᓕᓂᐊᕐᒪᖔᖅ ᓄᓇᓕᖕᒥ.  

 

ᑕᐃᒪᓐᓇᐃᑎᓪᓗᒍ ᑐᓂᔭᐅᓲᖑᖕᒪᑕ 

ᐃᒡᓗᓕᕆᔨᕐᔪᐊᒃᑯᑦ, ‘ᐅᕝᕙ ᓄᓇ ᐊᑐᕐᓂᐊᖅᑕᕐᓄᑦ, 

ᒫᓂᓐᓂᐊᖅᑐᖅ ᐅᓇ.’ ᑖᔅᓱᒪ ᐃᓗᐊᓄᑦ 

ᓈᒻᒪᒐᓱᓕᖅᓱᑎᒍᑦ ᐃᓕᓇᓱᓕᖅᖢᑎᒍᓲᖑᖕᒪᑦ 

ᑕᐃᒪᓐᓇ ᐊᔪᕐᓇᕈᑎᒋᓕᖃᑦᑕᖅᑕᖓ 

‘ᐊᕗᓐᖓᒃᑲᓐᓂᖔᖅᐸᑦ ᐊᕗᖓᖔᖅ ᓵᓐᖓᓘᓐᓃᑦ 

ᐃᖢᐊᕋᔭᓚᐅᖅᑑᒐᓗᐊᖅ’ 

ᐃᓱᒪᖅᓲᑎᒋᖃᑦᑕᖏᓐᓇᑉᑎᒍ.  

 

ᓄᓇᓖᑦ ᓄᓇᓕᕆᔨᖏᑎᒍᑦ ᐋᖅᑭᒃᓯᓲᖑᖕᒪᑕ ‘ᐅᕝᕙ 

ᐃᒡᓗᕐᔪᐊᕐᕕᓕᐅᕐᕕᒋᓂᐊᖅᑕᓯ ᐅᓇ ᐃᓂᒃᓴᕆᔭᓯ’ 

ᑖᔅᓱᒪ ᐃᓗᐊᓂ. ᑖᓐᓇ ᐃᒡᓗᕐᔪᐊᖅ 

ᐃᓕᓐᓇᓱᓕᖅᑐᒍᑦ ᓇᒧᑦ, ᐃᓛᓐᓂᑦ 

ᐃᖢᐊᓐᖏᔾᔪᑎᖃᓲᖑᖕᒪᑦ. ᑭᓯᐊᓂ ᐊᑐᖃᑦᑕᖅᑕᕗᑦ 

ᑕᐃᒃᑯᐊ ᐊᑐᖃᑦᑕᒃᑲᓐᓂᕈᒪᔭᕗᓪᓕ ᐃᒡᓗᓕᕆᔩᑦ 

ᑲᑎᒪᔨᖏᑦ ᑕᒪᒃᑯᓂᖓ ᐃᓱᒪᒃᓴᖅᓯᐅᕋᓱᓕᕌᖓᑦᑕ. 

ᐅᖃᐅᓯᕆᔭᖏᑦ ᐊᖏᖃᑎᒋᑦᑎᐊᖅᑕᒋᑦ. ᑭᓯᐊᓂ 

ᐱᓐᖏᔾᔪᑎᒃᓴᖅᑕᖃᓚᐅᑦᑕᕐᒪᑦ ᑕᒪᒃᑯᐊ ᑕᕝᕙ 

ᐃᓗᐊᓐᖏᔾᔪᑎᐅᖃᑦᑕᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑐᓗᐊᓐᖏᑦᑐᓂᒃ 

ᐃᒡᓗᖃᖅᑎᑦᑎᒍᑎᒃ ᐃᖅᑲᓇᐃᔭᖅᑎᓄᑦ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒎᕈᓐᓃᖅᑐᖅ) 

ᐃᓕᑕᕆᓚᐅᒐᓂᒃᑲᑉᑭᑦ, ᑭᓯᐊᓂ ᐊᐱᕆᕗᖓ 

ᐊᐱᖅᑯᑎᒃᓴᖃᒃᑲᓐᓂᕐᒪᖔᖅᐱᑦ ᑕᒪᑐᒪ ᒥᒃᓵᓄᑦ  

ᐊᐱᖅᓱᒃᑲᓐᓂᕐᓂᐊᕐᓂᕈᕕᑦ. (ᑐᓵᔨᑎᒍᑦ) ᒪᕐᕉᖕᓂᒃ 

ᐊᐱᖅᑯᑎᖃᖅᑎᓐᓂᐊᖅᐸᒋᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᑦᓯᕙᐅᑖᖅ. (ᑐᓵᔨᑎᒍᑦ) 

ᕿᒥᕐᕈᓇᒃᑐᒋᑦ ᑖᒃᑯᐊ ᑲᒻᐸᓂᐅᔪᑦ ᐊᑎᖏᑦ 

ᐊᑐᖅᑐᐊᕐᕕᒋᕙᑦᑕᑦᑎᓐᓂᒃ ᐃᒡᓗᓂᒃ, ᐅᔾᔨᕆᒐᒃᑯ 

ᑖᒃᑯᐊ ᐃᓚᖓᑦ ᓄᓇᕗᒻᒥ ᓴᓇᔨᓄᑦ ᑎᒥᐅᔪᖅ 

ᐊᒻᒪᓗ ᑐᑭᓯᐊᔭᒃᑯᑦ ᐱᖁᑎᖏᑦ ᐃᓚᖏᑦ 

ᐱᔾᔪᑎᒋᓗᒋᑦ, ᒐᕙᒪᒃᑯᑦ ᓂᐅᕕᕈᒫᓐᕐᓂᐊᖅᓯᒪᖕᒪᑕ 

ᑖᒃᑯᓂᖓ ᐊᖏᓂᖅᓴᖁᑎᖏᓐᓂᒃ. 

ᐅᖃᖃᑎᖃᖅᓯᒪᕖᑦ ᓄᓇᕗᑦ ᓴᓇᔨᓂᒃ ᐃᒪᓐᓇᒃ 

ᐊᑐᖅᑐᐊᕐᓂᕐᒧᑦ ᓂᐅᕕᕐᓂᐊᕐᓗᒍ ᑖᒃᑯᓄᖓ 

ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ,. ᑖᒃᑯᐊ 

ᐅᖃᖃᑎᒌᓕᓵᓕᑕᐃᓐᓇᖅᑕᕗᑦ, ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑭᖑᓪᓕᖅᐹᖅ ᐊᐱᖅᑯᑎᒐ ᐱᔾᔪᑎᓕᒃ ᒥᔅᑕ 

ᓚᐃᑦᓯᑑᓂᐅᑉ ᐊᐱᖅᑯᑎᖓ ᒪᓕᒡᓗᒍ. ᒐᕙᒪᒃᑯᑦ 

ᐃᓱᒪᖃᖅᐹᑦ ᖁᔭᓈᑦᑎᐊᒻᒪᕆᖕᓂᕐᒥᒃ 

ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒥᒃ ᐅᑯᓇᓂ 

ᐃᖃᓗᖕᓂ, ᑲᖏᖅᖠᓂᕐᒥ ᐊᒻᒪᓗ/ᐃᒻᒪᖃᓗ 

ᐃᖃᓗᒃᑑᑦᑎᐊᒥ ᑕᐃᒪᓐᓇᐃᓐᓂᐊᓚᐅᕐᒪ ᑭᖑᓪᓖᑦ 

ᒐᕙᒪᐅᓚᐅᖅᑐᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᕿᒥᕐᕈᕙᓪᓕᐊᔭᕗᑦ ᒫᓐᓇᐅᔪᖅ. ᒫᓐᓇ 

ᓇᓕᕌᒐᒃᓴᐅᓕᖅᑎᓯᒪᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒪᒃᐱᒐᕐᒧᐊᕐᓂᐊᓕᕐᒥᔪᒍᑦ L-3. ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ. ᑲᑎᓪᓗᒍ ᐱᓕᕆᕕᒃ. ᑲᑎᓪᓗᒋᑦ 

ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ. ᓂᕈᐊᖅᑕᐅᔪᒃᓴᑦ. 

ᑲᑎᓪᓗᒍ ᐱᓕᕆᕕᒃ. $201,096,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᐱᔭᕇᕋᑦᑎᒍ ᐃᒡᓗᓕᕆᔨᕐᔪᐊᒃᑯᑦ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ, ᒪᑐᔾᔪᑎᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) 

ᓯᕗᓪᓕᕐᒥᒃ ᐃᒡᓗᓕᕆᔨᒃᑯᑦ ᑲᑎᒪᔨᒋᖃᑦᑕᖅᑕᖏᑦ 

ᓄᓇᕗᓗᑦᑖᒥ ᖁᔭᓐᓇᒦᕈᒪᓪᓗᒋᑦ ᑲᑎᒪᔨᐅᖕᒪᑕ 

ᐊᒃᓱᕈᕐᓇᕐᓂᖅᐹᖃᑕᐅᖅᑰᕐᒪᑦ ᑲᑎᒪᔨᐅᓇᓱᒃᖢᓂᖕ 

ᑕᐃᑲᓂ ᖁᕕᐊᒋᔭᐅᕌᓂᑯᓗᖕᓇᖃᑦᑕᖏᑦᑐᐊᓘᖕᒪᑦ 

ᐅᖁᒪᐃᑦᑐᓂᒡᓗ ᐃᓱᒪᓕᐅᓲᖑᖕᒪᑕ. 

ᑕᐅᑐᖦᖤᕐᓂᖅᐸᑕ ᐱᓕᕆᑦᑎᐊᖅᑐᑦ 

ᓴᐱᓕᖅᑕᐃᓕᓕᑦ. 

 

>>ᐸᑦᑕᑐᖅᑐᑦ 

 

ᐱᖃᑖ, ᑲᑎᒪᔨᐅᖃᑎᒃᑲ ᖁᔭᓐᓇᒦᒃ, ᑕᐃᒪᑐᖅ 

ᐅᕙᓂ ᑲᑎᒪᓐᖏᓕᕋᓗᐊᕌᖓᑉᑕ ᖃᐃᖃᑦᑕᕆᑦᓯ 

ᖃᐅᔨᓇᓱᖃᑦᑕᕆᔅᓯ ᐃᒪᓐᓈᖅᑐᒃᑲᓐᓂᖃᑦᑕᕆᑦᓯ 

ᐃᑲᔫᑎᓕᒻᒪᕆᐊᓘᖕᒪᑦ ᐅᕙᓐᓄᑦ ᐊᒻᒪ 

ᐱᓕᕆᔨᓐᓄᓪᓗ. ᑐᓴᕈᒪᑐᐃᓐᓇᑦᑎᐊᖃᑦᑕᕋᑉᑕ 

ᐋᖅᑭᒍᑎᒃᓴᓂᒃ. ᖃᓄᑭᐊᕐᖑᓇ ᐅᓇ 

ᐋᖅᑭᒋᐊᖃᖅᑑᑦᑐᒥᒃ, ᐊᒡᓛᑦ ᐅᓪᓛᖅ 

ᑐᓵᖅᑲᐅᔭᑦᑎᓐᓄᑦ ᐅᖃᐅᓯᖃᓕᐊᓂᖅᑲᐅᒐᑉᑕ. 

 

ᐊᒻᒪ ᑭᖑᓪᓕᖅᐹᒥᒃ (ᑐᓵᔨᑎᒍᑦ) ᖁᔭᓐᓇᒦᕈᒪᓪᓗᖓ 

ᐃᖅᑲᓇᐃᔭᖅᑎᖁᑎᒃᑲ ᑕᒫᓃᖃᑎᒋᔪᓐᓇᕋᒃᑭᑦ 

ᐅᓪᓛᖅ ᐅᓐᓄᓴᒥᓗ ᐊᒻᒪᓗ, ᒥᔅᑕ ᕼᐅᐃ ᐊᒻᒪᓗ 

ᒥᔅᑕ ᓘᑲᔅ ᐳᓛᕆᐊᕐᕕᖕᒥ ᐃᒃᓯᕙᔪᖅ 

ᖃᒥᑎᕆᑐᐃᓐᓇᕆᐊᖃᖅᑑᓯᒪᓪᓗᑎᒃ 

ᑲᒪᒋᒍᓐᓇᐃᓕᔭᑦᑎᓐᓂᒃ. ᖁᔭᓐᓇᒦᒃ 

ᐊᑐᐃᓐᓇᐅᓂᖅᑐᓄᑦ, ᒪᓕᒐᓕᐅᖅᑎᐅᖃᑎᒃᑲ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ. ᑕᐃᒪ 

ᓄᖅᑲᖓᓚᐅᕐᓂᐊᕋᑉᑕ 10 ᒥᓂᑦ, ᑖᒃᑯᐊ 

ᐋᖅᑭᒃᓱᖅᐸᓪᓕᐊᓂᐊᖅᑎᓪᓗᒋᑦ ᐃᓄᓕᔨᒃᑯᑦ. 10 

ᒥᓇᑦ ᓄᖅᑲᖔᓚᐅᓪᓚᖕᓂᐊᖅᐳᒍᑦ. 

 

>>ᓄᖅᑲᑲᐃᓐᓇᖅᑐᑦ 14:30ᒥ ᑲᔪᓯᒃᑲᓂᖅᑐᑎᓪᓗ 

14:44ᒥ 

 

ᒪᓕᒐᒃᓴᖅ 04 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2018-2019 - ᐃᓄᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᑐᐃᓐᓇᕐᓂᖅ 

ᐱᒋᐊᒃᑲᓂᕐᓂᐊᓕᕐᒪᑦ. ᑕᐃᒪ ᒥᓂᔅᑕᐅᑲᐃᓐᓇᖅᑐᖅ 

ᓴᕕᑲᑖᖅ ᑕᑉᐸᐅᖓᖃᑎᖃᕈᒪᕖᑦ? ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐄᑦᑎᐊᖅ, 

ᐃᓇᖏᖅᓯᓯᒪᑲᐃᓐᓇᖅᑎᓪᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᔨᑐᐃᓐᓇᐃᑦ ᑲᑎᒪᑐᐃᓐᓇᕐᓂᒃᑯᑦ ᑖᒃᑯᐊ 

ᑕᑉᐸᐅᖓᖅᑕᐅᖁᕕᒌᑦ? ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᑦ) ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐃᑎᖅᑎᑦᑑᓪᓗᐊᕈᕕᒋᑦ.  

 

ᒪ’ᓇᓪᓗᐊᕕᒃ. ᓇᓗᓇᐃᑦᓯᐊᓂᐊᕐᒪᑕ ᒥᓂᔅᑕ 

ᓴᕕᑲᑖᖅ, ᓇᓗᓇᐃᔭᖅᑑᓗᐊᕈᕕᑦ 

ᐃᖅᑲᓇᐃᔭᖅᑎᑎᑦ. ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᖅ ᑕᓕᖅᐱᓐᓂ ᑐᖏᓕᕋ 

ᐃᕚᓐ ᓇᐃᒍ, ᐊᒻᒪᓗ ᓴᐅᒥᓐᓂ ᒥᓂᔅᑕᐅᑉ 

ᑐᖏᓕᐊᑕ ᐃᑲᔪᖅᑎᐊ ᒥᔅ ᕚᑎ. 

 

ᐃᒃᓯᕙᐅᑕᖅ: ᑲᔪᕼᐃᒋᐊᖅᑑᓗᐊᓕᖅᐳᑎᑦ 

ᐅᒃᑯᐃᕈᑎᓐᓄᑦ, ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒻᒪᓗ 

ᑲᑎᒪᑐᓐᓇᕐᓂᕐᒥᒃ ᐃᒃᓯᕚᖃᑕᐅᔪᖅ. ᖁᕕᐊᓱᒃᑐᖓ 

ᐅᓪᓗᒥ ᑕᒫᓃᑦᑐᓐᓇᕋᒪ ᐅᖃᐅᓯᕆᓗᒋᑦ 

ᑲᑎᒪᔾᔪᑎᒋᓗᑎᒃᑯᓪᓗ 2018-19 ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ, ᐸᕐᓇᐅᑏᓪᓗ ᐃᓄᓕᕆᔨᒃᑯᓐᓄᑦ 

ᐊᑐᖅᑕᐅᔪᒫᕐᓂᐊᖅᑐᑦ. 

 

ᐃᒃᓯᕙᐅᑖᖅ, 2018-19-ᒥ ᐃᓄᓕᕆᔨᒃᑯᑦ 

ᐊᐅᓚᔾᔪᑎᓄᑦ ᐊᑐᕈᒫᕐᓂᐊᖅᑐᖁᑎᑖᕈᒪᔪᑦ 

$153,213,000-ᓂᒃ. ᑖᒃᑯᐊᓗ ᐊᕐᕌᓂᓂᓴᐃᑦ 

ᑕᑯᓐᓇᕈᑦᑎᒃᑯᑦ 10.8 ᐳᓴᓐᑎᓂᒃ ᐅᕝᕙᓘᓐᓃᑦ 

$14,951,000 ᐊᕐᕌᓂᓂᓴᐃᑦ ᐊᑐᕈᒫᕐᓂᐊᖅᑐᑦ 

ᑕᑯᓐᓇᕈᑦᑎᒃᑯᑦ. 

 

ᑖᒃᑯᐊ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐅᓄᖅᓯᒋᐊᖅᐳᑦ 228-ᖑᖃᑦᑕᓚᐅᖅᓯᒪᔪᑦ 2017-

18-ᒥ 236-ᓐᖑᕐᓂᐊᖅᖢᑎᒃ 2018-19 

ᐊᑐᕈᒫᕐᓂᐊᖅᑐᓂᒃ. ᑕᐃᒪᓐᓇ ᐅᓄᖅᓯᒋᐊᖅᐸᑕ 

ᐊᑐᐃᓐᓇᕈᐃᔪᓐᓇᕐᓂᐊᖅᑐᒍᑦ 

ᐱᓕᕆᐊᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒡᓗ 

ᓄᓇᕗᒻᒥᐅᑦ ᐃᓅᓯᖃᑦᑎᐊᕈᓐᓇᕐᓂᐊᒪᑕ 

ᐃᒻᒥᓂᕿᒃᑲᓐᓂᕐᓗᑎᒡᓗ ᐊᒻᒪᓗ 

ᐃᖅᑲᓇᐃᔮᒃᓴᖅᓯᐅᕈᓐᓇᓯᓗᑎᒃ 

ᐱᓕᕆᐊᖑᖅᑎᓯᒪᔭᒃᑯᑦ ᐃᑲᔪᖃᑦᑕᕐᓂᒃᑯᓪᓗ. 

 

ᐃᓄᓕᕆᔨᒃᑯᑦ 

 

ᓱᕈᓯᕐᓄᑦ ᐃᓚᔮᕇᓐᓄᒡᓗ ᐱᔨᑦᑎᕈᑏᑦ ᑖᒃᑯᐊ 

ᓴᓂᕐᕙᐃᓯᓚᔪᑦ $64 ᒥᓕᐊᓂᒃ ᑖᒃᑯᓇᑎ 2017-18 

ᐊᐅᓪᓚᔾᔪᑏᑦ ᐊᑐᕈᒫᕐᓂᐊᖅᑐᓂᒃ. 

ᐊᔾᔨᒌᖏᑦᑐᓂᖑᑯᐊ ᐃᑲᔪᖅᓲᑎᓂᒃ 

ᐊᑐᐃᓐᓇᕈᐃᓯᒪᖃᑦᑕᖅᑐᑦ ᓱᕈᓯᕐᓄᑦ ᐃᓚᔮᕇᖕᓄᑦ 

ᐊᔪᓗᐊᖅᑐᓄᓪᓗ ᓴᐳᒻᒥᐅᓯᖅᑕᐅᓯᒪᔭᕆᐊᓕᓐᓂᒃ 

ᐃᑲᔪᖅᑕᐅᔭᕆᐊᓕᓐᓂᒡᓗ. ᑖᒃᑯᑎᒎᓇ 

ᑐᐊᕕᕐᓇᖅᑐᓕᕆᖃᑦᑕᕐᒥᔪᑦ ᐊᒻᒪᓗ 

ᖃᓄᐃᑦᑕᐃᓕᒪᔾᔪᑎᓂᒃ ᐱᔾᔪᑎᒋᓪᓗᒍ ᓂᖓᕐᓂᖅ.  

 

ᐃᓄᓕᕆᔨᒃᑯᑦ ᖃᐅᔨᒪᔪᑦ ᑕᐃᒃᑯᐊ 

ᑎᒍᐊᓐᖑᐊᖃᖃᑦᑕᖅᑐᑦ ᐊᒃᓱᐊᓗ ᐃᑲᔪᖃᑦᑕᕐᒪᑕ 

ᓱᕈᓯᕐᓂᒃ ᒪᒃᑯᒃᑐᓂᒡᓗ ᐱᓯᒪᖃᑦᑕᖅᑐᑦ ᐊᒻᒪᓗ 

ᐃᑲᔪᖅᓱᐃᔨᓪᓚᕆᐊᓘᓪᓗᑎᒃ ᑕᐃᒃᑯᐊ 

ᐊᖓᔪᖅᑳᕆᔭᐅᔪᑦ ᐃᓲᒫᓘᑎᖃᖅᑐᖃᖅᐸᑦ 

ᐊᑦᑕᓇᖅᑐᒦᒐᓗᐊᕐᒪᖔᖅ 

ᑲᒪᒋᔭᐅᑦᑎᐊᕋᓗᐊᕐᒪᖔᕐᓗ ᓱᕈᓰᑦ. ᑎᒍᐊᓐᖑᐊᓖᑦ 

ᑕᒪᒃᑯᐊ ᐃᑲᔪᖅᓱᖅᑕᐅᑦᑎᐊᕆᐊᓖᑦ 

ᐃᓂᖃᑦᑎᐊᓂᐊᕐᒪᑕ ᓱᕈᓰᑦ ᒪᒃᑯᒃᑐᓪᓗ. 

 

ᑕᒪᒃᑯᓄᐊ ᐃᑲᔫᑎᒋᓗᒋᑦ ᓱᕈᓯᕐᓄᑦ ᐃᓚᔮᕇᓐᓄᓪᓗ 

ᐱᔨᑦᑎᖅᑏᑦ ᐃᑲᔪᖅᓲᑎᒃᓴᒃᑲᓐᓂᕐᓂᒃ 

ᓴᖅᑭᑦᑎᓂᐊᖅᑐᑦ, ᐱᖓᓱᓂᒃ ᑐᑭᒧᐊᒃᑎᑦᑎᔨᓂᑦ 

ᐱᑕᖃᓕᕐᓗᓂ. ᑐᑭᒧᐊᒃᑎᑦᑎᔨ ᐊᕕᑦᑐᖅᓯᒪᔪᑦ 

ᑎᑎᕋᕐᕕᖓᓐᓃᓐᓂᐊᖅᑐᖅ ᐊᑐᓂ ᐊᒻᒪᓗ 

ᐊᑭᖃᕐᓂᐊᖅᖢᑎᒃ $311,000-ᓂᒃ. 

 

ᑖᒃᑯᐊ ᐃᓄᓕᕆᔨᒃᑯᑦ ᐸᖅᑭᕕᖕᓂᒃ ᑲᒪᖏᔭᖃᓲᑦ 

ᓲᕐᓗ ᐊᒥᓱᓄ ᓇᔪᒐᐃᑦ ᐊᖏᕐᕋᒥ ᐃᑲᔪᖅᑕᐅᔪᑦ 

ᐊᓯᐊᓂᓘᓐᓃᑦ ᑲᒪᒋᔭᐅᔭᕆᐊᓖᑦ ᓄᓇᕗᒻᒥ ᓄᓇᕗᑦ 

ᓯᓚᑖᓂᓗ. ᓲᕐᓗ ᐱᔭᕐᓂᓐᖏᓗᐊᖅᑐᓂᒃ 

ᑭᓐᖒᒪᔭᖃᖅᐸᑦ ᑖᒃᑯᐊ ᖄᒃᑲᓐᓂᐊᒍᑦ 

ᑮᓇᐅᔭᖃᖅᑎᑕᐅᓂᐊᖅᑐᑦ $7,739,000-ᓂᑦ 

ᑐᖓᐅᑦᑎᓯᒪᖕᒪᑕ. ᑲᑎᓕᒫᕐᓗᒋᑦ ᑕᐃᒃᑯᐊ 

ᐸᖅᑭᔭᐅᔪᑦ 200 ᐅᖓᑖᓃᓕᖅᑐᑦ 2017-18 

ᐊᕐᕌᒍᐊᓂ.  

ᓂᖃᐃᓱᖅᑐᓕᕆᔨᒃᑯᑦ 

 

ᐃᓄᓕᕆᔨᒃᑯᑦ ᑖᒃᑯᐊ ᓂᖃᐅᓲᑎᓕᕆᔨᒃᑯᑦ $60 

ᒥᓕᐊᖑᔪᑦ 2018-19 ᐊᕐᕌᒍᐊᓂ. ᐃᓗᓕᖃᐅᖅᐳᑦ 

ᐊᔾᔨᒌᖏᑦᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᑮᓇᐅᔭᖅᑎᒍᑦ ᐃᑲᔪᖅᑕᖅᖢᑎᒃ 18-ᓂᒃ 

ᐊᕐᕌᒍᓕᖕᓂᒃ ᐅᖓᑖᓂᒡᓗ ᐸᖅᑭᔭᖏᓪᓗ. 

ᓂᖃᐅᓲᑎᓕᕆᓂᒃ ᑖᓐᓇ ᐊᑐᖅᑕᐅᖃᑦᑕᖅᐳᖅ 

ᐊᓯᖏᓐᓂᒃ ᐱᑕᖃᕈᓐᓃᕌᖓᑦ, ᑎᑎᒥᒍᑦ 

ᐃᓱᒪᒥᒍᓪᓘᓐᓃᑦ ᐊᔪᕈᑎᖃᓐᓂᖏᑦᑐᒍᑦ, 

ᐋᓐᓂᐊᓐᓂᒃᑯᑦ, ᑮᓇᐅᔭᓕᐅᓐᖏᓗᐊᓐᓂᒻᒧᑦ, 

ᐃᖅᑲᓇᐃᔭᓐᖏᑲᐃᓐᓇᖅᑎᓪᓗᒋᓪᓗ.  

 

ᐊᒻᒪᓗ ᑕᒪᒃᑯᐊ ᐊᑐᖅᖢᒋᑦ ᑕᒫᓂ 

ᓇᓕᖅᑯᑕᖅᑕᐅᓯᒪᔪᑦ 40 ᐳᓴᓐ ᓄᓇᕗᒻᒥᐅᑦ 

ᐃᑲᔫᓯᐊᖅᑖᖃᑦᑕᖅᑐᑦ ᓂᖃᐃᓲᑎᓂ 

ᑮᓇᐅᔭᓕᐊᕆᔭᑐᐊᕆᓪᓗᒍᓗ. 

 

ᐊᒻᒪᓗ ᑐᒡᓕᐊᓂ ᐱᒋᐊᖅᑎᑦᑎᔪᒪᓕᖅᑐᒍᑦ 

ᐱᔭᓐᓂᓐᓂᖅᓴᐅᓕᓐᓂᐊᒻᒪᑕ ᐃᑲᔪᑏᑦ ᐊᒻᒪᓗ 

ᐃᓅᔾᔪᑎᓄᑦ ᑮᓇᐅᔭᖅᑐᕈᑏᑦ ᓈᒪᓂᐊᒻᒪᑕ. ᑖᒃᑯᐊ 

ᐋᖅᑭᒋᐊᖅᑕᐅᒃᐸᑕ ᐃᓄᓕᕆᔨᒃᑯᑦ ᓂᕿᑖᕈᑎᒃᓴᓂᒃ 

ᐱᑕᖃᓐᓂᐊᖅᑐᑦ ᓂᕿᓄᓪᓗ ᐊᓐᓄᕌᓄᓪᓗ ᐃᑲᔪᑏᑦ 

ᑲᑎᑕᐅᓗᑎᒃ ᐊᒻᒪᓗ ᐃᓄᑐᐊᑦ ᒫᓐᓇ 

ᐃᑲᔪᖅᓱᖅᑕᐅᓐᖏᓗᐊᖅᑐᑦ ᐅᓄᓐᖏᓗᐊᖅᑐᒥᓪᓗ 

ᐃᑲᔫᓯᐊᖅᑖᖃᑦᑕᖅᑐᑦ. ᖄᒃᑲᓐᓂᐊᒍᑦ 

$6,200,0000-ᓂᒃ ᑐᒃᓯᕌᖃᖅᑐᒍᑦ ᑕᒪᒃᑯᐊ 

ᐊᑭᑦᑐᕆᐊᓐᓂᐊᒻᒪᑕ.  

 

ᐃᖅᑲᓇᐃᔮᑯᑖᖅᑐᓕᕆᔨᒃᑯᑦ 

 

ᐃᖅᑲᓇᐃᔭᖅᑐᓕᕆᓂᔨᒃᑯᑦ ᓴᓂᕝᕙᐄᓯᒪᕗᑦ $20 

ᒥᓕᐊᓂᒃ ᑕᐃᒃᑯᐊ ᑐᒃᓯᕌᕗᓐᑦ 2018-19 ᐃᓗᐊᒍᑦ. 

ᐃᖅᑲᓇᐃᔭᖅᑎᒃᓴᖅᓯᐅᖅᑎᓂᒃ ᐱᑕᖃᐅᖅᑐᖅ 

ᐊᕕᒃᑐᖅᓯᒪᔪᓂᒃ 

ᐊᐅᓚᑦᑎᓗᑎᒃ ᑮᓇᐅᔭᓂᒃ ᑖᒃᑯᓂᖓ ᐊᑐᖅᑐᓂᒃ 

ᐊᒻᒪᓗ ᐃᖅᑲᓇᐃᔭᖅᑐᓕᕆᓂᒻᒧᑦ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᓗᑎ ᐊᒻᒪᓗ ᓄᓇᕗᒻᒥ ᐃᓕᓴᖅᑏᑦ 

ᑮᓇᐅᔭᖅᑖᖅᑎᑕᐅᖃᑦᑕᒻᒥᔪᑦ 

ᐃᓕᓐᓂᐊᕆᐊᖅᑐᖃᕌᖓᓐ ᖁᕝᕙᓯᓐᓂᖅᓴᓄᑦ 

ᐃᓕᓐᓂᐊᕈᑎᒃᓴᓂᒃ. ᑖᒃᑯᐊᑦᑕᐅᖅ ᑲᒪᒋᔭᖃᒻᒥᔪᑦ 

ᓄᓇᕗᒻᒥ ᐃᖅᑲᓇᐃᔭᓯᓐᓈᖅ ᐃᓕᓐᓂᐊᖅᑐᓂᒃ 

ᓇᓗᓇᐃᒃᑯᑕᖅᑖᕋᓱᒃᑐᓂ ᒪᑯᐊ 

ᓴᓇᔨᓪᓚᕆᓐᖑᕆᐅᖅᓴᓐᓂᐊᖅᑐᑦ 

ᐸᐃᑉᐹᑦᑖᕋᓱᒃᑐᓪᓗ ᐊᐅᐸᖅᑐᒥᒃ 

ᓇᓗᓇᐃᒃᑯᑕᓕᓐᓂᒃ. 

 

ᑎᒥᐅᔪᒥ ᒥᐊᓂᖅᓯᔨᒃᑯᑦ 

 

ᑮᓇᐅᔭᓕᕆᔨᒃᑯᑦ ᓴᓂᕝᕙᐃᓯᒪᕗᑦ $9,200,000-ᓂᒃ 

ᐃᓄᓕᕆᔨᒃᑯᑦ ᐊᐅᓚᔾᔪᑏᑦ 

ᐊᑐᕈᒫᓐᓂᐊᖅᑐᖁᑎᖏᓐᓂᒃ 2018-19-ᒥ. ᑖᒃᑯᐊ 

ᐊᐅᓚᑦᑎᔨᐅᕗᑦ ᐱᓕᕆᕝᕕᒻᒧᑦ ᐃᑲᔪᖅᓲᑏᑦ 

ᓇᒧᓐᖓᐅᓂᖃᒻᒪᖔᑦ ᓯᕗᒃᑲᖅᑕᖅᑎᐅᓂᐊᓐᓂᓪᓗ, 

ᐸᓐᓇᐃᓂᖅ, ᐊᑐᐊᒐᓕᐊᓐᓂᖅ, ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ, ᐃᖅᑲᓇᐃᔭᖅᑐᓕᕆᓂᒻᒧᑦ 

ᐸᕐᓇᐅᑏᑦ ᐊᐅᓚᑦᑎᔾᔪᑏᑦ ᑮᓇᐅᔭᓄᑦ ᑐᕌᖓᔪᑦ 

ᐊᒻᒪᓗ ᐸᖅᑭᔨᐅᑉ ᑎᑎᕋᕝᕕᐊ. 

 

ᐃᓄᓕᕆᔨᒃᑯᑦ ᐊᑕᐅᓯᐅᖏᑦᑐᓂᒃ ᐃᑲᔪᖅᓲᑎᓂᒃ 

ᓴᖅᑭᔮᖅᑎᑦᑎᖃᑦᑕᖅᐳᑦ ᓄᓇᕗᒻᒥᐅᓄᑦ ᑖᒃᑯᐊ 

ᐊᖅᑯᑎᒋᓪᓗᒋᑦ. ᑖᓐᓇ ᐸᖅᑭᔨ 

ᐱᔭᒃᓴᖅᑖᖅᑎᑕᐅᓯᒪᕗᖅ ᐃᓱᒪᓕᐅᖅᑎᐅᓂᐊᓪᓗᓂ 

ᐃᒥᒨᖓᔪᓂᒃ ᐋᓐᓂᐊᖃᓐᓇᖏᑦᑐᓕᓂᒻᒧᓪᓗ 

ᐃᖅᑲᖅᑐᐃᕕᒃᑎᒍᑦ ᑕᐃᒫᖕ ᐃᒻᒥᓂᒃ ᑖᓐᓇ ᐃᓄᒃ 

ᐃᓱᒪᓕᐅᕈᓐᓇᓐᖏᑉᐸᑦ. ᒫᓐᓇ ᑲᒪᒋᔭᖏᑦ 241-

ᖑᔪᑦ ᑕᒫᓂᓗ 84-ᖑᓲᖑᓪᓗᑎᒃ ᓄᑖᓐ ᐊᕐᕌᒍᑕᒫᑦ, 

$701,000-ᓂ ᐃᓚᒃᑲᓐᓂᖅᑐᑦ ᑕᓪᓕᒪᐅᓕᓐᓂᐊᒻᒪᑕ 

ᐃᖅᑲᓇᐃᔭᖅᑏᑦ. 

 

ᑕᑯᓂᐊᒻᒥᔪᓯ ᑕᒪᑐᒪᓂ ᐊᕐᕌᒍᒥ ᐃᓄᓕᕆᔨᒃᑯᑦ 

ᐊᒃᖢᓗᐊᖅᑕᐃᓕᒪᓂᒻᒧᑦ ᑐᕌᖓᔪᑦ 

ᐃᒥᒃᑰᖅᑎᑕᐅᓕᖅᑐᑦ ᖃᐅᔨᒪᓇᓐᓂᖅᓴᐅᓂᐊᒻᒪᓐ 

ᐊᒃᖢᓗᐊᓐᓂᖅ 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᒋᔭᐅᑦᑎᐊᕋᓗᐋᒻᒪᖔᓐ ᓄᓇᕗᒻᒥ. 

ᐃᑲᔪᖅᓱᐃᖏᓐᓇᓐᓂᐊᒻᒥᔭᕗᑦ ᐊᒻᒪᓗ 

ᐋᖅᑭᒋᐊᓪᓗᑎᒃᑯᑦ ᐱᓕᕆᐊᑦ ᐊᒃᖢᓗᐊᓐᓂᖅ 

ᑕᒪᓐᓇ ᒥᒃᖠᕚᓪᓕᖁᓪᓗᒍ ᐃᑲᔪᖅᓱᒃᑲᓐᓂᓪᓗᒋᓪᓗ 

ᑕᐃᒃᑯᐊ ᐱᒡᒐᖅᑐᓐ ᐅᕝᕙᓘᓐᓃᑦ  

ᐱᔪᓐᓇᓐᖏᓗᐊᖅᑐᑦ ᓄᓇᕗᑦ ᑐᓐᖓᕕᒃᑯᑦ 

ᐃᑲᔪᖅᑎᒋᓗᑎᒃᑯᑦ ᓄᓇᕗᒻᒥ 

ᐊᒃᖢᓗᐊᖅᑕᐃᓕᒪᓂᒻᒧᑦ ᑲᑎᒪᔨᖏᑦ ᐊᒻᒪᓗ 

ᐊᑐᓕᖅᑎᓪᓗᑎᒃᑯᑦ ᓄᓇᕗᒻᒥ ᓂᕿᖃᑦᑎᐊᓐᓂᒻᒧᑦ 

ᐊᐅᓚᔾᔭᐃᔾᔪᑎ ᐸᓐᓇᐅᑎᖏᓐ. 

 

ᐃᓱᓕᔾᔪᑖ 

 

ᐃᒃᓯᕙᐅᑖᖅ, ᒪᑐᕙᓪᓕᐊᓪᓗᖓ ᐅᑯᐊ ᐊᐅᓚᔾᔪᑏᑦ 

ᐊᑐᕈᒫᓐᓂᐊᖅᑐᑦ ᐊᑐᓪᓕᑎᒃᑯᓐ ᑐᕌᖅᑕᕝᕕᒻᒥ 

ᑎᑎᕋᖅᓯᒪᔪᑦ ᐊᖏᕈᑕᐅᓯᒪᔪᑦ ᐱᒋᐊᖅᑎᓐᓂᐊᖅᑕᕗ 

ᐊᒻᒪᓗ ᐱᔭᕇᖅᐸᓪᓕᐊᓇᓱᒡᓗᑎᒃᑯᓐ 

ᐋᖅᑭᒋᐊᖅᑕᐅᓯᒪᓕᖅᑐᑦ. ᑲᒪᒋᔭᖃᓐᓂᐊᕋᑦᑕ 

ᐃᑯᔪᖅᓱᓐᓂᐊᕋᑦᑕᓗ ᓄᓇᕗᒻᒥᐅᓂᒃ 

ᑕᑯᓐᓇᓐᖑᐊᒐᕗᑦ ᐃᒻᒥᓂᒃ ᒪᑭᒪᑦᑎᐊᕈᓐᓇᓐᓂᖅ.  

 

ᐊᐱᖅᑯᑎᒃᓴᖃᖅᐸᑕ ᑲᑎᒪᑐᐃᓐᓇᓐᓂᒻᒧᓐ 

ᐃᒃᓯᕚᖃᑕᐅᔪᑦ ᖁᕕᐊᓱᑐᐃᓐᓇᓐᓂᐊᖅᑐᖓ 

ᐱᔾᔪᑎᒋᓗᒋ 2018-19 ᐊᑐᕈᒫᓐᓂᐊᖅᑐᑦ ᐊᒻᒪᓗ 

ᐸᕐᓇᐅᑏᑦ ᐃᓄᓕᕆᔨᒃᑯᓐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ 

ᐅᖃᐅᓯᒃᓴᖃᖅᐹ? ᐊᑏ, ᐱᒋᐊᓕᕆᑦ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᔨᒃᑰᓕᖅᑐᖅ) 

ᑲᑎᒪᔨᕋᓛᑦ ᐃᓅᓯᖃᑦᑎᐊᓐᓂᒻᒧᑦ 

ᕿᒥᕐᕈᓇᒃᓯᒪᓕᖅᑐᑦ 2018-19 ᑮᓇᐅᔭᑦ 

ᐊᑐᕈᒫᓐᓂᐊᖅᑐᖁᑎᖏᓐᓂᒃ ᐊᒻᒪᓗ ᐸᕐᓇᐅᑏᑦ 

ᐃᓄᓕᕆᔨᒃᑯᓐᓄᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑐᒃᓯᕌᖏᑦ ᐊᐅᓚᑦᑎᒍᑎᒃᓴᓄᑦ 

ᐋᖅᑭᐅᒪᑎᑦᑎᒍᑎᒃᓴᓄᑦ ᐃᓄᓕᕆᔨᒃᑯᑦ 

ᐱᓕᕆᕕᖓᓄᑦ $153 ᒥᓕᐊᓐ ᐅᖓᑎᑦᑎᖓᓃᒻᒪᑕ 

2018-19-ᒧᑦ. ᑕᒪᓐᓇ ᐊᖏᓪᓕᒋᐊᕆᓂᐅᔪᖅ $15 

ᒥᓕᐊᓐ ᐃᓄᓕᕆᔨᒃᑯᑦ ᑮᓇᐅᔭᖅᑐᕈᑎᒃᓴᖏᓐᓂᑦ 

ᐊᖏᖅᑕᐅᔪᔪᓂᑦ 2017-18-ᒥ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ ᑐᑭᒧᐊᑦᑎᑦᑎᕙᒻᒪᑕ 

ᐊᐅᓚᑦᑎᕙᑦᑐᑎᓪᓗ ᓄᓇᕗᑦ ᓂᖃᐃᓲᑎᒃᓴᓄᑦ 

ᐱᓕᕆᓂᕆᕙᑦᑕᖏᓐᓂᑦ ᑐᕌᖓᔪᓂᒃ ᐃᑲᔪᕐᓂᕐᒧᑦ 

ᐃᓚᒌᓂᒃ, ᐃᓐᓇᕐᓂᓪᓗ ᐃᓄᑐᐊᒡᒍᑎᓂᒃ ᐊᒻᒪᓗ 

ᐃᓐᓇᑐᖃᕐᓂᒃ ᐃᓅᒐᓱᐊᕈᑎᖏᓐᓄᑦ. 

ᒪᓕᒐᓕᐅᖅᑏᑦ ᐃᓕᑕᖅᓯᓯᒪᔪᑦ ᓄᑖᑦ 

ᐋᖅᑭᒋᐊᕆᔾᔪᑏᑦ ᓂᖃᐃᑑᑎᒃᓴᓄᑦ ᐃᑲᔫᑎᓄᑦ 

ᑮᓇᐅᔭᕌᕐᓂᐊᒥᒻᒪᑕ ᖄᖓᒍᒃᑲᓐᓂᖅ. 

ᓄᓇᕗᒻᒥᐅᑕᐃᑦ ᐊᒥᓱᐊᓗᐃᑦ ᑐᕚᖃᖅᐸᒻᒪᑕ 

ᐃᑲᔫᓯᐊᓂᒃ ᐃᓄᓕᕆᒃᑯᓐᓂᑦ. ᓂᕿᑖᕈᑎᒃᓴᐃᑦ 

ᐊᓯᖏᓪᓗ ᐃᑲᔫᓯᐊᖑᓲᑦ 

ᐊᖏᓪᓕᒋᐊᖅᑕᐅᓚᐅᖅᓯᒪᓐᖏᒻᒪᑕ 

ᐊᕐᕌᒍᒐᓚᑲᓪᓚᓐᓂᒃ ᐊᒻᒪᓗ ᒪᓕᒐᓕᐅᖅᑏᑦ 

ᖁᕕᐊᒋᔭᖃᖅᐳᑦ ᒐᕙᒪᒃᑯᑦ ᐊᖏᖅᓯᒪᓂᖃᕐᒪᑕ 

ᐋᖅᑭᒋᐊᕆᓂᐊᕐᓗᑎᒃ ᓂᕿᑖᕈᑎᒃᓴᐅᕙᑦᑐᓂᑦ 

ᐃᑲᔫᓯᐊᖑᕙᑦᑐᓂᓪᓗ. ᒪᓕᓪᓗᑎᒃ ᐃᓅᒐᓱᐊᕐᓂᐅᑉ 

ᐊᑭᑦᑐᐸᓪᓕᐊᓂᖓᓂᒃ ᓄᓇᕗᒻᒥ. ᑲᑎᒪᔨᕋᓛᑦ 

ᑲᔪᖏᖅᑯᑦ ᑕᑯᖃᑦᑕᓛᕐᓂᕐᒥᓄᑦ 

ᑐᑭᓯᑎᑦᑎᒋᐊᕈᑎᓂᒃ ᐅᖃᐅᓯᖃᖅᑐᓂᒃ 

ᐋᖅᑭᒋᐊᕆᒃᑲᓂᕐᓂᐅᔪᓂᒃ ᓂᖃᐃᓲᑎᒃᓴᓄᑦ 

ᐃᑲᔫᓯᐊᒃᓴᓄᑦ ᐊᑐᐊᒐᐅᔪᓂᒃ ᐊᐅᓚᓂᐅᔪᓂᓪᓗ 

ᐃᓱᒪᖃᕆᐊᖅᓯᒪᔪᓂᒃ ᐃᖅᑲᓇᐃᔮᒃᓴᓂᑦ 

ᓴᖅᑭᔮᓲᓂᑦ ᓄᓇᓕᓐᓂ ᐊᒻᒪᓗ ᖃᓄᖅ 

ᐃᓄᓕᕆᔨᒃᑯᓐᓂᒃ ᐃᑲᔫᓯᐊᕈᒪᔪᑦ 

ᑐᒃᓯᕋᕆᐊᖃᕐᒪᖔᑕ, ᖃᓄᕐᓗ 

ᐊᑐᖅᑕᐅᒋᐊᖃᕐᒪᖔᑕ ᐃᑲᔫᓯᐊᑦ.  

 

ᐃᒃᓯᕙᐅᑖᖅ, ᑕᐃᒃᑯᐊ ᓱᕈᓯᓛᓕᕆᓂᕐᒧᑦ 

ᐃᓚᒌᑦᑐᓕᕆᓂᕐᒧᓪᓗ ᐱᓕᕆᕕᐊᓛᖓ 

ᐃᓄᓕᕆᔨᒃᑯᑦ  

ᐊᑐᐃᓐᓇᐅᑎᑦᑎᓲᖑᒻᒪᑕ ᐊᔾᔨᒌᓐᖏᑦᑐᕈᓘᔭᕐᓂᑦ 

ᐃᑲᔪᖅᓰᔾᔪᑎᓂᒃ ᐱᔨᑦᑎᕋᐅᑎᓂᒃ ᓱᕈᓯᓛᓄᑦ ᐊᒻᒪᓗ 

ᐅᓗᕆᐊᓇᖅᑐᒦᑦᑐᓄᑦ ᐃᓐᓇᕐᓄᑦ ᑕᒪᐅᓇ 

ᐱᑕᖃᖅᑎᑦᑎᓂᒃᑯᑦ ᑐᐊᕕᕐᓇᑐᒃᑯᑦ 

ᓄᖅᑲᑎᑦᑎᔪᓐᓇᕐᓂᖏᑦ ᐊᖏᕐᕋᒥ 

ᐋᓐᓂᖅᑎᖃᑦᑕᐅᑎᔪᓂᒃ, ᓴᐳᔾᔨᓂᕐᒥᒃ 

ᐱᔪᓐᓇᐅᑎᖏᓐᓂᒃ ᓱᕈᓯᓛᑦ, ᒪᒃᑯᑦᑐᑦ, ᐃᓚᒌᓪᓗ 

ᐊᒻᒪᓗ ᐅᓗᕆᐊᓇᖅᑐᒦᑦᑐᑦ ᐃᓐᓇᐃᑦ ᐊᒻᒪᓗ 

ᐃᑲᔪᖅᓰᖃᑦᑕᕐᓗᑎᒃ ᐱᒋᐊᓕᖏᓐᓄᑦ 

ᐅᓗᕆᐊᓇᖅᑐᒦᑦᑐᑦ ᓄᓇᕗᒥᐅᑕᐃᑦ ᐃᓅᖃᑎᒌᑦ.  

ᒪᓕᒐᓕᐅᖅᑏᑦ ᐃᓱᒫᓗᑎᖃᖃᑦᑕᖅᓯᒪᒻᒪᑕ 

ᐊᐅᓚᑕᐅᓂᖏᓐᓂᑦ ᐊᖏᕐᕋᓐᖑᐊᕆᑎᑕᐅᔪᑦ 

ᒪᒃᑯᑦᑐᓄᑦ, ᐱᓗᐊᖅᑐᒥ ᐃᓱᒪᒋᓪᓗᒋᑦ ᐅᓪᓗᒥᐅᔪᖅ 

ᐊᑦᑎᓐᓂᖏᑦ ᐃᑲᔪᖅᑕᐅᔾᔪᑏᑦ 

ᑎᒍᐊᓐᖑᐊᖃᖅᑎᓄᑦ ᐊᒻᒪᓗ ᐃᓚᒌᓄᑦ. 

ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᒥᓂᔅᑕᒥᒃ 

ᐋᖅᑭᒋᐊᕆᖁᔨᓪᓗᑎᒃ ᖃᐅᔨᓴᖃᑦᑕᖁᔨᓪᓗᑎᓪᓗ 

ᐱᔨᑦᑎᕋᐅᑎᐅᔪᓂᒃ ᑕᒪᐅᓇ, ᑕᐃᒫᓪᓗ 

ᑲᔪᖏᑦᑎᐊᖅᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ 

ᓄᑖᕈᕆᐊᖅᑕᐅᔪᓂᒃ ᑭᓱᓕᕆᔨᐅᓂᖏᓐᓄᑦ 

ᐊᐅᓚᓂᖏᓐᓄᓪᓗ ᐃᓄᓕᕆᔨᒃᑯᑦ ᓄᑖᖁᑎᖏᑕ 

ᑎᒍᐊᓐᖑᐊᖃᖅᑐᓕᕆᓂᕐᒧᑦ ᑐᑭᒧᐊᑦᑎᑦᑎᔩᑦ 

ᐃᖅᑲᓇᐃᔮᑦ.  

 

ᒪᓕᒐᓕᐅᖅᑏᑦ ᐃᓱᒫᓗᑎᖃᖃᑦᑕᖅᓯᒪᒻᒪᑕ 

ᐱᔨᑦᑎᕋᐅᑎᑦ ᐊᒥᒐᕐᓂᖏᓐᓂᒃ ᑐᕌᖓᔪᑦ ᐃᓱᒪᒃᑯᑦ 

ᐋᓐᓂᐊᖃᖅᑐᓄᑦ ᓄᓇᕗᒻᒥ ᓄᓇᓕᓐᓂ ᑕᐃᒫᓪᓗ 

ᒥᓂᔅᑕᒥᒃ ᐊᔪᖏᖅᓴᐃᕗᑦ ᖃᓂᒃᓴᕐᓗᓂ 

ᐱᓕᕆᖃᑎᖃᖁᔭᐅᓪᓗᓂ ᒥᓂᔅᑕᐅᖃᑎᖏᓐᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, 

ᒪᓕᒐᓕᕆᔨᒃᑯᓂᓪᓗ ᐃᓱᒪᒃᓴᖅᓯᐅᒃᑲᓂᕐᓗᑎᑦ 

ᑲᔪᖓᒃᓴᓂᒃ ᓴᖅᑮᓂᕐᒥᒃ ᐱᓯᒪᔭᐅᕕᐅᔪᓐᓇᖅᑐᓂᒃ 

ᐃᓱᒪᓕᕆᔭᐅᕕᐅᔪᓐᓇᖅᑐᓂᓪᓗ ᑭᒃᑯᑐᐃᓐᓇᕐᓄᑦ 

ᓄᓇᓕᓐᓄᓪᓗ ᖁᐊᖅᓵᖅᓯᒪᔪᓄᑦ 

ᐱᑦᑎᐊᖅᑕᐅᕙᓐᖏᑦᑐᓄᓪᓗ.  

 

ᐃᒃᓯᕙᐅᑖᖅ, ᐃᓄᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓲᖑᒻᒪᑕ 

ᐱᓕᕆᔾᔪᑎᖃᖅᑎᑦᑎᓪᓗᑎᓪᓗ ᐊᐅᓚᑕᐅᓂᖏᓐᓄᑦ 

ᕿᒫᕕᓐᓂᑦ ᓄᓇᕗᒻᒥ. ᑲᑎᒪᔨᕋᓛᑦ ᑕᑯᓯᒪᒻᒪᑕ 

ᑖᒃᑯᐊ ᐃᓄᓕᕆᔨᒃᑯᑦ ᐱᓕᕆᑯᖓᑦ ᐊᒃᓱᑲᓪᓚᒃ 

ᐊᖏᓪᓕᒋᐊᕆᓯᒪᓐᖏᒻᒪᑕ ᑐᕌᖓᓂᐊᖅᑐᓂᒃ 

ᕿᒫᕕᓐᓄᑦ ᐃᑲᔫᑎᒃᓴᕆᔭᒥᓂᒃ ᑐᒃᓯᕌᕆᔭᖏᓐᓂᒃ 

ᑮᓇᐅᔭᖅᑐᕈᑎᒃᓴᓂᑦ 2018-19-ᒥ. ᒪᓕᒐᓕᐅᖅᑏᑦ 

ᓂᕆᐅᓐᓂᐊᖅᐳᑦ ᑐᓴᖅᑎᑕᐅᓛᕆᐊᔅᓴᖅ 

ᖃᓄᐃᑦᑐᓂᒃ ᓇᓖᕌᕋᔅᓴᓂᑦ 

ᑲᑐᔾᔨᖃᑎᒌᓐᓂᖅᓴᓂᓪᓗ ᐃᓱᒪᔅᓴᖅᓯᐅᕈᑎᖃᕐᒪᖔᑕ 

ᓴᖅᑮᒐᓱᐊᕐᓗᑎᑦ ᕿᒫᕕᓐᓂ ᓄᓇᓕᓐᓂ 

ᐱᖃᓐᖏᑦᑐᓂᒃ. ᑲᑎᒪᔨᕋᓛᑦ ᖁᔭᓕᒻᒥᔪᑦ  

ᐃᓄᓕᕆᔨᒃᑯᑦ ᐱᓕᕆᓂᕆᔭᖏᓐᓂᒃ 

ᐊᔪᖅᓴᓗᐊᖃᑦᑕᖅᑐᑦ ᐊᖏᕐᕋᖃᓐᖏᑐᓪᓗ ᐱᓪᓗᒋᑦ 

ᓄᓇᕗᒻᒥ. ᑕᐃᒫᓪᓗ ᒥᓂᔅᑕᒥᒃ ᐃᑲᔪᖅᓰᕗᑦ 

ᐱᓕᕆᖃᑎᖃᖅᑎᓪᓗᒍ ᒐᕙᒪᒃᑯᓐᓂ 

ᒥᓂᔅᑕᐅᖃᑎᖏᓐᓂᒃ, ᐱᓗᐊᖅᑐᒥ 

ᐱᕙᓪᓕᐊᔪᓕᕆᔨᒃᑯᑦ, ᐃᖏᕐᕋᔪᓕᕆᔨᒃᑯᓪᓗ 

ᐱᓕᕆᕕᖓᓂᑦ, ᐊᐅᓚᔾᔭᐃᒋᐊᕈᑎᓕᐅᖅᑎᓪᓗᒋᑦ 

ᐋᖅᑭᒍᑎᒃᓴᓯᐅᖅᑎᓪᓗᒋᓪᓗ ᐃᑲᔪᕈᑎᐅᓂᐊᖅᑐᓂᒃ 

ᓄᓇᕗᒻᒥᐅᓂᒃ 

ᓂᕈᐊᕋᓱᐊᖅᑎᓪᓗᒋᑦ ᑭᓱᑐᐃᓐᓇᕐᓂᑦ ᐃᒻᒥᓂᒃ 

ᐊᔪᓐᖏᓪᓗᑎᑦ ᐃᓅᒍᓐᓇᕈᑎᖏᓐᓂᒃ 

ᐱᖃᑕᐅᑦᑎᐊᕐᓗᑎᒃ.  

 

ᐃᒃᓯᕙᐅᑖᖅ, ᒥᓂᔅᑕ ᓴᖅᑭᔮᖅᑎᓪᓗᒍ ᑲᑎᒪᔨᕋᓛᑦ 

ᓵᖓᓂ ᕿᒥᕐᕈᑎᓪᓗᒋᑦ ᐱᓕᕆᕕᖓ ᑐᒃᓯᕌᖏᓐᓂᒃ 

ᑮᓇᐅᔭᖅᑐᕈᑎᔅᓴᖏᓐᓂᒃ ᒥᔅᓴᐅᓯᔭᐅᓯᒪᔪᓂᒃ 2018-

2019-ᒧᑦ. ᒥᓂᔅᑕ ᐅᖃᓚᐅᖅᑐᖅ ᐱᓕᕆᕕᖓᒎᖅ 

ᖃᓂᒃᓴᖅᑐᓂ ᐱᓕᕆᖃᑎᖃᖅᓯᒪᒻᒪᑦ ᓄᓇᕗᑦ 

ᓯᓚᑦᑐᓴᕐᕕᒻᒥ ᐱᓕᕆᐊᖃᖅᑎᑐᑎᑦ 

ᐊᐅᓚᔾᔭᐃᒋᐊᕈᑎᒃᓴᓂᑦ 

ᐋᖅᑭᒋᐊᖅᑕᐅᔪᓐᓇᕐᓂᐊᕐᒪᑦ ᐃᓄᓕᕆᓂᕐᒧᑦ 

ᐃᓕᓐᓂᐊᕈᑎᔅᓴᐃᑦ ᐱᔾᔪᑎᒋᓪᓗᒋᑦ. ᑭᓱᓕᒫᑦ 

ᐱᒋᐊᖅᑎᑕᐅᔪᑦ ᑖᒃᑯᐊ ᐃᑲᔪᖅᓱᖅᑎᐊᖅᐸᕗᑦ 

ᐅᓄᒃᑲᓂᖅᑐᓂᑦ ᑕᑯᓂᐊᕋᑦᑕ ᐃᓄᓕᕆᔨᓂᒃ ᐊᒻᒪ 

ᒫᓐᓇ ᑮᓇᐅᔾᔭᔅᓵᖏᑦ ᐊᒻᒪᓗ 

ᐃᑲᔫᓯᐊᖅᑕᕆᖃᑦᑕᖅᑕᖏᑦ.  

 

ᐃᓄᓕᕆᔨᒃᑯᑦ ᐱᖃᑎᖃᖅᖢᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᓄᓇᕗᒻᒥᓪᓗ 

ᓯᓚᑦᑐᖅᓴᕐᕕᑯᓐᓂᑦ ᐊᐅᓚᑦᑎᕗᑦ 

ᐊᑕᐅᓯᐅᓐᖏᑦᑐᓂᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᓴᓇᕐᕈᑎᓂᓪᓗ ᐃᓐᓇᕐᓄᑦ ᖁᕝᕙᓯᓐᓂᖅᓴᓄᓪᓗ 

ᐃᓕᓐᓂᐊᕐᓂᖅ ᐱᔾᔪᑎᒋᓪᓗᒍ. ᐃᓄᓕᕆᔨᒃᑯᑦ 

ᐊᐅᓚᑦᑎᖃᑦᑕᖅᐳᑦ ᐃᓕᓴᖅᑏᑦ 

ᑮᓇᐅᔭᖅᑖᕆᖃᑦᑕᖅᑕᖏᓐᓂᒃ ᓄᓇᕗᒻᒥᐅᑦ 

ᐃᓕᓴᖅᑐᑦ ᑮᓇᐅᔭᖅᑎᒍᑦ ᐃᑲᔪᖅᑕᐅᓂᖏᓐᓂᑦ 

ᐃᓐᓇᕐᓄᓪᓗ ᐱᓕᒻᒪᓴᕐᓂᒧᓪᓗ ᑐᕌᖓᔪᑦ ᑖᒃᑯᐊ 

ᐃᓕᓐᓂᐊᕈᑕᐅᖃᑦᑕᕐᒪᑕ 

ᖁᕝᕙᖅᐸᓪᓕᐊᔪᑎᒋᔭᐅᖃᑦᑕᖅᖢᑎᓪᓗ. ᒥᓂᔅᑕ 

ᐊᔭᐅᖅᑐᖅᐸᕗᑦ ᐊᐅᔭᒃᑯᑦ ᓄᓇᕗᒻᒥ ᐃᓕᓴᖅᑏᑦ 

ᐃᖅᑲᓇᐃᔭᖅᑏᑦ ᓴᖅᑭᔮᖅᑎᑕᐅᒃᑲᓐᓂᕋᓱᒻᒪᑦ. 

 

ᑲᑎᒪᔩᑦ ᓇᓗᓇᐃᕆᕗᑦ ᓴᖅᑭᑕᐅᓂᖏᑦ  

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ 

ᓴᓇᔨᓪᓚᕆᓐᖑᕆᐅᖅᓴᖅᑐᓄᓪᓗ ᑐᕌᖓᔪᖅ 

ᕿᒥᕐᕈᓇᒃᑕᐅᓂᐊᖅᑐᑦ ᐱᖁᔭᕐᔪᐊᓃᑦᑐᓪᓗ 

ᐊᓯᔾᔨᖅᑕᐅᓂᐊᖅᖢᑎᒃ.  

 

ᐃᒃᓯᕙᐅᑖᖅ, ᑕᕝᕙᐅᕗᖅ ᓂᕆᐅᑉᐳᖓ 

ᒪᓕᒐᓕᐅᖅᑏᑦ ᐊᐱᖅᑯᑎᔅᓴᖃᒃᑲᓂᕐᓂᐊᕐᓂᖏᓐᓂ 

ᐅᖃᐅᓯᔅᓴᖃᕐᓂᐊᕐᓂᖏᓐᓂᓪᓗ ᑕᒪᓐᓇ 

ᑲᑎᒪᒃᔪᑕᐅᕙᓪᓕᐊᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓕᒫᑦᑎᐊᖅᐳᑎ. ᐃᓄᓕᕆᔨᒃᑯᑦ ᒫᓐᓇ  

ᒪᑉᐱᖅᑐᒐᖅ E-4-ᒦᑦᑐᒍ ᐃᓄᓕᕆᔨᒃᑯᑦ 

ᑮᓇᐅᔭᓕᕆᓂᖅ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᑎᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᑲᔫᓯᐊᓕᕆᓂᕐᒧᑦ ᐊᑐᐊᒐᖅ 

ᐊᓯᔾᔨᖅᑕᐅᓚᐅᖅᓯᒪᒻᒪᑦ 2017−ᒥ 

ᕿᒥᕐᕈᔭᐅᓚᐅᖅᑎᓪᓗᒋᑦ ᓂᖃᐃᑑᑏᑦ 

ᐃᑲᔫᓯᐊᖑᖃᑦᑕᖅᑐᐃᑦ ᐃᓄᓕᕆᔨᒃᑯᑎᒍᑦ, ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᐃᓚᖏᓐᓂ 

ᐊᓯᔾᔨᖅᑕᐅᓯᒪᔪᓂᑦ ᑕᕝᕗᖓ 

ᐃᑲᔫᓯᐊᖑᖃᑦᑕᖅᑐᓄᑦ ᐃᓄᓕᕆᔨᒃᑯᓐᓂᑦ 

ᐅᓪᓗᒥᒧᑦ? ᐊᒻᒪᓗ ᖃᓄᒃᑲᓐᓂᖅ ᐊᑐᐊᒐᖏᑎᒍᑦ 

ᐱᓕᕆᐊᖑᓂᖏᑎᒍᓪᓗ 

ᐊᓯᔾᔨᖅᑕᐅᕙᓪᓕᐊᒐᓱᓐᓂᐊᕐᒪᖔᖅ ᑕᒪᒃᑯᐊ 

ᐃᖅᑲᓇᐃᔮᓂ ᓂᕈᐊᖔᕈᓐᓇᕈᑎᖃᖅᐸᒻᒪᑕ, 

ᐃᖅᑲᓇᐃᔮᔅᓴᖅᑕᖃᖅᑎᓐᓇᒍ ᐅᕙᖓ 

ᑭᒡᒐᑐᖅᑕᖏᓐᓂ ᐆᑦᑑᑎᒋᓗᒍ ᐃᒡᓗᓕᒑᕐᔪᒻᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᖓ ᑕᕝᕙ 

ᐊᓯᔾᔨᖅᑕᐅᓪᓚᕆᔅᓯᒪᔪᖅ ᓯᕗᓕᖅᐹᖓᓂᑦ 

ᐱᓕᕆᐊᖑᓂᖓᓂ ᐊᐅᓚᑦᑎᓂᖓ 

ᕿᒥᕐᕈᔭᐅᑎᓪᓗᒍ ᑕᒪᒃᑯᐊ ᓂᖃᐃᑑᑎᔅᓴᑖᖃᑦᑕᖅᑐᑦ 

ᐃᑲᔫᓯᐊᖃᑦᑕᖅᑐᐃᑦ $500-ᓂᒃ 

ᑮᓇᐅᔭᒃᑯᕕᒻᒦᑐᖁᑎᖃᕈᓐᓇᕐᖓᑕ 

ᐃᑲᔫᓯᐊᒃᑲᓐᓂᕈᓐᓇᕐᓗᑎᑦ. ᓱᓕᒃᑲᓂᐅᒻᒥᔪᖅ 

ᐱᕕᖃᖅᑎᒃᑯᕕᖓ ᑐᖏᓕᕐᒪ ᐃᑲᔪᖅᑎᖓ 

ᓇᓗᓇᐃᖅᑐᐃᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑎ 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᔾᔨᖅᓯᒪᔭᕗᑦ ᔪᓚᐃ 2016-ᒥᓂᑦ 

ᑲᔪᖏᖅᓴᐃᔾᔪᑏᑦ ᑮᓇᐅᔭᔅᓴᕈᒪᓕᖁᓪᓗᒋᑦ 

ᐃᑲᔫᓯᐊᖃᑦᑕᕋᓗᐊᖅᑎᓪᓗᒋᑦ ᐊᒻᒪᑦᑕᐅᖅ 

ᒥᓂᔅᑕ ᐅᖃᖅᑲᐅᒻᒪᑦ ᑖᓐᓇ $500-ᓂᒃ 

ᓄᐊᑦᑎᓂᖃᕈᓐᓇᖅᑐᖅ ᐃᑲᔫᓯᐊᕈᓐᓇᕐᓗᓂ 

ᐃᒡᓗᒥᐅᖃᑎᒌᑦ ᐊᑕᐅᓰᑦ, $1,000-ᓂᓪᓗ 

ᑮᓇᐅᔭᒃᑯᕕᒻᒦᑦᑐᖁᑎᖃᕈᓐᓇᖅᑐ ᒪᕐᕉᓐᓂᒃ 

ᐃᓄᖃᖅᑲᑦ ᐃᓛᒃ ᐃᒡᓗᒥᐅᖃᑎᒌᑉᐸᑎ ᒪᕐᕉᒃ ᐊᒻᒪ 

ᐊᑯᓂ ᐊᔪᕈᑎᖃᖅᑲᑦ ᑎᒥᖓᒍ 

ᐃᑲᔫᓯᐊᒃᑲᓐᓂᕈᓐᓇᑦᑕᕆᕗᖅ ᐊᒻᒪ 

ᐋᖅᑭᒋᐊᕆᓚᐅᕐᒥᔪᒍᑦ ᐊᑐᓕᖅᑎᑕᐅᓂᖓᓂ ᖃᓄᖅ 

ᐃᑲᔫᓯᐊᖅᑐᖃᖅᐸᒻᒪᖔᖅ, 

ᐃᑲᔫᓯᐊᖅᑎᑦᑎᓂᐅᖃᑦᑕᖅᑐ 

ᐱᔭᕆᐊᑭᓪᓕᑎᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᒋᐊᕐᓗᓯ ᐳᐃᒍᖅᑕᐃᓕᖃᑦᑕᕐᓗᓯ 

ᑐᓵᔨᒃᑰᕆᐊᖃᕋᑦᑕ ᓂᓪᓕᐊᓕᕋᐃᒍᔅᓯ. ᒥᓯᔅ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᖁᔭᒋᔭᕋ ᐅᖃᐅᓯᕆᕋᑖᖅᑕᐃᑦ.  

 

ᐃᓱᒫᓗᕋᑖᕋᒪᑦᑕᐅᖅ ᒦᓚᐅᑉ ᐃᓱᒫᓗᒋᕙᒻᒥᔭᖓᓂ 

ᑕᒪᒃᑯᐊ ᐃᑲᔫᓯᐊᖃᑦᑕᖅᑐᐃᑦ ᑕᖅᑭᑕᒫᑦ, ᒥᓂᔅᑕ 

ᐅᖃᖅᑲᐅᒪᓪᓗ ᓄᓇᕗᒻᒧᑦ ᐊᑐᐊᒐᐅᒻᒪᑦ 

ᐊᓯᔾᔨᖅᑕᐅᔪᓐᓇᖅᑐᓂᓗ ᓄᓇᕗᒻᒥ. ᑕᒪᒃᑯᐊ 

ᐃᑲᔫᓯᐊᖃᑦᑕᖅᑐᐃᑦ ᓂᕿᑖᕈᑎᔅᓴᓂ ᑕᖅᑭᑕᒫᑦ 

ᐊᓪᓚᕕᒻᒧᑦ ᐳᓚᕋᒋᐊᖃᖅᑎᑕᐅᖃᑦᑕᕐᖓᑕ 

ᐃᖅᑲᓇᐃᔮᔅᓴᓯᐅᖅᑎᑕᐅᓪᓗᑎ ᑕᕝᕘᓇ 

ᓇᓖᕌᕋᔅᓴᖃᖅᑎᑕᐅᓐᖏᓂᖏᑎᒍᑦ. 

ᐅᑕᖅᑭᒋᐊᖃᕐᓂᐊᖅᑳ ᐊᓯᔾᔩᒐᓱᓐᓂᓯᓐᓂ, ᐃᒫᒃ 

ᑕᖅᑮᓂᖅᑲᐃ ᒪᕐᕉᓐᓂ 

ᐊᓂᒍᐃᑎᑕᐅᑲᐃᓐᓇᖃᑦᑕᖃᑕ  

ᐃᖅᑲᓇᐃᔮᔅᓴᖅᓯᐅᕆᐊᖃᓐᖏᑲᐃᓐᓇᕐᓗᑎᒃ, 

ᐃᑲᔫᓯᐊᕋᓱᑦᑎᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᔅᓱᒪ ᒪᓕᒐᓕᐅᖅᑎᐅᑉ 

ᐅᖃᐅᓯᖓᓂᑦ ᖃᐅᔨᒪᑦᑎᐊᖅᑐᖓ 

ᐃᓱᒫᓗᒋᔭᐅᖃᑦᑕᖅᑐᑦ ᓄᓇᓕᕋᓛᖑᓂᖅᓴᓂᒃ 

ᐃᖅᑲᓇᐃᔮᖅᑕᖃᖏᑦᑐᓂᒃ, ᑭᓯᐊᓂ 

ᐱᓕᕆᐊᑦᑎᓐᓄᑦ ᑖᓐᓇ ᐃᓚᒋᔭᐅᒻᒪᑦ 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓖᕋᕋᔅᓴᖃᖅ ᓂᕈᐊᖃᑦᑕᕈᓐᓇᕆᐊᖃᕐᒪᖓᓛᒃ 

ᖃᓄᖅ ᐃᓅᓯᖃᕈᒪᒻᒪᖔᕐᒥᓂᒃ. 

ᐃᖅᑲᓇᐃᔮᖅᑕᖃᓐᖏᒃᑲᓗᐊᖅᑎᓪᓗᒍᓗ ᑕᐃᒫᒃ 

ᓇᓖᕌᕋᔅᓴᖃᕆᐊᖃᖓᑕ ᖃᐅᔨᒪᓇᖅᑐᖃᓐᖏᒻᒪᑦ 

ᐃᖅᑲᓇᐃᔮᒥᒃ 

ᓴᖅᑭᖅᑐᖃᖅᓯᒪᔪᖃᑐᐃᓐᓇᕆᐊᖃᕐᖓᑦ. 

ᐃᓚᒋᔭᐅᑎᒃᑲᑎᒍ ᐅᕙᒍᑦ ᓇᓖᕌᕋᔅᓴᐅᑎᑕᖏᑎᒍᑦ 

ᐃᑲᔪᖅᐸᑦᑕᕗᑦ ᐱᓪᓗᒋᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒥᓂᔅᑕ 

ᖁᔭᓕᔭᕋ ᑭᐅᒻᒪᑦ ᑭᓯᐊᓂᓕ ᐊᓪᓚᕝᕕᓕᕆᓂᕐᒥᑦ 

ᐱᔾᔪᑎᖃᓗᐊᕐᖓᑦ ᐃᓅᓯᕐᒥᒃ 

ᐅᖃᐅᓯᖃᓪᓚᕆᒐᓱᑦᑎᓪᓗᑕ ᐃᓅᓯᓪᓚᕆᓐᓂᑦ. 

ᐃᓅᓯᓖᑦ ᐃᑲᔫᓯᐊᖃᑦᑕᕐᖓᑕ ᑕᐃᒪ ᐃᒻᒥᓂᒃ 

ᖃᓄᖅ ᖁᕝᕙᓯᑦᑎᒋᐊᕆᐊᖃᓪᓚᕆᑉᐳᑦ ᐃᓅᓯᖏᑦ, 

ᕿᓂᖃᑦᑕᕋᓱᑦᑐᑎᒃ ᐃᖅᑲᓇᐃᔮᓂᑦ 

ᐃᖅᑲᓇᐃᔮᖅᑕᖃᑦᑎᓐᓇᒍᑦ 

ᓇᓖᕌᕋᔅᓴᖅᑕᖃᑦᑎᓐᓇᒍ ᑕᖅᑭᒐᓛᓗᓐᓂᒃ ᑕᐃᒫᒃ. 

ᓱᕙᓕᑭᐊᐸᓗᓪᓚᕆᐅᖃᑦᑕᕐᖓᖅ 

ᐃᖅᑲᓇᐃᔮᔅᓴᖅᑕᖃᖅᑎᓐᓇᒍ.  

 

ᑖᒃᑯᐊ ᑎᑎᕋᕆᐊᕐᖓᐅᑎᓯ 2018-2021 

ᐱᓕᕆᐊᔅᓴᓂᒃ ᐸᕐᓇᐅᑎᓯ ᓇᓗᓇᐃᖅᓯᓯᒪᒻᒪᑕ 

ᑖᒃᑯᐊᒎᖅ ᐃᓄᓕᕆᔨᒃᑯᑦ 

ᓄᑖᕈᕆᐊᖅᓯᒐᓱᐊᖅᓯᒪᒻᒪᑕ ᖃᕋᓴᐅᔭᒃᑯᑦ 

ᓴᖅᑭᔮᖅᑎᐸᑦᑕᒥᓂᒃ ᐊᒻᒪᓗᑦᑕᐅᖅ ᖃᕋᓴᐅᔭᒃᑯᓪᓗᑦ 

ᐊᑐᓐᓇᐅᑎᑉᐸᒃᑕᒥᓂᒃ ᐱᔨᑦᑎᕋᐅᑎᖏᑦ 

ᐊᑐᐃᓐᓇᐅᔪᑦ ᐅᑯᐊᖑᒻᒪᑕ, ᑕᒪᒃᑯᐊ ᐃᑲᔫᓯᐊᓪᓗ 

ᐱᖃᐅᓯᑎᓪᓗᒋᑦ. ᖃᓄᐃᓕᖓᓕᖅᑲᑦ ᑕᒪᒃᑯᐊ 

ᐱᒋᐊᖅᑎᓯᒪᔭᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᓂᔅᑕ  

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑎᕆᐊᑲᐃᓐᓇᕐᓗᖓ ᑕᐃᔅᓱᒧᖓ 

ᓇᓖᕌᕋᔅᓴᖃᖅᑎᑦᑎᓂᕆᕙᑦᑕᑎᓐᓄᑦ. 

ᐃᖅᑲᓇᐃᔮᔅᓴᓯᐅᕐᓂᖅ ᑮᓇᐅᔾᔭᔅᓴᔪᒥᒃ 

ᓂᕈᐊᕋᔅᓴᐅᕗᖅ ᒪᔾᔭ ᓂᕈᐊᖅᑕᐅᔪᓐᓇᖅᑐᐃᑦ 

ᓇᓖᕌᕐᓂᖅ, ᐃᓄᐃᑦ ᐃᓕᖅᑯᓯᖏᓐᓂᒃ ᐱᓕᕆᓂᖅ, 

ᐊᖑᓐᓇᓱᓐᓂᒃ, ᒥᑭᒋᐊᕐᓂᐊᕐᓂᖅ, ᐃᖃᓗᒐᓱᓐᓂᖅ, 

ᐃᓕᓐᓂᐊᕐᓂᖅ, 

ᐱᓕᒻᒪᓴᕐᓂᖅ, ᐊᖏᔪᖅᑳᕆᔭᐅᓂᖅ ᐅᕝᕙᓘᓐᓃᑦ 

ᐃᓐᓇᕐᓂᑦ ᐊᔪᕈᑎᓕᓐᓂᒃ ᐃᑲᔪᕐᓂᖅ, 

ᐃᑲᔪᖅᑕᐅᔭᖅᑐᕐᓂᖅ, ᐃᓱᒪᓕᕆᔭᐅᔭᑦᑐᕐᓂᖅ,  

ᐸᓂᖅᓯᖅᑕᐅᔭᖅᑐᕐᓂᖅ. ᐃᖅᑲᓇᐃᔮᕐᒧᑐᐊᖅ 

ᑮᓇᐅᔭᒃᓵᒧᑦ ᑐᕌᖓᖏᒻᒪᑦ ᑖᓐᓇ.  

 

ᐊᒻᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᕋᑖᖅᑕᖓ 

ᓄᓇᕘᒥ ᓄᓇᓕᓕᒫᑦᑎᐊᑦ ᖃᕋᓴᐅᔭᒃᑯᑦ 

ᑲᓱᖅᑎᑕᐅᓯᒪᓕᖅᑐᑦ ᓂᖃᐃᓲᑎᔅᓴᓕᕆᔨᖏᓐᓄᑦ 

ᐃᑲᔫᓯᐊᓕᕆᔾᔪᑎᖏᓐᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᕋᑖᕐᖓᑦ. 

ᓇᓪᓕᒍᓱᐃᓐᓇᓲᖑᒐᒪ ᐃᑲᔫᓯᐊᖃᑦᑕᕆᐊᓕᓐᓂᒃ 

ᓯᑭᑑᒃᑯᓪᓗ ᑭᓯᐊᓂ ᐊᓯᕙᖃᑦᑕᓕᖅᑎᓪᓗᒋᑦ ᓯᑭᑑᑦ 

$15,000-$20,000-ᓲᖑᓕᖅᑎᓪᓗᒋᑦ. ᐅᕙᓐᓄᓪᓕ 

ᑖᓐᓇ ᓇᓖᕌᕋᔅᓴᐅᖏᑦᑐᖅ ᐃᓄᓕᕆᔨᒃᑯᓐᓂᑦ 

ᐃᑲᔫᓯᐊᖃᑦᑕᑐᐃᓐᓇᕐᓗᓂ.  

 

ᑕᐃᒪᐃᓕᓚᐅᕐᓗᖓᓗ ᖃᐅᔨᒪᒻᒥᒐᒪ ᐊᓯᖏᓐᓂᒃ 

ᓇᓖᕌᕋᔅᓴᖃᐅᖅᑎᑦᑎᒐᔅᓯ. ᑖᒃᑯᐊ ᒪᕐᕉᒃ 

ᓯᕗᓪᓕᐊᑎᓯᒪᔭᓯ ᓇᓗᓇᐃᖅᓯᓯᒪᔭᓯ ᐱᓕᕆᐊᔅᓴᓄᑦ 

ᐸᕐᓇᐅᑎᔅᓴᓯᓐᓂᒃ 2018-19-ᒧᑦ, 

ᓇᓗᓇᐃᖅᓯᓯᒪᒻᒪᑕ ᐱᓕᕆᓂᐅᔪᓂᒃ 

ᐊᑐᐊᒐᓕᐊᖑᓯᒪᔪᓂᒃ ᒪᓕᒐᓕᐅᖑᓯᒪᔪᓂᒃ 

ᕿᒥᕐᕈᔭᐅᔭᕆᐊᖃᖅᑐᓂᒡᒎᖅ. ᖃᓄᐃᑦᑐᑐᐃᓐᓇᐃᑦ 

ᐱᓕᕆᓃᑦ ᒪᓕᒐᓕᐃᓪᓘᓐᓃᑦ ᐅᓪᓗᒥ 

ᓇᓗᓇᐃᖅᑕᐅᓯᒪᖃᑦ ᕿᒥᕐᕈᔭᐅᒋᐊᖃᕐᓗᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᕆᓕᖅᑕᕋ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑐᖏᓕᕋ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᓂᖃᐅᓲᑎᔅᓴᑖᖃᑦᑕᖅᑐᑦ 

ᐃᑲᔫᓯᐊᑦᑕᖅᑐᐃᑦ 

ᐊᑐᐊᒐᖏᑦ, ᑕᐃᒃᑯᐊᓗ ᓇᓖᕌᕋᔅᓴᐅᑎᑉᐸᑦᑕᕗᑦ 

ᐃᑲᔫᖅᒐᓱᑦᑐᑕ ᐊᓪᓚᕕᒻᒥ ᐅᐸᒃᑕᐅᓲᓂᑦ 

ᑕᖅᑲᒃᑯᓄᖓ ᓇᓖᕌᕋᔅᓴᐃᑦ ᐱᐅᑎᒐᓱᐊᖅᑐᒋᑦ 

ᐃᑲᔫᓯᐊᖃᑦᑕᐅᑎᔅᓴᐃᑦ, ᐊᒻᒪᑦᑕᐅᖅ 

ᐃᓅᓯᓕᕆᔭᐅᓲᖑᒋᓪᓗᑎᑦ 

ᐅᖃᖃᑎᖃᖅᑳᓚᐅᖅᑐᑎᒃ ᐃᑲᔪᖅᑕᐅᔭᖅᑐᖅᑐᒥᒃ. 

ᐃᑲᔪᖅᑕᐅᔭᖅᑐᑦᑎᓕᒫᕌᓗᐃᑦ ᐊᓪᓚᕕᓐᓄᑦ 

ᐳᓚᕋᒋᐊᖃᖅᑎᑕᐅᖃᑦᑕᖏᑦᑐᑦ 

ᐊᑎᓕᐅᖅᑎᑦᑎᔭᖅᑐᕆᐊᖃᖅᑎᑕᐅᖃᑦᑕᓐᖏᑦᑐᑦ 

ᐃᖅᑲᓇᐃᔭᕐᕕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᕋᑖᖅᑕᕋᓕ ᒪᕐᕉᒃ ᓯᕗᓪᓕᐅᑎᓯᒪᔭᓯ 

ᑎᑎᕋᖅᓯᒪᔭᓯ ᑎᑎᕋᕆᐊᓐᖓᐅᑎᖏᓐᓂᒃ ᐆᒧᖓ 

ᐊᕐᕌᒍᒧᑦ 2018 ᑐᕌᖓᒻᒪᑕ ᓇᓗᓇᐃᖅᓯᓂᕐᒥᑦ 

ᐱᓕᕆᔾᔪᑎᔅᓴᐅᔪᓂᑦ ᒪᓕᒐᓕᐅᔪᓂᓪᓗ 

ᐊᑐᐊᒐᐅᔪᓂᓪᓗ ᕿᒥᕐᕈᔭᐅᔭᕆᐊᓕᓐᓂᑦ 

ᖃᐅᔨᒋᐊᖅᑕᐅᔭᕆᐊᓕᓐᓂᑦ. ᓇᓕᐊᑐᐃᓐᓇᖅ 

ᐱᓕᕆᓂᐅᔪᖅ ᒪᓕᒐᐅᔪᖅ ᐊᑐᐊᒐᐅᔪᕐᓘᓐᓃᑦ 

ᓇᓗᓇᐃᖅᑕᐅᓯᒪᕙ ᐅᓪᓗᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᖑᓪᓕᖅᐹᕆᓂᐊᓕᖅᑕᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᔭᒃᑯᑦ ᑭᐅᒐᓱᓐᓂᐊᕋᒃᑯ. ᐃᓚᖓ 

ᐊᓯᔾᔨᕋᓱᐊᖅᑕᕗᑦ ᐱᓕᕆᐊᖑᓂᖓᑕ 

ᐊᐃᑉᐸᕆᓕᖅᑕᖓᓂᒃ ᓂᖃᐃᑑᑎᔅᓴᓕᕆᓂᐅᑉ 

ᐃᑲᔫᓯᐊᓕᕆᓂᐅᑉ ᖃᓄᖅ ᐊᐅᓚᑕᐅᒻᒪᖔᖅ 

ᐊᓯᔾᔨᕐᓂᐊᕋᑦᑎᒍᑦ. ᑕᒪᒃᑯᐊ ᐃᑲᔪᖅᑕᐅᖃᑦᑕᖅᑐᐃᑦ  

ᐊᒡᒍᖅᑕᐅᓪᓗᑎᒃ ᐃᓕᐅᖅᑲᖅᑕᐅᓪᓗᑎᒃ ᖃᓄᑎᒋ 

ᖃᓄᖅ ᑭᓱᒧᑦ ᐃᑲᔪᖅᑕᐅᒋᐊᖃᕐᒪᖔᑕ 

ᓇᓗᓇᐃᖅᑐᖅᓯᒪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᓪᓗᒋᑦ, ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪᓕᒐᓕᐅᖅᑎᓕᒫᑦ 

ᖃᐅᔨᒪᔪᐃᓐᓇᐅᒻᒪᑕ 

ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓂᖅ ᐱᓕᒻᒪᓴᕐᓂᖅ 

ᐃᓱᒪᒌᓐᓇᓲᕆᒐᒃᑯ ᑕᕝᕙᓂ ᐱᓕᕆᐊᔅᓴᓯᓐᓂ 

ᐸᕐᓇᐅᑎᔅᓯᓐᓂ ᐊᓯᔾᔨᖅᑕᐅᕙᓪᓕᐊᓂᐅᓴᒻᒪᑕᒎᖅ  

ᐸᐃᑉᐹᖅᑖᑎᑦᑎᓂᖅ ᐃᖅᑲᓇᐃᔭᖅᓯᓐᓈᑦ 

ᐃᖅᑲᓇᐃᔭᕆᐅᖅᓴᖃᑦᑕᖅᑐᐃᑦ ᓇᐅᒃᑯᑦ 

ᐊᓯᔾᔨᖅᑕᐅᓂᐊᕐᒪᖔᑕ ᑕᒪᒃᑯᐊ ᓴᓇᔨᕈᕆᐅᖅᓴᔪᐃᑦ 

ᓴᓇᔨᒧᑦ ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᖁᔭᓐᓇᒥᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᔭᐅᓴᕋᐃᓐᓂᖅᓴᐅᓂᐊᕐᖓ 

ᑐᖏᓕᒻᒪ ᑭᐅᔪᓐᓇᖅᑲᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᒋᔭᐅᓪᓗᓂ ᐃᖅᑲᓇᐃᔭᖅᓯᓐᓈᑦ 

ᐃᓕᓐᓂᐊᖃᑦᑕᖅᑐᓄᑦ ᓴᓇᔨᕈᕆᐅᖅᓴᖃᑦᑕᖅᑐᓄᑦ 

ᒪᓕᒐᖓ ᐊᓯᔾᔨᕋᓱᑦᑐᒍ ᐃᒫᒃ, 7-ᓂᑦ 

ᐊᓯᔾᔩᒐᓱᐊᕐᓂᐅᓴᔪᒍᑦ 

ᐆᒻᒪᕆᐊᓚᖓᖅᑎᑕᐅᒋᐊᕐᓗᓂ ᑲᑎᒪᔨᖏᑦ ᖃᓄᕐᓗ 

ᐋᖅᑭᑎᖅᓯᒪᒻᒪᖔᑕ ᑐᒃᓯᕋᐅᑎᓕᐅᕈᑏᓪᓗ 

ᓇᐃᓪᓕᒋᐊᕐᓗᑎᒍ, ᐊᒻᒪᑦᑕᐅᖅ ᐃᓗᐊᓂ 

ᐊᓪᓚᕕᓐᓂ ᑐᓴᐅᒪᖃᑦᑕᐅᑎᔪᑎᔅᓴᓕᐅᖅᑐᑕ 

ᐃᓄᓐᓄᓪᓗ ᑐᕌᖓᔪᓂᑦ ᓴᓇᔨᕈᕆᐅᖅᓴᓂᕐᒥᒃ 

ᓴᖅᑮᓗᑕ ᐊᒻᒪ ᖃᐅᔨᓴᕋᔅᓴᕈᓘᔭᕐᓂᑦ ᓄᐊᑦᑎᓗᑕ, 

ᓄᑖᕈᕆᐊᖅᑎᑦᑐᒋᓪᓗ ᐅᓪᓗᒥᒧᑦ ᐊᓐᖑᑎᒋᐊᖅᑐᒋᑦ 

ᐱᖁᔭᕐᒥ ᑎᑎᕋᖅᓯᒪᓂᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᒋᓪᓚᕆᑦᑕᕋ ᑕᒪᓐᓇ ᑐᓴᕆᐊᔅᓴᖅ 

ᓇᓗᓇᐃᖅᑐᕋᑖᖅᑕᖓ. ᑕᐃᒪ 

ᐊᐱᖅᑯᑎᔅᓴᖃᕐᕕᒋᖃᑦᑕᓛᖅᑕᔅᓴᕆᒻᒥᒐᒃᑯ 

ᐃᖏᕐᕋᓕᖅᑲᑦ, ᐅᐊᑦᑎᐊᕈᒃᑲᓐᓂᖅ 

ᐊᐱᕆᒃᑲᓂᕐᓂᐊᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒋᓕᕐᒥᔭᕋ, 

ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᓯᕗᓪᓕᖅᐹᒥ 

ᖁᔭᓕᖅᑳᕈᒪᔪᖓ ᒥᓂᔅᑕᕆᔭᐅᔪᒧᑦ 

ᐃᓄᓕᕆᔨᒃᑯᓐᓄᑦ ᑐᖏᓕᖓᓗ, ᐅᖅᓱᖅᑑᒧᑦ 

ᐳᓛᕆᐊᕈᓐᓇᔪᒻᒪᑎᒃ, ᕼᐋᒻᓚᒃᑯᓐᓂᓪᓗ 

ᑲᑎᒪᖃᑎᖃᕈᓐᓇᔪᓪᓗᑎᒃ.  

 

ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᔅᓴᖏᑕ 

ᐸᕐᓇᐅᑎᖏᑦ ᑎᑎᕋᕆᐊᓐᖓᐅᑎᖏᑦ 2018-19-ᒧᑦ 

ᓇᓗᓇᐃᖅᓯᓯᒪᒻᒪᑕ ᑖᒃᑯᐊᒎᖅ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᖃᑎᖃᕐᖓᑕ ᐃᓄᓕᕆᔨᒃᑯᓐᓂ. 

ᐊᐅᓪᓛᐸᓪᓕᐊᔪᓂᒃ ᐃᒡᓗᖃᕆᐊᖃᕐᓂᕐᒥᒃ 

ᖃᐅᔨᓴᕐᓂᕐᒥᒃ. ᑖᓐᓇ ᑭᓱᓂᑦ ᑐᕌᒐᖃᒻᒪᖔᑦ 

ᓇᓗᓇᐃᖅᑐᕈᓐᓇᖅᑭᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᓯᐊᓅᖅᐸᓪᓕᐊᓗᓂ 

ᐃᒡᓗᓕᕆᓂᕐᒥᒃ ᖃᓄᓪᓚᑦᑖᖑᒻᒪᖔᑦ 

ᐅᖃᖃᑎᖏᓂᑦ ᖃᐅᔨᒪᖏᑕᕋᓗᐊᕋ ᑭᓯᐊᓂ ᑖᒃᑯᐊ 

ᑕᐅᑐᒃᑐᑦ ᖃᐅᔨᒪᓂᐊᒻᒪᑕ ᒪᓕᒐᓕᐅᖅᑏᒡᓗ. ᑕᐃᒪ 

ᑭᓇᑐᐃᓐᓇᖅ ᐃᓱᒪᓕᕆᕝᕕᖕᒥ, 

ᑎᒍᔭᐅᓯᒪᕝᕕᖕᒥᓪᓘᓐᓃᑦ ᐊᓂᕙᓪᓕᐊᔪᑦ 

ᐊᓯᖏᓐᓂᓪᓗ ᒐᕙᒪᒃᑯᓐᓂᑦ ᐸᖅᑭᔭᐅᓚᐅᓪᓗᑎᒃ 

ᐊᒻᒪᓗ ᐃᒡᓗᒃᓴᖃᓐᖏᑎᓪᓗᒍ. ᑕᐃᒪᓐᓇ 

ᐃᓅᓯᕐᒥᓂᒃ ᐊᓯᔾᔩᕙᓪᓕᐊᑎᓪᓗᒋᑦ ᐃᓂᖃᕈᓐᓇᕐᒪᑕ 

ᐃᓅᓯᑦᑎᐊᕆᒃᓯᕚᓪᓕᖁᓪᓕᒋᑦ.  

 

ᑖᓐᓇ ᑐᖓᓕᕋ ᐃᓚᒋᐊᖅᑯᑎᑲᐃᓐᓇᕈᒃᑯ 

ᖃᓄᐃᓕᖓᓪᓚᑦᑖᒻᒪᖔᑕ ᖃᐅᔨᒪᓐᖏᑕᕋᓗᐊᕋ. 

ᑖᓐᓇ ᐊᑯᓐᓂᖓᓂᒃ ᐃᓅᓯᕐᒥᓂᒃ 

ᐊᓯᔾᔩᐸᓪᓕᐊᓇᓱᒃᑎᓪᓗᒋᑦ ᑐᕌᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᓕ ᐱᓪᓗᒍ ᐊᓯᐊᓅᖅᐸᓪᓕᐊᑎᓪᓗᒋᑦ 

ᐃᒡᓗᖃᖅᑎᑦᑎᓂᖅ ᐱᓕᕆᕝᕕᒃ ᑮᓇᐅᔭᓂᒃ 

ᐃᓱᓕᑦᑕᕐᒪᑕ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ 

ᑕᐃᒪᓕ ᐊᒃᓱᕈᓐᓇᖅᓯᖃᑦᑕᖅᐳᑦ ᑕᒪᓐᓇ 

ᐱᖁᑎᔾᔪᐊᓂᑦ ᐊᑭᑐᔪᖅᑐᖅᑐᓂᑦ ᐱᑕᕌᖓᑕ. 

ᑕᐃᒪᓐᓇ ᑕᕝᕙ ᐃᒡᓗᓕᕆᔨᕐᔪᐊᒃᑯᓐᓂᑦ 

ᐱᓕᕆᖃᑎᖃᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.   

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᓯᐊᓅᖅᐸᓪᓕᐊᑎᓪᓗᒋᑦ ᐃᒡᓗᖃᖅᑎ ᐊᑐᓂ 

ᓄᓇᓕᓕᒫᓅᑦ? ᐅᕝᕙᓘᓐᓃᑦ ᐊᖏᔫᑕᐅᓂᖅᓴᓄᑑᕙ 

ᓄᓇᓕᖕᓄᑦ. ᐃᓱᒪᒋᔭᖃᓐᖏᓚᓰ 

ᓄᓇᓕᕋᓛᖑᓂᖅᓴᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐅᔨᓴᖅᑕᐅᒃᑲᓐᓂᕆᐊᓕᒃ 

ᖃᐅᔨᓇᓱᓪᓗᒍ ᖃᓄᖅ 

ᐱᔭᕆᐊᖃᖅᑎᒋᓪᓚᑦᑖᒻᒪᖔᑦ 

ᐋᖅᑭᒃᓯᓚᐅᖏᓐᓂᑦᑎᓐᓂ, ᐊᑕᐅᓯᕐᒥᒃ ᑕᓪᓕᒪᓄᑦ 

ᓇᒧᓐᖓᕆᐊᖃᒻᒪᖔᑦᑕᓗ. ᑕᐃᒪ ᓈᒻᒪᒃᑲᔭᓐᖏᖕᒪᑦ 

ᑲᔪᓯᒋᐊᑐᐃᓐᓇᕈᑦᑎᒋᑦ ᓇᓂ ᖃᐅᔨᒪᖏᓪᓗᑕ. 

ᑖᒃᑯᐊ ᐃᓄᐃᑦ ᐅᓄᕐᓂᖏᑦ ᑕᐃᒪᓐᓇ 

ᐃᑲᔪᖅᑕᐅᔭᕆᐊᓖᑦ ᑕᒪᓐᓇ ᓱᓕ ᖃᐅᔨᓴᕋᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.   

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑐᐃᕈᑎᖕᓄᑦ ᒪᒃᐱᒐᖅ 2-ᒥ, ᓱᕈᓯᕐᓄᑦ 

ᐃᓚᔮᕇᓐᓄᓪᓗ ᐱᔨᑦᑎᕐᓂᖅ. ᐄ, ᑖᒃᑯᐊ 

ᐃᑲᔪᖅᓰᕐᓂᕐᒥᒃ ᓱᕈᓯᓐᓂᑦ, ᐃᓚᔮᕇᓐᓄᑦ ᐊᒻᒪᓗ 

ᐅᓗᕆᐊᓇᖅᑐᒦᑦᑐᓂᒃ ᐃᓐᓇᕐᓄᑦ 

ᓴᐳᒻᒥᔭᐅᔭᕆᐊᖃᑐᐃᓐᓇᕆᐊᓕᒃ ᐊᒻᒪᓘᓐᓃᑦ 

ᐅᕝᕙᓘᓐᓃᑦ ᐊᓯᖏᓐᓄᑦ ᐊᔾᔨᐅᖏᑦᑐᒥᒃ 

ᐃᑲᔪᖅᓱᐃᓂᒻᒧᑦ. ᖃᐅᔨᒪᔪᐃᓐᓇᐅᒐᑦᑕ ᑕᐃᒪ 

ᐊᖏᕋᖃᖏᑦᑐᒃᑯᕕᖃᖏᓐᓇᑦᑕ 

ᓄᓇᓕᕋᓛᖑᓂᖅᓴᓄᑦ. ᖃᓄᕐᓕ ᐱᓕᕆᕕᓯ 

ᓄᓇᓕᕋᓛᖑᓂᖅᓴᐃᑦ ᑕᒪᑐᒧᖓ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᐅᓯᖃᕋᑦᑕ 

ᐅᓗᕆᐋᓇᖅᑐᒦᑦᑐᓂᒃ ᐃᓐᓇᓐᓂᒃ 

ᓴᐳᒻᒥᔭᐅᔭᕆᐊᖃᑐᐃᓐᓇᕆᐊᓕᖕᓄᑦ 

ᐊᔾᔨᐅᖏᑦᑐᒃᑯᓪᓗ ᐃᑲᔪᖅᓯᖅᑕᐅᔭᕆᐊᓕᓐᓂᒃ. 

ᐃᒪᓐᓇ ᐃᓱᒪᒥᑎᒍᑦ ᐃᓗᐊᖏᔾᔪᑎᖃᖅᐸᑕ, 

ᑎᒥᒥᑎᒍᓪᓘᓐᓃᑦ ᓇᖕᒥᓂᓪᓗ 

ᐸᖅᑭᔪᓐᓇᓐᖏᓪᓗᑎᒃ. ᐃᒻᒪᖄ ᑕᐃᒪᓐᓇ 

ᐸᖅᑭᔭᐅᔭᕆᐊᕐᓂᒃ ᒐᕙᒪᒃᑯᓐᓂ, ᑕᐃᒪ 

ᐸᖅᑭᓂᐊᕋᑦᑎᒍᑦ. ᐄ, ᑖᒃᑯᐊ 

ᐸᖅᑭᓇᓱᖃᑦᑕᖅᑕᕋᓗᐊᕗᑦ ᓄᓇᕗᒻᒥ, ᑭᓯᐊᓂ 

ᐃᒡᓗᔾᔪᐊᖁᑎᖃᖏᒃᑲᑦᑕ 

ᐱᖁᑎᔾᔪᐊᖁᑎᖃᖏᒃᑲᑦᑕ ᓄᓇᓂ. ᐄ, ᑖᓐᓇ 

ᐸᖅᑭᑦᑎᐊᕋᓱᒡᓗᑦᑕᐅᖅ ᓄᓇᕘᑉ ᓯᓚᑖᓅᖅᑕᐅᓲᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ.   

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕌᖓᕕᑦ 

ᐃᓄᖕᓂᑦ ᐃᑲᔪᖅᑕᐅᔭᕆᐋᖃᓪᓚᑦᑖᖅᑐᓂᒃ 

ᓄᓇᕘᓪᓕ ᓯᓚᑖᓅᕆᐊᖃᓲᑦ. 

ᓇᒧᖓᖅᐱᒃᓴᖃᓐᖏᓐᓇᖅᒍᑦ ᑕᐃᒪ ᐃᓚᔮᖏᓂᓪᓗ 

ᐸᖅᑭᔭᐅᔪᒪᔪᓐᓃᕐᓗᑎᒃ ᐊᖏᖅᑕᐅᑎᓪᓗᒋᑦ 

ᐊᐅᓪᓚᖅᑎᑦᑐᒪᓗᓯ. ᑕᐃᒪ ᐊᐅᓪᓚᖅᑎᖃᑦᑕᕋᔅᓯᐅ 

ᓲᕐᓗ ᐊᖏᔫᑕᐅᓂᖅᓴᓄᑦ ᓲᕐᓗ ᐃᖃᓗᒃᑑᑦᑎᐊᕐᒧᑦ, 

ᓄᓇᓕᖁᑎᖏᓐᓂᒃ ᐃᖃᓗᒃᑑᑦᑎᐊᕐᒥ 

ᐱᓇᓱᐊᕈᓯᑕᒫᑐᐃᓐᓇᕐᒧᑦ ᒪᕐᕈᐊᖅᑎᕐᓗᓂᓘᓐᓃᑦ. 

ᑕᐃᒪ ᐅᓪᓗᓂ ᑕᓪᓕᒪᓂᒃ 

ᐅᑕᖅᑭᔭᕆᐊᖃᖃᑦᑕᖅᐸᑦ, ᓇᒧᓐᖓᕐᓂᐊᕋᑦᑎᒍᓕ 

ᑖᓐᓇ ᐃᓄᒃ ᐅᑕᖅᑭᓂᖓᓂᒃ 

ᐃᖃᓗᒃᑑᑦᑎᐊᓚᐅᖏᓐᓂᕐᒥᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑐᓂ ᐊᑕᐅᓯᐅᓈᖅᑎᑦᑐᒋᑦ 

ᐱᓕᕆᐊᖃᖃᑦᑕᖅᑐᒍᑦ, ᑕᐃᒪ ᓇᓕᐊᓐᓂᓪᓚᒃᑖᖅ 

ᐅᖃᕈᓐᓇᖏᒃᑲᓗᐊᖅᑐᖓ ᐅᓪᓗᑕᒫᑦ 

ᖃᖓᑕᓲᖃᖃᑦᑕᕐᓂᕋᕈᕕᑦ ᑐᑭᓯᓂᕐᓗᓐᓂᕈᒪ ᑕᐃᒪ 

ᑕᓪᓕᒪᑦ ᐊᓂᒍᕌᖓᑕ ᑭᓯᐊᓂ ᖃᖓᑕᓲᖅ ᑕᐃᒫᒃ 

ᐱᔪᓐᓇᕐᓂᓕᒫᒃᑎᓐᓂᒃ ᐸᖅᑭᓇᓱᒃᑲᔭᖅᑕᕗᑦ ᐃᓄᒃ.  

ᐃᓄᒃ ᑕᐃᑯᖓ ᐃᒪᓐᓇ 

ᐸᖅᑭᔭᐅᑦᑎᐊᕈᓐᓇᕐᕕᖓᓅᕋᓱᓐᓂᖓᓂᒃ.  

 

ᐱᔭᕆᐊᖃᖅᐸᑦ ᑕᐃᒪ ᐃᒪᓐᓇ 

ᐃᓚᔮᕆᓐᖏᑕᖏᓐᓄᑦ ᐸᖅᑭᔭᐅᔪᒪᒃᐸᑦ ᑕᐃᒪ 

ᐊᐅᓪᓚᕋᓱᓐᓂᖓᓂᒃ ᑕᐃᒪᒃᑲᔭᕆᕗᖅ. ᑕᐃᒪ ᐊᑐᓂ 

ᐊᔾᔨᒌᖃᑦᑕᕐᒪᑕ ᓱᕈᓯᐅᑐᓐᓇᕆᐊᕐᒪᑦ 

ᐃᓐᓇᐅᑐᐃᓐᓇᕆᐊᖃᕐᓗᓂᓗ, ᐃᓐᓇᓗᓂᓘᓐᓃᑦ 

ᐃᓗᐊᓐᖏᔾᔪᑎᖃᕐᓗᓂ, ᐊᑐᓂ ᐊᑕᐅᓯᐅᓈᖅᑐᒋᑦ 

ᑕᑯᓇᖃᑦᑕᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇ ᐅᖃᕋᕐᓂᖅᑐᑯᓘᒐᓗᐊᖅ ᑭᓯᐊᓂ 

ᐊᔪᕐᓇᑲᓴᒻᒪᑦ ᐱᓕᕆᐊᕆᓇᓱᒡᓗᒍ, ᑕᐃᒪᓕ 

ᐃᓂᒃᓴᖅᓯᐅᕈᓐᓇᓐᖏᒃᑯᕕᐅᑉ ᑖᓐᓇ ᐃᓄᒃ 

ᐅᑕᖅᑭᑎᓪᓗᒍ ᑕᒪᓐᓇ ᑐᔪᕐᒥᕕᒻᒨᕈᓐᓇᖅᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᑐᒐᔪᓐᖏᑦᑕᒻᒪᕆᕗᑦ ᐃᒪᓐᓇ 

ᐃᓄᑑᑎᔪᓐᓇᓐᖏᓐᓇᕕᐅᒃ ᑖᓐᓇ 

ᐃᓗᐊᖏᔾᔪᑎᖃᖅᐸᑦ ᐃᒻᒥᓂᖅ 

ᐸᖅᑭᔪᓐᓇᓐᖏᑎᓪᓗᒋᑦ. 

ᑕᐃᒪᓐᓇ ᑕᕝᕙ ᐸᖅᑭᔾᔪᑎᒋᕙᕗᑦ ᑭᓯᐊᓂ 

ᖃᐅᔨᒪᓐᖏᑦᑐᖓ 

ᑕᐃᒪᐃᓕᐅᖅᑐᖃᓚᐅᖅᓯᒪᒐᓗᐊᕐᒪᖔᖅ ᑖᒃᑯᐊ 

ᐅᓗᕆᐊᓇᖅᑐᒦᒻᒪᑕ ᐃᒪᓐᓇ 

ᐸᖅᑭᓇᔭᐅᖏᓐᓇᔭᕆᐊᖃᖅᑐᑦ ᑕᐃᒪᓐᓇᑦᑕᐅᖅ 

ᐱᔾᔪᑎᒋᓪᓗᒍ ᐊᐅᓪᓚᖅᑎᑕᐅᓇᓱᒃᐳᑦ 

ᐸᖅᑭᔭᐅᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᑕᒪᑐᒧᖓ 

ᐊᐱᖅᑯᑎᒃᓴᖃᒃᑲᓐᓂᓛᖅᐳᖓ.  

 

ᑕᒫᓂ ᒪᑉᐱᒐᕐᒥᒃ, ᒪᑉᐱᒐᖅ 3-ᒥ, ᐅᖃᐅᓯᖃᕋᕕᑦ 

ᑕᒪᓐᓇ ᑎᒍᐊᓐᖑᐊᖃᖃᑦᑕᖅᑐᓂᒃ 

ᑐᑭᒧᐊᒃᑎᑦᑎᔨᒧᑦ, ᑕᕝᕙᓂ ᐊᕕᒃᑐᓯᒪᔪᓂᒃ 

ᑎᑎᕋᕐᕕᓐᓂ ᐊᑐᓂ ᐃᓂᖃᕐᓗᓂ. ᑖᒃᑯᐊ 

ᐊᕕᒃᑐᖅᓯᒪᔪᓂ ᑎᑎᕋᕐᕕᓂᒃ ᐅᖃᐅᓯᖃᕈᔅᓯ 

ᓄᓇᓖᑦ ᐊᖏᔫᑕᐅᓂᖅᓴᓂᒃ ᐅᖃᐅᓯᖅᐲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᑲᑕᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᓱᓕᔪᖅ ᑖᓐᓇ ᒪᓕᒐᓕᐅᖅᑎ 

ᑲᖏᖅᖠᓂᕐᒥᒃ ᕿᑎᕐᒥᐅᑦ ᐊᒻᒪ ᐃᖃᓗᖕᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᕿᑎᕐᒥᐅᓚᕋᑖᕋᕕᑦ ᓄᓇᓖᑦ ᑕᓪᓕᒪᐅᖕᒪᑕ 

ᕿᑎᕐᒥᐅᑦ ᓇᓕᐊᖕᓂ ᓄᓇᓕᖕᓂ? ᐅᖅᓱᖅᑑᒦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓕᖕᒥ ᐃᖃᓗᒃᑑᑦᑎᐊᒥᐅᒐᔭᖅᑐᖅ 

ᑕᕙᓂ ᐊᕕᒃᑐᖅᓯᒪᔪᓂᒃ ᑐᖅᑲᖅᑕᕐᕕᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᒃᑲ 

ᒪᓕᒡᓗᒋᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ) :ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᐅᐸᒍᓐᓇᕋᔅᓯ.  

 

ᑕᕝᕙᓂ ᒪᑉᐱᒐ 161-ᒥ ᓯᕗᓪᓕᐅᑎᑕᒍᑦᓯᒍ 

ᐃᓗᓕᖏᑦ 2018-19-ᒥᑦ ᑕᒪᒃᑯᐊ 

ᐱᑕᖃᖅᐸᒌᖅᑐᓂᒃ ᐃᖅᑲᓇᐃᔭᐅᑎᓂᒃ 

ᐊᑦᑕᕐᓇᖏᑦᑐᓂᒃ ᐊᑭᑐᓗᐊᓐᖏᑦᑐᓂᓪᓗ 

ᐃᒡᓗᖃᖅᑎᑕ. ᑕᒪᑯᓄᖓ ᑐᐊᕕᕐᓇᖅᑐᒃᑯᑦ 

ᐊᖏᕐᕋᖃᖏᑦᑐᓂᒃ ᐃᓂᒋᔭᐅᔪᓄᑦ ᐊᒻᒪᓗ 

ᐊᓯᔾᔨᖅᐸᓇ. 

 

ᖁᓪᓗᖅᑑᖅ ᐊᖑᑎᓄᑦ ᐃᓂᒃᓴᖃᖏᓐᓂᖅ 

ᓱᕈᓯᕐᓄᓪᓗ ᐊᒻᒪᓗ ᓱᕈᓯᕐᓄᑦ ᐊᖏᕐᕋᖅᑕᖃᕋᓂ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐱᔭᖃᖅᑎᑦᑎᔪᓐᓇᕐᒪᖔ ᑕᒪᒃᑯᓄᖓ 

ᐊᖅᑭᒍᑎᒃᓴᓄᑦ ᖁᓪᓗᖅᑑᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐊᑭᑐᔪᖅᑐᖅᑐᓄᑦ 

ᑮᓇᐅᔭᖁᑎᕗᑦ ᐃᓱᖃᕐᒪᑕ. ᐃᒡᓗᓕᐅᕈᓐᓇᕋᑕᓗ 

ᑕᐃᒪᐃᑦᑐᓂ ᓄᓇᓕᓐᓂ ᑭᓯᐊᓂ ᐃᑲᔪᕈᓐᓇᖅᑐᒍᑦ 

ᐊᐅᓚᔾᔪᑎᓄᑦ. ᑕᐃᒪ ᓄᓇᓕᓐᓂ ᐃᒡᓗᑕᖃᖅᐸᑦ 

ᐱᑕᖃᕐᓗᓂᓗ ᑕᐃᒪᓐᓇ ᒪᓕᒐᕐᓂ 

ᒪᓕᒃᓯᒪᓕᖅᑐᓂᓪᓗ ᐊᒻᒪᓗ ᕿᒫᕕᓐᓂᑦ 

ᐅᕝᕙᓘᓐᓃᑦ ᐊᖏᕐᕋᖃᓐᖏᑦᑐᓄᑦ 

ᑐᐊᕕᕐᓇᖅᑐᒥᓪᓘᓐᓃᑦ ᐊᖏᕐᕋᕐᒥ 

ᐊᐅᓚᔾᔪᑎᖏᓐᓄᑦ ᐃᑲᔫᑎᒃᓴᖃᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᐊᐅᓚᔾᔪᑎᓂ ᒪᑭᒪᔾᔪᑎᓂᓪᓗ 

ᐊᑭᑐᔪᖅᑐᕈᑎᐅᓐᖏᑦᑐᓂᒃ. ᒥᔅ ᖃᒥᓐᖑᐊᖅ.  

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᑯᔭᐅᖃᑦᑕᓐᖏᑦᑐᓂᒃ 

ᐊᖏᕐᕋᖃᓐᖏᑦᑐᑕᖃᐅᕐᒪᑦ ᐃᓚᔮᕇᓐᓂᓪᓗ ᐃᒪᓐᓇ 

ᐃᓂᖃᑲᐃᓐᓇᑐᐃᓐᓇᖃᖅᑐᓂ ᑕᕝᕙᓂ 

ᐱᖃᓐᓇᕆᔭᖏᓐᓂ ᐃᓚᖏᓐᓂᓪᓗ. 

ᖃᓄᐃᓕᐅᖅᑐᖃᓪᓚᑦᑖᖅᓯᒪᕙᑦ ᓄᓇᕗᒻᒥ 

ᓄᓇᓕᖏᓐᓂ ᐱᓗᐊᖅᑐᒥ ᖁᕐᓗᖅᑑᒥ ᑕᒪᒃᑯᐊ 

ᐊᓯᐊᓄᖅᐸᓪᓕᐊᔪᓂᑦᓄ ᑕᒪᒃᑯᓄᖓ 

ᑕᑯᔅᓴᐅᖏᑦᑐᓄᑦ ᐊᖏᕐᕋᖃᓐᖏᑦᑐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᑯᔅᓴᐅᓐᖏᑦᑐᓂᒃ 

ᐊᖏᕐᕋᖃᓐᖏᑦᑐᓂᒃ ᖃᐅᔨᓴᕐᓂᖅ ᐅᖅᓱᖅᑑᖅ 

ᑭᖑᓪᓕᖅᐹᖑᓪᓗᓂ. ᑕᐃᒪ ᑕᒫᓂ ᐱᓇᓱᐊᕈᓯᓂᑦ 

ᐱᔭᕇᕋᔭᓐᖑᐊᓚᐅᖅᑐᖅ. ᑖᒃᑯᐊ ᐱᒋᐊᕈᑎᒃᓴᓂᑦ 

ᖃᐅᔨᒪᔾᔪᑎᒋᓂᐊᕋᑦᑎᒍ ᑖᓐᓇᓗ ᐊᑐᕐᓂᐊᕋᑦᑎᒍ 

ᐊᓯᖏᓐᓂᒃ ᓄᓇᓕᓐᓄᑦ ᐱᓕᕆᑎᓪᓗᑕ ᖃᓄᕐᓗ 

ᐊᖏᑎᒋᒻᒪᖔᖅ.  

 

ᖃᐅᔨᒪᔪᒍᑦ ᐃᓗᐊᓐᖏᓕᐅᕈᑎᑕᓕᒃ ᑭᓯᐊᓂ 

ᖃᐅᔨᒪᓐᖏᓇᑦᑕ ᖃᓄ ᐊᖏᑎᒋᒻᒪᖔᖅ. ᑕᐃᒪᓕ 

ᑐᑭᓯᓯᒪᓕᕈᑦᑎᒍ ᐃᓗᐊᕆᔾᔪᑎ ᐊᖏᑎᒋᓂᖓᓗ. 

ᑕᐃᑲᓐᖓᑦ ᑲᒪᒋᒋᐊᕐᓂᐊᖅᐸᕗᑦ ᐃᒪᓐᓇ 

ᖃᐅᔨᒪᔭᕆᐊᖃᕋᕕᑦ ᑭᓱᓂᑕᖃᕐᒪᖔᖅ 

ᐋᖅᑭᒋᐊᖅᓯᓚᐅᓐᖏᓂᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑭᐅᔾᔪᑎᓐᓄᑦ. ᐅᑎᕐᕕᒋᓂᐊᕋᒃᑯ. 

ᖃᓄᑭᐊᖅ ᐅᖃᕐᓗᒍ, ᑕᐃᒪ ᓱᕈᓯᖅ ᐊᖅᓵᖅᑕᐅᑉᐸᑦ 

ᐃᓚᔮᖏᑦ ᐃᓄᓕᕆᔨᒃᑯᓐᓂ 

ᓇᒧᓐᖓᖅᑕᐅᕕᔅᓴᖃᓐᖏᓪᓗᓂᓕ ᓱᕈᓯᖅ. 

ᓇᒧᓐᖓᕋᔭᖅᐸᓕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᓐᓂᓪᓕ ᑖᓐᓇ 

ᑎᒍᐊᓐᖑᐊᖃᖅᑎᓄᑦ ᐃᒪᓐᓇ ᑎᒍᓯᔾᔮᖏᑕᑕ 

ᐃᒪᓐᓇ ᑎᑎᕋᕐᕕᒻᒥ ᐃᓯᓇᐃᔾᔮᖏᑕ ᓇᓂᓯᓂᐊᕋᑦᑕ  

ᐃᓂᒃᓴᖓᓂ. ᑕᐃᒪᐃᑦᑕᕆᐊᖃᖅᐸᓪᓕ ᑕᐃᒪ 

ᓄᓇᓖᑦ ᓯᓚᑖᓄᐊᖅᑎᓪᓗᒍ ᑕᐃᒪᐃᑦᑕᕆᐊᖃᖅᐸᑦ.  

 

ᑕᐃᒪᓕ ᑖᓐᓇ ᐊᖅᓵᖅᓯᔾᔪᑕᐅᔭᕋᖓᑦ ᓱᕈᓯᖅ ᑖᓐᓇ 

ᐃᓚᖏᓐᓂ ᐃᒪᓐᓇ ᐊᔭᖓᓂᓘᓐᓃᑦ 

ᐊᖏᔪᐊᓂᓪᓘᓐᓃᑦ. ᑕᐃᒪ ᑖᒃᑯᐊ ᓄᓇᓕᓐᓂ 

ᑕᐃᒪᐃᑦᑐᒥᒃ ᑕᐃᒪ ᐊᐅᓪᓚᖅᑎᑕᐅᒐᔭᖅᐳᖅ 

ᓄᓇᓕᓐᓂ. ᑖᓐᓇ ᓯᕗᓪᓕᐸᐅᔾᔭᐅᓂᖓ ᑖᓐᓇ 

ᓱᕈᓯᖅ ᐱᔭᐅᓯᒪᔪᖅ ᑕᒫᓂ 

ᐃᓚᓪᓚᑦᑖᖏᓐᓃᑎᖅᑳᕋᓱᓲᕆᒐᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᖃᒥᓐᖑᐊᖅ.  

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᖓᓄᑦ. ᖃᐅᔨᒪᒐᒪ ᐱᓕᕆᕝᕕᒃᓯ 

ᖃᐅᔨᒪᔭᓐᓂᓪᓕ ᑕᒪᓐᓇ ᐊᒃᓱᕈᖃᑦᑕᕐᒥᒐᔅᓯᑦᑕᐅᖅ 

ᑖᓐᓇ ᑎᒍᐊᓐᖑᐊᖃᕈᓐᓇᖅᑐᓂᑦ ᐅᕝᕙᓘᓐᓃᑦ 

ᐸᖅᑭᔪᓐᓇᖅᑐᓂᒃ ᓱᕈᓯᕐᓂᑦ ᐱᔭᐅᓯᒪᔪᓂᒃ. 

ᖃᐅᔨᒪᓪᓗᖓᓗ ᖃᐅᔨᒪᔭᖃᖅᖢᖓᓗ ᑖᒃᑯᐊ 

ᐃᓄᓕᕆᔨᒃᑯᑦ ᑕᕝᕗᖓ ᐱᔪᒪᓐᖏᑦᑑᒐᓗᐊᓂᒃ 

ᑎᒍᐊᓐᖑᐊᖃᖅᑎᓂᑦ ᐃᓂᒃᓴᖃᓐᖏᒻᒪᑦ ᓲᖃᐃᒻᒪ 

ᐊᖏᕐᕋᖓᓂ. ᐃᓄᓕᕆᔨᒃᑯᓐᓂᓕ ᑖᓐᓇ 

ᑐᓂᔭᐅᓇᓱᐊᒡᒐᖅᑐᓂᑦ ᑖᒃᑯᓄᖓ. ᑕᐃᒪᓕ 

ᐃᓂᒃᓴᖃᓐᖏᑉᐸᑦ ᖃᓄᕐᓕ ᑕᐃᒪ ᑭᓱᒥᒃ 

ᓂᕈᐊᔭᕆᔭᒃᓴᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐃᖅᑲᐃᔪᓐᓇᕐᓂ ᑭᓯᐊᓂ 

ᑕᐃᒪᐃᒃᑲᔭᓐᖑᐊᕆᓐᖏᑦᑎᐊᕋᒃᑯᓕ ᑖᓐᓇ ᐃᒪᓐᓇ 

ᑎᒍᐊᓐᖑᐊᖃᓲᖅ ᐃᓐᓇ ᐱᔪᒪᓐᖏᒃᑲᓗᐊᖅᑎᓪᓗᒋᑦ 

ᐃᓂᒃᓴᖃᓐᖏᒻᒪᑦ ᓲᖃᐃᒻᒪᑦ 

ᑕᐃᒪᐃᓕᐅᖅᑕᐅᔪᒻᒥᓪᓕ ᖃᐅᔨᒪᔭᖅᑰᔨᒐ, ᑕᐃᒪᓕ 

ᐊᓯᖏᓐᓂᑦ ᓇᓖᕌᖃᑕ ᑖᓐᓇ 

ᑐᖓᓕᕋ ᑕᒪᑐᒥᖓ ᐃᓕᓯᒋᐊᖁᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᓂ 

ᐃᓚᒌᑦ ᑐᒃᓯᕋᕐᕕᐅᖃᑦᑕᖅᑐᑦ 

ᑎᒍᐊᓐᖑᐊᖃᖁᔭᐅᓪᓗᑎᑦ ᐋᒃᑳᕈᓐᓇᖅᑐᑦ. ᑕᐃᒪ 

ᐱᔭᕐᓂᓐᖏᑦᑐᖅ ᓄᓇᓕᖕᓂ ᑖᓐᓇ ᖃᐅᔨᒪᓪᓗᒍ 

ᑎᒍᐊᓐᖑᐊᖃᖃᑦᑕᖅᑐᓂᑦ ᕿᓂᕐᕋᓱᒃᑎᓪᓗᒋᑦ. ᑕᕝᕙ 

ᑖᓐᓇ ᑐᒃᓯᕋᖅᑐᒍᑦ ᐅᓄᖅᓯᒋᐊᖁᓪᓗᒋᑦ. ᑖᒃᑯᓄᖓ 

ᑎᒍᐊᓐᖑᐊᖃᖃᑦᑕᖅᑐᓂᒃ ᑮᓇᐅᔭᖅᑐᕈᑎᒃᓴᐃᑦ. 

ᑕᐃᒪᓐᓇ ᐃᖅᑲᓇᐃᔭᖅᑎᑖᑦᑎᐊᕆᐊᖃᕋᑦᑕ 

ᑐᑭᒧᐊᒃᑎᑖᖃᑦᑕᕐᓗᑎᓗ ᐊᑐᓂ ᐊᒡᒍᖅᑐᖅᓯᒪᓂᕐᒥᒃ 

ᑖᒃᑯᐊ ᑎᒍᐊᓐᖑᐊᖃᕈᒪᔪᑦ 

ᑎᒍᐊᓐᖑᐊᖅᑎᑕᐅᖃᑦᑕᕐᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᐊᑎᖁᑎᒐ ᑭᖑᓪᓕᕐᒥ, ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᖁᔭᓐᓇᒦᒃ, ᑐᓐᖓᓱᒋᑦᓯ ᒥᓂᔅᑕ ᐊᒻᒪ 

ᐃᖅᑲᓇᐃᔭᖅᑏᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᒪᑯᐊ 

ᓂᖃᐃᑑᓯᐊᖅᐸᒃᑐᐃᑦ ᕿᐱᓗᒃᑕᐅᒑᖓᒥᒃ ᑕᔅᓱᒧᖓ 

ᓂᖃᐃᑑᓯᐊᖅᑎ ᐃᓛᒃ ᐃᖅᑲᓇᐃᔭᖅᑎᒧᑦ ᑖᒃᑯᓄᖓ 

ᐃᓅᓯᓕᕆᔨᒃᑯᓐᓄᑦ ᐱᓕᕆᔨᖓᓄᑦ, 

ᐅᕐᓂᖅᑕᐅᓚᐅᖅᐸᓐᓂᕐᒪᑦ ᓂᕈᐊᖅᑕᐅᓯᒪᔪᓂᑦ 

ᐃᒃᓯᕙᐅᑖᖅ, ᑖᒃᑯᐊᓗ ᕿᐱᓗᒃᑕᕕᓃᑦ  

ᑎᑎᖅᑲᐅᓯᐊᖅᓯᒪᒐᑎᑦ ᖃᐃᖃᑦᑕᕐᒪᑕ.  

ᒥᓂᔅᑕᖃᐃ ᐅᓂᒃᑳᒐᓚᒍᓐᓇᖅᐸ ᖃᓄᖅ ᑕᒪᒃᑯᐊ 

ᐱᓕᕆᐊᖑᓲᖑᖕᒪᖔᑕ (ᑐᓵᔨᑎᒍᑦ) ᑕᐃᓐᓇ 

ᑐᒃᓯᕋᖅᑐᖅ ᐃᓄᓕᕆᔨᒃᑯᓐᓂᑦ 

ᓂᖃᐃᓲᑎᑖᕈᒪᓪᓗᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓂᖃᐃᓱᖅᑎᑕᐅᖃᑦᑕᖅᑐᑦ 

ᑐᒃᓯᕋᕋᔭᖅᑐᑦ ᑐᒃᓯᕋᕐᓗᓂ ᑕᒪᒃᑯᓂᖓ 

ᓂᖃᐃᓱᕈᑎᓂᒃ ᑭᓇᒃᑯᑦ ᒪᓕᒐᖃᖅᑎᑕᐅᖕᒪᑕ 

ᑭᓇᒃᑯᑦ ᓂᖃᐃᓱᕈᓐᓇᖅᑎᑕᐅᖕᒪᖔᑕ  

ᖃᐅᔨᓴᐃᔾᔪᑎᖃᖅᖢᑎᒃ ᒪᓕᑦᑎᐊᖅᓯᒪᒐᓗᐊᕐᒪᖔᑕ. 

ᒪᓕᒃᓯᒪᑦᑎᐊᕋᓗᐊᕐᒪᖔᑕ ᑖᒃᑯᓄᖓ ᓂᖃᐃᓱᕈᑏᑦ 

ᒪᓕᒐᖏᓐᓄᑦ ᒪᓕᒃᓯᒪᓐᖏᑉᐸᑕ 

ᐋᒃᑳᖅᑕᐅᖃᑦᑕᖅᑐᑦ. ᐅᖄᓚᔪᓐᓇᖅᑐᑦ ᐊᑎᖓ 

ᐊᒡᒍᖅᑐᖅᓯᒪᓂᕐᒥᒃ ᑲᑎᒪᔨᐅᖅᑰᖅᑐᓂᒃᑯᐊ 

ᐊᔪᐃᓐᓇᕆᐊᕐᓂᕐᒧᑦ ᑲᑎᒪᔨᒋᔭᐅᖅᑰᖅᑐᑦ 

ᑕᐃᒃᑯᓇᓐᖓᑦ ᑲᒪᒋᔭᐅᓂᐊᕐᒪᑦ. ᑐᖏᓕᕋ ᑖᓐᓇ 

ᐅᓂᒃᑳᕐᓂᐊᕐᒪᑦ ᐱᕙᓪᓕᐊᔾᔪᓯᕆᔭᖓᓂᒃ ᑖᒃᑯᓂᖓ 

ᐃᓗᓕᑯᓘᔭᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᒻᒪᒃᓴᓐᖏᑉᐸᑦ ᓂᖃᐃᓱᕋᓱᒃᑑᒐᓗᐊᖅ ᓈᒻᒪᒃ-

ᕿᐱᓗᒃᑕᐅᓐᓂᖅᐸᑦ ᓂᖃᐃᓲᑎᑖᕋᓱᒃᑐᖅ 

ᕿᒥᕐᕈᓇᒃᑕᐅᒐᔭᖅᑐᖅ ᕿᒥᕐᕈᔩᑦ ᑲᑎᒪᔨᖏᓐᓄᑦ 

ᐱᓕᕆᕕᐅᑉ ᐃᓗᐊᓃᓐᖔᖅᑐᓂᑦ 

ᐋᒃᑳᖅᑕᐅᒃᑲᓐᓂᖅᐸᑦ ᐊᒻᒪᓗ ᖁᕝᕙᓯᖕᓂᖅᓴᒧᑦ 

ᑐᓂᔭᐅᖃᑦᑕᖅᑐᑦ ᐊᔪᐃᓐᓇᕆᐊᖅᑏᑦ 

ᑲᑎᒪᔨᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐱᔨᔅᓯᖅᑕᐅᔪᖅ ᑎᑎᕋᖅᓯᒪᔪᓂᒃ 

ᑐᓂᔭᐅᖃᑦᑕᕆᕚ? ᐋᒃᑳᖅᑕᐅᓂᖓᓂᒃ 

ᓇᓗᓇᐃᖅᓯᕕᐅᓪᓗᓂ? ᑐᓂᔪᓐᓇᖅᑕᕋᔭᖏᓐᓄᑦ 

ᑕᐃᒃᑯᓄᖓ ᐊᔪᐃᓐᓇᕆᐊᖅᑏᑦ ᑲᑎᒪᔨᖏᓐᓄᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ  ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᑎᕋᖅᓯᒪᔪᓂᒃ ᐱᑕᖃᓐᖏᒻᒪᑦ 

ᑭᓯᐊᓂ ᑖᓐᓇ ᑐᒃᓯᕋᕈᓐᓇᖅᑐᖅ ᑕᐃᓐᓇ 

ᓂᖃᐃᓱᕋᓱᓚᐅᖅᑑᒐᓗᐊᖅ ᐃᕐᖐᓐᓇᖅ 

ᑎᑎᕋᖅᓯᒪᔪᓂᒃ ᑐᓂᔭᐅᑦᓴᐅᑎᖃᑦᑕᓐᖏᑦᑐᖅ 

ᑭᓯᐊᓂ ᐱᔪᒪᒍᑎᒃ ᐋᒃᑳᖅᑕᐅᓂᕐᒥᓂᒃ 

ᑎᑎᕋᖅᓯᒪᔪᓂᒃ ᐱᔪᒪᒍᑎᑦ ᑐᓂᔭᐅᒐᔭᕐᒥᔪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᓕᐊᓇᐃᑦ, ᖁᔭᓐᓇᒦᒃ. ᑕᐃᒃᑯᐊ ᑐᓂᔪᓐᓇᕋᑦᑎᒍᑦ 

ᑐᓴᒐᒃᓴᐃᑦ ᑕᐃᒃᑯᓄᖓ ᓂᕈᐊᖅᑎᒋᔭᑦᑎᓐᓄᑦ. 

ᐊᓕᐊᓇᐃᑦ. ᐋᒡᒐᖅᑕᐅᔭᕌᖓᒥ ᓂᖃᐃᓱᕈᑎᒋᔭᖓᓂ 

ᒐᕙᒪᒃᑯᑦ ᓂᓪᓕᑐᐃᓐᓇᖃᑦᑕᕐᒪᑕ ᓲᕐᓗ ᐋᒡᒑᖅᖢᑎᒃ 

ᑖᓐᓇᓗ ᑐᒃᓯᕋᖅᑐᖅ ᐋᒡᒑᖅᑕᐅᑕᐃᓐᓇᖅᖢᓂ. 

ᑕᐃᓐᓇᓕ ᐊᔪᖅᓴᖃᑦᑕᕐᒪᑦ ᑕᐃᒃᑯᐊ ᓂᕿᑖᕋᓱᑦᑐᑦ. 

ᐊᒃᓱᐋᓗᒃ ᑐᓴᕈᒥᓇᖅᑐᖅ ᑖᓐᓇ.  

 

(ᑐᓵᔨᑎᒎᕈᓐᓃᖅᑐᖅ) ᐅᓇᓕ, ᐃᒃᓯᕙᐅᑖᖅ, 

ᑕᕝᕙᓃᑉᐸᓗᑭᐊᖅ ᐃᓄᓕᕆᔨᒃᑰᒐᓗᐊᖅ, 

ᑕᕝᕙᓃᑉᐸᖃᐃ, ᐋᖅᑭᒋᐊᕐᓂᐊᐸᒻᒪ 

ᑕᕝᕙᓃᓐᓂᖏᑉᐸᑦ.  

 

ᓄᓇᓕᑦᑎᓐᓂ ᐃᑲᔪᖅᑕᐅᔭᕆᐊᖃᖅᑐᓂᒃ 

ᓄᓇᓕᒻᒥᐅᑕᖃᖃᑦᑕᓕᕋᑦᑕᐃᓛᒃ, ᐃᒃᓯᕙᐅᑖᖅ, 

ᑕᒪᒃᑯᐊ ᐃᑲᔪᖅᑕᐅᔭᕆᐊᖃᓪᓚᕆᑦᑐᐃᑦ ᖃᓄᖅ 

ᐃᓱᒪᖏᑎᒍᑦ ᐋᓐᓂᐊᖃᑦᑕᕐᒪᑕ ᐊᒻᒪ ᓄᓇᓕᓐᓂ 

ᑕᒫᓂ ᑐᖅᓱᓛᑭᑎᖅᓱᑎᑦ ᓇᒥᑐᐃᓐᓇᖅ 

ᑐᓴᖅᓴᐅᓕᖅᐸᒃᓱᑎᑦ ᐃᖅᓯᓵᖅᓱᑎᑦ ᓄᓇᖅᑲᑎᒥᓄᑦ 

ᐊᒡᓛᑦ ᑐᖅᑯᑦᑎᔪᒪᓕᖅᐸᑦᑐᐃᑦ 

ᑐᓴᖅᓴᐅᓇᖅᐸᑦᑐᐃᑦ ᓄᓇᓕᕋᓛᕈᓗᒻᒥᐅᑕᐅᒐᑦᑕ. 

ᑖᒃᑯᐊᓕᑭᐊᖅ ᖃᓄᖅ ᑖᒃᑯᐊ ᐃᓄᓕᕆᔨᒃᑯᑦ 

ᑖᔅᓱᒥᖓ ᐱᓕᕆᐊᖃᕈᓐᓇᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᐃᓱᒪᒥᒍᑦ ᓈᒻᒪᓐᖏᑦᑐᑦ ᐅᕝᕙᓘᕝᕙ 

ᐋᓐᓂᐊᖅᑐᑦ ᐋᓐᓂᐊᖃᓐᖏᓂᒃᑯᑦ ᑲᒪᒋᒐᔭᖅᑕᖏᑦ 

ᑭᓯᐊᓂ ᐅᕙᒍᑦ ᑕᐃᑲᓐᖓᑦ ᑐᕌᖅᑎᕋᔭᖅᑕᕗᑦ 

ᐅᕝᕙᓘᕝᕙ ᐅᖃᖃᑎᒋᔭᐅᒍᐊᖅᐸᑕ 

ᐅᖃᖃᑎᒋᒐᔭᕋᓗᐊᖅᑕᕗᑦ ᖃᓪᓗᓈᑎᑐᑦ 

ᐃᓅᓯᓕᕆᓂ ᑭᓯᐊᓂ ᑖᒃᑯᐊ 

ᐋᓐᓂᐊᖃᕐᓇᖏᓕᕆᔨᒃᑯᑦ ᑲᒪᒋᒐᔭᖅᑖ ᑖᓐᓇ 

ᐋᓐᓂᐊᕐᓂᖓ ᑲᒪᔭᐅᒋᐊᖅᐸᑦ ᐋᖅᑭᓱᖅᑕᐅᒋᐊᖅᐸᑦ 

ᐋᖅᑭᓱᖅᑕᐅᓯᓗᒋᐊᖅᐸᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ.  

ᑕᐃᒪᐃᓛᒃ ᐅᑯᐊ ᒐᕙᒪᒃᑯᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒃᓱᐋᓗᒃ ᐅᖃᐅᓯᖃᖅᐸᒻᒪᑕ 

ᓯᕗᓪᓕᐅᑎᑦᑎᓂᐊᕐᓂᕋᐃᓪᓗᑎᓪᓗ ᐃᓕᖅᑯᓯᑦᑎᓐᓂ. 

ᑕᐃᒪ, ᐃᒃᓯᕙᐅᑖᖅ, ᐃᓄᓕᕆᔨᖃᖅᐸᓕᕋᑦᑕ 

ᐃᓕᖅᑯᓯᑦᑎᓐᓂ ᐊᔾᔨᖃᓐᖏᓗᐊᖅᑐᐋᓗᓐᓂᒃ. 

ᐆᒻᒪᑎᖃᑦᑎᐊᖃᑦᑕᕐᒪᑕ ᑖᒃᑯᐊ 

ᑭᒡᒐᖅᑐᕋᓱᑦᑕᕋᓗᐊᖏᑦ ᐅᑯᓂᖓ ᒪᓕᑯᓘᔭᓗᐊᒧᑦ 

ᒪᓕᒐᑯᓗᔮᓐᓂᒃ ᐊᑐᓗᐊᒧᑦ ᐆᒻᒪᑎᖃᕈᓐᓃᓲᖑᒻᒪᑕ. 

ᐃᒪᓐᓇᐃᑦᑐᐃᓐᓇᕐᓂᒃ ᒪᓕᒃᓱᑎᑦ ᑕᕝᕙ 

ᐃᓄᓕᕆᔪᓐᓇᕐᓂᑐᐊᖏᑦ. 

ᐆᒻᒪᑎᖃᖏᑦᑎᐊᖃᑦᑕᕐᒪᑕ ᑕᒪᒃᑯᐊ ᑎᑭᑦᑐᐃᑦ 

ᐅᕙᑦᑎᓐᓂᓗ ᐊᐅᓚᑦᑎᓂᖅᓴᐅᓕᖅᓱᑎᑦ. ᑕᒪᓐᓇ 

ᐋᖅᑭᒋᐊᖃᕋᓗᐊᕐᒪᑦ.  

 

ᑐᕌᖅᑕᖃᓐᖏᓚᖅᑲᐃᑦ ᑖᒃᑯᐊ ᐃᓄᓕᕆᔨᒃᑯᑦ 

ᑕᒪᒃᑯᓂᖓ ᐃᓄᓐᓂᒃ ᐃᓄᓕᕆᓂᖅ ᐊᔪᓐᖏᑦᑐᓂᒃ 

ᐱᓕᕆᖃᑎᖃᒃᑲᓂᕐᓂᕐᒥᒃ ᓴᓇᓕᖅᑎᑦᑎᖔᕐᓗᑎᑦ.  

ᓱᕈᖅᑎᕆᓐᖏᑦᑐᖓ ᑕᐅᑐᖃᑦᑕᕋᑦᑕ. ᑕᒪᓐᓇ 

ᐋᖅᑭᒋᐊᖃᕋᓗᐊᕐᒪᑦ, ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᐄ ᑖᓐᓇ ᐅᖃᐅᓯᕆᔭᐃᑦ ᐃᒃᐱᒋᔭᕗᑦ ᐊᒻᒪ 

ᑕᐃᒃᑯᐊ ᖃᓪᓗᓈᑐᑦ ᐅᖃᕐᓗᒍ (ᑐᓵᔨᑎᒍᑦ) 

ᑕᐃᒃᑯᐊ ᐃᓚᒌᑦᑐᓕᕆᔨᒃᑯᑦ (ᑐᓵᔨᑎᒎᕈᓐᓃᖅᑐᖅ) 

ᑎᐊᑦᓇᐃᑦᑐᓂᒃ ᓴᓇᔨᑖᕐᓂᓗᒃᑐᒍᑦ ᑖᒃᑯᐊ ᐃᓅᔪᒫᑦ 

ᐊᒻᒪ ᓄᓇᓕᐅᑉ ᐃᓚᐃᓐᓇᖏᓐᓂᒃ 

ᐃᓐᓂᐊᖅᑑᒐᓗᐊᑦ. ᑖᒃᑯᐊ ᑎᐊ’ᓇ ᑲᒪᓂᐊᕐᒪᑕ. 

ᑭᓯᐊᓂ ᑖᓐᓇ ᑐᒡᓕᕆᔭᕋ ᑖᓐᓇ ᑖᑉᓱᒧᖓ  

ᓇᓛᓄᑦ ᐅᓂᒃᑳᑲᓐᓂᕐᓂᐊᕐᒪᑕ, ᐃᒃᓯᕙᐅᑖᖅ, 

ᐊᔪᓐᖏᑎᓐᓂᕈᕕᐅᒃ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᓛᒃ ᐃᖅᑲᓇᐃᔭᖃᑎᖃᖅᑐᒍᑦ ᓯᓚᑦᑐᓴᕐᕕᒻᒥ 

ᐱᐅᓯᒋᐊᖅᑕᐅᖁᓪᓗᑎᒍ ᑕᐃᒃᑯᐊ 

ᐃᖅᑲᓇᐃᔭᖅᑎᑖᕋᓱᓐᓂᖅ ᐃᓄᓐᓂᒃ ᑕᐃᒃᑯᑎᒎᓇᖅ 

ᓯᓚᑦᑐᓴᕐᕕᒃᑯᑦ 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖅᑎᕗᑦ. ᑎᓕᐅᕆᕗᒍᑦ ᑕᐃᒃᑯᓂᖓ 

ᐃᓕᓐᓂᐊᖁᔨᑦᑎᐊᖅᖢᑕ ᐊᒻᒪᓗ 

ᐊᑐᓕᖁᔭᓕᐊᕆᔭᐅᖃᑦᑕᖅᓯᒪᔪᒍᑦ ᑕᐃᒃᑯᐊ 

ᑐᖁᖓᔪᓂᒃ ᖃᐅᔨᓴᐃᖃᑦᑕᖅᑐᑦ ᑕᐃᒃᑯᐊ 

ᐊᑐᓕᖁᔭᓕᐊᖏᑦ ᕿᒥᕐᕈᓇᒃᑕᕗᑦ 

ᐃᓕᓐᓂᐊᖅᑎᑕᐅᖃᑦᑕᓕᖅᖢᑎᓪᓗ ᐃᓄᐃᑦ 

ᐃᓕᖅᑯᓯᖏᓐᓂᒃ ᓱᖒᓴᖅᑕᐅᓪᓗᑎᑦ ᐃᓄᓕᕆᔨᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᓱᒍ ᑕᒪᓐᓇ 

ᖁᕕᐊᓇᖅ. ᖃᖓᓕᑭᐊᖅ ᑕᑯᓕᕈᒫᖅᐱᑕ 

ᑕᒪᒃᑯᓂᖓ ᐃᓄᓕᕆᔪᓐᓇᖅᑐᓂᒃ ᐃᓅᖃᑎᒥᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ. ᑐᑭᕼᐃᓐᓂᕈᒃᑯ 

ᑖᓐᓇ ᐃᓄᓕᕆᔩᑦ, ᐃᓅᔫᑦ? 

ᐊᐱᖅᕼᐅᑲᓐᓂᓯᐊᓗᐊᖅᑑᓂᖅᑲᒍ, ᐃᒃᓯᕙᐅᑖᖅ. 

ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓇᑦᓯᖅ. 

 

ᓇᑦᓯᖅ: ᐄ, ᐃᓛᒃ. ᖃᓄᖅ, ᐃᓅᓪᓗᓂ 

ᐃᓅᖃᑎᓐᓂ ᑐᑭᓯᐊᓇᕐᒫᑦ, ᕼᐃᓖ? 

ᐃᓅᖃᑎᑦᑎᓐᓂᒃ ᐃᓅᖃᑎᑦᑎᓐᓄᑦ ᑐᑭᓯᐊᒐᑦᑕ 

ᐃᓕᖅᑯᓯᕗᑦ. (ᑐᓵᔨᑎᒍᑦ) ᑕᐃᒪᓐᓇ ᐃᓄᐃᑦ 

ᑕᐱᕇᑦ ᑲᓇᑕᒥ ᐃᓯᑭᒨᓚᕋᑖᕐᒪᑦ 

ᑲᑕᑦᑎᑦᑎᕆᓇᓱᓐᖏᒃᑲᓗᐊᖅᑐᖓ.  

 

(ᑐᓵᔨᑎᒎᕈᓐᓃᖅᑐᖅ) ᐃᓚᖏᑦ 

ᐅᖃᐅᓯᕆᐊᓂᖅᑲᐅᔭᕋᓗᐊᕋ ᑐᑭᓯᐊᖐᓗᐊᖅᑐᓂᑦ 

ᓱᕈᑦᑎᕆᖏᑦᑎᐊᖅᑐᖓ ᖃᑉᓗᓈᓂᒃ, 

ᐃᓕᖅᑯᓯᖏᑦᑕᐅᖅ ᐊᔾᔨᒋᓐᖏᓐᓇᑦᑎᒍ. 

ᓈᒻᒪᒋᔭᐅᒐᔭᖏᒻᒥᔪᖓ ᓇᓗᓇᖏᑦᑐᖅ 

ᐃᓕᖅᑯᓯᖏᓐᓂᒃ ᖃᐅᔨᒪᓐᖏᓪᓗᖓ 

ᐃᒻᒪᓐᓇᐃᓕᐅᖔᕆᐊᖃᖅᑐᓯᓛᓕᕈᒪ. 

 

ᖃᖓᓕᑭᐊᖅ ᑕᑯᔪᓐᓇᖅᓯᔪᒫᖅᐱᑕ ᐊᒻᒪᓗ 

ᐅᖃᖅᑲᐅᓪᓗᖓᓗ ᒐᕙᒪᒃᑯᑦ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐅᒃᐱᕆᔭᖏᓐᓂᒃ 

ᐊᒃᓱᐊᓗ ᑎᒍᒥᐊᕐᒪᑕ ᖁᕝᕙᖅᑎᕆᓪᓗᑎᒡᓗ 

ᑕᒪᔅᓱᒥᖓ. ᐅᒃᐱᕆᒐᑦᑎᒍᓪᓗ ᑕᑯᔪᒪᔭᖓ ᐊᒻᒪ 

ᑕᑯᔪᒪᔭᕗᑦ, ᖃᖓᑭᐊᖅ ᑕᑯᔪᓐᓇᖅᓯᔪᒫᖅᐱᑕ 

ᑕᒪᔅᓱᒪᑉ ᒥᒃᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖ: ᒪ’ᓇ, ᐃᒃᓯᕙᐅᑖᖅ. ᑕᐃᒪ 

ᐅᕙᑦᓯᐊᖅ ᑖᓐᓇ ᑐᖏᓕᒐ ᐅᖃᓚᕐᒪᑦ 

ᐊᒃᕼᐅᕈᖅᑐᑎᒎᖅ ᐃᓄᖕᓂᒃ ᐱᓕᕆᔨᑖᕐᓂᓗᒃᑐᒍᑦ, 

ᒫᓐᓇᐅᔪᑦ ᖃᐅᔨᒪᖓᔭ ᐊᒥᕼᐆᓗᐊᖏᑐ ᑖᒃᑯᐊ 

ᐃᓄᐃᑦ ᐃᓄᓕᕆᔨᐅᔪᑦ ᐊᒻᒪ ᑖᒃᑯᐊ ᐃᓄᓕᕆᔨᒃᑯᑦ 

ᒫᓐᓇ ᐱᒋᐊᖅᑎᐸᓪᓕᐊᓂᐊᖅᑐᑦ ᑖᒃᑯᐊ 

ᐃᓅᓐᖏᑦᑐᑦ ᓄᓇᕗᒻᒧ ᑎᑭᕼᐋᖅᑐᑦ ᐃᓄᐃᑦ 

ᐱᖅᑯᕼᐃᐊᓂᒃ ᐃᓕᓐᓂᐊᖅᑎᓪᓗᒋᑦ ᖃᓄᖅ ᐃᓄᐃᑦ 

ᐱᖅᑯᕼᐃᖓᓂᒃ ᖃᐅᔨᒪᓂᖅᕼᐊᐅᔪᒫᕐᒪᑕ ᐃᓄᖕᓂ 

ᐱᓕᕆᐊᖃᕐᓂᐊᕐᒪᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᖁᑎᒐ 

ᑭᖑᓪᓕᖅ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓗᐊᓐᖏᑦᑐᕈᓗᖕᓂᑦ ᐊᐱᖅᑯᑎᒃᓴᖃᖅᑐᖓ 

ᑕᕝᕗᖓ ᐊᖓᔪᖅᑳᖃᕐᕕᖕᒧᑦ. ᑭᓯᐊᓂ 

ᓯᕗᓪᓕᐅᔾᔭᐅᓯᒪᔪᓂᒃ 2018-19 157-ᒦᑦᑐᖅ ᐱᖃᑖ 

ᑕᐃᓐᓇ ᐅᖃᖅᓯᒪᖕᒪᑦ ᑭᖑᓪᓕᖅᐹᖅ 

ᐊᑐᓕᖅᑎᑦᑎᓗᑎᒃ ᐱᓕᕆᕕᖕᓂᒃ ᐃᓄᐃᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ 

ᐃᖅᑲᓇᐃᔭᖅᑎᑖᖃᑦᑕᕐᓗᑎᒡᓗ ᑕᑯᖅᑳᖅᐸᒃᑐᓂᒃ 

ᑕᐃᒃᑯᓂᖓ. ᑭᓲᖕᒪᑕ ᑕᑯᖅᑳᖃᑦᑕᖅᑐᑦ 

ᐃᖅᑲᓇᐃᔭᖅᑏᑦ? ᑭᓱᓕᕆᔨᐅᕙᑦ 

ᑕᕝᕙᓂ ᓯᕗᓪᓕᐅᔾᔭᐅᓯᒪᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᑕᑯᖅᑳᖃᑦᑕᖅᑐᑦ ᐃᓄᖕᓂᒃ 

ᐃᓄᓕᕆᔩᑦ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᕆᕕᐅᑉ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖏᓐᓂᒃ 178-ᒥᑦ, ᑕᐃᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ 2017-18-ᒧᑦ, ᐃᓄᓕᕆᔨᒃᑯᑦ 

11-ᓂᒃ ᓄᑖᓂᒃ ᐃᖅᑲᓇᐃᔮᒃᓴᖃᕐᒪᑕ ᑖᒃᑯᓂᖓ 6-

ᖑᓪᓗᑎᒡᒎᖅ ᐃᓄᐃᑦ, ᐃᓐᓄᒃᑕᐅᓯᒪᔪᑦ ᐃᓄᖕᓄᑦ. 

2017-18-ᒥ ᑐᕌᒐᒃᓴᓯ 6-ᖑᔪᑦ ᑖᒃᑯᐊ 

ᐅᖓᑖᓅᕐᓂᐊᖅᐸᑦ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᐅᓂᐊᖅᑐᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓕᐊᓇᐃᒍᓱᒃᑐᖓ ᐅᖃᕆᐊᒃᓴᖅ ᐄ, 

ᐊᖑᒻᒪᑎᔪᒍᑦ ᑖᔅᓱᒥᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐊᓕᐊᓇᐃᑦ ᑐᓴᕋᒃᑯ. 177-ᒧᐊᕐᓗᖓ, ᓯᕗᓪᓕᖅᐹᖅ 

ᐋᖅᑭᓐᖑᐊᖅ, ᐱᓕᕆᐊᖃᕐᓗᑎᒃ ᐊᑭᑦᑐᕋᐅᑎᓂᖏᑦ 

ᑕᐃᒃᑯᐊ ᐃᖅᑲᓇᐃᔭᖅᑎᑖᕋᓱᖕᓂᒃ ᐃᓄᐃᓐᓇᕐᓄᑦ 

ᒫᓐᓇ ᐃᒪᓐᓇᐃᓕᖓᔪᕉᖅ? ᐱᓕᕆᕖᑦ ᑕᐃᒃᑯᐊ 

ᐃᖅᑲᓇᐃᔮᒃᓴᑦ ᓴᖅᑭᑕᖏᑦ 

ᓂᖃᐃᓱᖅᑎᐅᖃᑦᑕᕐᓂᐊᖅᑐᓂᒃ ᐃᓚᒌᒃᑐᓕᕆᓂᕐᓗ 

ᐃᓄᐃᓐᓇᕐᓄᑦ ᐃᖅᑲᓇᐃᔮᒃᓴᖅ 

ᒪᑐᐃᖔᖅᑎᑕᐅᖃᑦᑕᕐᒪᑕ. ᖃᔅᓯᐅᒻᒪᑕ 

ᐃᖅᑲᓇᐃᔮᒃᓴᐃᑦ ᐃᓄᖕᓄᑦ ᑐᕌᖓᔪᑦ 17-18 

ᐃᓗᐊᓂ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᖃᐅᔨᒪᔾᔮᓐᖏᑦᑐᒍᑦ 

ᑖᔅᓱᒪᓐᖓᑦ ᑕᐃᒪᓐᓇᑎᒋ ᐃᓗᓕᑯᓘᔭᖃᖅᑎᒋᔪᒥᒃ 

ᑭᓯᐊᓂ ᐃᖅᑲᓇᐃᔮᒃᓴᓄᑦ ᓴᖅᑭᑦᑎᖃᑦᑕᖅᑐᒍᑦ. 

ᑕᐃᒪᓐᓈᓗᑎᒋ ᑐᓴᒐᒃᓴᓂᒃ ᐱᓯᒪᓐᖏᓐᓇᑦᑕ ᒫᓐᓇ 

ᑲᑎᒪᑐᐃᓐᓇᖅᑐᓄᑦ ᑐᓂᔭᒃᓴᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐊᒻᒪᓗ 177-ᒥ ᓱᓕ ᑕᒪᒃᑯᐊ ᐃᖅᑲᓇᐃᔮᑦ 

ᑭᓱᓕᕆᖃᑦᑕᕐᓂᐊᕐᒪᖔᖏᑦ ᐋᖅᑭᒃᓱᕐᓗᒋᑦ ᐃᓄᐃᑦ 

ᐅᓄᕐᓂᖏᑦ ᓈᒪᑦᑎᐊᕐᓂᖅᓴᐅᓂᐊᕐᒪᑕ. ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᕐᕖᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᔾᔪᓰᓪᓗ ᑕᒪᒃᑯᐊ 

ᐊᑑᑎᖃᑦᑎᐊᕐᓗᑎᒃ ᐊᒻᒪᓗ ᐃᖅᑲᓇᐃᔮᑦ 

ᐃᓗᓕᖏᑦ ᓇᓗᓇᐃᔭᖅᑕᐅᓯᒪᔪᑦ ᐊᓯᔾᔨᖅᑕᐅᓗᑎᑦ 

ᐃᒻᒪᖄ ᐊᐳᖅᑕᐅᑎᖃᓐᖏᓐᓂᖅᓴᐅᓂᐊᕐᒪᑕ.  

 

ᐊᐳᖅᑕᐅᑎᖃᓐᖏᓐᓂᖅᓴᐅᓂᐊᖅᑰᖅᑐᖅ ᑕᒪᓐᓇ 

ᐱᐅᔫᒐᓗᐊᖅ. ᑕᐃᒪᐃᓕᐅᕐᓗᓂ ᐊᒃᑐᐃᓂᖃᕋᔭᖅᐹ 

ᐊᑭᓕᖅᓱᖅᑕᐅᓂᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᒃᑯᑦ ᐊᐳᖅᑕᐅᑎᓂᒃ 

ᐅᖃᐅᓯᖃᓕᕌᖓᑕ 

ᐃᓕᓐᓂᐊᖅᓯᒪᓂᖏᓐᓅᖓᔪᒃᓴᐅᔪᖅ ᐊᒻᒪᓗ 

ᐱᓕᒻᒪᒃᓯᒪᓂᖓ ᑕᕝᕗᖓ ᓈᒻᒪᒃᓯᓕᖅᓯᒪᒃᐸ 

ᐊᒃᑐᐃᓂᖃᕋᔭᓐᖏᑦᑐᖅ ᑮᓇᐅᔾᔭᒃᓵᖓᓂᒃ. 

ᐃᓗᓕᖏᑦ ᓱᓕ ᓱᕐᕋᒐᔭᓐᖏᒻᒪᑕ. ᑖᓐᓇ 

ᐱᓕᒻᒪᒃᓯᒪᓂᖓ 

ᐃᓕᓐᓂᐊᖅᓯᒪᓂᕆᔭᕆᐊᖃᖅᑕᖓᓄᑦ 

ᐊᓐᖑᑎᓯᒪᓇᔭᕐᒪᑦ. ᐃᖅᑲᓇᐃᔭᕆᑦᑎᐊᕈᓐᓇᕈᓂᐅᒃ 

ᑮᓇᐅᔾᔭᒃᓵᖏᑦ ᐊᒃᑐᖅᑕᐅᓇᔭᓐᖏᑦᑐᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑖᖅ. 

178-ᒧᑦ ᓅᓕᕐᓗᖓ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦ 

ᑖᒃᑯᐊ ᐃᓄᓕᕆᔨᒃᑯᑦ ᐃᓕᓐᓂᐊᕆᐊᕈᒪᔪᑦ 

ᓄᖅᑲᖓᑎᑕᐅᑲᐃᓐᓇᕈᓐᓇᖃᑦᑕᕐᒪᑕ ᐊᒻᒪᓗ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᒃᓱᐊᓗᒃ 

ᐱᐅᔪᓂᒃ ᐱᒋᐊᖅᑎᑦᑎᓯᒪᖕᒪᑕ 

ᐃᓕᓐᓂᐊᕆᐊᕈᓐᓇᖅᑎᑦᑎᖃᑦᑕᕐᒪᑕ 

ᐃᖅᑲᓇᐃᔮᒥᓂᒃ ᓄᖅᑲᖓᓚᐅᑲᒃᖢᑎᒃ ᐊᒻᒪ 

ᖁᕝᕙᖅᐸᓪᓕᐊᑎᑕᐅᔪᓐᓇᖅᖢᑎᒃ ᐃᖅᑲᓇᐃᔭᕐᕕᐊᑕ 

ᐃᓗᐊᓂ. ᑐᕌᒐᒃᓴᓕᐅᖅᓯᒪᕕᓰᑭᐊᖅ ᖃᔅᓯᓂᒃ 

ᐃᖅᑲᓇᐃᔭᖅᑎᓂᒃ ᐃᓕᓐᓂᐊᕆᐊᖅᑎᑦᑎᓂᐊᕐᒪᖔᑦ 

ᑕᒪᑐᒪᓂ ᐊᕐᕌᒍᒥ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ ᑐᕌᒐᖃᓐᖏᑦᑐᒍᑦ ᖃᔅᓯᓂᒃ 

ᐃᓕᓐᓂᐊᕈᒪᔪᖅᑕᖃᕐᒪᖔᖅ ᑭᓯᐊᓂ 

ᐃᓕᓐᓂᐊᕆᐊᕈᒪᔪᖅᑕᖃᖅᐸᑦ ᐊᑐᓂ 

ᐊᑕᐅᓯᐅᓈᖅᑎᓪᓗᒋᑦ ᑲᒪᒋᔭᖃᑦᑕᕐᓂᐊᖅᑐᑦ 

ᑰᑕᓕᐅᖅᓯᒪᓐᖏᑦᑐᒍᑦ ᑕᐃᒃᑯᐊ 

ᓄᖅᑲᖓᓚᐅᑲᒍᒪᔪᑦ 

ᕿᒥᕐᕈᓇᒃᑕᐃᓐᓇᕆᖃᑦᑕᖅᑕᕗᑦ. 

ᐊᒻᒪᓗ ᐃᓕᓐᓂᐊᕆᐊᕈᒪᒃᐸᑦ ᐱᑎᓐᓇᓱᖃᑦᑕᖅᑕᕗᑦ. 

ᐱᔨᑦᑎᕈᑏᑦ ᑕᒪᒃᑯᐊ ᓱᕐᕋᔾᔮᓐᖏᑐᐊᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᒃ, ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓕᑦᑐᑦ ᓱᓕ 

ᐅᖃᐅᕼᐃᖃᕋᒪ, ᐊᐱᖅᑯᑎᒃᕼᐊᕋᒪ ᐅᕙᓂ 

ᕼᐃᕗᓪᓖᑦᑐᒥᒃ. ᐅᒃᑯᐃᕈᑎᒋᔮᓂ, ᒥᓂᔅᑕ ᑖᒻᓇ 

ᒪᒃᐱᒐᖃᖅᑐᖅ ᐱᖓᕼᐅᓂᒃ. ᑕᓪᕙᓂ ᐅᓇ 

ᖃᑉᓗᓈᑑᕐᓗᒍ (ᑐᓵᔨᑎᒍᑦ) ᓂᖃᐃᓲᑎᓕᕆᔩᑦ 

(ᑐᓵᔨᑎᒎᕈᓐᓃᖅᑐᖅ) ᓂᕿᒃᕼᐊᖃᖅᑕᖅᑐᑦ ᐅᑭᐅᓖᑦ  

ᖁᓖᓪᓗ ᐱᖓᕼᐅᓂᑦ ᐊᕐᕕᓂᓖᓪᓗ ᑕᑉᐸᐅᖓ 

ᐅᑭᐅᖅᑯᖅᑐᐃᕙᓪᓕᐊᑎᓪᓗᒍ ᒪᓕᒃᑕᐅᓇᓂ.  

 

ᐅᕙᓂ ᒥᓂᔅᑕ ᐅᖃᕋᓗᐊᕐᒪᑦ ᑲᖏᖅᖠᓂᐅᑉ 

ᒪᓕᒐᓕᐅᖅᑎᐊ ᐊᐱᖅᕼᐅᖅᑎᓪᓗᒍ ᐅᐊᑦᑎᐊᕼᐋᖅ, 

ᓂᕿᒃᕼᐊᐅᑎᒃᕼᐊᒧᑦ ᐅᕐᓂᒍᑎᔪᖃᖅᐸᑦ 

ᑐᑦᖁᓪᕕᐊᓂ $500 ᑮᓇᐅᔭᖃᖅᐸᑦ, ᐃᓇ 

ᑐᑭᕼᐃᓪᖂᕋᑉᑯ ᑐᑭᕼᐃᓐᖏᒃᑯᑉᑯ 

ᑐᑭᕼᐃᒃᑲᓗᐊᑦᓯᐊᔪᕗᖓ. ᖁᓪᕕᐊᓂ $500 

ᑮᓇᐅᔭᖃᖅᐸᑦ ᑖᒻᓇ ᓂᕆᒃᕼᐊᐅᑎᑖᕆᐊᖅᑐᖅᑐᖅ 

ᖃᓄᖅ ᖃᓄᕐᓕᑭᐊᖅ ᑖᒻᓇ 

ᓇᓗᓇᐃᖅᑕᐅᔪᓐᓇᖅᐹ? ᑐᑭᕼᐃᔪᒪᓪᓗᒍ 

ᐊᐱᖅᑯᑎᒋᕙᕋ ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᐅᖃᐅᓯᐅᒐᓂᓚᐅᖅᑑᒐᓗᐊᖅ 

ᑭᕼᐃᐊᓂ ᑭᐅᒃᑲᓐᓂᕈᐊᕐᓂᖅᐸᑦ ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ. ᐊᒻᒪ ᑖᓐᓇ 

ᒪᓕᒐᓕᐅᖅᑎ ᑐᑭᕼᐃᑎᑦᓯᒋᐊᕐᓂᐊᖅᐸᕋ. ᑕᐃᑉᑯᐊ 

ᒫᓐᓇᓂ ᑕᐃᑉᐳᒪᓂᐅᓚᐅᖅ ᑖᑉᑯᐊ ᐋᖅᑭᒋᐊᕈᑎᑦ 

ᐱᒋᐊᖅᑳᖅᑎᓐᓇᒋᑦ, ᑖᓐᓇ ᓂᖃᐃᑐᕈᖅᕼᐅᖅᑐᖅ 

ᓂᖃᐃᑐᕆᐊᖅᐸᑦ, ᑮᓇᐅᔭᖃᖅᐸᑦ 

ᐊᖏᖅᑕᐅᕼᐃᑉᑑᓚᐅᕐᒪᑕ ᑮᓇᐅᔭᖃᓐᖏᑉᐸᑦ 

ᑭᕼᐃᐊᓂ. ᑖᒃᑯᐊ ᐋᖅᑭᒋᐊᕈᑏᑦ ᐊᑐᓕᖅᑎᓪᓗᒋᑦ 

$500-ᒧᑦ ᑎᑭᓪᓗᒍ ᑮᓇᐅᔭᖃᕋᓗᐊᖅᐸᑦ 

ᓂᖃᐃᑑᕐᒥᒃ ᐊᖏᖅᑕᐅᔪᓪᓘᖅᕼᐅᐊᖅ ᕼᐅᓕ. 

ᑮᓇᐅᔭᖃᕋᓗᐊᖅᐸᑦ $500 ᒥᒃᕼᐋᓃᕼᐅᖓᖅᐸᑦ 

ᑖᓐᓇ ᑮᓇᐅᔭᕆᔮ. ᒪ’ᓇ, ᐃᒃᕼᐅᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑖᖅ. ᐄ, 

ᑐᑭᕼᐃᕚᓪᓕᕋᒪ ᐃᕼᐅᒪᒋ’ᓗᒍ 

ᐊᔪᖅᑎᑕᐅᒋᐊᕋᓱᒋᓪᓗᒍ ᐃᕼᐅᒪᑎᒐᓗᐊᕋᑉᑯ 

ᐃᒃᕼᐃᕙᐅᑕᓖᒃ. ᐊᔪᖅᑎᑕᐅᓐᓂᐊᓐᖏᒻᒥᒻᒪᑦ 

ᖁᖓᓕᖅᐹᓪᓕᖅᑯᖓ. ᐅᓇᓗ ᑕᓪᕙᓂ ᕼᐅᓕ 

ᑎᑎᖅᑲᖅᑕᖃᖅᑐᖅ ᑖᑉᑯᐊ ᕼᐃᕗᓪᓕᕐᒥᒃ 

ᑮᓇᐅᔭᖃᖅᐸᑦ ᐊᔪᖅᑎᑕᐅᖃᑦᑕᖅᕼᐃᒪᓕ’ᒪᑕ ᒫᓐᓇ 

ᑮᓇᐅᔭᖃᖅ ᑖᓐᓇ ᑮᓇᐅᔭᖃᖅᑎᑕᐅᓚᐅᖅᐸᑦ 

ᐊᔪᖅᑎᑕᐅᓂᐊᓐᖏ’ᒪᑕ. ᐅᑉᓗᒥ ᐅᓇ ᖃᑉᓗᓈᑐᑦ 

ᐅᓐᓂᕐᓗᒍ 40%-ᒦᒃ ᐊᖏᓂᖃᖅᑐᑦ 

ᓂᕿᒃᕼᐊᐅᑎᑖᖃᑦᑕᕐᒪᑕ. ᑖᒻᓇᓕ ᖃᓄᖅ 

ᖃᓪᕙᖅᑎᒋᕙ? ᖃᓄᖅ ᐊᖅᐸᖅᑎᒋᕙ ᑖᒻᓇ 

ᐊᑐᓕᖅᑖᖅᑎᓪᓗᒍ? ᑐᑭᕼᐃᒍᒪᓪᓗᖓ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ ᐃᒃᕼᐃᕙᐅᑖᖅ. 

ᐃᒃᕼᐃᕙᐅᑖᖅ ᑖᓐᓇ 40% ᓄᓇᕗᒻᒥᐅᑦ 

ᓂᖃᐃᑐᕼᐅᖅᑐᖅ ᑖᓐᓇ ᓈᕼᐊᐅᕼᐅᓐᓂᖏᑦᑐᖅ 

ᑕᐃᑉᓱᒪᓂᐅᓚᐅᖅᑐᖅ ᐊᒻᒪ ᒫᓐᓇᒧᑦ ᑎᑭᓪᓗᒍ 

ᐊᔾᔨᒌᒥᐊᖑᔪᖅ. 40% ᓄᓇᕗᒻᒥᐅᑦ 

ᓂᖃᐃᑐᕼᐅᖅᑐᑦ. ᒪ’ᓇ ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑖᖅ. ᖁᔭᓐᓇᒦᒡᓗ 

ᒥᓂᔅᑕ ᑐᑭᕼᐃᓕᖅᑎᑦᑎᔪᓐᓇᕋᒃᑯ. ᒪᒥᐊᓇᖅ, ᐃᓐᓇ 

ᖃᕐᕕᕋᒥ ᑕᒫᓃᑦᑐᖅ, ᖁᓪᓖᑦᑐᖅ ᑕᑉᐱᓐᓇ 

ᑎᑎᕋᖅᕼᐃᒪᖕᒥ’ᒪᑦ. ᑎᑎᖅᑲᖅ ᑖᒻᓇ 

ᖃᑉᓗᓈᑑᕐᓗᒍ ᑐᑭᕼᐃᓐᓇᕐᓂᐊᕐᒪᑦ. (ᑐᓵᔨᑎᒍᑦ) 

ᑖᒃᑯᐊ ᐋᖅᑭᒃᓱᖅᑕᐅᕚᓪᓕᓕᖅᐸᑕ ᓂᖃᐃᓲᑏᑦ 

ᓂᕿᓄᑦ ᐊᓐᓄᕌᓄᒡᓗ ᐊᑐᖅᑕᐅᖃᑦᑕᖅᑐᑦ 

ᐊᑭᑦᑐᕆᐊᖅᑎᑕᐅᓂᐊᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᑐᑭᕼᐃᔪᒪ’ᓗᒍ ᖃᑯᒍᓕ ᑕᐅᑐᖕᓇᖅᕼᐃᓂᐊᖅᐹ? 

ᐅᑉᓗᒥ ᑕᐅᑐᖕᓇᖅᕼᐃᕙ? ᖃᑯᒍ ᐊᖃᒍᓘᓐᓃᑦ? 

ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᐃᒃᕼᐃᕙᐅᑖᖅ ᑖᓐᓇ ᐊᐅᓪᓛᕈᑎᕗᑦ ᑮᓇᐅᔭᒃᕼᐊᑦ 

ᐊᑐᕋᔭᖅᑐᑦ 2018-19-ᒧᑦ ᑖᒻᓇ ᐊᖏᖅᑕᐅᑉᐸᑦ. 

ᐊᐅᔭᖅ ᔪᓚᐃᒥ ᑖᒻᓇ ᐊᑐᓕᕋᔭᖅᑐᖅ. ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. 

ᐊᕼᐃᐊᓅᓐᖓᐅᕐᓗᖓᑦᑕᖅ ᑕᓪᕙᓂ ᒪᒃᐱᒑ 

ᑕᓪᓕᒪᒋᔮ ᑕᓪᓕᒪᒋᔮᓂ. ᑐᒡᓕᕆᔭᐅᓂᖅ ᑎᑎᖅᑲᖅ 

ᐋᓪᓖᑦᑐᔪᖅ ᑖᓐᓇ $701,000 ᐊᒡᓕᒋᐊᕐᓂᐊᕐᒪᑦ 

ᑖᑉᑯᐊ ᕼᐊᓇᔪᒃᕼᐊᑦ ᐱᔾᔪᑎᒋ’ᓗᒋᑦ ᑕᓪᓕᒪᓄᑦ 

ᕼᐊᓇᔪᒃᕼᐊᓄᑦ. ᑖᒻᓇ ᑕᓪᕙᓂ ᐅᑭᐅᖅ 

ᐊᑕᐅᕼᐄᕐᓇᕐᒥ ᐊᑐᕐᓂᐊᖅᐹ ᐅᕝᕙᓘᓐᓃᑦ ᑕᐅᕗᖓ 

ᓄᖑᔪᐃᑦᑐᒧᑦ ᐊᑐᕐᓂᐊᖅᐹ? 

ᐊᕼᐃᐊᓐᖑᕆᐊᖃᕈᒫᕐᓂᐊᕐᓂᖓᓄᑦ. ᖁᔭᓐᓇᒦᒃ, 

ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑖᒃᑯᐊ ᑕᓪᓕᒪᐅᔪᑦ ᐱᓕᕆᐊᒃᕼᐊᑦ ᑖᓐᓇ 

ᐊᖏᖅᑕᐅᑉᐸᑦ $701,000 ᐊᕐᕌᒍᑕᒫᑦ ᑎᐊ’ᓇ 

ᑮᓇᐅᔭᒥᒃ ᐊᑐᕐᓂᖅᕼᐊᐅᒐᔭᖅᑐᒍᑦ ᑖᒃᑯᐊ ᕼᐊᓇᔩᑦ 

ᐊᓪᓕᒪᑦ ᑕᐃᒪᐅᖏᓐᓇᕐᓂᐊᕐᒪᑕ ᑖᓐᓇ 

ᐊᖏᖅᑕᐅᓂᖅᐸᑦ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᓱ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᑐᑭᕼᐃᕚᓪᓕᕋᒪ. ᑖᕝᕙᓂ ᑭᖑᓐᖓᓂ 

ᐊᐱᖅᑐᑎᒃᕼᐊᖃᖅᐹᓪᓕᕈᒫᖅᑯᖓ. 

ᖁᔭᓐᓇᒦᓕᖅᑯᖓ ᐃᒃᕼᐃᕙᐅᑕᓖᒃ. 

 

ᐃᒃᓯᕙᐅᑕᖅ: ᐅᖃᐅᕼᐃᒃᓴᑐᐃᓐᓇᖅ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᓱ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒃᑯᑦ, 

ᒥᓂᔅᑕ ᓴᓇᔨᑎᓪᓗ.  

 

ᑕᐃᒪ ᒪᓕᒐᓕᐅᖅᑎᐅᑉ ᐃᖃᓗᐃᑦ-ᒪᓂᕋᔭᒻᒧᑦ 

ᓂᓪᓕᐅᑎᒋᖃᑦᑕᖅᑲᐅᔭᖓ ᒪᓐᓇ ᐃᓄᐃᑦ  

ᐃᖅᑲᓇᐃᔭᓕᖅᑎᑕᐅᓂᕐᒧᑦ ᐸᕐᓇᐅᑎᒋᒐᔅᓯᐅᒃ, 

ᑕᕝᕙᓐᖓᑦ ᐱᒋᐊᖅᖢᒍ 2018-ᒥᒃ 2021-ᒧᑦ, 

ᑕᕝᕙᓂᓗ ᑐᕌᒐᒋᔪᒪᔭᔅᓯᓐᓂ ᒪᑉᐱᕈᑎᐊ 159 

ᑕᐃᒪᒎᖅ ᐃᓕᓐᓂᐊᖅᑎᑦᑎᕙᓪᓕᐊᖃᑦᑕᕐᓂᐊᕐᒪᑕ 

ᐃᖅᑲᓇᐃᔭᖅᑎᖏᓐᓂᒃ.  

ᑕᒪᒃᑯᐊᖃᐃ ᐃᓄᓕᕆᔨᒃᑯᑦ, ᐃᓄᓕᕆᔩᑦ, 

ᐃᑲᔪᖅᑎᒋᕙᒃᑕᖏᖃᐃ ᑕᕝᕙ ᑖᒃᑯᐊ 

ᐃᓕᓐᓂᐊᖅᑎᑕᐅᒃᑲᓐᓂᕈᓐᓇᕐᓂᐊᖅᐳᐃᑦ ᑕᕝᕙᓂ 

ᐅᖃᖅᓯᒪᔭᔅᓯᓐᓂᒃ ᐃᓕᓐᓂᐊᖅᑎᑦᑎᕙᓪᓕᐊᓗᑎᒃ 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

742 

ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓂᕐᒧᑦ ᐸᕐᓇᐅᑎᒋᔭᓯ 

ᒪᓕᒡᓗᒍᓯᐅᒃ? ᑖᓐᓇ ᓯᕗᓪᓕᖅᐹᒥᒃ 

ᐊᐱᖅᑯᑎᒋᔪᒪᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᓱ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑐᑭᕼᐃᑦᓯᐊᕐᓂᕈᒪ ᑖᓐᓇ ᐅᖃᓕᒫᖅᖢᒍ, ᑕᐃᒃᑯᐊ 

ᕼᐃᓚᑦᑐᖅᕼᐊᕐᕕᖕᒥ ᐅᖃᖃᑎᒌᖃᑦᑕᖅᑐᒍᑦ, 

ᓯᓚᑦᑐᓴᕐᕕᒃ. ᑕᐃᒃᑯᐊ ᑕᐃᑲᓂ ᓂᖃᐃᑦᑐᓕᕆᓂᕐᒥᒃ 

ᐃᓕᓐᓂᐊᖅᑐᑦ ᐃᓄᖕᓂᒃ ᑕᐃᑯᖓ ᐃᓕᓐᓂᐊᖁᔨᒧᑦ  

ᐃᓄᖕᓂᒃ ᐱᓕᕆᔨᑖᕈᐊᖅᑕᕋᓗᐊᕋᑉᑕ. ᑖᓐᓇ 

ᑕᐃᑯᖓ ᑐᕌᖓᕐᓂᖅᕼᐊᐅᖅᑰᖅᑐᖅ ᐊᒻᒪ ᑕᐃᒃᑯᐊ 

ᐃᓚᒌᓄᑦ ᐃᑲᔫᑎᔅᓴᓂᑦ ᐃᖅᑲᓇᐃᔭᖅᑏᑦ 

ᑕᐃᒃᑯᐊᑦᑕᐅᖅ ᐃᓅᒋᐊᖃᕐᓗᑎᒃ ᑖᓐᓇ 

ᕼᐊᓇᔭᒃᕼᐊᖅ ᕼᐊᖅᑭᑕᐅᕼᐃᒪ’ᒪᑦ. ᐃᓅᓐᖏᑦᑐᖅ 

ᑕᐃᒃᑯᓂᓐᖓ ᐱᓕᕆᐊᖃᑦᑕᕐᓂᖅ ᐊᔪᕐᓂᐊᕐᒪᑕ 

ᑖᒃᑯᐊ ᐃᓚᒌᓄᑦ ᐃᑲᔫᑎᔅᓴᓂᑦ ᐃᖅᑲᓇᐃᔭᖅᑏᑦ 

ᐃᓅᔪᒫᑦ ᐊᒻᒪ ᓄᓇᓕᐅᑉ ᐃᓗᐊᓂ 

ᐱᓕᕆᖃᑎᖃᕐᓂᐊᖅᖢᑎᒃ ᓂᖃᐃᑐᖅᑎᓕᕆᔨᖕᒧᑦ. 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒫᓐᓇ 

ᐃᓱᒪᒋᓪᓗᒍᐃᓛᒃ ᒪᑯᐊ ᓴᓂᓕᑦᑎᐊᕋ ᒪᓕᒐᓕᐅᖅᑎ 

ᐊᐃᕕᓕᖕᒧᑦ ᐅᖃᖅᑲᐅᒻᒪᑦ, 

ᐱᐅᔪᓐᓃᖅᑎᑦᑎᓇᓱᒐᓂ ᐅᖃᖅᑲᐅᒻᒪᑦ 

ᐃᖅᑲᓇᐃᔭᖅᑎᓯ ᑖᒃᑯᐊ ᐃᓄᓕᕆᔩᑦ. ᐅᓇᓕ 

ᐊᐱᖅᑯᑎᒋᓇᓱᓵᖅᑕᕋ ᑖᒃᑯᐊᖃᐃ 

ᐃᑲᔪᖅᑎᒋᖃᑦᑕᖅᑕᖏᑦ ᓄᓇᓕᖕᓂ ᑕᕝᕗᖓ 

ᐃᓕᓐᓂᐊᖅᑎᑕᐅᓇᓱᒍᓐᓇᕆᕗᑦ ᐃᓄᓕᕆᓂᕐᒥᒃ 

ᐃᑲᔪᖅᑎᐅᑎᓪᓗᒋᑦ ᑖᒃᑯᓄᖓ ᐃᓄᓕᕆᔨᓂᒃ. 

ᑐᑭᓯᓇᖅᓯᕗᖓᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᓱ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᐄ, ᑕᐃᒃᑯᐊ ᐃᓚᒌᓄᑦ ᐃᑲᔫᑎᔅᓴᓂᑦ 

ᐃᖅᑲᓇᐃᔭᖅᑏᑦ ᐃᑲᔪᖅᑕᕐᓂᐊᕐᒪᑕ. ᑖᑉᕼᐅᒧᖓ 

ᐅᖃᐅᕼᐃᖃᕐᓂᖅᐸᑦ ᑖᓐᓇ ᒪᓕᒐᓕᐅᖅᑎᐅᔪᖅ, 

ᐃᑲᔪᖅᑕᕐᓂᐊᕐᒪᑕ ᐊᒻᒪ ᐃᓕᓐᓂᐊᕐᓗᑎᒃ ᑭᕼᐃᐊᓂ 

ᑕᐃᑯᖓ ᐃᓄᓕᕆᔨᖑᔫᓪᓗᐊᕐᒪᑕ.  

 

ᑭᕼᐃᐊᓂ ᑖᓐᓇ ᑐᒡᓕᒐ ᑖᓐᓇ 

ᐅᖃᐅᕼᐃᕆᒃᑲᓐᓂᕐᓂᐊᕐᒪᒍ ᐊᖏᕐᓂᕈᕕᑦ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ. 

 

ᓇᐃᒍ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᐅᓲᖑᕗᑦ ᐃᓄᓕᕆᔨᓄᑦ 

ᐃᑲᔪᖅᑎᒋᔭᐅᓂᐊᕋᒥᒃ ᐊᒻᒪᓗ ᑐᕌᒐᖃᖅᑐᒍᑦ 

ᑕᐃᒃᑯᐊ ᐃᑲᔪᖅᑎᒋᖃᑦᑕᖅᑕᖏᑦ 

ᐃᓄᓕᕆᔨᓪᓚᕆᓐᖑᕐᓗᑎᒃ ᐱᔪᒪᓂᖏᑦᑕᐅᖅ 

ᒪᓕᒡᓗᒋᑦ, ᐃᓚᖏᓂᒃᑯᐊ 

ᐃᓄᓕᕆᔨᓐᖑᕈᒪᓇᔭᖅᑐᒃᓴᐅᓐᖏᒻᒪᑕ ᐃᓚᖏᓪᓗ  

ᐃᓄᓕᕆᔨᓐᖑᕈᒪᒐᓗᐊᖅᖢᑎᒃ, 

ᐱᔭᕐᓂᓐᖏᓐᓂᖅᓴᐅᒻᒪᑦ ᐃᑲᔪᖅᑎᐅᓂᕐᒥᒃ ᐊᒻᒪᓗ 

ᐊᓯᖏᑦᑎᒍᑦ ᐱᕚᓪᓕᐅᑎᒃᓴᓂᒃ 

ᐊᑐᐃᓐᓇᕈᐃᕕᐅᓯᒪᖃᑦᑕᕐᓂᐊᕐᒥᔪᑦ ᐊᓯᖏᓐᓄᑦ 

ᐃᖅᑲᓇᐃᔮᓄᑦ ᐃᓕᔪᒪᒍᑎᒃ ᐃᓕᖃᑦᑕᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᐃᓐᓇᐃᑦ ᓈᖕᒪᑕ, ᑕᐃᒪ 

ᑲᔪᓯᑐᐃᓐᓇᕐᓂᐊᕋᒪ. ᐃᓄᓕᕆᔨᒃᑯᑦ. ᑮᓇᐅᔭᐃᑦ 

ᐊᐅᓚᑕᐅᓂᖏᑦ. ᐊᐅᓚᔾᔪᑏᑦ ᒪᑭᒪᐅᑏᓪᓗ, 

ᓂᕈᐊᕈᑕᐅᓂᐊᖅᑐᑦ. $9,172,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ D-5-

ᒦᓕᖅᑐᒍᑦ. ᓱᕈᓯᕐᓄᑦ ᐃᓚᔮᕇᓄᓪᓗ ᐱᔨᑦᑎᕈᑏᑦ. 

ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ, 

ᓂᕈᐊᕈᑕᐅᓂᐊᖅᑐᑦ. ᐊᐱᖅᑯᑎᒃᓴᐃᑦ? ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓚᖏᑦ ᓯᕗᓪᓕᐅᖁᔭᐅᓯᒪᔪᑦ ᐱᓕᕆᐊᔅᓴᓄᑦ 

ᐸᕐᓇᐅᑎᖏᓐᓂᒃ ᓇᓗᓇᐃᖅᑕᐅᓯᒪᔪᑦ ᐃᓚᒌᑦ 

ᐋᓐᓂᖅᑎᕆᖃᑦᑕᐅᑎᔪᓂᒃ ᖁᓄᔪᕐᓂᐊᕐᓂᕐᒥᓗ 

ᐃᓱᒪᖃᕐᖓᑕ, ᖃᓄᖅ ᑖᒃᑯᐊ 

ᐱᓕᕆᐊᕆᔭᐅᒋᐊᖏᑕ ᐸᕐᓇᑉᐱᓯ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᑐᖏᓕᓐᓄᖔᖅ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂ ᓱᕈᓰᑦ ᐱᑦᑎᐊᖅᑕᐅᖃᑦᑕᓐᖏᓐᓂᓂᓛᒃ 

ᐱᓪᓗᒋᑦ, ᐊᐱᖅᑯᑎ ᑭᐅᒐᓱᓪᓗᒍ, ᐃᓄᓕᕆᔨᒃᑯᑦ 

ᐊᒥᓱᕈᕆᐊᖅᓯᒐᓱᑦᑐᑦ 

ᐱᓕᒻᒪᔅᓴᐃᓂᕆᖃᑦᑕᖅᑕᖏᓐᓂᒃ ᐊᒻᒪ 

ᐱᐅᓯᕚᓪᓕᑎᑦᑎᒐᓱᐊᖅᑐᑎᒃ 

ᐃᓕᓐᓂᐊᖅᑎᑦᑎᓂᕆᕙᑦᑕᒥᓂᒃ 

ᐃᖅᑲᓇᐃᔭᖅᑎᒥᓄᑦ ᑕᐃᒃᑯᓄᖓ ᓱᕈᓯᕐᓂᒃ 

ᑲᒪᖃᑦᑕᓲᓄᑦ. ᓱᕈᓯᕐᓂᒃ 

ᐊᐱᖅᓱᕐᓂᕆᖃᑦᑕᖅᑕᖏᓐᓂᒃ ᐃᑲᔫᑎᖃᖅᑐᑎᒃ, 

ᐊᐱᖅᓱᖅᑕᐅᒋᐊᓐᖓᑎᓪᓗᒋᓂᓛᒃ  

ᖃᐅᔨᔾᔪᑎᓪᓚᕆᐅᓲᖑᒻᒪᑕ ᓇᐅᒃᑯᑦ 

ᐃᑲᔪᖅᑕᐅᒋᐊᖃᕐᓂᐊᕐᒪᖔᑕ 

ᓯᕗᓂᕆᓂᐊᖅᑕᑎᓐᓂ. ᐃᒫᒃ ᐃᑲᔪᖅᑕᐅᓂᕐᒥᓂᒃ 

ᓈᒻᒪᓴᖅᑑᔮᕋᓗᐊᕐᒪᖔᑕ ᖃᐅᔨᓴᖅᑕᐅᓯᓐᓈᓲᑦ 

ᓱᕈᓯᓛᑦ. ᑕᒪᔾᔭ ᐊᑐᓕᖅᑎᒍᒪᑦᑕᖅᑲᕗᑦ.  

 

ᐃᓚᒌᓪᓕ ᐋᓐᓂᖅᑎᕆᖃᑦᑕᐅᑎᔪᑦ ᐱᓪᓗᒋᑦ, 

ᐊᒥᓱᑲᓪᓚᓐᓂᒃ ᐃᓗᓕᖏᓐᓂᒃ ᑖᒃᑯᐊ ᑲᓇᑕᒥ 

ᐊᕕᑦᑐᖅᓯᒪᔪᑦ ᐊᕕᑦᑐᖅᓯᒪᔪᕋᓛᓪᓗ 

ᑲᑎᒪᖃᑎᒌᖃᑦᑕᓲᖑᒻᒥᒻᒪᑕ ᑕᒪᓐᓇ ᐱᓪᓗᒍ. 

ᐊᕐᓇᐃᑦ ᐱᔪᕐᓇᐅᑎᖏᑕ ᑲᑐᔾᔨᖃᑎᒌᖏᑦ 

ᐃᑲᔪᖅᓯᐸᒻᒥᔭᕗᑦ ᐱᓕᕆᔾᔪᑎᔅᓴᒃᑲᓐᓂᕐᓂᕐᓗ 

ᓴᖅᑮᒐᓱᐊᖅᑐᑕ ᐃᑲᔪᖅᓴᐃᔨᒋᕙᑦᑕᕗᑦ 

ᐱᖃᑎᒋᓪᓗᑎᒍ. ᐃᓗᐊᓂ ᐊᓪᓚᕕᑦᑕ ᐊᓪᓚᕕᑦᑕᓗ 

ᓯᓚᑖᓂ, ᓄᓇᕗᑦ ᒐᕙᒪᑦᑕ ᐃᓗᐊᓂ ᓯᓚᑖᓂᓗ 

ᑕᒪᔾᔭ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᑎᒎᕈᓐᓃᖅᑐᖅ) ᑕᐃᒫᖅᐱᑦ? ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᓱ ᓇᑦᓯᖅ. 

 

ᓇᑦᓯᖅ: ᑎᒡᓕᕐᒦᒃᑯᓂ, ᐃᒃᓯᕙᐅᑖᖅ. ᖃᓄᕐᖏᓐᓇ? 

ᐃᖅᑲᖅᐳᖓ. (ᑐᓵᔨᑎᒍᑦ) ᐃᒃᓯᕙᐅᑖᖅ, 

(ᑐᓵᔨᑎᒎᕈᓐᓃᖅᑐᖅ) ᒪᑯᐊ ᒪᒃᑯᒃᑐᐃᑦ 

ᕿᑐᕐᖏᐅᑉᐸᓪᓕᐊᔪᐃᑦ ᐊᐃᑉᐸᖏᑦ ᐃᓱᒪᖓ 

ᓈᒻᒪᑦᑎᐊᕈᓐᓃᕋᖓᓪᓘᓐᓃᑦ ᓇᓕᐊᑐᐃᓐᓇᖅ, 

ᐊᓈᓇᐅᔪᕐᓘᓐᓃᑦ ᑖᔅᓱᒥᖓ ᓱᕈᓯᕐᒥᓂᒃ  

ᑲᒪᒍᓐᓇᐃᓪᓕᔪᖅ ᐊᑖᑕᖓ 

ᖃᓄᐃᓐᖏᑦᑎᐊᕋᓗᐊᕐᓗᓂ, ᑖᓐᓇ ᓱᕈᓯᑯᓗᒃ 

ᐱᐊᕋᒃ ᓇᓕᐊᖕᓄᑦ ᐱᔭᐅᔭᕆᐊᖃᓕᓲᖑᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᓱ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᕼᐃᕙᐅᑖᖅ. 

ᑖᓐᓇ ᑭᐅᑦᓯᐊᕐᓂᓗᖕᓂᐊᖅᐸᕋ. ᑖᓐᓇ ᐱᖃᑎᒌᑦᑐᑦ 

ᓇᓕᐊᑭᐊᖅ ᐃᕼᐅᒫ ᓈᒻᒪᓐᖏᓕᕐᓂᑉᐸᑦ, ᑖᓐᓇ 

ᓄᑕᕋᖅ ᑲᑉᐱᐊᓇᖅᑐᒦᓐᓂᖅᐸᑦ, ᑕᕝᕙᓐᖓᑦ 

ᐃᒡᓗᕐᔪᐊᕐᒥ ᐊᓂᑕᐅᒐᔭᕐᓂᕐᓕᐊᖅ. ᑖᓐᓇ ᐊᓈᓇ 

ᐅᕝᕙᓗ ᐊᑖᑕ ᓈᒻᒪᓐᖏᑉᐸᑦ ᑖᓐᓇ ᓄᑕᕋᖅ 

ᑕᐃᑲᓃᑉᐸᑦ, ᓇᓕᐊᖕᓃᒃᑲᓗᐊᖅᐸᑦ ᐃᒡᓗᕐᔪᐊᖅ 

ᐃᓗᐊᓃᒻᒪᑕ ᕼᐅᓕ, ᑕᐃᒪ ᑖᓐᓇ ᓄᑕᕋᖅ 

ᐲᖅᑕᐅᒐᔭᕐᓇᕐᓕᐊᖅ ᑕᕝᕙᓐᖓᑦ ᐃᒡᓗᕐᔪᐊᕐᒥ 

ᑲᑉᐱᐊᓇᖅᑐᒦᖁᓇᒍ ᑖᓐᓇ ᓄᑕᕋᖅ.  

 

ᑭᕼᐃᐊᓂ ᑖᓐᓇ ᑐᑉᓕᕋ ᑭᐅᒃᑲᓐᓂᕆᐊᕐᓂᐊᖅᐹ. 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓛᒃᑯᑦ ᑕᒪᒃᑯᐊ ᕿᒥᕐᕈᐊᖅᑕᐅᖃᑦᑕᕆᐊᖃᓲᑦ 

ᑕᐃᒪᐃᑦᑐᖃᓕᕐᓂᕋᐃᒻᒪᑦ. ᐃᖅᑲᓇᐃᔭᖅᑎᕗᑦ 

ᐃᓚᒌᓂᒃ ᐱᓕᕆᖃᑎᖃᓲᑦ ᐃᓱᒪᒋᔭᐅᓄᓕ 

ᕿᑐᕐᖓᖓ ᐱᐅᓂᖅᐹᒨᖅᑎᑕᐅᒐᓱᐊᖅᑐᓂ. 

ᓇᓕᐊᑐᐃᓐᓇᖅ ᐊᓈᓇᖓᓘᓐᓃᑦ ᐊᑖᑕᖓᓘᓐᓃᑦ 

ᐱᓯᒪᑦᑎᒍᓐᓇᖅᑑᔮᖅᑲᑦ ᑕᐃᔅᓱᒧᖓᖅᑕᐅᒐᔭᖅᑐᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᓱ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓇᓗᓇᐃᕋᕕᐅᒃ. 

ᐊᑖᑕᖓᓗ ᐃᒪᐃᓐᓂᖃᓪᓕᑭᐊᖅ ᐊᑖᑕᖓᓘᓐᓃᑦ 

ᑲᑉᐱᐊᓈᕿᔭᕐᓂᖅᑲᑦ, ᐃᓱᒪᒃᑯᑦ 

ᖃᓄᐃᖏᒃᑲᓗᐊ...ᓱᓕ ᐱᔪᓐᓇᐅᑎᖃᒃᑲᓂᖅᑳᑦ 

ᐱᔪᓐᓇᐅᑎᖃᖅᑲ ᓱᕈᓯᖅ ᐱᓪᓗᒍ? ᐃᑦᑐᒃᑯᖏᓐᓄᑦ 

ᓂᖏᐅᒃᑯᖏᓐᓄᓘᓐᓃᑦ ᑐᓂᖔᕈᓐᓇᖅᑲᐅᒃ? 

ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ ᑐᖏᓕᕐᓄᑦ 

ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓪᓚᕆᒻᒪᖔᕐᒪ ᖃᐅᔨᒪᓐᖏᒃᑲᓗᐊᖅᑐᖓ. 

ᑕᕝᕙᓂᔅᓴᐃᓐᓇᖅ ᐃᒡᓗᒥᐅᖃᑎᒌᓪᓗᑏᒃ? 

ᓇᓗᓇᐃᕆᐊᕐᓗᒍ ᓇᓕᐊᑐᐃᓐᓇᖅ ᐱᓯᒪᑦᑎᒍᒪᔪᖅ 

ᕿᑐᕐᖓᖓᓂᒃ ᐃᓱᒪᔅᓴᖅᓯᐅᕈᑎᐅᒐᔭᖅᑐᖅ 

ᐱᓯᒪᑦᑎᒋᐊᖃᖅᑑᔮᕐᒪᖔᖅ. 

ᐱᐅᓂᖅᐹᒨᖅᑎᑕᐅᒐᓱᒃᑲᔭᖅᑐᖅ ᑖᓐᓇ ᓱᕈᓯᓛᑦ  

ᐊᑦᑕᓇᖅᑐᒦᖏᕝᕕᒋᒐᔭᖅᑕᖓᓂᒃ. ᐃᓚᒌᑦ 

ᐃᓕᔭᐅᕕᖓᓄᑦ ᐃᓚᒌᑦ ᑖᒃᑯᐊ 

ᐊᖏᖁᓇᓲᖑᒐᓗᐊᓂᓛᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ (ᑐᓵᔨᑎᒍᑦ): ᐊᐱᕆᕋᑖᖅᑐᖓᓕ ᐊᑖᑕᖓ 

ᐊᑖᑕᒋᔭᐅᔪᖅ ᐃᓱᒪᒃᑯᑦ ᖃᓄᐃᒍᑎᖃᖏᑦᑎᐊᖅᑲᑦ, 

ᐱᓯᒪᑦᑎᒍᓐᓇᕋᔭᖅᑳ ᕿᑐᕐᖓᒥᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᐅᔭᕐᓂᖏᑦᑐᐊᓘᒻᒪᑦ 

ᑭᐅᑐᐃᓐᓇᕋᔅᓴᐅᔫᔮᖏᒻᒪᑦ ᐅᕙᖓᓕ 

ᑐᑭᓯᓯᒪᔭᖓᒍᑦ. ᑖᒃᑯᐊ ᐊᐃᑉᐸᕇᒃ ᐃᓪᓗᖃᖅᑲᑎ 

ᓇᒻᒥᓂ ᕿᑐᕐᖓᖃᕐᓗᒃ ᐊᒻᒪ ᓇᓕᐊᑐᐃᓐᓇ ᐅᐃᖓ 

ᓄᓕᐊᖓᓘᓐᓃᑦ ᐃᓱᒪᕐᓗᓕᕐᓂᖅᑲᑦ, ᓱᕈᓯᖅ 

ᐃᓕᔭᐅᒐᓱᒃᑲᔭᖅᑐᖅ ᐊᑦᑕᓇᖏᓂᖅᐹᖑᔪᒧᑦ. 

ᐊᑖᑕᖓ ᐊᓈᓇᖓᓘᓐᓃᑦ ᑕᕝᕙᓃᖏᓐᓇᖅᑎᑕᐅᑉᐸ 

ᐊᑦᑕᓇᖅᑐᒦᒃᑲᔭᖅᐸᓪᓚᐃᔪᖅ 

ᐊᓂᑎᑕᐅᒋᐊᖃᕋᔭᖅᐸᓪᓚᐃᔪᖅ 

ᐊᑦᑕᓇᖅᑐᒦᓐᓂᐊᑐᕐᔫᔮᖅᑲᑦ, ᑭᓯᐊᓂ ᐊᑖᑕᒋᔭᐅᔪᖅ 

ᐃᓱᒪᒃᑯᑦ ᖃᐅᖏᑦᑎᐊᖅᑲᑦ ᐱᒍᒪᔭᖓ 

ᐃᓱᒪᒋᔭᐅᒋᐊᕋᔭᖅᑐᖅ, ᑕᐃᒪ ᑭᐅᔪᓐᓇᐸᓪᓚᐃᒋᒃᑭᑦ. 

ᑕᐃᒫᒃ ᑭᓯᐊᓂ ᑭᐅᔪᓐᓇᐸᓪᓚᐃᒋᒃᑭᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ, ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦᑕᐅᖅ ᓯᕗᓪᓕᐅᖁᔭᐅᓯᒪᔪᖅ 2017-ᒥ 

ᑕᒪᒃᑯᐊ ᓄᓇᖃᖅᑳᖅᑐᒥᓃᑦ ᐃᓕᖅᑯᓯᖏᑎᒍᑦ 

ᑎᒍᐊᖅᑐᓕᕆᓂᖅ. ᖃᓄᖑᑯᐊ ᐊᓯᔾᔨᖅᑕᐅᒋᐊᒃᓴᖅ 

ᐃᓱᒪᒃᓴᖅᓯᐅᕈᑎᒋᔭᐅᕙᑦ ᒪᓕᒐᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᖃᐅᔨᒋᐊᖅᑳᖅᑐᕕᔾᔪᐊᕌᓘᒋᐊᖃᕐᓂᐊᖅᑐᒍᑦ ᖃᓄᖅ 

ᐃᓱᒪᒋᔭᐅᓂᐊᕐᒪᖔᑕ ᑖᒃᑯᐊ 

ᐊᓯᔾᔩᓚᐅᓐᖏᓐᓂᑦᑎᓐᓂ ᑎᒍᐊᖅᑐᓕᕆᔾᔪᑎᖏᑦ. 

ᐃᓄᐃᑦ ᑎᒥᖁᑎᖏᑦ ᓂᓪᓕᐊᒋᐊᖃᕋᔭᕐᒥᔪᑦ, 

ᓄᓇᓖᑦ ᓂᓪᓕᐊᒋᐊᖃᕋᔭᕐᒥᔪᐃᑦᑕᐅᖅ. ᒫᓐᓇᓕ 

ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓ 

ᐃᖅᑲᐅᒪᑦᑎᐊᕈᒃᑯᐃᓛᒃ ᐅᖃᐅᓯᕆᓯᒪᒻᒥᒻᒪᒍ ᑕᒪᓐᓇ 

ᐊᒻᒪ ᑐᓴᐅᒪᔭᖃᕐᒥᔪᒍᑦᑕᐅᖅ ᐃᓱᒫᓗᒋᔭᐅᖃᑦᑕᕐᒪᑦ 

ᑕᒪᓐᓇ ᑎᒍᐊᖅᑐᓕᕆᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑯᓂᐊᓗᒃ ᐃᓱᒪᒋᓯᒪᓪᓚᕋᒃᑯ 

ᕿᒫᕕᑦᑕᖃᕆᐊᖃᕐᓂᖓ ᐊᕐᓇᓄᑦ. 

ᐃᒪᐃᑦᑐᖅᑕᖃᖃᑦᑕᖅᓯᒪᒻᒪᑦ ᐊᕐᓇᖅ ᕿᑐᕐᖑᓕᒃ 

ᐊᓂᑎᑕᐅᓯᒪᑦᑕᖅᑯᖅ ᐊᒻᒪ ᐅᐃᖓ ᖃᐅᔨᒪᓪᓗᓂ 

ᐃᖅᑲᖅᑐᕋᔅᓴᓐᖑᖅᑎᑕᐅᓂᐊᓕᕋᒥ 

ᑕᐃᒪᓕ ᐅᐃᖓ ᐃᒻᒥᓃᖅᑐᒥᓂᐅᑦᑕᖅᑯᑦ.  

 

ᑮᓇᐅᔭᖃᖅᑎᑕᐅᓂᖅ ᕿᒫᕕᓐᓄᑦ 

ᐊᑐᐃᓐᓇᐅᑎᑕᐅᓲᖑᓱᒋᒐᒃᑯ ᐃᓄᓕᕆᔨᒃᑯᓐᓂᑦ 

ᑐᔅᓯᕌᔅᓴᐅᓗᓂ, ᑮᓇᐅᔭᓂᒃ ᑐᔅᓯᕌᔅᓴᐅᓗᓂ. 

ᐃᓪᓗᐊᒍᖔᖅ ᐃᓱᒪᒋᓪᓗᒍ, 

ᐃᓱᒪᔅᓴᖅᓯᐅᕈᑎᖃᖅᓯᒪᕕᓰ ᕿᒫᕕᓐᓂᒃ 

ᓴᖅᑮᒋᐊᔅᓴᖅ ᐊᖑᑎᓄᖔᖅ ᐊᕐᓇᖅ ᕿᑐᕐᖓᖓᓗ 

ᐊᖏᕐᕋᖅᓯᒪᑎᑕᐅᖏᓐᓇᖔᕐᓗᓂ, ᐊᖑᑏᑦ 

ᐃᓛᒃᑰᖓᑎᑕᐅᖔᖃᑦᑕᕐᓗᑎᒃ, 

ᕿᒫᕕᒻᒨᖅᑎᑕᐅᖔᖃᖑᑦᑕᕐᓗᑎᒃ, ᐊᒻᒪᑦᑕᐅᖅ 

ᐃᓱᒪᒋᔭᐅᒋᐊᖅᓯᒪᕚ ᑮᓇᐅᔭᓂᒃ 

ᐊᑐᐃᓐᓇᐅᑎᑉᐸᑕᔅᓯᓐᓂᑦ ᕿᒫᕕᓐᓂᑦ 

ᓴᖅᑮᒍᑎᔅᓴᓄᑦ ᓄᓇᕘᒧᑦ 2018-19-ᒧᑦ? ᑕᒪᓐᓇ 

ᐃᓱᒪᒋᔭᐅᒋᐊᖅᓯᒪᕚ ᐊᖑᑎᓄᑦ ᕿᒫᕕᓐᓂᒃ 

ᓴᖅᑮᒋᐊᔅᓴᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐄ, ᑐᑭᓯᔭᕋ ᖃᓄᐃᓕᐅᕐᒪᖔᖅ 

ᒪᓕᒐᓕᐅᖅᑎ, ᖃᓄ ᑐᑭᓯᒐᓱᐊᕐᒪᖔᖅ. 

ᐊᐅᓚᑦᑎᐊᕈᓐᓇᑐᐃᓐᓇᕆᐊᓕᒃ ᐅᕝᕙᓘᓐᓃᑦ 

ᐊᐅᓚᑦᑎᐊᕈᓐᓇᓐᖏᒍᓐᓇᕆᓪᓗᓂ. ᐊᖑᑎ 

ᐊᓂᒍᒪᓐᖏᑉᐸᑦ ᐊᖏᕐᕋᒥᓂᒃ, ᑕᒪᒃᑯᐊᓕ ᐊᕐᓇᐃᑦ 

ᕿᑐᕐᖓᖏᓪᓗ ᕿᒫᒍᒪᒐᔭᖅᑐᔅᓴᐅᔪᑦ 

ᑲᑉᐱᐊᓇᖅᑐᒦᕝᕕᒋᕙᑦᑕᒥᓐᓂᒃ, 

ᖁᕕᐊᓱᓐᖏᕝᕕᒋᕙᑦᑕᒥᓐᓂᒃ.  

 

ᐱᐅᓂᖅᓴᐅᔫᔮᖅᑑᒐᓗᐊᖅ ᐊᖑᑏᑦ 

ᐊᓂᑎᑕᐅᖔᖃᑦᑕᖅᑲᑕ ᐊᕐᓇᐃᓪᓗ ᕿᑐᕐᖓᖏᓪᓗ 

ᐊᖏᕐᕋᒦᑎᑕᐅᖃᑦᑕᕐᓗᑎᒃ, ᑭᓯᐊᓂᓕ ᐊᖑᑎ 

ᐊᓂᒍᒪᓐᓂᓐᖏᑉᐸᑦ ᖃᓄᐃᒐᔭᕐᖓᑦ? ᑕᐃᒪᓕ 

ᐸᓖᓯᒃᑯᑦ ᖃᐃᖁᔭᐅᒋᐊᖃᓕᕋᔭᖅᑯᑦ ᐊᒻᒪᓗ 

ᐱᓕᖅᐸᓪᓕᐊᔪᐊᓗᑐᐃᓐᓇᐅᒍᓐᓇᕐᖓᑦ. 

ᐅᖃᐅᓯᐅᖃᑦᑕᖅᓯᒪᔫᒐᓗᐊᖅ ᐃᓱᒫᓗᓐᓇᕋᔭᕐᒥᔪᖅ 

ᑭᓯᐊᓂ ᐊᓯᐊᒍᑦ ᑖᓐᓇ ᐋᓐᓂᖅᑎᕆᖃᑦᑕᖅᑐᖅ 

ᐊᓂᒍᒪᓐᓂᓐᖏᑉᐸᑦ ᐃᓪᓗᖓᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐄ, ᑕᒪᓐᓇ ᑐᑭᓯᓇᑐᐃᓐᓇᖅᑐᖅ, ᑭᓯᐊᓂ 

ᐃᓱᒪᒋᔭᒐᖃᕆᐊᖃᖅᐸᑲᑦᑕ ᐃᓛᓐᓂᒃᑯᑦ ᐊᖑᑏᑦ 

ᐋᓐᓂᖅᑎᕆᔨᐅᓲᖑᓐᖏᒻᒪᑕ. ᐃᓛᓐᓂᒃᑯᑦ 

ᐊᕐᓇᐃᖔᖅ ᐋᓐᓂᖅᑎᕆᖔᓲᖑᒻᒥᒻᒪᑕᑦᑕᐅᖅ 

ᐅᖃᐅᓯᒃᑯᑦ ᑎᒥᒃᑯᓪᓗ, ᐊᖑᑏᓪᓗ 

ᓂᐱᖃᕈᓐᓃᖅᑎᑕᐅᓲᖑᓪᓗᑎᒃ ᐃᓛᓐᓂᒃᑯᑦ.  

ᐃᒻᒥᓃᖃᑦᑕᖅᑐᓂᒃ ᐅᖃᐅᓯᖃᕋᓱᐊᕋᒪ ᐃᓅᓱᑦᑐᑦ 

ᐊᖑᑏᑦ ᐃᒻᒥᓃᕐᓂᐅᓴᓂᖅᐹᖑᓂᕋᖅᑕᐅᒻᒪᑕ. 

ᓇᐅᒃᑯᑭᐊᕐᖓᐃ ᐊᖑᑎ ᓄᓕᐊᖓᓗ 

ᕿᒫᑎᑕᐅᓇᓱᑎᓪᓗᒍ, ᐊᖑᑎ ᐅᐊᑦᑎᔭᐅᖃᑦᑕᖅᑲᑦ 

ᐱᐅᓕᑦᑎᖃᑦᑕᕋᔭᖅᐸᓪᓚᐃᒐᓗᐊᕋᔅᓯ.  

 

ᐊᓯᐊᑦᑕᐅᖅ ᑕᕝᕙᓂ ᑮᓇᐅᔭᓂᒃ ᑐᔅᓯᕌᔅᓴᖁᑎᔅᓯᓐᓂ  

ᑐᓂᖅᑯᑎᔅᓴᖁᑎᔅᓯᓐᓂᓗ ᓱᕈᓯᓕᕆᔨᔅᓯᓐᓄᑦ 

ᐃᓚᒌᑦᑐᓕᕆᔨᔅᓯᓐᓄᑦ, $50,000-ᒎᖅ ᐊᖑᑎᓄᑦ 

ᑐᕌᖓᓂᐊᖅᑐᓄᑦ, ᐊᖑᑎᓄᑦ ᓄᑲᑉᐱᐊᓄᓪᓗ 

ᑐᕌᖓᔪᓄᑦ ᑐᔅᓯᕌᔅᓴᐅᓂᐊᕐᖓᑕ ᐊᒻᒪ $50,000 

ᑐᕌᖓᓂᐊᕆᓪᓗᑎᒃ ᐊᕐᓇᓄᑦ 

ᐱᒋᐊᖅᑎᑕᐅᓂᐅᓴᔪᓄᑦ. ᓇᓗᓇᐃᖅᑐᐃᔪᓐᓇᖅᑮᑦ 

ᖃᓄᐃᑦᑐᓂᒃ ᐱᒋᐊᖅᑎᑕᐅᓂᐅᓴᔪᓄᑦ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᒍᓐᓇᓂᐊᕐᒪᖔᑕ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᒪᑯᓄᖓ ᐊᖑᑏᑦ 

ᑲᑐᔾᔨᖃᑎᒌᖏᓐᓄᑦ, ᓱᕈᓰᑦ ᑲᑐᔾᔨᖃᑎᒌᖏᓐᓄᑦ 

ᐱᔭᔅᓴᖃᕐᓂᐊᕐᖓᑕ. 

ᑐᑭᓯᐅᒪᑦᑎᐊᓪᓚᕆᓐᖏᓐᓇᒃᑭᑦ, ᑐᖏᓕᕋᐅᓇ 

ᓇᓗᓇᐃᖅᑐᐃᖔᖁᔭᕋᓗᐊᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᖑᑎᓄᑦ ᓱᕈᓯᕐᓄᓪᓗ ᐱᒋᐊᖅᑎᑕᐅᒍᓐᓇᖅᑐᐃᑦ 

ᐱᓪᓗᒋᑦ, ᒫᓐᓇ ᐊᕐᕌᓂ ᑕᐃᒃᑯᐊ 

ᐊᖏᖅᑕᐅᒍᓐᓇᖅᐸᓚᐅᖅᑐᐃᑦ ᑐᔅᓯᕋᖅᑐᑦ ᑎᓴᒪᓂᒃ 

ᓄᓇᓕᓐᓃᓐᖔᓚᐅᖅᑐᑦ: ᐊᕐᕕᐊᑦ, ᓴᓂᕋᔭᒃ, 

ᖁᕐᓗᖅᑑᖅ, ᐊᒻᒪᓗ ᐸᓐᓂᖅᑑᖅ. ᑖᒃᑯᐊ 

ᐊᔾᔨᒌᓐᖏᑦᑐᑦ ᓴᖅᑭᖅᑕᐅᓚᐅᖅᑐᐃᑦ ᐱᓕᕆᓃᑦ  



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᑎᓂᒃ ᓱᕈᓯᕐᓂᓪᓗ ᐃᓕᓴᑎᑦᑎᔪᑦ 

ᓂᓪᓕᐊᒋᐅᖅᓴᑎᑦᑎᓂᕐᒥᒃ ᐊᒻᒪ 

ᒧᒥᕆᐅᖅᓴᑎᑦᑎᓂᕐᒥᒃ, ᒪᒥᓴᕐᓂᒃᑯᑦ, 

ᓂᖅᑎᐅᕆᐅᖅᓴᓂᒃᑯᑦ, ᐱᓇᓱᐊᕈᓯᑕᒫᕐᓗ 

ᑲᑎᖃᑦᑕᖅᑐᑎᒃ ᐃᒻᒥᓂᒃ ᐃᓱᒪᒃᑯᑦ 

ᐱᓯᒪᑦᑎᐊᓂᕐᒥᒃ, ᐱᒡᒐᓇᖅᑐᓯᐅᖅᑎᓪᓗᒋᑦ ᖃᓄᖅ 

ᐊᓂᒍᐃᔪᓐᓇᕐᒪᖔᑕ, ᐊᒻᒪ ᓱᕈᓰᑦᑕᐅᖅ 

ᑎᑎᖅᑐᒐᕆᐅᖅᓴᓪᓗᑎᒃ ᑎᑎᖅᑐᒐᖅᑎᒧᑦ 

ᐃᓕᓴᑎᑕᐅᓪᓗᑎᑦ. ᑕᕝᕙ ᑖᑯᐊ ᑎᓴᒪᑦ 

ᐆᑦᑑᑎᒋᔪᓐᓇᖅᑕᕗᑦ ᐱᓕᕆᐊᖑᓯᒪᔪᑦ ᐊᖑᑏᑦ 

ᓱᕈᓰᓪᓗ ᐱᓪᓗᒋᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ 

ᑭᐅᒐᕕᑦ, ᒥᓂᔅᑕ. ᐱᓕᕆᕝᕕᓯ ᐸᕐᓇᐅᑎᖏᓐᓂ 

ᐅᖃᖅᓯᒪᒻᒪᑦ ᕿᒥᕐᕈᓂᐊᕐᓂᕋᕐᓗᓯ 

ᐃᓚᓕᐅᑎᓂᐊᕐᓂᕋᕐᓗᓯᓗ ᐃᓄᐃᑦ ᐱᖅᑯᓯᖏᓐᓂᒃ. 

 

ᐊᕐᕌᒍᒐᓴᐅᓚᐅᖅᑐᓂᑦ ᐃᓄᐃᑦ ᐊᕐᓇᐃᑦ 

ᐅᐃᓂᓐᓂᐊᓕᕌᖓᒥᒃ ᐅᖃᐅᔾᔭᐅᕙᓚᐅᕐᒪᑕ 

ᐅᖃᐅᑎᒋᐊᖅᑕᐅᓪᓗᓂ. ᑖᓐᓇ ᐱᑐᖃᖅ 1000-ᖃᐃ 

ᐊᕐᕌᒍᐃᑦ 3000-ᓗᑭᐊᖅ ᐊᕐᕌᒍᐃᑦ 

ᐅᖃᐅᔾᔭᐅᖃᑦᑕᓚᐅᕐᒪᑕ ᐊᑐᖃᑦᑕᑯᔭᐅᓪᓗᑎᒃ, 

“ᐅᖃᖅ ᑖᓐᓇ ᖃᓃᑦ ᐊᑐᓐᖏᓪᓗᒍ ᐊᖑᒻᒥᒃ 

ᓂᓐᖓᒃᓴᐃᖏᓪᓗᑎᑦ ᖃᓂᕐᓄᑦ.” ᑖᓐᓇ 

ᐅᖃᐅᓯᑐᖃᐅᖕᒪᑦ ᐃᓱᒪᒐᒪ. ᑕᐃᒪ 

ᐅᐃᓂᒐᓱᓕᖅᑎᓪ ᐊᑖᑕᒪ ᑖᓐᓇ ᖃᓃᑦ ᐊᓇ 

ᐅᐃᖕᓂᒃ ᐃᒪᓐᓇ ᖃᓄᕐᓗ 

ᓇᒡᓕᒍᓱᒃᑎᒋᓂᖓᓂᖃᐃ ᖃᐅᔨᔾᔪᑎᒋᓇᓱᕆᐊᑦ.  

 

ᑕᒪᓐᓇ ᐃᓚᓕᐅᔾᔨᓂᖅ ᖃᐅᔨᒪᔭᐅᔪᑐᖃᕐᓂᒃ 

ᐃᒪᓐᓇ ᐊᕐᓇᐃᑦ ᐱᔨᑦᑎᕋᖅᑕᐅᓇᓱᒃᑎᓪᓗᒋᑦ ᐊᕼᐊ 

ᖃᓄᖅ ᕿᒥᕐᕈᓂᖅ ᑭᓱᓂᒃ ᑕᐅᑐᒐᖃᕐᓂᖅ 

ᑭᒃᑯᓐᓂᓪᓗ ᐱᓕᕆᐊᖑᓂᐊᖅᐸᑦ ᐃᖅᑲᓇᐃᔭᖅᑏᑦ 

ᐅᕝᕙᓘᓐᓃᑦ ᖃᐅᔨᒪᐅᑏᑦ. ᑖᓐᓇ 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᓐᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): H-3, 

ᐃᒃᓯᕙᐅᑖᖅ, ᑖᓐᓇ ᑐᖓᓕᕋ 

ᑭᐅᖁᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓪᓚᑦᑖᕋᓗᐊᕐᒪᖔᒃᑯ ᖃᐅᔨᒪᓐᖏᑦᑐᖓ ᑕᐃᒪᓕ 

ᐱᔾᔪᑎᖃᖅᐹ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐅᖃᐅᓯᖃᖅ ᖃᓄᕐᓗ ᐱᓕᕆᕕᑉᐳᑦ 

ᐊᐅᓚᑦᑎᖃᑦᑕᕐᒪᖔᑦ ᐊᔾᔨᒌᓐᖏᑦᑐᓂᑦ 

ᐱᓕᕆᓂᐅᔪᓂᒃ ᖃᔅᓯᑲᓪᓚᐅᒻᒪᑕ ᑕᐃᒪᐃ 

ᐃᓚᓕᐅᔾᔨᓂᕋᐃᖃᑦᑕᖅᑐᑦ ᐃᓄᐃᑦ 

ᖃᐅᔨᒪᔭᑐᖃᖏᑦ. ᓯᕗᓪᓕᖅᐹᖅ ᐃᓄᒃ ᑖᓐᓇ 

ᐃᖅᑲᓇᐃᔮᖅ ᐃᖅᑲᓇᐃᔮᒃᓴᐃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᖏᓐᓂᒃ. 

ᐊᓯᖓ, ᐃᓄᐃᑦ ᐃᖅᑲᓇᐃᔭᖅᑎᕗᑦ ᑕᑯᓇ 

ᐱᓕᕆᐊᒥᒃ ᐊᐅᓚᑦᑎᖃᑕᐅᓗᑎᒃ ᐊᒻᒪᓗ 

ᐊᖅᑭᒃᓱᐃᔨᐅᖃᑕᐅᓗᑎᒃ ᐊᑐᐊᒐᓕᐅᕐᓂᕐᒧᑦ ᑖᒃᑯᐊ 

ᐃᓄᐃᑦ ᐅᓄᖅᓯᑎᒋᐊᕐᓗᒋᑦ 

ᐊᑐᐊᒐᓕᐅᖅᑎᑦᑎᓐᓂᒃ. ᐃᓄᖕᓄᑦ ᑕᐅᑐᑦᑕᐅᓂᖓ 

ᐃᓚᓕᐅᔾᔭᐅᔪᓐᓇᕐᓂᐊᕐᒪᑦ ᐱᓕᕆᐊᓄᑦ. ᑕᒪᑦᑕ 

ᑲᑎᒪᔨᖃᐅᕋᑦᑕ ᐃᓄᖕᓂᒃ ᐃᓐᓇᕐᓂᒃ 

ᐃᓚᐅᕝᕕᐅᔪᓂᑦ ᑕᐃᒃᑯᐊᓗ ᐃᓱᒪᒋᔭᖏᑦ 

ᐃᓚᓕᐅᑎᖃᑦᑕᕐᒥᔭᕗᑦ. ᑖᒃᑯᐊ ᑐᑭᓕᐅᕈᑏᑦ 

ᓇᐅᒃᑯᑦ ᐊᑐᕈᑎᖃᖃᑦᑕᕐᒪᖔᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐊᐱᕆᕋᑖᖅᑐᖓ ᑕᕝᕙᓂ 

ᐃᓚᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. ᑭᐊᑉ 

ᐃᖅᑲᓇᐃᔭᖅᑎᓂᑦ ᐱᓕᕆᐊᖑᓚᐅᖅᐹ? 

ᐅᕝᕙᓘᓐᓃᑦ ᖃᐅᔨᒪᑕᕐᓂᑦ? ᐃᓚᓕᐅᔾᔨᕙᑦ ᑕᕝᕙᓂ 

ᐸᕐᓇᐅᑎᖏᓐᓂᒃ ᐱᔭᒃᓴᓄᑦ ᐸᕐᓇᐅᑏᑦ 

ᓇᓗᓇᐃᖅᓯᒪᖕ ᑖᒃᑯᐊ ᐱᓕᕆᕝᕖᑦ ᕿᒥᕐᕈᓂᐊᕐᒪᑕ 

ᖃᓄᖅ ᐃᓚᓕᐅᔾᔨᖃᑦᑕᕐᒪᖔᕐᒥᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓐᓇᕐᓂᒃ. ᖃᐅᔨ  

ᖃᐅᔨᒪᔨᑕᐃᑦ ᐊᑐᖅᑕᐅᓚᐅᖅᐹᑦ? ᐅᕝᕙᓘᓐᓃᑦ 

ᐃᖅᑲᓇᐃᔭᖅᑏᑦ? ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒐ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒥᒃ 

ᐃᒃᓯᕙᐅᑖᖅ. ᐃᒪᓐᓇ ᖃᐅᔨᒪᓪᓚᑖᓐᖏᑦᑐᖓ 

ᐃᖅᑲᓇᐃᔭᖅᑎᓂᒃ ᐃᓄᖕᓂᒃ ᑖᓐᓇ ᑐᖓᓕᕋ 

ᑭᐅᑎᓐᓇᓱᖕᓂᐊᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ.  

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓕᐊᑐᐃᓐᓇᐃᑦ ᕿᒥᕐᕈᓂᖅ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓄᖕᓂᒃ ᐱᓕᕆᐊᖑᒐᑦᑕ 

ᐃᖅᑲᓇᐃᔭᖅᑎᐅᒍᓗᐊᕈᑎᑦ 

ᖃᐅᔨᒪᔨᑕᐅᒍᓗᐊᕈᑎᒡᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒻᓇ 

ᐊᐱᖅᑯᑎᒋᓂᐊᓚᐅᖅᑕᕋᓗᐊᕋ ᐊᐱᖅᑯᑕᐅᒪᑦ, 

ᐊᐱᖅᑯᑎᒋᓐᖏᒃᑲᓗᐊᕐᓗᒍ 

ᐃᓚᒋᐊᖅᐹᓕᖅᕼᐃᓐᓇᕐᓗᒍ. ᖃᓄᐃᑦᑐᒃᕼᐊᒥᒃ 

ᑕᐃᒃᑯᐊ ᓄᑕᕋᓐᓇᖤ ᖁᓐᖏᐊᖁᓐᓇᖏᒻᒪᑕ 

ᖁᕕᐊᓇᖏᑑᑉ ᒥᒃᓵᓄᑦ, ᐅᖃᐅᕼᐃᕗᖅ ᑕᐃᒪ 

ᑕᐃᑯᖓ ᐊᖑᑎᒫᕕᒃᓵ ᐱᑕᖃᕈᓐᓇᖅᐸᑦ 

ᑲᒪᒋᔭᐅᒋᐊᑲᐅᑎᒋᑎᓪᓗᒋᑦ ᕿᑐᕐᖓᕆᔭᐃᑦ 

ᑕᐃᒃᑯᐊ ᖁᕕᐊᓇᖏᑦᑐᒃᑰᖅᑐᑦ. 

ᖃᓄᐃᑦᑐᖃᓗᐊᖏᓂᖅᕼᐊᒍᓐᓇᖅᑰᔨᓪᓗᒍ 

ᐃᓱᒪ’ᓐᓇᕐᒪᑦ, ᑖᑉᓱᒪ ᐊᕼᐃᐊᓂᒃ 

ᐃᓚᖏᐊᖅᐹᓕᕐᓗᐊᕐᓂᖓ ᓇᓗᓂ ᓇᓗᒐᒪ. 

ᖁᔭᓐᓇᒦᖅᕼᐃᓐᓇᓕᖅᐳᖓ ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑐᑭᕼᐃᖏᖅᑰᕋᒪ ᐊᐱᖅᑯᒥᒃ 

ᑐᕼᐊᓐᖏᑕᐃᓐᓇᖅᑐᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᐃᒃᓯᕙᐅᑕᖅ. ᒥᔅᑕ ᕿᓐᖑᖅ,  

ᐅᖃᐅᕼᐃᒃᓴᑐᐃᓐᓇᕐᒥᒃ ᐱᕕᑦ? ᒥᔅᑐ ᕿᓐᖑᖅ. 

 

ᕿᓐᖑᖅ: ᐄ, ᐅᖃᐅᕼᐃᒃᕼᐊᑐᐃᓐᓇᕐᒥᒃ 

ᐅᖃᒪᕗᖓ. ᐃᒃᓯᕙᐅᑕᓖᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐊᐱᖅᑯᓯᒃᓴᖃᒃᑲᓐᓂᖅᐱᑦ? ᑕᐃᒫᖅᐱᑦ? ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᑎᒍᐊᕐᓂᕐᒧᑦ ᓄᓇᕗᒻᒥ ᑖᓐᓇ ᒥᓂᔅᑕᐅᑲᐃᓐᓇᖅᑐᖅ 

ᐅᖃᖅᑲᐅᖕᒪᑦ ᐅᖃᕋᑖᓚᐅᕐᒪᑕᑦ ᑕᒪᒃᑯᐊ ᐃᓄᐃᑦ 

ᐃᓕᖅᑯᓯᖏᓐᓂᒃ ᑎᒍᐊᕐᓂᖃᖃᑦᑕᕐᒪᑕ.  

 

ᑕᐃᒪᓕ ᐅᓇ ᐃᓱᒪᒋᓗᒍ ᑕᒪᒃᑯᐊ ᖁᓄᔪᕐᓂᐊᓂᕐᒧᑦ 

ᐃᖅᑲᖅᑐᖅᑕᐅᓯᒪᔪᑦ ᑎᒍᐊᕆᐊᖃᖅᑎᑕᐅᖏᒻᒪᑕ, 

ᑕᒪᓐᓇ ᐊᐃᑦᑖᖑᒐᓗᐊᖅ ᑕᕝᕙᓃᒃᑲᑦᑕ. 

 

ᑕᕝᕙᓂ ᑎᒍᐊᖅᑐᓕᕆᓂᕐᒧᑦ ᐱᔨᑦᑎᕋᕐᓂᖅ, ᑕᐃᒪ 

ᖃᐅᔨᓴᖅᑕᐅᒐᔭᖅᐹ ᐱᕋᔭᒃᓯᒪᖕᒪᖔᑕᓘᓐᓃᑦ 

ᖃᐅᔨᓴᖅᑕᐅᓗᓂ ᑕᕝᕙᓂ ᑎᒍᐊᕐᓂᕐᒧᑦ ᐱᖁᔭᖅ. 

ᑕᐃᒪᓕ ᐃᓄᐃᑦ ᐃᓕᖅᑯᓯᖏᓐᓂᒃ ᑎᒍᐊᕐᓂᒧᑦ 

ᑖᓐᓇ ᐱᑕᖃ...ᐃᒫᒃ, ᐱᕋᔭᒃᓯᒪᒻᒪᖔᓘᓐᓃᑦ 

ᖃᐅᔨᓴᖅᑕᐅᔭᕆᐊᖃᖅᑎᑦᑐᒥᒃ. ᒥᓂᔅᑕ 

ᐅᖃᕈᓐᓇᖅᐹ, ᑕᒻᒪᖅᐳᖔ ᐋᒃᑲᓘᓐᓃᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓱᓕᔪᖅ ᒪᓕᒐᓕᐅᖅᑎ, ᑕᕝᕙᓂ 

ᐃᓕᖅᑲᓯᖏᑎᒍᑦ ᑎᒍᐊᕐᓂᕐᒧᑦ ᑖᓐᓇ ᕿᑐᕐᖓᒥᓂᒃ  

ᑐᓂᓯᔪᖅ ᐊᒻᒪᓗ ᑕᐃᓐᓇ ᕿᑐᕐᖓᖅᑖᑐᖅ. ᑖᒃᑯᐊ 

ᐃᓄᓕᕆᔨᒃᑯᑦ ᐃᓚᐅᑎᑕᐅᓗᐊᖑᓯ ᓱᓕ ᑕᐃᒪ 

ᑲᒥᓯᓇᖃᕐᒪᑕ ᑕᐃᒃᑯᐊᓗ ᐱᓕᕆᓯᐅᖑᓪᓗᑎᒃ.  

ᑕᐃᒪ ᒪᓕᒐᓕᐅᖅᑎ ᐅᖃᕋᑖᕐᒪᑦ ᐃᒪᓐᓇ 

ᑎᒍᐊᕐᓂᑐᐃᓐᓇᒃᑰᖅᐸᑦ 

ᖃᐅᔨᓇᓱᒃᑕᐃᓂᖃᖅᑐᒻᒪᕆᐅᓲᖑᖕᒪᑕ. ᑕᐃᒪ ᑖᓐᓇ 

ᑐᓂᔭᐅᓚᐅᓐᖏᓐᓂᖓᓂᒃ ᑎᒍᐊᖅᑕᐅᓂᐊᖅᑐᖅ, 

ᑖᓐᓇ ᐃᓄᐃᑦ ᐃᓕᖅᑲᓯᖓᑎᒎᖅᑐᖅ ᐊᔾᔨᒋᖏᒻᒪᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑲᒥᓯᓇᐅᔪᑦ 

ᑎᒍᐊᖅᑐᓕᕆᓂᕐᒧᑦ ᐱᔪᓐᓇᕐᓂᖃᖅᐹᑦ ᑖᓐᓇ 

ᑎᒍᐊᖅᑕᐅᔭᕆᐊᖃᖏᑦᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᔪᓐᓇᐅᑎᖃᖅᑐᖅ 

ᖃᐅᔨᓇᓱᒃᑲᓐᓂᕈᓐᓇᕐᓂᕐᒥᒃ, ᑕᐃᒪ 

ᐃᓱᒫᓘᑎᖃᖅᑐᐃᑦ ᑖᓐᓇ ᑐᓂᔭᐅᔪᓐᓇᖅᑐᖅ 

ᐃᓄᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ: ᑕᕝᕙᖃᐃ ᑖᒃᑯᐊ ᑲᒥᓯᓇᖓ ᑎᒍᐊᖅᑎᒃᑯᑦ 

ᑐᓂᔭᐅᔫᓪᓗᐊᕋᔭᖏᓚ ᑎᑎᖅᑲᒥᒃ ᐊᑎᖁᑎᖃᕐᓗᓂ 

ᑕᕝᕙ ᓄᓇᓕᖏᔭᕐᓂᒃ ᑖᒃᑯᐊ ᑕᕝᕙ 

ᖁᓄᔪᕐᓂᐊᑕᕐᓂᑯᕕᓃᑦ, ᐊᑎᕐᓂᒃ 

ᑐᓂᔭᐅᔫᓪᓗᐊᕋᔭᖏᑦᑐᑦ ᑕᑯᑦᑕᖅᑑᓪᓗᐊᕋᔭᕐᒪᒋᑦ 

ᐊᑎᖃᕐᓂᕋᒥᒃ ᑕᕝᕙᓂ ᑎᒍᐊᕆᐊᖃᓐᖏᓐᓂᕋᒥ. 

ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᐱᓕᕆᖃᑎᒋᓗᒋᑦ 

ᑎᐊ’ ᐃᕼᐅᒪᒃᕼᐊᖅᕼᐃᐅᖅᕼᐃᒪᕚᑦ? ᒪ’ᓇ, 

ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ 

ᐃᖅᑲᖅᑐᐃᔨᒃᑯᑦ ᐊᐱᕆᒋᐊᖃᖅᑰᖅᑕᕼᐃ ᑭᕼᐃᐊᓂ 

ᑖᒻᓇ ᑐᑭᕼᐃᐅᒪᑦᓯᐊᓗᐊᓐᖏᓇᒃᑯ ᑖᒻᓇ ᑐᒡᓕᕋ 

ᑭᐅᑦᓯᐊᕐᓂᓗᓐᓂᐊᖅᐹᑎᑦ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑲᓇᑕᒥ ᑖᒃᑯᐊ ᖁᓄᔪᕐᓂᐊᕐᓂᕐᒧᑦ 

ᐃᖅᑲᖅᑐᖅᑕᐅᓯᒪᒧᑦ ᐸᓖᓯᒃᑯᓐᓂᑦ 

ᒥᐊᓂᕆᔭᐅᓪᓗᑎᑦ ᑖᒃᑯᓄᖓ ᒪᓕᒐᓕᕆᔨᒃᑯᓪᓗ 

ᐱᓕᕆᕝᕕᖓᑦᑎᒍᑦ ᐊᐅᓚᑦᑎᔪᓐᓇᕐᒪᑦ  

ᐊᑎᖃᕐᕕᐅᔪᒥᒃ. ᖃᐅᔨᒪᓪᓚᑦᑖᓐᖏᑦᑐᖓ ᖃᓄᖅ 

ᑕᐃᒪ ᑖᒃᑯᐊ ᐱᖁᔭᖅᑎᒍᑦ ᑕᑯᔭᐅᑦᑕᐃᓕᑎᑕᐅᑉᐸᑕ 

ᑕᐃᒪ ᒪᓕᒐᓕᕆᔨᒃᑯᓐᓂ ᐅᕝᕙᓘᓐᓃᑦ ᐸᓖᓯᒃᑯᓐᓂ 

ᖃᐅᔨᒋᐊᕆᐊᖃᕋᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᐱᓕᕆᕝᕕᖃᐃ ᐅᖃᖅᓯᒪᔪᓐᓇᖅᐸ 

ᖃᐅᔨᒋᐊᖅᓯᑐᐊᕈᑎᑦ ᖃᐅᔨᒋᐊᕐᓂᐊᕐᓂᕋᕐᓗᑎᑦ? 

ᑕᐃᒪᓐᓇ ᐅᖃᐅᓯ ᒥᓂᔅᑕ 

ᒥᓂᔅᑕᐅᑲᐃᓐᓇᑐᐃᓐᓇᖅᑐᖅ ᖃᐅᔨᒪᔭᕋᓗᐊᕋ 

ᑭᓯᐊᓂ ᑕᐃᒪ ᐱᔪᓐᓇᕐᓂᓕᒫᑦᑎᓐᓂ 

ᐱᔭᕆᐊᖃᖅᑰᕋᑦᑕ ᑕᒪᒃᑯᐊ ᑖᒃᑯᐊ ᓱᕈᓰᑦ 

ᐊᑐᕐᓂᕐᓗᑦᑕᐅᑦᑕᐃᓕᒪᖁᓇᖅ ᖃᐅᔨᒪᒍᑦᑕ 

ᐃᖅᑲᖅᑐᕐᕕᒃᑯᑦ ᐸᓯᔭᒃᓴᓐᖑᖅᑎᑕᐃᑦ 

ᒪᒥᐊᓇᐅᒐᓗᐊᖅ, ᐃᒪᓐᓇ ᑎᒍᐊᕈᓐᓇᐃᓕᑎᓯᒪᒐᕕᑦ 

ᒥᓂᔅᑕ ᐅᖃᕈᓐᓇᓐᖏ ᖃᖓᒃᑰᕋᔭᕐᒪᖔᖅ ᑕᒪᓐᓇ 

ᖃᐅᔨᒋᐊᕐᕕᒋᓗᒍ?  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᑭᐅᓚᐅᓐᖏᓂᕐᓂ ᐊᐱᖅᑯᑦ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᒪᓕᒐᓕᐅᖅᑎᒧᑦ 

ᑕᖅᑲᒃᑯᓄᖓᓗ ᒪᓐᓇ ᐃᓄᐃᑦ ᒪᓕᒐᖏᑎ 

ᐃᓕᖅᑯᓯᑐᖃᖏᑎᒍᑦ ᑎᒍᐊᕐᓂᕐᒥᒃ ᑖᓐᓇ ᑕᐃᒪ 

ᐃᓚᐅᖃᑕᐅᓐᖏᑐᐃᓐᓇᕆᐊᖃᕋᓗᐊᖅᑐᖅ ᑕᕝᕙᓂ 

ᑎᒍᐊᓂᕐᒥᒃ. ᑭᓯᐊᓂ ᓈᒻᒪᒃᓴᓐᖏᑦᑐᖃᖅᐸᑦ 

ᐃᓱᒫᓘᒋᔭᖃᖅᐸᓕ ᐃᓄᓕᕆᔨᒃᑯᓐᓂ 

ᖃᐅᔨᓴᖅᑕᐅᒐᔭᖅᑐᖅ, ᑖᓐᓇ 

ᐱᔭᕆᐊᖃᖅᑕᖏᓐᓂᓪᓗ ᓱᕈᓯᖅ ᓱᕈᓯᐅᑉ.  

 

ᑕᐃᒪ ᐃᓄᐃᑦ ᐃᓕᖅᑯᓯᖏᑦᑎᒍᑦ ᑖᒃᑯᐊ 

ᑲᒥᓯᓇᓂᓗ ᑲᒪᒋᔭᐅᓲᖑᖕᒪᑦ. ᑕᐃᒪ 

ᐃᓱᒫᓘᑎᑕᖃᖅᐸᑦ ᐱᓪᓚᑦᑖᒥᓪᓗ ᐃᓱᒫᓗᑉᐸᑦ 

ᑖᓐᓇ ᐊᑦᑕᕐᓇᖅᑐᒦᑐᐃᓐᓇᕆᐊᖃᕐᓂᖓᓂᒃ 

ᑎᒍᐊᖅᑕᐅᔪᖅ ᑖᓐᓇ ᐱᓕᕆᐊᖑᔭᒐᔭᖅᑐᖅ 

ᖃᐅᔨᓴᖅᑕᐅᓗᓂᓗ.  

 

ᑖᓐᓇ ᑐᖓᓕᕋ ᐅᖃᓪᓚᒃᑲᓐᓂᖁᓪᓗᒍ ᑖᒃᑯᐊ ᑖᓐᓇ 

ᖃᐅᔨᒪᓐᖏᓐᓇᒃᑯ ᑕᐃᒃᑯᐊ ᖁᖑᔪᕐᓂᐊᓂᒃᑯᐃᑦ 

ᐊᑎᖏᑦ ᖃᐅᔨᔭᐅᔪᓐᓇᕐᒪᖔᑕ. 

 

ᐃᒃᓯᕙᐅᑕᖅ: ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒪᓐᓇᐅᖅᑰᖅᑐᖅ ᑖᓐᓇ ᑕᕝᕙᓂ 

ᓄᓇᖃᖅᑳᖅᑐᕕᓃᑦ ᑎᒍᐊᕐᓂᖏᑎᒍᑦ ᐱᖁᔭᖏᓐᓂᒃ 

ᐃᒪᓐᓇ ᕿᒥᕐᕈᓇᖅᑕᖃᕆᐊᖃᕐᒪᑦ ᐱᖁᔭᕐᒥᒃ 

ᑖᔅᓱᒥᖓ ᒪᓕᒐᕋᓛᖏᓐᓂᓪᓗ ᐃᒻᒪᖃᐃ 

ᓇᓗᓇᐃᔭᕐᓗᒍ ᓈᒻᒪᓂᖅᓴᒥᒃ ᐊᑐᕆᐊᖃᖅᑐᒥᒃ 

ᓇᓗᓇᐃᔭᖅᓯᒪᑦᑎᐊᓂᖅᓴᐅᔪᓇᓂᓪᓗ ᑎᒍᐊᕐᓂᖅ 

ᑎᒍᐊᕐᓂᕐᒧᑦ ᑲᒥᓯᓇᐅᔪᓄᑦ. ᑕᐃᒪᓕ ᐱᖁᔭᖅᑎᒍᑦ 

ᑎᒍᐊᕐᓂᒧᑦ ᓇᓗᓇᐃᔭᖅᓯᒪᔪᖃᑦᑎᐊᕐᒪᑦ 

ᐊᑐᐊᖅᑕᐅᔭᕆᐊᓕᓐᓄᑦ ᐊᒻᒪᓗ ᐊᑕᖏᖅ ᑖᓐᓇ 

ᓄᑕᕋᖅ ᓄᑕᕋᑯᓗᒃ ᐱᔭᕆᐊᖃᖅᑕᖓ 

ᐃᓱᒪᒃᓴᖅᓯᐅᕈᑎ ᑕᒪᒃᑯᐊ ᐱᕋᔭᒃᓯᒪᖕᒪᖔᑦ 

ᐱᕋᔭᒃᓯᒪᓂᖓᓂᒃ ᖃᐅᔨᔭᐅᒍᑎᑦ ᓄᖅᑲᖅ 

ᓄᖅᑲᕈᑕᐅᔪᓐᓇᐅᔪᓐᓇᕐᒪᑕ ᑭᓯᐊᓂ ᓱᕈᓯᕐᓂᒃ 

ᐱᓂᕐᓗᒃᓯᒪᔪᕕᓂᐅᑉᐸᑦ ᐃᓱᒪᒃᓴᖅᓯᐅᕈᑕᐅᒐᔭ ᑖᓐᓇ  

ᕿᐱᕐᕈᓂᖅᑕᖃᕆᐊᖃᕋᔭᖅᑐᖅ 

ᖃᐅᔨᒋᐊᕐᕕᒋᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐊᒻᒪ ᐊᑯᓂᒃᑲᓐᓂᖅ 

ᓯᕕᑐᓂᖅᓯᒪᒥᒃ ᑖᓐᓇ ᓱᖅᑯᐃᖅᑕᕋ. ᐱᖁᔭᖅ 

ᕿᒥᕐᕈᓇᒃᑕᐅᓛᕐᒪᑦ, ᐋᖅᑭᒃᓱᖅᑕᐅᑦᑎᐊᕐᓂᐊᕐᒪᑕ 

ᑕᒪᒃᑯᐊ. ᐅᖃᐅᓯᖃᖅᑐᖓ ᒫᓐᓇᐅᓂᖓᓂᒃ 

ᖃᓄᐃᓕᐅᒋᐊᓪᓚᒍᓐᓇᖅᐱᑕ?  

ᒫᓐᓇᐅᓂᖓᓂᒃ ᖃᓄᐃᓕᐅᒋᐊᓪᓚᒍᓐᓇᖅᐱᑕ 

ᑖᔅᓱᒧᖓ ᐃᓱᒫᓘᑎ ᐋᖅᑭᒃᑕᐅᖁᓪᓗᒍ?  

 

ᐃᒻᒪᖄ ᑕᐃᒪᓐᓇ ᑎᒍᐊᖃᑦᑕᕐᓂᖅ ᐃᓄᐃᑦ 

ᑐᒍᐊᕈᑎᓯᖏᓐᓄᑦ ᑲᒥᓯᓇ ᑖᒃᑯᐊ ᐅᓪᓗᓄᑦ 

ᐱᖓᓱᓄᑦ 22-ᓄᑦ ᐃᓕᓐᓂᐊᖅᑎᑕᐅᓚᐅᕐᒪᑕ 

ᐊᐃᐳᕈᓪ 2017-ᒥ ᐃᖃᓗᖕᓂ. ᒥᓂᔅᑕ 

ᖃᐅᔨᒪᒐᔭᓐᖑᐊᖅᐹ ᑕᐃᒃᑯᐊ  

ᖁᓄᔪᕐᓂᐊᖃᑦᑕᕐᓂᑯᐃᑦ ᐅᖃᐅᑕᐅᓐᓂᕐᒪᖔᑕ, 

ᓇᓗᓇᐃᖅᑕᐅᓐᓂᕐᒪᖔᑕ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓚᐅᓚᐅᓐᖏᓐᓇᒪ 

ᐃᓕᓐᓂᐊᖅᑐᖃᖅᑎᓪᓗᒍ ᐃᓗᓕᖏᓪᓗ 

ᖃᐅᔨᒪᓐᖏᓐᓇᒃᑭᑦ ᒪᒥᐊᓇᐅᒐᓗᐊᖅ. 

ᑐᖓᓕᕋᑦᑕᐅᖅ ᑕᐃᑲᓂ ᑐᖏᓕᐅᓚᐅᖅᓯᒪᓐᖏᒻᒪᑦ. 

ᐅᑎᕐᕕᒋᔪᓐᓇᖅᑕᕋ ᑲᑎᒪᔨᐅᖃᑕᐅᔪᖅ ᐃᓗᐊᓂ 

ᐃᓕᓐᓂᐊᖅᑎᑦᑎᓐᓂᕐᒪᖔᑕ ᑭᓱᒥᒃ. ᐃᒻᒪᖄ 

ᐃᓕᓐᓂᐊᖅᑎᑦᑎᔪᕕᓂᐅᕙᓪᓚᐃᔪᑦ 

ᑕᑕᑎᕆᒍᓐᓇᕐᓂᕐᒥᒃ ᑎᑎᖅᑲᓂᒃ ᖃᓄᖅ 

ᑎᒍᐊᕋᓱᑦᑎᓪᓗᒋᑦ ᕿᓚᒥᐅᓈᕈᓐᓇᕐᒪᖔᑕ 

ᑎᒍᐊᕈᑕᐅᓂᐊᖅᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑕᐃᒪᓕ 

ᐱᓕᕆᐊᒃᓴᒃᓯ ᐃᓗᐊᓂ ᒪᑉᐱᒐᖅ 163-ᒥ 

ᐅᖃᖅᓯᒪᖕᒪᑕ ᓄᓇᕗᑦ ᒐᕙᒪᒃᑯᖏᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎᖏᑦ 

ᐊᒻᒪᓗᑦᑕᐅᖅ ᖁᓄᔪᕐᓂᐊᖅᑕᐃᓕᒪᑎᑦᑎᓂᕐᒧᑦ 

ᐱᒋᐊᖅᑎᑦᑎᔨ ᐱᓕᕆᔾᔪᑎᒃᓴᖅ ᐊᒃᑐᐊᓂᖃᕐᒪᑦ 

ᑖᔅᓱᒧᖓ ᐱᔾᔪᑎᐅᔪᒧᑦ. ᐊᒻᒪᓗᑦᑕᐅᖅ 

164-ᒥ ᐅᖃᖅᓯᒪᓕᕆᓪᓗᓂ, “ᐃᖅᑲᓇᔭᖃᑎᒋᓪᓗᒋᑦ 

ᑕᐱᕆᔭᕗᑦ ᐃᑲᔪᖅᑐᐃᖃᑦᑕᕐᓂᐊᕐᖓᑕ ᓄᓇᓕᖕᓂ 

ᒪᒥᓴᐃᓂᕐᒧᑦ ᐊᒻᒪ ᐃᓚᒌᑦ 

ᐱᑦᑎᐊᖃᑦᑕᐅᑎᖃᑦᑕᓐᖏᓐᓂᖅ ᖁᓄᔪᕐᓂᐊᕐᓂᕐᓗ 

ᑲᒪᒋᔭᐅᓗᓂ.” 

 

. . . ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

ᐅᐸᓗᖓᐃᔭᐅᑎᓕᐅᕐᓂᖅ. . . ᖃᓄᐃᑦᑐᓂᒃ 

ᐱᒋᐊᕈᑎᒃᓴᓂᒃ ᓴᖅᑭᑦᑎᓇᓱᒃᐱᓯ 

ᐅᖃᐅᓯᕆᔭᑦᑎᓐᓂᑦ ᑕᒪᒃᑯᓂᖓ 

ᑕᐃᒪᐃᑦᑕᐃᓕᒪᑎᑦᑎᔾᔪᑎᐅᖃᑦᑕᖅᑐᓂᒃ? 

ᑐᖏᓕᕆᔭᐅᔪᖅ ᐅᖃᖅᑲᐅᖕᒪᑦ 

ᐃᓕᓐᓂᐊᖅᑎᑦᑎᓂᖅ ᐃᓄᓕᕆᔨᒃᑯᓐᓄᑦ. 

ᖃᓄᐃᑦᑐᓂᒃ ᐱᒋᐊᕈᑎᒃᓴᓂᒃ ᑕᕝᕙᓂ 

ᐊᑖᓃᑦᑐᖃᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓄᐃᒃᓴᓐᖏᒃᑯᕕᑦ ᑐᖏᓕᕋ 

ᑭᐅᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᓕᒻᒪᒃᓴᕈᑎᒋᔭᐅᖃᑦᑕᖅᑐᖅ ᐅᖃᐅᓯᕆᖅᑲᐅᔭᕋ 

ᑖᓐᓇ ᓱᕈᓯᕐᓂᒃ ᐊᖅᓵᖅᓯᓂᕐᒧᑦ 

ᐃᓕᓐᓂᐊᖅᑎᑕᐅᓚᐅᖅᑐᑦ, ᑭᓯᐊᓂ ᑖᒃᑯᓂᖓ 

ᐱᓇᓱᐊᕈᓯᓕᒫᖅ ᐃᓕᓐᓂᐊᖅᑎᑕᐅᖃᑦᑕᖅᑐᑦ 

ᐱᖃᓯᐅᔾᔨᓯᒪᓪᓗᑎᒃ ᐃᓕᓐᓂᐊᕐᓂᕐᒥᒃ ᐃᓚᒌᑦ 

ᐱᖁᔭᕐᔪᐊᖏᓐᓂᒃ ᐃᓄᓕᕆᔨᒃᑯᑦ ᑭᓱᓕᒡᓗ 

ᐊᑐᓲᖑᕗᑦ, ᖃᓄᖅ ᐃᓕᖅᑯᓯᖃᓲᖑᕙᑦ 

ᖁᓄᔪᕐᓂᐊᖃᑦᑕᕐᓂᑯᐃᑦ, ᖃᓄᕐᓗ ᓱᖅᑯᐃᕐᓗᒋᑦ 

ᓴᖅᑭᑦᑎᖃᑦᑕᕈᓐᓇᕐᒪᖔᑕ ᐅᖃᐅᓯᖃᕐᓗᑎᒃ 

ᖁᓄᔪᕐᓂᐊᑕᐅᓂᕕᓂᕐᒥᓂᒃ, ᐊᒻᒪᓗᑦᑕᐅᖅ ᐃᓚᒌᑦ 

ᑕᒪᒃᑯᐊ ᖃᓄᖅ ᐱᓂᐊᕐᓂᖃᕐᕕᐅᔪᓐᓇᕐᒪᖔᑕ. 

 

ᑕᐃᒪᓐᓇ ᐊᒃᓱᐊᓗᒃ ᐃᓚᓪᓚᕆᖕᒥᓂᒃ ᑕᐃᒪᓐᓇ 

ᐱᓂᕐᓘᑎᕆᔪᕕᓂᐅᑎᓪᓗᒋᑦ ᐃᓚᓪᓚᕆᖕᒥᓄᑦ.  

ᐃᓕᓐᓂᐊᖅᑎᑦᑎᔪᑦ ᐃᓄᓕᕆᔨᒃᑯᓐᓂᑑᓐᖏᑦᑐᖅ, 

ᐸᓖᓯᒃᑯᓐᓂᑑᓐᖏᑦᑐᖅ. ᐃᓕᓐᓂᐊᖅᑎᑦᑎᒻᒥᔪᑦ 

ᐃᓕᓴᐃᔨᓂᒃ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᐋᓐᓂᐊᓯᐅᑎᓂᒃ, ᐊᔾᔨᒌᓐᖏᑦᑐᓂᒃ ᑕᒪᒃᑯᓂᖓ 

ᑎᒥᐅᔪᓂᒃ ᓄᓇᓕᖕᓃᑦᑐᓂᒃ 

ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᕐᒥᔪᑦ ᐃᓚᒌᑦᑐᓂᒃ 

ᑖᒃᑯᓂᖓ 

ᓱᕈᓯᖃᖅᑐᓂᒃ, ᕿᑐᕐᖓᖃᖅᑐᓂᒃ 

ᐱᓕᕆᖃᑎᖃᕋᔭᖅᑐᓂᒃ.  

 

ᑖᔅᓱᒧᖓ ᐃᓕᓐᓂᐊᕈᑎᒃᓴᖅ ᐊᕐᕌᒍ 

ᐅᓄᓗᐊᓐᖏᑦᑐᑦ ᐊᓂᒍᖅᑐᑦ ᓴᖅᑭᑕᐅᓚᐅᖅᑐᑦ 

ᐃᓄᓕᕆᔨᒃᑯᓐᓂᒃ ᐸᓖᓯᒃᑯᓐᓂᓪᓗ ᐃᖅᑲᓇᐃᔮᑦ 

ᔭᒐᑕᐅᓚᐅᕐᒪᑕ. ᐸᓖᓯᒃᑯᓐᓂ 

ᐃᖅᑲᓇᐃᔭᖅᑎᐅᓚᐅᖅᓯᒪᒐᓗᐊᖅᑐᖓ ᑖᔅᓱᒥᖓ 

ᐱᓕᕆᐊᒃᓴᖅ ᑲᔪᓯᔪᓐᓃᓚᐅᕐᒪᑦ. ᐃᓄᓕᕆᔨᒃᑯᓐᓂ 

ᐱᓕᕆᕕᖓᓐᓂ ᐃᖅᑲᓇᐃᔭᖅᑎᒃᑲᓗ ᕿᒥᕐᕈᓇᒃᑐᒍᑦ 

ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᕐᒪᖔᑕ 

ᐃᓕᓴᐃᔨᐅᖃᑦᑕᕈᓐᓇᕐᓂᐊᖅᑐᓂᒃ 

ᐊᒡᒍᑦᑐᖅᓯᒪᓂᕐᒥᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ, 

ᓄᓇᓕᓕᒫᓂᓘᖁᓐᓇᖅᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ)  

ᖁᔭᓐᓇᒦᑦᑕᐅᖅ ᑐᓴᒐᒃᓴᒥᒃ ᖃᐃᑦᑎᒐᕕᑦ. 

ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑖᒃᑯᓄᖓ 

ᖃᖓᒃᑯᑦ ᐱᓕᕆᔭᐅᓂᐊᕐᒪᖔᑕ ᑖᓐᓇ 

ᐋᖅᑭᒃᑕᐅᓇᓱᒃ, ᖃᖓᒃᑯᑦ ᐃᖅᑲᓇᐃᖅᑕᐅᓂᐊᖅᐸ 

ᐋᖅᑭᒋᐊᕈᑎᓯ ᑖᔅᓱᒧᖓ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᑲᐅᖅᑐᕐᓂᐊᕐᒪᑦ ᑐᖏᓕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᐅᔪᖅ ᕿᒥᕐᕈᓇᒃᑐᒍᑦ ᐱᓕᒻᒪᒃᓴᐃᔾᔪᑏᑦ, ᐃᓛᒃ 

ᐃᓕᓐᓂᐊᖅᑎᑦᑎᓂᕐᒥᒃ ᐃᓕᓴᐃᔨᒃᓴᐅᓂᐊᖅᑐᓂᒃ. 

ᑖᒃᑯᐊ ᐱᓕᕆᐊᒃᓴᐃᑦ ᕿᒥᕐᕈᓇᒃᑕᕗᑦ ᑭᓇᒃᑯᑦ 

ᑕᒪᑐᒥᖓ ᐱᓕᕆᒃᐸᑕ ᐊᑲᐅᓂᖅᐹᖑᖕᒪᖔᑦ, 

ᑮᓇᐅᔭᖁᑎᖃᕐᒪᖔᑦᑕᓗ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᐸᕐᓇᐅᑎᓕᐅᕈᓐᓇᖅᓯᓂᐊᕋᑦᑕ 

ᓇᓗᓇᐃᖅᓯᒪᐅᑦᑎᐊᖅᑐᓂᒃ ᖃᖓᒃᑯᑦ 

ᐃᖅᑲᓇᐃᖅᑕᐅᔭᕆᐊᖃᕐᒪᖔᑕ 

ᓇᓗᓇᐃᖅᓯᓯᒪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᔫᓂ 8, 2018 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓂᓪᓕᐅᑎᒃᓴᑐᐃᓐᓇᖅ. ᐃᒻᒪᖄ ᑖᓐᓇ 

ᑭᐅᔭᐅᔭᕆᐊᓕᒃ ᐃᕐᖐᓐᓇᖅ 

ᑮᓇᐅᔭᖃᖅᑎᑕᐅᓗᓂᓗ. ᖁᔭᒋᑦᑎᐊᕋᔭᖅᐸᕋ 

ᐱᓕᕆᕕᒃ ᖃᐅᔨᒃᑲᐃᑉᐸᑦ ᐅᕙᑦᑎᓐᓂᒃ ᑕᐃᒪᓐᓇ 

ᐊᒡᕕᐊᖅᑐᖃᖅᐸᑦ ᑕᒪᑐᒧᖓ ᐱᒋᐊᕈᑎᒃᓴᒥᒃ. 

ᑐᓴᕈᒥᓇᐅᒍᓗᐊᖅ ᑭᓱᒥᒃ ᐊᒡᕕᐊᕈᑎᖃᕐᓂᖅᐸᑕ.  

ᑮᓇᐅᔭᖃᕐᓂᐊᖅᐸᑕ ᑕᐃᒪᑦᑕᐅᖅ ᕿᑐᕐᖓᑦᑎᓐᓂᒃ 

ᓴᐳᒻᒥᒃᖠᔾᔪᑎᐅᔭᕆᐊᓖᑦ. ᑕᕝᕙ ᐃᒃᓯᕙᐅᑖᖅ 

ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᖅ. ᑭᖑᓪᓕᐅᓕᕐᒥᔪᖅ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ 

ᐃᓄᓕᕆᔨᒃᑯᓐᓄᑦ ᑐᕌᖓᔪᖅ. ᑕᒪᓐᓇ 

ᐊᒃᓱᕉᕐᓇᖅᑐᐊᓘᖕᒪᑦ ᐃᓱᒪᒃᑯᓪᓗ ᐊᒃᓱᕉᕐᓇᖅᖢᓂ 

ᐃᓄᓕᕆᔨᐅᓪᓗᓂ. ᖃᔅᓯᐅᕙᑦ ᐃᓄᓕᕆᔩᑦ 

ᐃᖅᑲᓇᐃᔭᖅᑏᑦ ᐃᓄᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑐᑦ? ᖃᔅᓰᓪᓗ ᐃᓐᓄᒃᑕᐅᓯᒪᕙᑦ 

ᖃᔅᓰᓪᓗ ᐃᖅᑲᓇᐃᔮᒃᓴᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 15-ᖑᔪᑦ ᐃᓐᓄᒃᑕᐅᓯᒪᔪᑦ ᑖᒃᑯᐊ 

ᐃᖅᑲᓇᐃᔭᖅᑐᑦ. ᒪᒥᐊᓇᖅ, 50-ᖑᔪᑦ. 

ᐅᖃᓕᒫᑦᑎᐊᕋᑖᓐᖏᓐᓇᒃᑯ. 50 ᐃᓄᓕᕆᔩᑦ, 11-

ᐅᔪᑦ ᑖᒃᑯᓇᓐᖓᑦ ᐃᓐᓄᒃᑕᐅᓯᒪᓪᓗᑎᒃ 

ᐃᖅᑲᓇᐃᔭᓚᐅᐱᓪᓚᒃᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ 

ᐅᓄᖅᑐᐊᓘᖕᒪᑕ. ᑭᖑᓂᑦᑎᓐᓂ ᐃᖅᑲᓇᐃᔭᖅᑏᑦ 

ᐊᓯᔾᔨᑲᑕᒃᑐᐊᓘᕙᓚᐅᖅᐸᑦ ᐃᓄᓕᕆᔩᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨ ᑕᒻᒪᓐᖏᑦᑐᖅ, ᐄ, 

ᐊᓯᔾᔨᑲᑕᒃᑐᐊᓘᖃᑦᑕᖅᑐᑦ ᐃᖅᑲᓇᐃᔭᖅᑏᑦ 

ᐊᒃᓱᕉᕐᓇᖅᑐᐊᓗᖕᒥᒃ ᐃᓄᓕᕆᔨᐅᓪᓗᓂ 

ᐃᖅᑲᓇᐃᔭᖅᖢᓂ 

ᐃᖅᑲᓇᐃᔭᖅᑎᑖᕋᓱᐃᓐᓇᖃᑦᑕᖅᑐᑦ, ᐊᑕᐅᑦᑎᒃᑯᓪᓗ 

ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑕ ᐃᓄᓕᕆᔩᑦ 

ᔭᒐᐃᕙᓪᓕᐊᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖃᑦᑕᖅᑕᖓ ᐊᒃᓱᐊᓗᒃ ᐱᒻᒪᕆᐅᖕᒪᑦ. 

ᓴᐳᒻᒥᒃᖠᕋᓱᒃᖢᑎᒃ ᓱᕈᓯᕐᓂᒃ ᐊᒃᓱᐊᓗᒃ ᑕᒪᓐᓇ 

ᐱᒻᒪᕆᐅᖕᒪᑦ, ᐃᓐᓄᒃᑕᐅᔭᕌᖓᑕ ᓄᑖᑦ 

ᐃᖅᑲᓇᐃᔮᒃᓴᐃᑦ ᐱᒻᒪᕆᐅᒻᒥᖕᒪᑦ 

ᐃᓐᓄᒃᑕᐅᕙᓪᓕᐊᓂᖏᑦ. ᐱᓕᕆᕕᓯ 

ᐃᑲᔪᖅᑐᐃᔾᔪᑎᒃᓴᒃᑲᓐᓂᕐᓂᒃ ᑐᓂᓯᖃᑦᑕᓐᖏᓛᑦ 

ᓲᕐᓗ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᐃᓐᓇᖁᓪᓗᒋᑦ? 

ᐋᓐᓂᐊᓯᐅᑎᑎᑐᑦ ᑲᔪᖏᖅᓴᐅᑎᖃᖅᐱᓰ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓇᓕᕌᕈᑦ ᕿᒥᕐᕈᓇᒃᑕᕗᑦ 

ᐃᑲᔪᕆᐊᖃᓚᐅᕋᑦᑕ ᐃᓚᒌᒃᑐᓄᑦ ᐃᖅᑲᓇᐃᔭᖅᑎ 

ᐃᓄᓕᕆᔨᒧᑦ ᐃᑭᖃᑦᑕᕐᓂᐊᕐᒪᑦ 

ᓄᓇᓕᓕᒫᓃᓐᖏᑦᑑᒐᓗᐊᖅ 

ᐃᖅᑲᓇᐃᔭᖅᑎᑖᕆᓇᓱᓕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᐅᓄᖅᑐᐃᖅᓱᖅᖢᓂ 

ᐅᖃᐅᑕᐅᖃᑦᑕᖅᓯᒪᖕᒪᑦ ᒪᓕᒐᓕᐅᕐᕕᒻᒥ  

ᖁᓄᔪᕐᓂᐊᖅᑐᓕᕆᓂᖅ 

ᓄᓇᕗᒥ ᐊᒃᓱᐊᓗᒃ ᐱᔭᕐᓂᓐᖏᒻᒪᑦ. ᐃᓄᓕᕆᔩᑦ 

ᖃᐅᔨᒪᔭᖃᕐᒪᖔᑕ ᓄᓇᓕᖏᓐᓂ ᓄᓇᕗᓪᓘᓐᓃᑦ 

ᐃᓗᐊᓂ ᑎᑎᕋᖃᓯᐅᔾᔭᐅᓯᒪᔪᓂ ᐊᑎᖏᓐᓂᒃ 

ᖁᓄᔪᕐᓂᐊᕐᓂᑯᐃᑦ ᐊᑎᓕᐅᕐᕕᖓᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓪᓚᕆᓐᖏᑦᑐᖓ ᑖᒃᑯᓂᖓ 

ᑕᑯᑎᑕᐅᔪᓐᓇᕐᒪᖔᑕ ᖁᓄᔪᕐᓂᐊᕐᓂᑯᐃᑦ 

ᐊᑎᓕᐅᖅᑕᐅᓯᒪᕝᕕᖓᓂᒃ ᑭᓇᒃᑰᒻᒪᖔᑕ 

ᑲᓐᖑᓇᖅᑐᒃᑯᓪᓗ ᑲᒪᒋᔭᐅᓲᖑᒻᒪᖔᑕ. 

ᑭᐅᔪᓐᓇᓐᖏᑲᐃᓐᓇᕋᒃᑯ ᒫᓐᓇ ᐃᓄᓕᕆᔨᒃᑯᑦ 

ᑖᔅᓱᒥᖓ ᑕᑯᑎᑕᐅᔪᓐᓇᕐᒪᖔᑕ ᑎᑎᖅᑲᖁᑕᐅᔪᒥᒃ 

ᐊᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ. ᒪᑐᐃᖓᔪᒥᒃ ᐅᖃᖃᑎᖃᑦᑕᖅᐸᑦ 

ᐃᓄᓕᕆᔨᒃᑯᑦ ᐃᓕᓐᓂᐊᕐᕕᖕᓂ ᐃᓕᓴᐃᔨᐅᔪᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙ”ᐅᑖᖅ. ᐄ ᐃᖅᑲᓇᐃᔭᖃᑎᖃᖃᑦᑕᖅᑐᒍᑦ 

ᐃᓕᓴᐃᔨᓂᒃ ᐊᒻᒪ ᐃᓅᓯᓕᕆᔨᓂᒃ, ᐸᓖᓯᒃᑯᓂᓪᓗ 

ᐊᒻᒪ ᓄᓇᖃᖅᑐᓂᒃ ᐃᓱᒫᓘᑎᖃᖅᑐᕕᓂᐅᔭᕌᖓᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᐅᔾᔭᐅᓯᒪᔪᑦ ᒪᓕᒃᖢᒋᑦ ᒪᑉᐱᒐᖓ 163-ᒥ 

ᑭᖑᓪᓕᖅᐹᒥ. ᐱᓕᕆᕕᓯ ᐅᖃᐅᓯᖃᖅᓯᒪᖕᒪᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ ᐃᓄᓕᕆᔨᓂᒃ.  

ᒪᓕᒐᖏᓐᓂᑦ ᖃᓄᐃᓕᐅᕆᐊᖃᕐᒪᖔᑕ ᓱᕈᓰᑦ 

ᖁᓄᔪᕐᓂᐊᖅᑕᐅᓯᒪᑎᓪᓗᒋᑦ ᒪᓕᒐᖏᓐᓂᒃ. ᑖᓐᓇ 

ᐃᓕᓐᓂᐊᕈᑎᐅᔪᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓄᑦ ᑐᓂᔭᐅᓯᒪᓂᑰᒋᕚ? 

ᐊᑐᖅᑕᐅᓯᒪᓂᑰᒋᕚ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙ”ᐅᑖᖅ. ᒪᓕᒃᓯᒪᒐᔭᖅᑐᑦ ᐃᖅᑲᓇᐃᔭᖅᑏᑦ 

ᐊᓯᔾᔨᑲᑕᓗᐊᓐᖏᑉᐸᑕ. ᑐᖏᓕᕋ 

ᐅᓂᒃᑳᖅᑎᓐᓂᐊᖅᐸᕋ. ᑕᒪᑐᒪᑉ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᓇᐃᒍ. 

 

ᓇᐃᒍ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓘᓐᓈᓗᖏᓐᓂᑦ ᐅᖃᐅᓯᖃᕈᓐᓇᓐᖏᑦᑐᖓ 

ᐃᓘᓐᓇᑲᓴᖏᓐᓄᑦ, ᐄ. ᐱᔾᔪᑎᒋᓪᓗᒋᑦ ᐃᓄᓕᕆᔩᑦ 

ᐃᓕᓐᓂᐊᕐᕖᓪᓗ ᐃᖅᑲᓇᐃᔭᖃᑎᒌᖕᓂᖏᓐᓄᑦ. 

ᓱᕈᓰᑦ ᐊᑦᑕᕐᓈᕿᔪᑦ ᐱᔾᔪᑎᒋᓪᓗᒍ ᑕᐃᒪᐃᑦᑐᓂᒃ 

ᑐᓴᒐᒃᓴᓂᒃ ᐊᒥᖅᑳᖃᑦᑕᖅᑐᑦ. ᑭᓯᐊᓂᓕ 

ᐃᖅᑲᓇᐃᔭᖅᑏᑦ ᐊᓯᔾᔨᕐᔪᐊᑲᑕᖃᑦᑕᕐᒪᑕ 

ᐃᓄᓕᕆᔩᑦ ᓄᓇᓕᖕᓂ. 

ᑕᐃᒪᓐᓇᐃᓪᓚᕆᒍᓐᓇᖅᐸᓪᓚᐃᓐᖏᑦᑐᖅ 

ᑕᐃᒪᐃᓐᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ, 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᖁᓇᐅᑎᖃᕈᒪᓪᓗᖓ ᐃᓱᒫᓘᑎᒋᔭᖕᓂᒃ ᒥᔅᑕ 

ᒪᐃᓐ ᐃᓱᒫᓘᑎᒋᖅᑲᐅᔭᖓᓄᑦ ᐃᓄᐃᑦ 

ᐃᓕᖅᑯᓯᖓᑎᒍᑦ ᑎᒍᐊᖃᑦᑕᕐᓂᕐᒧᑦ ᐱᔾᔪᑕᐅᔪᒧᑦ.  

ᒥᓂᔅᑕᖃᐃ ᐊᖏᕈᓐᓇᖅᐸ ᕿᒥᕐᕈᓇᒍᓐᓇᕐᒪᖔᖅ 

ᐃᓘᓐᓇᖏᓐᓂᒃ ᐃᓄᐃᑦ ᐃᓕᖅᑯᓯᖏᑎᒍᑦ 

ᑎᒍᐊᖃᑦᑕᖅᓯᒪᔪᑦ ᐊᔾᔨᒌᓐᖏᓐᓂᖏᑕ 

ᖃᐅᔨᒋᐊᕐᓗᒋᑦ ᐊᑎᓕᐅᖃᑕᐅᓯᒪᖃᑕᐅᔪᓂᒃ 

ᑎᒍᐊᖅᑐᖃᕐᓂᕐᒪᖔᖅ ᖁᓄᔪᕐᓂᐊᖅᓯᖃᑦᑕᖅᑐᑦ 

ᐊᑎᖁᑎᖏᓐᓂᒃ ᐃᓄᐃᑦ ᐃᓕᖅᑯᓯᖑᓄᑦ 

ᑎᒍᐊᕋᓱᒃᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙ”ᐅᑖᖅ. ᐃᒃᓯᕙᐅᑖᖅ, ᒫᓐᓇ 

ᕿᒥᕐᕈᓇᓐᖏᑕᕗᑦ ᒫᓐᓇ, ᑭᓯᐊᓂᓕ ᐃᒪᓐᓇ 

ᕿᒥᕐᕈᓇᒃᑐᒍᑦ. ᐅᓄᕐᓂᕆᔭᖏᑦ ᓱᕈᓰᑦ 

ᐃᓄᓕᕆᔨᒃᑯᓐᓂᑦ ᑎᒍᐊᖅᑕᐅᓂᑯᐃᑦ ᐃᓄᐃᑦ 

ᐃᓕᖅᑯᓯᖓ ᐊᑐᖅᖢᒍ ᐃᓄᓕᕆᔨᒃᑯᓐᓄᑦ 

ᐅᑎᖅᑎᑕᐅᖃᑦᑕᖅᑐᑦ ᒪᓕᒃᖢᒋᑦ ᑖᒃᑯᐊ. ᑕᐃᒪ 

ᑖᓐᓇ ᕿᒥᕐᕈᓇᒃᑕᐅᓕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᕙᓃᓕᖅᑐᒍᑦ ᐃᓄᓕᕆᔨᒃᑯᓐᓂ, ᓱᕈᓰᑦ ᐃᓛᒃ 

ᐃᓚᒌᑦ ᐱᔨᔅᓯᖅᑕᐅᓂᖏᑦ $63,947,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. D-6-ᒨᕐᓗᓯ. 

ᐃᓄᓕᕆᔨᒃᑯᑦ. ᓂᖃᐃᓱᓐᓂᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥᒃ ᐊᐱᖅᑯᑎᒋᓂᐊᖅᑕᕋ 

ᐊᑦᑐᐊᓂᖃᖅᑐᖅ ᐅᖃᐅᓯᕆᖅᑲᐅᔭᖓᓄᑦ ᒪᑉᐱᒐᖅ 

4-ᒥ. ᖁᓛᓂ ᑕᕝᕙᓂ ᐅᖃᐅᓯᖃᕐᒪᑕ ᑐᓪᓕᐊᓂ 

ᓂᖃᐃᓱᖃᑦᑕᕐᓂᖅ ᐃᑲᔪᕈᑎᖏᑦ 

ᓇᓗᓇᐃᖅᑕᐅᑦᑎᐊᒃᑲᓐᓂᕐᓂᖏᑦ 

ᐱᔭᕐᓂᕐᓂᖅᓴᐅᓗᑎᒃ ᐅᓄᖅᓯᒋᐊᓪᓗᑎᑦ 

ᐃᑲᔪᖅᑐᐃᔾᔪᑎᐅᑦ  ᐊᐃᑉᐸᖃᓐᖏᑦᑐᓄᑦ 

ᐃᑲᔪᖅᑐᖅᑕᐅᕙᓐᖏᑦᑐᓄᑦ. ᑖᓐᓇ ᖃᓄᖅ 

ᑐᑭᖃᕐᒪᖔᑦ ᓇᓗᓇᐃᕈᓐᓇᖅᐱᐅᒃ? ᓄᓇᕗᓕᒫᒥ 

ᑖᔅᓱᒥᖓ ᐃᓱᒫᓘᑎᖃᕋᑦᑕ ᐃᓚᐃᓐᓇᖏᓐᓂᓘᓐᓃᑦ 

ᓄᓇᓕᖕᓂ? ᑮᓇᐅᔭᓄᑦ ᐃᓱᒫᓘᑕᐅᕙ ᐅᕝᕙᓘᓐᓃᑦ 

ᐊᓯᐊᒍᑦ, ᓇᓗᓇᐃᒃᑲᓐᓂᕈᓐᓇᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ  

ᑐᑭᓯᒃᑲᓐᓂᕈᒪᖕᒪᑦ. 

ᓂᖃᐃᓲᑎᓕᕆᓂᖅ ᐱᔾᔪᑎᒋᓪᓗᒍ, ᓂᖃᐃᓲᑎᒃᑯᑦ 

ᑭᓯᐊᓂ ᑮᓇᐅᔭᓕᐅᖅᑐᖅ. ᕿᑐᕐᖓᖃᕈᕕᑦ 

ᑮᓇᐅᔭᖅᑖᒃᑲᓐᓂᕋᔭᖅᑐᑎᑦ. 

ᑮᓇᐅᔭᖅᑖᒃᑲᓐᓂᖃᑦᑕᖅᑐᑦ ᕿᑐᕐᖓᖃᕈᕕ 

ᐊᑕᐅᓯᕐᒥᒃ, ᒪᕐᕉᖕᓂᒃ, ᐱᖓᓱᓂᒡᓘᓐᓃᑦ, ᑭᓯᐊᓂ 

ᐃᓄᑐᐊᖑᒍᕕᑦ ᑖᔅᓱᒥᖓᑐᐊᑦᑎᐊᖅ ᐱᓇᔭᖅᑐᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. ᓄᓇᕗᓕᒫᒥ 

ᐊᑐᖅᑐᒃᓴᐅᔪᖅ. ᑖᒃᑯᐊ ᖃᔅᓯᓂᒃ ᐱᖃᑦᑕᕐᒪᖔᖏᑦ 

ᐱᔾᔪᑎᒋᓪᓗᒍ, ᖃᓄᖅ 

ᐱᔭᕐᓇᖅᓯᑎᒃᑲᓐᓂᕐᓂᐊᖅᐱᒋᑦ ᑕᐃᒃᑯᐊ 

ᑮᓇᐅᔭᖅᑖᕆᔭᐅᖃᑦᑕᖅᑐᑦ ᓈᓴᖅᑕᐅᔾᔪᓯᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᒃᑐᕋᓱᕈᓘᔭᕐᓂᐊᖅᐳᖓ.  

 

ᑕᖅᑭᑕᒫᑦ ᐃᒪᓐᓇ ᐅᓄᖅᑎᒋᔪᓂᒃ ᐱᖃᑦᑕᖦᖤᖅᐳᖅ 

ᐃᓄᒃ ᐊᑕᐅᓯᖅ, ᖄᒃᑲᓐᓂᐊᒍᑦ 

ᑮᓇᐅᔭᖅᑖᒃᑲᓐᓂᖃᑦᑕᖅᖢᑎᒃ ᐊᐃᑉᐸᖃᕈᑎᒃ. 

ᕿᑐᕐᖓᖃᕈᓂ ᐊᑕᐅᓯᕐᒥᒃ, ᒪᕐᕉᖕᓂᒃ, 

ᐱᖓᓱᓂᓪᓘᓐᓃᑦ ᑖᒃᑯᐊ ᐊᑭᑦᑐᖅᐸᓪᓕᐊᓪᓗᑎᒃ 

ᐊᑐᓂ ᐃᓱᒪᒋᔭᐅᓪᓗᑎᒃ. ᑕᐃᒪᓐᓇ ᐊᑐᖃᑦᑕᖅᑐᒍᑦ 

ᖃᔅᓯᓂᒃ ᑮᓇᐅᔭᖅᑖᕐᓂᐊᕐᒪᖔᑦ.  

ᓂᕿᑖᕈᑏᑦ ᐊᓐᓄᕌᖅᑖᕈᑎᓪᓗ ᑕᖅᑭᑦ ᐱᖓᓱᑦ 

ᐊᓂᒍᕌᖓᑕ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ 

ᓈᓴᐅᑎᖏᑦ ᐋᖅᑭᒃᑕᐅᖃᑦᑕᖅᖢᑎᒃ ᑖᒃᑯᐊ 

ᐃᓱᒪᒋᔭᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐊᑕᐅᓯᕐᒧᑦ, ᐃᓛᒃ ᑕᖅᑭᑕᒫᑦ 

ᐱᔭᐅᖃᑦᑕᖅᑐᑦ ᓄᓇᕗᓕᒫᒥ ᐊᑐᖅᑕᐅᖃᑦᑕᖅᐹ 

ᐅᕝᕙᓘᓐᓃᑦ ᓄᓇᓕᑦᑎᒍᑦ? ᐊᔾᔨᒌᖃᑦᑕᓐᖏᒻᒪᑕ 

ᓂᖀᑦ ᐊᓐᓄᕌᓪᓗ, ᒪᓕᒃᓯᒪᔪᒃᓴᐅᕗᑦ ᓄᓇᓖᑦ 

ᑮᓇᐅᔭᖅᑐᕈᑎᖏᑦᑕ ᐊᑭᑐᓂᖏᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.      

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᓇᓖᑦ ᐊᑐᓂ, ᐱᒋᐊᕐᓗᖓᐃ, 

ᐅᖃᐅᓯᖃᖅᑲᐅᒐᒪ ᑕᐃᒃᑯᐊ ᖃᔅᓯᑖᓚᑐᖃᑦᑕᕐᒪᖔᑦ 

ᑎᓴᒪᐅᓗᑎᒃ ᓂᕿᑖᕆᖃᑦᑕᖅᑕᖏᑕ ᐊᑭᖏᑦ 

ᑕᖅᑭᓕᒫᖅ. ᑖᒃᑯᐊᖑᓚᐅᖅᑎᓪᓗᒋᑦ ᓄᓇᓕᖕᓄᑦ 

ᑕᐃᒪᓐᓇ ᐋᖅᑭᒃᑕᐅᓯᒪᖦᖤᖅᐳᖅ ᐊᒻᒪ 

ᑎᓴᒪᐃᓕᖓᓕᖅᑎᑕᐅᓪᓗᑎᒃ, ᑎᓴᒪᐃᓕᖓᓪᓗᑎᒃ 

ᐊᑭᖏᑦ, ᐊᒡᒍᖅᑐᖅᓯᒪᓂᖓᓗ ᓄᓇᕗᑦ 

ᖃᔅᓯᑖᓚᐅᒐᔭᕐᒪᖔᑦ ᑕᖅᑭᑕᒫᖅ ᐱᖃᑦᑕᖅᑕᖓ 

ᐃᓕᓯᒪᓐᖏᑎᓪᓗᒍ. ᑕᐃᒪᓐᓇ 

ᐅᓂᒃᑲᐅᓯᕆᔪᓐᓇᖅᑕᕋ ᐊᒻᒪᓗ ᐊᔾᔨᖏᓐᓂᒃ 

ᐱᑎᑦᑎᔪᓐᓇᖅᑐᖓ ᖃᓄᖅ ᑖᒃᑯᐊ ᓈᓴᐅᑏᑦ 

ᐋᖅᑭᒃᓱᖅᑕᐅᖃᑦᑕᕐᒪᖔᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ 

ᑕᑯᔭᐅᔪᒪᓂᐊᖅᑐᒃᓴᐅᕗᑦ.  

 

ᐊᐱᖅᑯᑎᒋᒃᑲᓐᓂᕈᒪᔭᕋ ᐊᓯᐊᓅᓚᐅᓐᖏᓐᓂᓐᓂ 

ᑖᒃᑯᐊ ᐃᓘᓐᓇᖏᑦ ᐊᓯᔾᔨᖅᓯᓂᐊᕐᓃᑦ 

ᐊᑐᓕᖅᑎᑕᐅᕙᓪᓕᐊᓂᖏᓪᓗ ᖃᖓᑕᐃᒪ 

ᐊᑐᓯᒋᐊᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᑐᕈᒫᕐᓂᐊᖅᑐᑦ ᐅᓪᓗᒥ 

ᐊᖏᖅᑕᐅᑉᐸᑕ ᐊᑐᓕᖅᑎᑕᐅᔪᓐᓇᖅᑐᑦ ᐊᐅᔭᖅ. 

ᐊᒻᒪ ᐅᖃᖅᑲᐅᒐᒪ ᔪᓚᐃᒥ ᑕᑯᓐᓇᖅᑐᒍᑦ 

ᐃᓕᓐᓂᐊᖅᑎᑦᑎᔭᕆᐊᖃᕋᑦᑕ ᓯᕗᕐᖓᓂ  

ᐊᓯᐅᔭᖓᒍᑦ ᐊᐅᓚᑕᐅᖃᑦᑕᕐᓂᐊᕐᒪᑕ. ᐊᐅᔭᖅ 

ᐊᑐᓕᖅᑎᑕᐅᓇᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓅᕐᓗᖓ, ᑕᐃᒃᑯᐊ ᓄᓇᑦᑎᓐᓂ 

ᐊᑐᖃᑦᑕᖅᓯᒪᔭᕗᑦ ᐊᒻᒪᓗ ᐊᓯᖏᓐᓂᒃ 

ᑕᐃᒪᐃᑦᑐᒃᓴᐅᒋᕗᖅ ᓲᕐᓗ ᒪᒃᑯᒃᑐᖅ 

ᐊᐃᑉᐸᖃᖏᑦᑐᑦ ᐃᓕᓐᓂᐊᕆᐊᓯᓐᓈᖅᖢᑎᒡᓗ 

ᓂᖃᐃᓲᑎᑖᖃᑦᑕᕐᒪᑕ ᐊᒻᒪᓗ ᐃᓛᓐᓂᒃᑯᑦ 

ᐃᓕᓐᓂᐊᕐᕕᖕᒧᑦ ᐅᐸᖃᑦᑕᖏᒃᑲᓗᐊᖅᖢᑎᒃ 

ᓂᖃᐃᓲᑎᑖᖃᑦᑕᖅᑐᑦ ᐊᒻᒪᓗ ᐃᕐᖐᓇᖅᑕᐅᒃᑯᑦ 

ᑎᑎᕋᕐᕕᐅᖅᑲᐅᒻᒥᒐᒪ ᑕᐃᓐᓇ ᐋᒃᑳᖅᑕᐅᓂᕐᒪᑕ 

80%-ᒥᒎᖅ ᐃᓕᓐᓂᐊᕐᕕᖕᒧᑦ ᐅᐸᖃᑦᑕᖏᒻᒪᑦ. 

ᑖᓐᓇᖃᐃ ᐊᑐᐊᒐᖅ ᐅᓂᒃᑲᐅᓯᕆᑲᐃᓐᓇᕈᒃ 

ᑕᖅᑲᒃᑯᐊ ᑐᑭᓯᓂᐊᕐᒪᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓱᒪᖅᓱᕐᒪᑦ ᐃᓄᒃ, ᑕᐃᓐᓇ 

ᑐᓐᖓᕕᒋᓪᓗᑎᒃᑯᑦ ᐋᖅᑭᒃᑕᐅᓯᒪᔪᑦ ᑐᕌᒐᖃᖅᑐᒍᑦ 

ᓂᖃᐃᓲᑎᑖᖃᑦᑕᕐᓂᕐᒥᒃ 

ᐱᔪᒪᐃᓐᓇᐅᔭᖏᒃᑲᓗᐊᕐᒪᑕ ᐃᓱᒪᓕᐅᑦᑎᐊᕈᑎᒃ 

ᓂᕈᐊᖠᒃᑎᐊᕈᑎᒃ ᐃᓕᓐᓂᐊᕆᐊᑦᑎᐊᖃᑦᑕᕈᑎᒃ, 

ᑕᐃᒪ ᐃᓇᔪᒃᐳᖅ. ᐃᓕᓐᓂᐊᕆᐊᖃᑦᑕᕈᕕᑦ 

ᐃᓕᓲᖑᒐᕕᒃ ᐃᓕᓐᓂᐊᖅᓯᒪᓕᕈᕕᓪᓗ ᐃᖅᑲᓇᐃᔮᑦ 

ᒪᑐᐃᖓᓂᖅᓴᐅᓕᕋᔭᖅᑐᑦ ᐃᓕᓐᓄᑦ. ᐃᓕᓴᖅᑎ 

ᐊᖏᕐᕋᓯᒪᕈᓗᑐᐃᓐᓇᕐᓗᑎᒃ 

ᓂᖃᐃᓲᑎᑖᖅᑎᖃᑦᑕᕈᒪᖏᑕᕗᑦ 

ᐃᓕᓐᓂᐊᕆᐊᖅᐸᑦ ᐱᔪᓐᓇᖅᑎᑕᐅᔪᑦ, ᑕᐃᒫᒃ 

ᐋᖅᑭᒃᓯᒪᔪᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᐅᒪᓗᓯ 

ᑲᑦᑑᒥᔫᒥᖃᑦᑕᕐᓂᐊᖅᐳᓯ ᑐᔮᔨᖃᕋᔅᓯ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑑᑎᖃᕐᓂᐊᕋᒪ ᓱᓕᒡᓚᕆᒃᑐᒥᒃ, ᐃᓕᓴᖅᑐᖅ 

ᑖᓐᓇ 80 ᐳᓴᓐ ᐅᐸᖃᑦᑕᖏᑉᐸᑦ 

ᐋᒃᑳᖅᑕᐅᓇᔭᖅᑐᖅ ᓂᖃᐃᓲᑎᑖᕈᒪᒐᓗᐊᖅᑎᓪᓗᒍ. 

ᐊᔪᐃᓐᓇᕆᕕᒃᑕᖃᖅᑐᒃᓴᐅᖏᑦᑐᖅ ᖃᓄᕐᓕ ᑕᐃᒪ 

ᐃᑲᔫᓯᐊᔾᔮᕈᓐᓃᖅᐸ 60-ᓄ ᐅᓪᓗᓄ 

ᓂᕿᖃᕈᓐᓃᕐᓗᑏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒃᑲ, ᐊᔪᐃᓐᓈᕆᔪᓐᓇᖅᑕᖓ 

ᐱᔾᔪᑎᒃᓴᖃᑦᑎᐊᕈᑎᒃ. ᖃᓄᐃᒻᒪᑦ 

ᐃᓕᓐᓂᐊᕆᐊᕈᓐᓇᓚᐅᓐᖏᒻᒪᖔᑦ 

ᓈᓚᒃᑕᐅᓇᔭᖅᑐᑦ. ᐊᔪᓐᓈᖃᕈᒪᒍᑎᒃ ᐱᔪᓐᓇᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ, ᐊᔪᐃᓐᓈᕆᓂᖅ ᐃᓄᒃ ᐋᒃᑳᖅᑕᐅᒃᐸᑦ 

ᓂᖃᐃᓲᑎᑖᕋᓗᐊᕐᓗᓂ ᑭᓱᑐᐃᓐᓇᕐᒧᑦ 

ᐊᔪᓐᓇᕆᐊᕋᒥ ᖃᓄᖅ ᐊᑯᓂᐊᑎᒋᔪᑦ ᐱᓲᖑᕙᑦ. 

ᓲᕐᓗ ᐸᐃᒃᐹᓕᕆᓚᐅᕐᓗᓂ ᑖᓐᓇ ᓂᖃᐃᓱᖅᑎ 

ᐊᔪᐃᓐᓈᕆᔨᓄᑦ ᑐᓐᓂᖅᑯᑕᐅᖦᖤᖅᐳᖅ ᐊᒻᒪᓗ 

ᑮᓇᔭᐅᖅᑖᓕᕐᓗᓂ ᑭᖑᕐᖓᓄᑦ, ᖃᓄᖅ 

ᐊᑯᓂᐊᑎᒋᖃᑦᑕᖅᐸ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ,  

ᐃᒃᓯᕙᐅᑖᖅ. ᐅᑯᐊ ᓇᓕᐊᑐᐃᓐᓇᖅ 

ᑭᐅᑎᓐᓂᐊᕋᒃᑭᑦ. ᐅᐊᑦᑎᐊᕈᐊᐃ.  

 

ᐃᒃᓯᕙᐅᑖᖅ, ᑐᖏᓕᕋ ᑭᐅᑎᓐᓂᐊᕋᒃᑯᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᕚᑎ. 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔪᐃᓐᓈᖃᕐᓂᐊᕈᑎᒃ ᑖᓐᓇ ᖃᐅᔨᒃᑲᖅᑕᐅᑐᐊᕈᓂ 

ᐃᑲᔫᓯᐊᔾᔮᓐᖏᑦᑐᖅ ᑖᓐᓇ ᐅᖃᐅᔾᔭᐅᓂᐊᖅᑐᖅ 

ᓈᓚᓐᓂᕆᓂᐊᖅᑕᐃᑦ ᐋᖅᑭᒃᑕᐅᓯᒪᓂᐊᖅᑐᑦ. 

ᑕᖅᑭᑕᒫᑦ ᑕᐃᒪᐃᓕᐅᖃᑦᑕᕐᒪ ᑕᐃᒃᑯᐊ. ᑕᐃᓐᓇ 

ᐊᔪᐃᓐᓈᖅᑐᖅ ᑲᑎᒪᔾᔪᑎᒃᓴᒃᑎᓐᓄᑦ 

ᐃᓕᖃᓯᐅᔾᔭᐅᓯᒪᓕᕇᕋᔭᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒪᒧᑦ ᐱᕙᓪᓕᐊᔾᔪᓯᐊ ᑖᓐᓇ, 

ᑖᓐᓇ ᐃᓄᒃ ᐋᒃᑳᖅᑕᐅᑉᐸᑦ 

ᐃᑲᔫᓯᐊᖅᑖᕈᒪᖓᓗᐊᖅᑎᓪᓗᒍ ᐅᓪᓗᖅ 

ᓇᓕᐊᑐᐃᓐᓇᕐᓂ, ᐊᔪᐃᓐᓈᕆᖕᒪᒍ 30-ᓄᑦ 

ᐅᓪᓗᓄᑦ ᑲᒪᒋᔭᐅᒐᓐᓂᐊᖅᑑ? ᑕᐃᒪ ᑖᓐᓇ 60 

ᐅᓪᓗᓄ ᓂᖃᐃᓲᑎᑖᔾᔮᕈᓐᓃᖅᐳᑦ. ᑕᒪᓐᓇᖃᐃ 

ᓱᒃᑲᓂᖅᓴᒃᑯᑦ ᐊᐅᓚᑕᐅᒍᓐᓇᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕚᑎ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕚᑎ. 

 

ᕚᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐋᖅᑭᒃᑕᐅᓯᒪᖃᑦᑕᕐᒪᑕ ᐅᓪᓗᐃᑦ ᓯᕗᓪᓕᕐᒧᑦ 

ᑐᒡᓕᐊᓄᓪᓗ ᐊᔪᐃᓐᓈᕈᑕᐅᔪᓄᑦ. ᐃᑲᔪᖅᑕᐅᔪᖅ 

ᐋᒃᑳᖅᑕᐅᔪᖅᑕᖃᖅᐸᑦ ᒪᑯᐊ ᐃᒡᓗᓄᑦ ᐊᑭᓕᐅᑏᑦ 

ᐊᓯᖏᓐᓄᒡᓗ ᐃᑲᔫᑏᑦ ᑕᐃᑲ ᐊᑐᐃᓐᓇᐅᕗᑦ ᐃᓛᒃ 

ᐱᓇᔭᖅᑕᖐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ 

ᕚᑎ ᐅᖃᖅᑲᐅᖕᒪᑦ ᓂᕿᑖᒍᓐᓇᓐᖏᑦᑑᒐᓗᐊᑦ 

ᑭᓯᐊᓂ ᐃᒡᓗᖓᓄᑦ ᐊᑐᖅᑐᐊᕈᑏᑦ ᐊᓯᖏᓪᓗ 

ᐊᑭᓕᖅᑕᐅᖃᑦᑕᖅᑐᑦ. ᑖᓐᓇ ᐱᕐᔪᐊᖑᓂᖅᐹᖅ 

ᓂᕿᑖᒋᐊᖃᕐᒪᑕ. ᐃᒡᓗᒧᑦ ᐊᑭᓕᐅᑏᑦ 

ᐅᑕᖅᑭᐊᕐᔪᒍᑎᔭᐅᒍᓐᓇᖅᑑᒐᓗᐊᖅ ᑕᖅᑭᑕᒫᕐᓗ 

ᑲᑎᒪᖃᑦᑕᖅᖢᑎᒃ ᑖᒃᑯᐊ ᐊᔪᐃᓐᓈᕆᕕᐅᔪᓐᓇᖅᑐᑦ.  

ᐊᒻᒪᓗ ᑕᐃᒃᑯᐊ ᓂᖃᐅᓲᑎᑖᖃᑦᑕᖅᑐᑦ ᐊᑎᖏᑦ 

ᐃᓕᔭᐅᑉᐸᑕ ᑕᖅᑭᐅᑉ ᓱᑯᑦᑎᐊᓂ 

ᓈᓚᖕᓂᖃᖃᑦᑕᖅᐱᓰ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᓴᖅᑎᑕᐅᓵᖅᑐᖓ ᑕᖅᑭᖅ 

ᐱᒋᐊᓕᓵᕐᓂᖓᓂᒃ ᓈᓚᖕᓂᖃᖃᑦᑕᖅᑐᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᑐᐃᓐᓇᖅ ᐊᔪᐃᓐᓈᖅᑐᖃᖅᐸᑦ 

ᐃᖅᑲᐅᒪᔭᒃᑯᓪᓕ, ᓄᓇᑦᑎᓐᓂ ᑲᒪᒋᔭᐅᔪᑦ 

ᐊᑯᓂᕐᔪᐊᕌᓘᖃᑦᑕᖅᑐᖅ ᑕᖅᑭᓕᒫᖅ ᐅᕝᕙᓘᓐᓃᑦ 

ᐅᖓᑖᓄᑦ ᐃᓱᒪᓕᐅᕈᑕᐅᓇᓱᖃᑦᑕᕐᒪᑕ ᑖᓐᓇ 

ᑮᓇᐅᔭᖅᑖᖅᑎᑕᐅᓂᐊᕐᒪᖔᑦ. ᖃᓄᖅ 

ᖃᓄᖅᑑᕈᑎᒋᔪᓐᓇᖅᐱᐅᒃ ᑖᓐᓇ ᓱᑲᓐᓂᖅᓴᒃᑯᑦ 

ᐃᓱᒪᓕᐅᕈᑕᐅᖃᑦᑕᕐᓂᐊᕐᒪᑕ ᐊᒻᒪᓗ ᑕᐃᓐᓇ ᐃᓄᒃ 

ᐃᑲᔫᓯᐊᖅᑖᖅᓴᕋᐃᓐᓂᖅᓴᐅᔪᓐᓇᕐᓂᐊᕐᒪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᐄ, ᑕᒪᓐᓇ 

ᖃᓄᖅᑑᕈᑎᒋᔪᓐᓇᖅᑕᕗᑦ ᓱᑲᓐᓂᖅᓴᒃᑯᑦ 

ᑲᒪᒋᔭᐅᔪᓐᓇᕐᓂᐊᕐᒪᑦ. ᖃᐅᑐᐊᖅᑎᓪᓗᒍ 

ᑲᑎᒪᔪᓐᓇᓐᖏᓐᓇᑦᑕ. ᐅᖃᕈᓐᓇᖅᑐᖓ ᖃᓄᖅ 

ᓱᑲᓐᓂᖅᓴᒃᑯᑦ ᑲᒪᒋᔭᐅᔪᓐᓇᕐᒪᖔᖅ. 

ᖃᓄᖅᑑᒍᑎᒋᔪᓐᓇᕐᓂᐊᖅᑕᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓇᒦᒃ ᐃᒃᓯᕙᐅᑖᖅ. 

ᓇᒡᓕᒋᒐᒃᑭᓂᒃᑯᐊ ᓂᖃᐃᓲᑎᑖᖃᑦᑕᖅᑐᑦ 40%  

ᓂᖃᐃᓲᑎᑖᖃᑦᑕᕐᒪᑕ. ᐃᓅᔾᔪᑏᑦ 

ᑮᓇᐅᔾᔭᖅᑐᕈᑎᖏᑦ ᖃᒧᑕᐅᔭᐃᑦ ᐊᑭᖏᑦ, 

ᐊᖑᓇᓱᒃᑎᐅᒍᕕᑦ, ᒪᑯᐊᓗ ᓱᓇᒃᑲᑦ ᑕᐃᒪ 

ᖃᓪᓗᓈᓪᓗ ᐃᓄᐃᓪᓗ ᐃᓅᓯᖏᓐᓂᒃ 

ᐊᑯᓐᓂᖓᓃᖦᖤᖅᐳᑦ ᐊᒻᒪᓗ 

ᑮᓇᐅᔭᓕᐊᕌᕐᔪᑯᓗᖏᖕᓂᒃ.  

 

$500 ᓲᕐᓗ ᓂᐅᕕᕐᕕᐊ ᓂᐅᕕᕆᐊᕈᒪ $200 

ᖃᔅᓯᖏᓐᓂᒃ $300-ᓄᑦ ᕿᓚᒥᕈᓗᒃ 

ᓄᖑᓐᓇᔭᖅᑐᖅ ᓂᕿᑖᕈᑎᒋᒍᒃᑭᑦ. ᐃᓱᒪᒃᑯᓪᓕ 

ᖃᒧᑕᐅᔭᖃᐃᓐᓇᐅᔭᕐᓂᐊᖅᑐᑦ 

ᓂᕿᑖᕆᐊᖅᑐᖃᑦᑕᕈᓐᓇᕐᓂᐊᕋᒥᒃ ᐊᒻᒪ 

ᓄᓇᓯᐅᑎᖃᕐᓗᑕᒡᓘᓐᓃᑦ ᑎᓴᒪᓕᖃᕐᓗᑎᒡᓘᓐᓃᑦ 

ᐱᔾᔮᓐᖏᑕᖏᑦ. ᑕᒪᓐᓇ ᐋᓐᓂᕐᓇᖅᑐᖅ. ᑕᒪᓐᓇ 

ᐱᐅᒋᓐᖏᑕᕋ ᐃᓕᓐᓂᐊᕆᐊᓐᖏᑉᐸᑦ 

ᐊᑭᓕᖅᑕᐅᔾᔮᓐᖏᓪᓗᓂ. ᐃᒻᒪᖄ 

ᑎᑎᕋᑦᑎᐊᖅᓯᒪᔪᑯᓘᔪᒃᓴᐅᔪᖅ 

ᐃᓱᒪᓕᐅᕈᑕᐅᑦᑎᐊᖅᓯᒪᓇᓱᒋᔪᖅ ᑭᓯᐊᓂ 

ᐃᓅᓯᓪᓚᕆᖕᒥ ᕿᓗᖅᑭᑖᖅᑐᐃᓐᓈᓘᖕᒪᑕ.  

 

ᐊᒻᒪᓗ ᑕᐃᒪᐃᓕᖅᑲᐅᑎᓪᓗᖓ 

ᓇᓗᓇᐃᖅᓯᔪᓐᓇᖅᐲᑦ ᑭᓱᓂᒃ ᐱᔾᔪᑎᖃᖅᖢᑎᒃ 

ᐊᒻᒪᓗ ᑕᐃᒃᑯᐊ ᐊᑭᑦᑐᕆᐊᖅᑕᐅᓂᐊᕐᓂᖏᑦ 

ᐱᐅᒋᔭᒃᑲ, ᑭᓱᓂᒃ ᐱᔾᔪᑎᖃᖅᖢᑎᒃ ᐅᑯᐊ 

ᐊᑭᓪᓕᒋᐊᖅᑕᐅᖅ ᐊᑭᑦᑐᕆᐊᖅᑕᐅᓂᐊᖅᐹᑦ 

ᓂᖃᐃᓲᑏᑦ ᑕᖅᑭᑕᒫᖅᓯᐅᑎᖏᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᒃᑯᐊ ᐊᑭᑦᑐᕆᐊᖅᑕᐅᓂᐊᕐᓂᖏᑦ 

ᓄᑖᑦ ᐊᑐᓕᕐᓗᒋᑦ ᐋᖅᑭᒃᓱᖅᑕᐅᖃᑦᑕᕐᓂᐊᖅᑐᑦ 

ᓇᐃᓴᐅᑎᖏᑦ ᐊᒻᒪ ᓂᖃᐃᓱᖅᐸᒃᑐᑦ 

ᐅᓄᒃᑲᓐᓂᖅᑐᓂᒃ ᐱᑎᑕᐅᖃᑦᑕᕐᓂᐊᓕᖅᑐᑦ, 

ᐊᑭᑦᑐᕆᐊᕐᓂᐊᕋᑦᑎᒃᑯᑦ ᐅᓄᒃᑲᓐᓂᖅᑐᓂᒡᓕ ᑕᐃᒪ 

ᐱᓇᔭᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᑦᑕᐅᖅ ᒥᓂᔅᑐ ᑭᐅᒻᒪᑦ. ᑐᓴᕋᑖᕋᒪ 

ᐊᓐᓄᕌᖅᑖᕈᑎᒃᓴᓂᒡᒎᖅ, ᑕᐃᒃᑯᐊ 

ᐊᓐᓄᕌᖅᑖᕈᑎᔅᓴᐃᑦ  

ᓂᐅᕕᕝᕕᒻᒦ? ᑕᑯᓐᓈᖅᑐᑕ ᐃᖃᓗᖕᓂ 

ᐊᑭᑦᑐᕋᐅᑎᕖᑦ ᖃᕋᓴᐅᔭᒃᑯᑦ ᐃᓄᐃᑦ 

ᐊᓐᓄᕌᓕᐊᕕᓂᖏᑦ ᑲᒦᓪᓗ $1,500-ᕌᖃᑦᑕᓕᖅᑐᑦ. 

ᓇᓄᕋᔭᐃᑦ $3,000-ᕌᓲᑦ ᖃᕐᓖᒃ. ᑖᒃᑯᐊ 

ᐃᑲᔫᓯᐊᖑᖃᑦᑕᖅᑐᐃᑦ ᐃᓱᒪᒋᑐᐃᓐᓇᕐᓗᒌᑦ 

ᐊᓐᓄᕌᖅᑖᕈᑎᒃᓴᖃᑦᑕᐅᑎᒋᒃᐸᑕ. ᑭᓱᑖᕈᑎᔅᓴᐅᕙᑦ 

ᐊᓐᓄᕌᓂᒃ ᖃᓄᐃᑦᑐᓂᒃ? ᖁᔭᓐᓇᒦᒃ, 

ᐅᖃᓐᖑᐊᕈᔪᔅᓯᓐᓈᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᐃᒪ ᐅᖃᖅᑲᐅᒐᒪᐃᓛᒃ ᑖᒃᑯᐊ 

ᑮᓇᐅᔭᖅᑐᕈᑎᔅᓴᕗᑦ ᐊᖏᖅᑕᐅᑉᐸᑕ ᐊᒻᒪ ᓄᑖᓂᒃ  

ᓈᓴᐅᓂᕆᖃᑦᑕᖅᑕᕗᑦ ᐊᑐᓕᕈᑦᑎᒎᑦ 

ᐃᑲᔫᓯᐊᖑᖃᑦᑕᖅᑐᓄᑦ ᐊᓐᓄᕌᖅᑖᕈᑎᔅᓴᓂᒃ 

ᑐᔅᓯᕋᖃᑦᑕᕆᐊᖃᔾᔮᓛᕈᓐᓂᖅᑐᑦ. ᑕᕝᕗᖓ 

ᐃᓚᓕᐅᑎᔭᐅᑦᑕᐅᑎᒋᖃᑦᑕᓛᓕᖅᑐᑦ ᐊᑕᐅᑦᑎᒧᑦ 

ᑮᓇᐅᔭᖅᑖᖑᔪᒧᑦ. ᐱᒋᐊᖃᖅᑑᔭᖅᑕᖏᑦ ᒪᓕᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᒫᓐᓇ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕈᒪᓕᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᕈᒪᓕᖅᑐᓂ 

ᐱᕙᓪᓕᐊᓂᕆᓯᒪᔭᑦᑎᓐᓂ. ᑖᓐᓇᓗ ᐱᖁᔨᕗᖔᕈᑎ 

ᐊᐃᕙᐅᑎᔅᓴᐅᒐᓂ. ᓈᒻᒪᓴᖅᑐᐃᑦ? ᐊᑭᕋᖅᑐᑦᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ. ᒫᓐᓇ ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖃᓪᓗᖓ.  

 

ᐃᖅᓱᖅᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐅᖃᕆᐊᖅᑐᕝᕕᒻᒥ ᐊᓂᑎᑲᐃᓐᓇᓚᐅᒻᒥᒃᑭᑦ. 

 

ᐅᖃᖅᑎ: ᑲᑎᒪᔾᔪᑎᒃᓴᑦᑎᓐᓄᑦ.  

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᓕᐊᑦ, ᒥᔅᑐ 

ᒥᑭᓐᖑᐊᖅ. 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ: ᐅᖃᖅᑏ, ᑲᑎᒪᓯ 

ᐅᖃᐅᓯᒃᓴᖃᖅᑲᐅᖕᒪᑕ ᒪᓕᒐᒃᓴᒧᑦ 4, ᐊᒻᒪᓗ 

ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᓄᖅᑲᕈᒪᓕᖅᖢᑎᒡᓗ. 

ᐊᒻᒪᓗ ᐅᖃᖅᑏ, ᐱᒋᐊᖅᑎᑦᓯᕗᖓ 

ᑲᑎᒪᑐᐃᓐᓇᕐᓂᐅᖅᑲᐅᔪᖅ ᐊᖏᖅᑕᐅᖁᓕᖅᖢᒍ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᕚ? ᖁᔭᓐᓇᒦᒃ, ᒥᔅᑐ ᒪᐃᓐ. 

ᐱᖁᔨᕗᖔᕈᑦ ᓈᒻᒪᖕᒪᑦ, ᐱᖁᔨᕗᖔᕈᒻᒧᑦ 

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ. 21. ᐱᖓᔪᖓᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 22. ᑲᑎᒪᔾᔪᑎᒃᓴᑦ, 

ᒥᔅᑐ ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑏᑦ ᐊᓯᔾᔨᕐᖓᑕ ᑲᑎᒪᓂᕆᓛᖅᑕᓯ. 

ᑲᑎᒪᔨᕋᓛᓄᑦ ᑎᑎᖅᑎᐅᔪᖅ ᖃᐅᑉᐸᖔᖅ 

ᐅᓐᓄᓴᒃᑯᑦ 1:00-ᒨᖅᑲᑦ ᑲᑎᒪᓛᓕᖅᑐᑦ ᐊᒻᒪ 

ᑲᑎᒪᔨᕋᓛᑦ ᒪᓕᒐᓕᕆᓂᕐᒧᑦ ᑲᑎᒪᓛᕐᒥᔪᐃᑦ ᓇᓄᖅ 

ᑲᑎᒪᕕᕋᓛᖓᓂ. 

 

ᑲᑎᒪᔾᔪᑎᔅᓴᑦ ᔫᓂ 11-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ   

 ᒪᓕᒐᒃᓴᖅ 3 

 ᒪᓕᒐᒃᓴᖅ 4 

 ᒪᓕᒐᒃᓴᖅ 5 

 ᒪᓕᒐᒃᓴᖅ 6 

 ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᐱᔪᓐᓇᖅᓯᑎᑕᐅᓂᕋ 

ᐱᖁᔨᕗᖔᕈᑎᒧᑦ ᓇᐃᓴᐅᑎᓕᖕᒧᑦ 4 - 5(2), 

ᒪᓕᒡᓗᒍ, ᐅᓇ ᑲᑎᒪᓂᕆᔭᕗᑦ 

ᓄᖅᑲᖔᑲᐃᓐᓇᕐᓂᐊᖅᑐᖅ ᑲᑎᒪᒋᐊᓛᕐᒥᔪᒍᑦ 

ᓇᒡᒐᔾᔭᐅᒥ ᔫᓐ 11, ᐅᓪᓛᒃᑯᑦ 10-ᒧᐊᖅᐸᑦ. 

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:10ᒥ



 

 

 


